
Predgovor 

Prva lička brigada, udarna i proleterska, iako je ime teritorijalno 
određuje, nije samo lička. Tačno je da je Lika u tu brigadu, kad 
je osnivana, u junu 1942. godine, dala svoja dva bataljona, pre-

thodno kaljena u mnogim teškim borbama. Ali, u prvoj fazi borbenih dej-
stava 1. brigade, koja je najprije bila 1. brigada 1. operativne zone, a zatim 
1. hrvatska brigada, do formiranja divizija u Hrvatskoj - dakle od juna do 
novembra 1942. godine - u njenom sastavu su bili i po jedan bataljon iz 
Banije i Korduna. U završnim operacijama, zapravo poslije borbe za Va-
Ijevo, septembra 1944. godine, sastav brigade je gotovo potpuno izmijenjen: 
najprije dobrovoljci (do decembra 1944), a zatim novomobilisani borci iz 
Srbije, čine oko 90 posto sastava starih ličkih bataljona - »Marko Oreš-
ković«, »Pekiša Vuksan«, »Božidar Adžija« i »Matija Gubec«. Osim toga, 
tada je brigada imala i Peti bataljon, i to makedonski, »Jane Sandanski«. 
Prethodno je u još dva navrata imala po pet bataljona - od decembra 
1942. do sredine maja 1943. godine (Peti mitraljeski) i u proljeće 1944. go-
dine (Peti ruski). U bataljonima 1. ličke brigade, koja je, kao i sve brigade 
6. ličke divizije, dobila najveće boračko priznanje - zvanje proleterske bri-
gade, borilo se više od 12.000 boraca, od kojih je život za slobodu domo-
vine dalo više od 2.500 boraca. 

Prva lička narodnooslobodilačka udarna brigada, koja je u drugoj fazi 
rata preuzela od svog proslavljenog 1. bataljona ime slavnog ličkog revo-
lucionara i junaka Marka Oreškovića Krntije, prošla je teiak i slavan ratni 
put. Dopirala je do Karlovca i Siska na sjever, do Senja i Karlobaga na 
zapad, do Knina na jug. Osiguravala je i Prvo i Drugo zasjedanje Antifa-
šističkog vijeća narodnog oslobođenja Jugoslavije. Nedjeljama je onemogu-
ćavala okupatorsko-kvislinške, višestruko brojnije i tehnički opremljenije 
jedinice da u vrijeme četvrte ofanzive prodru preko Mazina i Lapca prema 
Kulen-Vakufu. Učestvovala je u višednevnoj borbi na Zuleševici, gdje je 
potučen čitav puk divizije »Sassari«. Za sjajne pobjede u Bosni od novem-
bra 1943. do augusta 1944. dobila je najveće priznanje maršala Jugoslavije 
Josipa Broza Tita. U sastavu 6. proleterske divizije »Nikola Tesla« izvela 
je historijski pohod od Drvara do Zlatibora. Oslobađala je zapadnu Srbiju, 
krvarila na Valjevu i Beogradu, prva je prešla zemunski most 20. oktobra 
1944. i uklinila se u neprijateljski front u Sremu. Od početka naše ofanzive 
5. aprila 1945. do oslobođenja Zagreba nije imala ni dana predaha. Sjajne 
su njene borbe u bosutskim šumama, za Slavonski Brod, na Ilovi, za -.uz-
mu. .. 

Tri su osnovne karakteristike Prve ličke brigade: 
- visoka borbena svijest i snažan moral boraca, koji su od jedva pis-

menih, a često i nepismenih seljačkih momaka izrastali i izrasli u svjesne 
borce revolucije, kadri da osvoje i časno ponesu proletersko ime; 



- više od toga što su bili nadahnuti osjećajima bratstva i jedinstva, 
borci 1. brigade su se širom naše domovine istinski borili da utemelje, raz-
vijaju i šire takve osjećaje; 

- kao najstarija brigada u Hrvatskoj, bila je rasadište kadrova, koji su, 
dokazavši se u borbama te brigade, uspješno rukovodili bataljonima, bri-
gadama i divizijama formiranim i u Lici, i u Dalmaciji, i u Gorskom ko-
taru, Hrvatskom primorju i Istri, i u Srbiji, i na Kosovu i Metohiji... 

Obično se pri isticanju kvaliteta neke naše jedinice, spominje i broj 
narodnih heroja koji su izrasli u toj jedinici Od oko 12.000 boraca 1. ličke 
proleterske brigade takva je čast zapala samo dvadesetosmoricu. Ali, mi, 
koji smo bili svjedoci junaštvima, ljudskoj čestitosti i poštenju, proleterskoj 
svijesti boraca ove brigade, dobro znamo da će i u narodu i kod svojih 
drugova ostati zapamćeni i mnogi drugi što ih kao istinske heroje pred-
stavlja ova knjiga. Već i činjenica da je 1. lička proleterska brigada među 
onim izuzetnim jedinicama našeg rata, koje su kao cjeline odlikovane Or-
denom narodnog heroja, potvrđuje herojske podvige cjeline i pojedinaca. 

Knjiga Jove Popovića, koji je rat doživio i proživio u dječjim godina-
ma, ponajviše uz partizanske štabove ili pozadinske institucije narodnoos-
lobodilačkog pokreta, uz oca prvoborca i istaknutog narodnog odbornika, 
svjedoči o dramatičnom i u krvaviji dokazivanom rastu jedinice kao cjeline 
i pojedinih boraca u toj jedinici. Višegodišnje istraživanje je urodilo koris-
nim plodom 

Posebna je vrijednost ove knjige što je njen autor, s grupom sarad-
nika, boraca 1. ličke proleterske brigade, prikupio osnovne biografske pod-
atke za više od 10.000 boraca koji su bili u sastavu nekog od devet njenih 
bataljona. 
Beograd, 23. oktobar 1987. godine 

Đoko JOVANIĆ 

« 



Prikupljanje bataljona u borbama 
(13. jun - 8. jul 1942) 

Prva proleterska narodnooslobodilačka udarna brigada »Marko 
Orešković«, prva u sastavu 6. proleterske narodnooslobodilač-
ke udarne divizije »Nikola Tesla«, odlikovana Ordenom na-

rodnog heroja, Ordenom narodnog oslobođenja. Ordenom partizanske 
zvijezde prvog reda i Ordenom bratstva i jedinstva prvog reda, formi-
rana je - kao što je tada u višim štabovima kazano - od »četiri najbolja 
bataljona«lj partizanskih odreda Like, Korduna i Banije. Spočetka je to 
bila Udarna brigada Prve operativne zone NOV Hrvatske, od 18. sep-
tembra 1942. godine Prva narodnooslobodilačka udarna brigada Hrvats-
ke, od 20. novembra 1942. godine 1. udarna brigada 6. NOU divizije 1. 
hrvatskog korpusa NOVJ, a od 19. marta 1944. je proleterska. Kao viša 
taktička združena jedinica, onda još bez ikakvih dijelova veze, inžinje-
rije, ili pozadinskog obezbjeđenja, s nešto više od 1100 boraca, prvi je 
put u cjelovitom sastavu svih svojih bataljona i nenaoružane Dopunske 
ili Omladinske čete postrojena na livadi kod vrela Mrežnice, seoce Ilići, 
između Slunja i Plaškog, predveče 8. jula 1942. godine. 

Prikupljanje bataljona izabranih u ličkim, kordunaškim i banijskim 
odredima za Udarnu brigadu Prve operativne zone zaista je završeno 
smotrom popodne 8. jula 1942. godine, pa je utoliko uobičajeno navo-
đeni podatak o danu formiranja, 8. juli, ispravan, ali štab brigade funk-
cionira već u drugoj polovini juna, a i dijelovi brigade, posredno ili 
neposredno upravljani od brigadnog rukovodstva, u borbama su već u 
junu. 

U sačuvanim dokumentima Udarna se brigada spominje početkom 
juna 1942. godine. Vrhovni štab je o »osnivanju Udarne brigade, u koju 
bi ušla« 4 najbolja bataljona »Like, Korduna i Banije, to jest »na pod-
ručju Prve operativne zone Hrvatske«, obaviješten u pismu komesara 
Glavnog štaba od 24. juna Doktor Vladimir Bakarić je tada pisao da 
su tako »učinili da bismo uvijek imali raspoloživih pokretnih jedinica, 
koje bismo mogli slati svakamo, gdje to bude potreba iziskivala«.2' 

U dva naređenja Glavnog štaba NOPO Hrvatske se govori o osni-
vanju Udarne brigade Prve operativne zone; to su naredbe »broj 2« i 
»broj 3« štaba Prve operativne zone - »broj 2« od 13, a »broj 3« od 16. 
juna 1942. godine.3' 

Zbornik d o k u m e n a t a i poda taka o narodnoos lobodi lačkom ratu jugoslovenskih naro-
da, Vojnoistorijski institut JNA (dalje: Zb. NOR), t om V, knjiga 5, str. 180. 

2) Isto, str. 180. 
3> Arhiv vojnoistorijskog instituta (dalje: AVII), kutija 1467, br. reg. 34 - 1. 

Rukovodstvo narodnooslobodilačkog pokreta u Hrvatskoj, konkret-
nije Biro CK KPH, opredjeljuje se za prerastanje teritorijalnih partizan-
skih jedinica u brigade, »koje će biti sposobne da izvršavaju i veće voj-
ničke zadatke«,4' kad se Vrhovni štab NOV i PO Jugoslavije, zatečen s 
grupom proleterskih brigada na tromeđi Sandžaka, Crne Gore i Bosne, 
odlučuje na jedan od najznačajnijih manevarskih pohoda - marš u za-
padnu Bosnu i prema slobodnim teritorijama Hrvatske. Stvaranje jake 
oružane sile sposobne za velike operacije protiv okupatora i svih izdaj-
ničkih vojski, stvaranje oružane sile koja će postupno preuzimati i po-
tpuno preuzeti i stratešku, a ne samo operativno-taktičku inicijativu, 
omogućeno je prerastanjem narodnooslobodilačkih ustanaka u rat na-
oružanog naroda. Baš kad sile osovine prodiru prema Volgi i Kavkazu, 
kad saveznici iz Antifašističke koalicije još ne bilježe ni jednu pobjedu 
u Africi, centralne zone Hrvatske su zakoračile na svoju prvu stepenicu 
prema uobličavanju partizanske vojske u savremenu vojnu silu naoru-
žanog naroda. Narodnooslobodilački pokret se lišio prvotnih zanosa i 
iluzija o skorom slomu fašizma. Definitivno se razjasnilo da će ustanak 
opstati i pobijediti samo prerastanjem u dugotrajnu oslobodilačku bor-
bu, baš kao što je Tito tumačio još s jeseni 1941. godine, tvrdeći da je 
ispravno »samo shvaćanje narodnog ustanka kao trajnog partizanskog 
rata, koji će da zahvata sve veće i veće mase, koji će da zadaje nepri-
jatelju sve teže i teže udarce, koji će da učvrste savez radnika i osnov-
nih narodnih radnih masa i koji će, konačno, dovesti do potpunog uniš-
tenja neprijatelja - paralelno sa akcijom Crvene armije i oslobodilačkih 
pokreta u Evropi i čitavom svijetu«.5' 

Prerastanjem ustanka u općenarodni rat (»Male akcije u partizan-
skom ratu vode krupnim, jer one postepeno mobiliziraju sve veće 
mase«),6' neće se odustati od teritorijalnih partizanskih odreda, koji su 
uza svu svoju suženu pokretljivost bili sposobni »neumorno razvijati ot-
por naroda, dižući narodne ustanke i stavljajući se na čelo tih ustanaka 
kao borbeno jezgro«.7' 

Iskustvo prethodno formiranih partizanskih proleterskih brigada 
(osim njih, prije Udarne brigade Prve operativne zone Hrvatske, osno-
vana je samo Udarna brigada Operativnog štaba Bosanske krajine) bilo 
je putokaz i za vojnu reorganizaciju ustanka u Hrvatskoj. Postaje jasno 
da treba ići na stvaranje i daljnje izgrađivanje »takve vojne sile koja će 
biti sposobna da neprekidnom aktivnošću i najvećom pokretljivošću 
drži stalnu inicijativu, razvlačeći neprijateljske snage i sputavajući i pa-
rališući njihovu inicijativu, da dejstvuje širom zemlje, ne vezujući se za 
određenu teritoriju, i da brzo prenosi dejstva tamo gdje će u određe-
nom vremenu njihov efekt biti najveći«.8' 

U vrijeme formiranja 1. brigade 1. operativne zone Hrvatske, u toj 
su zoni - u Lici, na Kordunu i Baniji - najkrupnije partizanske snage 
u Hrvatskoj: na Baniji jedan odred, na Kordunu dva i u Lici tri. Me-
4) Arhiv Instituta za historiju radničkog pokre ta u Hrvatskoj (dalje: AIHRPH) KP -

230/30. 
5) Jósip Broz Tito, Vojna djela, knj. I, Beograd 1978, str. 86. 
ć) Isto. 
7) Isto, str. 44. 
8) Isto, str. 44. 

đutim, poslije prve faze ustanka, kad je ogroman dio tih krajeva, poseb-
no Like, potpuno oslobođen od ustaša (zadržavaju se, potpomognuti Ta-
lijanima, zapadno od komunikacije Ogulin - Gospić - Gračac) i kad su 
četnici bili prisiljeni da potpuno uđu u talijansko-ustaške garnizone og-
rađene bodljikavom žicom i bunkerima, akcije partizanskih odreda su 
znatno više orijentirane na odbranu oslobođenih područja, nego na os-
mišljene prodore u dijelove Banije, Like i Korduna, gdje ustanak nije 
bio rasplamsan, to jest na prodore u krajeve s hrvatskim stanovništ-
vom, ili s više hrvatskog stanovništva. Suštinski interes svih boraca na-
rodnooslobodilaćkog pokreta, da se - kao što će to kasnije pisati jedan 
od komesara 1. brigade, Nikola Pejnović Nikica - »okviri Jugoslavije 
proglase za zajedničko ratište i da svi narodi trebaju u borbi masovno 
i ravnopravno učestvovati«, bit će iskazan i u prvim akcijama 1. briga-
de. Još u periodu formiranja, odlučeno je da nova brigada prodire u 
krajeve u kojima su ustaški teroristički pritisci i mačekovska »hrvats-
koseljačka«, zapravo buržoaska politika držali narod u uvjerenju da mu 
je Endehazija dala »državu i slobodu«. U tim krajevima je tek trebalo 
objašnjavati što znaći narodnooslobodilački pokret, gdje se moralo tek 
počimati činiti ono što nerazvijena Partija prethodno nije učinila: uvje-
riti narod da njegova slobodna budućnost zavisi od njega samog, jer bez 
uvjerenja da će »borba donijeti novo, pravednije društveno uređenje« 
nitko, »ni radnici, ni seljaci ni narodna napredna inteligencija ne bi do-
brovoljno išli u borbu da tamo umiru i podnose najveća stradanja«.9' 

Tek formirana, 1. brigada će, prodirući u sjeverozapadnu Liku i di-
jelove Gorskog kotara, a potom u podvelebitske krajeve perušićkog i 
gospićkog kotara, s nesumnjivim zanosom prihvatiti i ostvarivati »zadat-
ke širenja političkog uticaja, stvaranja bratstva i jedinstva, mobilizacije 
novih boraca, stvaranja nove narodne vlasti, širenja ustanka na nove 
krajeve, rešavanja ekonomskih problema, sprečavanja bratoubilačke 
borbe, čineći je revolucionarnom, originalnom i specifičnom«.10' 

Prije osnivanja 1. brigade, kad su - ocjenjuje 25. juna plenarna sjed-
nica Okružnog komiteta KPH za Liku - partizanske »jedinice primorane 
da vode frontalne borbe«, Komitet razložno »dolazi do zaključka da bi 
NOP u Lici vojnički i politički oslabio, pa čak da bi bili upropašćeni 
i dotadašnji veliki rezultati borbe, ako bi i dalje ostala takva situacija«, 
to jest ako bi i dalje vojne snage narodnooslobodilačkog pokreta bile 
u defanzivi, »primorane da vode frontalne borbe«.11' Pored jasne opre-
dijeljenosti da se ubrzano ide na formiranje brigada kod partijskog ru-
kovodstva Hrvatske (kao i kod ličkog OK) prisutan je oprez: računalo 
se da će »proces formiranja većih partizanskih jedinica ići postepeno« 
i da se time neće »momentalno likvidirati grupe (partizanskih) odreda 
i (partizanski) odredi«. Također se računalo da za brigade, kao »veće 
vojničke jedinice«, koje će »biti više pokretne i neće biti vezane za je-
dan uski prostor«, za njihov »uspješan rad i razvitak« treba da se 
9) Isto, knj. II, str. 226. 

10 ' N'ikola Pejnović, Determinante strategije oružane borbe u NOR-u, s impozijum: Strategija 
upo t rebe oružanih snaga u NOR-u, Beograd, oktobar 1978, str. 26. 
Todor Radošević, Organizacioni razvoj Narodnooslobodilačke vojske i partizanskih odre-
da na području Like, Zbornik VI Historijskog arhiva u Karlovcu, Druga godina narod-
nooslobodilačkog rata (dalje: druga godina), Karlovac 1973, str. 411. 



»izvrše kako političke, tako i vojničke pripreme«. U Okružnom komitetu 
KPH za Liku su razložno uvjereni da »uspješno formiranje tih većih vojnih 
jedinica zavisi prvenstveno od rada partijskih organizacija«.12' 

Što se tiče ljudi i odredskih bataljona, koji će se u junu uključiti 
u 1. brigadu Hrvatske, a narednih mjeseci u nove brigade, u Lici nije 
bilo baš nikakvih problema. I Okružni komitet KPH za Liku je uočio 
da »formiranje brigada nije zadavalo naročitih teškoća«, prvenstveno 
stoga što je »pokretljivost bataljona bila ranije ostvarena«,13' kao što je 
slučaj i sa 2. bataljonom 1. kordunaškog odreda. Dakako, nije se radilo 
samo o pokretljivosti, to jest o spremnosti da se - ovisno o potrebi bor-
be - lako napušta rodno selo i uži zavičaj, već o punoj političkoj zrelosti 
prvog sastava i Prve brigade i potom drugih brigada osnovanih u Lici. 

Prva brigada je formirana kad - prema ondašnjoj ocjeni CK KPH 
- »u Lici, gdje je jaz između Hrvata i Srba bio vrlo jak, postižu se prvi 
uspjesi u mobilizaciji Hrvata«.14' Da bi uspješnije podsticao mobilizira-
nje Hrvata, Glavni štab Hrvatske je u junu 1942. s područja 1. opera-
tivne zone prešao u Drežnicu, na područje 5. operativne zone Hrvatske, 
jer to »interesi bržeg razvitka partizanskog pokreta u drugim krajevima 
(izvan prve zone) zahtijevaju«. Rekli smo da je tada »u čitavoj (prvoj) 
zoni došlo do stagnacije« narodnooslobodilačkog pokreta, pa je Glavni 
štab insistirao da štab 1. zone mora »energično preuzeti inicijativu 
u svoje ruke«, odnosno da mora »stvoriti što više pokretnih udarnih 
snaga«: 

»Glavnu masu partizana treba povesti u takve pokretne jedinice. To 
će vam omogućiti veće uspjehe, veću borbenost i iskustvo partizana, 
bolji politički rad među partizanima, kao i brže osposobljavanje koman-
dnog kadra u rukovođenju većim jedinicama«.15' 

Prva brigada je formirana odmah poslije uspostavljanja štaba 1. 
operativne zone. Zona je u svom sastavu imala grupe odreda Like i 
Korduna, te Banijski partizanski odred.16' Komandant štaba zone je bio 
Srećko Manola, politički komesar Đuro Kladarin, zamjenik komandanta 
Petar Kleut Perica, zamjenik komesara Joža Horvat, a načelnik štaba 
Slavko Krajačič. U takvom sastavu štab Zone počinje djelovati iz Kore-
nice početkom juna. 

Štab 1. operativne zone nije u jednoj naredbi i jednim rješenjem 
formirao svoju 1. brigadu i njen štab. Baš kao što će do koncentracije 
svih dijelova brigade doći s mnogo nepredviđenog i s uočljivo slabom 
organizacijom, tako je i u naređenjima štaba zone Udarna brigada for-
mirana s mnogo nepreciznosti. Očito, štab Zone nije pouzdano znao što 
sve tijeba uraditi u prevazilaženju partizanske odredske organizacije. 

Bilo je mnogo volje, a malo znanja. 
Već je kazano da se štab Zone naredbama »broj 2« i »broj 3« op-

redjeljuje za brigadu uspostavljenu od četiri bataljona. Naredbom »broj 
2« je 13. juna štabu Grupe odreda Lika (komandant Vlado Ćetković 
1« AIHRPH.KP - 230/30. 
13> Isto, KP - 230/38. 
14> Pismo CK KPH Povjerenstvu CK KPH u Zagrebu, juna 1942; v. Ivan Jelić, Komunis-

tička partija Hrvatske 1937-1945, Drugi svezak, Zagreb 1981, str. 167. 
'S) ZB.NOR,V/5. str. 200. 
16> Isto, str. 7. 

Mali Španac, komesar Rade Žigić) naređeno da u sastav Udarne brigade 
uputi bataljone »Marko Orešković« i »Pekiša Vuksan«, koji bi trebalo 
da imaju »po 300 boraca«. Vjerovatno je takvo naređenje upućeno i šta-
bu Grupe odreda Kordun i štabu Banijskog odreda. 

O sastavu štaba brigade govori se i u »naredbi broj 2« i u »naredbi 
broj 3«. Bilo je predviđeno da se »štab sastoji od komandanta, njegovog 
zamjenika, komesara i njegovog pomoćnika, operativnog oficira, oba-
vještajnog i još dvojice mlađih oficira pri štabu brigade, te dvojice pi-
sara, potrebnog broja kurira i stražara«.17' Međutim, u fazi formiranja 
brigade, do kraja juna, u štab brigade imenovana su samo trojica: 

komandant je Stevan Opsenica, lugar s Ljubova, mlađi od čuvene 
braće Opsenica, čovjek velikog ustaničkog iskustva i primjernog auto-
riteta među ličkim partizanima, organizirani komunist od ustaničkih 
dana, siromašni seljak, 1942. komandant II ličkog partizanskog odreda; 

politički komesar je Uroš Krunić iz banijskog Starog Sela, godište 
1914, student bogoslovije u Beogradu, skojevac od 1940, član Partije od 
ustanka, zamjenik komesara Banijskog odreda; 

operativni oficir štaba je Jovica Lončar, jedan od organizatora us-
tanka na Kordunu, komandant 3. bataljona 1. kordunaškog odreda. 

O postavljenju ostalih u štabu brigade nema dokumenata, ali zna se 
da je od osnutka brigade oficir u štabu bio izuzetno agilni Bude Ratković, 
prije rata podoficir kao i Jovica Lončar, a da je obavještajac bataljona 
»Marko Orešković« Milan Đumić vršio dužnost obavještajnog oficira.18' 

* Začuđuje što nisu postavljeni zamjenici komandanta i političkog 
komesara. Biti bez zamjenika komesara značilo je biti bez jedinstvene 
partijske organizacije na nivou brigade. Upravo to će usporavati proces 
neophodnog sjedinjavanja svih dijelova brigade. Mnogo problema će is-
krsnuti u krnjem štabu, posebno u odnosim^ komesar - komandant, 
uočljivo zbog nepostojanja zamjenika komesar^, jjjcao ključne partijske 
ličnosti u brigadi. Saglasno zahtjevu Glavnog štaba Hrvatske, štab 1. 
operativne zone Hrvatske je Udarnoj brigadi namijenio zadatak razara-
nja utvrđene ustaške linije duž komunikacije Ličko Petrovo Selo - Va-
ganac - Drežnik-Grad - Rakovica - Primišlje, kako bi, godinu dana po-
slije ustanka bila uspostavljena neposredna veza slobodnih teritorija 
Like i Korduna. Urošu Kruniću i Jovici Lončaru štab zone je, u oba-
vještenju o njihovom postavljenju u štab 1. brigade, pisao 18. juna da 
će Udarna brigada »izvoditi operacije na sektoru Saborski - Ličko Pet-
rovo Selo«, odnosno da će »očistiti neprijateljske garnizone na tome 
sektoru«.19' 

Koncentracija bataljona, određena za kraj juna, izvršena je i sa za-
kašnjenjem i s mnogo propusta. Štab Grupe odreda Lika, a posebno 
štab 1. ličkog odreda nisu, kao što im je naređeno, popunili bataljone 
kako bi imali po 300 boraca. Štabovi odreda se, također, nisu potrudili 
niti da onako kako je bilo moguće opreme bataljone Udarne brigade. 
Osim toga, sve što je u vezi s prikupljanjem bataljona Udarne brigade 
učinjeno, činjeno je sa zakašnjenjem. Ako, možda, i može da se prihvati 
l 7 ) A VII, 1467, 40/2. 
J®> Zbornik NOR, V/5, str. 261; AVII 1467, 34-1 i 40/2 
19> AVII, 1467, 40/2. 



opravdanje štaba Banijskog odreda da je na Baniji tek trebalo formirati 
Udarni bataljon nije bilo razloga da 2. bataljon 1. kordunaškog odreda, 
ili »Marko Orešković, i »Pekiša Vuksan«, koji su bili prije više mjeseci 
formirani i, u trenu izdavanja naredbe »broj 3«, samo 30-40 kilometara 
udaljeni od zone koncentracije, stignu tek početkom jula. 

Valja, u traženju objašnjenja, imati na umu da još nije bilo ustaljeno 
neophodno izvršavanje naređenja pretpostavljenih štabova. Osim toga, 
štabovi su često, bez analitičkih procjena i bez traženja najoptimalnijih 
rješenja, inzistirali na suvišnim radnjama. Za sva zakašnjenja i splet nep-
rilika u koncentraciji štab brigade će u julu okriviti slabe veze među 
štabovima, pa će ostati dojam da su »naređenja za pokret u sastav bri-
gade izišla preko noći«, tako da će u sastav brigade tri bataljona (osim 
Banijskog) ući »oskudni u svim najnužnijim potrepštinama jednog bor-
ca«.20' Naređenja za prikupljanje dvaju ličkih, jednog kordunaškog i jed-
nog banijskog bataljona su poslana između 13. i 18. juna. Komandant 
Zone Srećko Manola, zamjenik komesara Zone Joža Horvat i oficir u 
štabu Zone Ignjatije Karaš su u rajon prikupljanja stigli već 25. juna.2" 

Odmah poslije izdavanja naredbe »broj 2«, 13. juna, štab Zone na-
ređuje bataljonima »Marko Orešković Krntija« i »Pekiša Vuksan«, kao 
i 2. bataljonu 1. kordunaškog odreda, da se pripreme za pokret i da po-
šalju podatke o stanju u svojim četama.221 »Marko Orešković« se u to 
vrijeme bio vratio iz sjeverne Dalmacije izvevši marš-manevar preko Ve-
lebita iznad Obrovca, da bi poslije kratkog, ali žestokog, sudara s us-
tašama kod Lovinca stigao na teritorij udbinskog i lapačkog kotara. Ra-
njenike je vod boraca otpratio iz sjeverne Dalmacije do Srba, gdje su 
se, radi ulaska u brigadu, prikupili i oni krntijaši koji nisu, iz različitih 
razloga, bili u majskom pohodu u Dalmaciji. Ta srbska grupa se glav-
nini bataljona priključila početkom juna u Korenici, uoči borbe na Klo-
kočevici, gdje je »Orešković« razbio ustaško osiguranje talijanskih tru-
pa, koje su se povlačile iz Bihaća u Dalmaciju. Puno obavještenje o for-
miranju brigade bataljonskom rukovodstvu su u Korenici prenijeli Joža 
Horvat, zamjenik političkog komesara Zone i Rade Žigić, komesar Gru-
pe ličkih partizanskih odreda. Poslije borbi kod Klokočevice, »Marko 
Orešković« je naređenje za pokret do mjesta gdje će biti formirana bri-
gada čekao u Babinom Potoku, između Vrhovina i Plitvica. 

Bataljon »Pekiša Vuksan« je istovremeno dobio od štaba Zone na-
ređenje da se iz rajona Plitvičkih jezera prebaci u rajon Divosela (sto-
tinjak kilometara na jug) i da se »do kraja juna« prebaci na lijevu obalu 
Korane, svega desetak kilometara dalje od mjesta gdje je bataljon bio 
16. juna. Nitko kasnije nije istraživao razloge (ni odgovornosti) suvišnog 
iscrpljivanja »Pekiše Vuksana«, ali će kašnjenje bataljona biti pripisano 
štabu 1. odreda i štabu »Pekiše Vuksana«, zbog toga što je bataljon an-
gažiran u napadu na Lički Novi i Žabicu, kod Gospića. 

Zbog slanja »Pekiše Vuksana« s Plitvica u gospićki kotar, zbog spo-
rog organiziranja novog Banijskog bataljona, a i zbog kašnjenja u izdva-
janju 2. bataljona 1. kordunaškog odreda iz dotadašnjeg sastava, u 
20) Isto, 1467A, 22-1/7. 
2D Isto, 1467, 6/2. 
22) Isto, 1467 A, 21-1. 



rajonu prikupljanja »do kraja« juna, to jest 27. juna, pojavio se samo ba-
taljon »Marko Orešković«. 

Krajem juna 1942. godine rajon prikupljanja bataljona Udarne bri-
gade bio je načičkan ustaško-domobranskim i oružničkim posadama, 
koje su - s garnizonima u Rakovici, Drežnik-Gradu, Vagancu, Čatrnji, 
Ličkom Petrovom Selu i Bugaru (oslanjajući se na Slunj i Bihać) - i po-
red snažno ispoljavanih ustaničkih aktivnosti, zadržale inicijativu. Osim 
dijelova 10. ustaške bojne, Ličke ustaške bojne, neke specijalne »Her-
cegovačke ustaške satnije« i raznih domobranskih jedinica i oružnika, 
koridor između Like i Korduna bio je zaposjednut od stotina dobro na-
oružanih civila, domaćih ustaških milicionera, koji nisu imali uniforme 
(mahom u pletenim džemperima od vune, u onom kraju zvane majama, 
po čemu su i ti ustaški milicioneri nazvani »majarima«). Samo u malom 
selu Čatrnja, na lijevoj obali Korane, nasuprot Smoljancu, bilo je više 
od sto »majara«.23' Neprijatelj je bio odlučan da se grčevito bori za ko-
munikaciju Slunj - Rakovica - Drežnik i dalje prema Vagancu i Bihaću, 
posebno stoga što je komunikacija od Slunja preko Primošlja za Ogulin 
već bila snažno napadnuta od kordunaških partizana. 

Borci »Marka Oreškovića Krntije« ulazeći u Smoljanac kasno uveče 
27. juna očekivali su da su prelazi na Korani kontrolirani od kordunaš-
kih partizana. Nije bilo nikakvog upozorenja da bi mogli uletjeti u nep-
rijateljski raspored. Tako se i moglo dogoditi da bataljon »Marko Oreš-
ković«, tek prispio u opustjeli Smoljanac, izmoren maršem i kišom, 
bude napadnut prije nego što se osigurao. Štab bataljona je iz Smoljan-
ca poslao kurira komandantima zone i brigade na lijevu obalu Korane, 
ali kurir nije uspio preći rijeku, »pošto je neprijatelj zaposio položaj 
prema Sadilovcu, sa druge strane Korane.24' 

Predjutro 28. juna bilo je kišno i maglovito. Iskoristivši tako vrije-
me i nečuvane prelaze na Korani, ustaše, ustaška milicija iz okolnih sela 
(»majari«), domobrani i 110 oružnika su tek pozaspale krntijaše napali 
istovremeno od Rakovice, Drežnik-Grada, Vaganca i Ličkog Petrovog 
Sela. Bataljon »Marko Orešković« je »bio opkoljen a da nije ni znao«, 
utvrdit će kasnije štab zone. U štabu Zone su mislili da se bataljon »iz-
vukao zahvaljujući samo magli i nejednakim nastupanjima neprijate-
lja«.2" U istinitosti te ocjene o značenju magle nedostaje podatak o iz-
uzetno smionom i pravodobnom manevru 2. čete, koja se izvukla iz ok-
ruženja i sieda napala neprijatelja zarobivši jednog ustašu i nekoliko pu-
šaka.26' 

»Marko Orešković« se na desnoj obali Korane zadržao do večeri 29. 
juna, kad se bataljonu priključilo artiljerijsko odjeljenje s topom. S tim 
topom, koji su vukla četiri konja, bataljon se u noći 29. i 30. juna za-
putio preko Korane. Rijeku je trebalo preći kod nekog starog mlina, sto-
tinjak metara zapadnije od Čatrnje, na po puta između Drežnik-Grada 
i mosta na Korani. Na čelu umorne kolone u Koranu je prvi zagazio 
obavještajni oficir Milan Đumić. Odmah iza njega je komandant bata-
23> Isto, 800, 2-2. 
24> Isto, 8-4. 
25> Zbornik, NOR, V/5, str. 243. 
26> Isto, V/32, str. 389. 

Ijona Danilo Damjanović Danić s grupom boraca. Još nisu bili izišli na 
cestu nad lijevom brinom Korane, kad je bataljonska kolona zasuta mit-
raljeskom i puščanom vatrom. Umješni u prebacivanju, i kad nastupaju 
i kad se povlače, krntijaši su, izvlačeći top, uzmakli u šumarke na des-
noj obali, manevrirajući po neravnim padinama tek djelomično zašum-
Ijene Višnjevače. U povlačenju jedan od boraca je lakše ranjen. Druga 
četa je zalegla uz obalu i osiguravala grupu boraca koji su izvlačili top 
s konjskom zapregom. Na samoj obali pao je smrtno pogođen dvade-
setdvogodišnji radnik iz Donje Suvaje Milan Dubajić. Kad se četa pri-
kupila u šumarka iznad domaka neprijateljskog oružja, vidjelo se da 
nema komandira 3. voda dvadesettrogodišnjeg Stevana Zorića. Jovo 
Bursać, koji je preuzeo komandu 3. voda, i borac iz Neteke, vitki i 
dugonogi Milan Rađenović, pretražili su sve šumarke i niskogoricu. U 
jednom grmu našli su Stevana Zorića: metak mu grlo prerezao, kao no-
žem. 

Dok se glavnina »Marka Oreškovića« uspjela povući na desnu oba-
lu u smoljanačke šumarke, komandant bataljona Danić Damjanović, 
obavještajac Milan Đumić i šest boraca ostali su odsječeni na lijevoj 
obali. S njima je ostao i operativni oficir 1. brigade Jovica Lončar.27) Oni 
će u bataljon stići tek za tri dana, u Zbjegu. 

U Smoljancu, bataljonu »Marko Orešković« priključila se grupa do-
brovoljaca iz Smoljanca. Neki od njih su do tada bili borci bataljona 
»Ognjen Priča« i bili su naoružani, a neki su prvi put naoružani u 
»Oreškoviću«. Na put preko plitvičkih sastavaka uz Kapelu prema izvo-
ru Mrežnice tada su sa starim krntijašima krenuli Smoljančani Jovo i 
Mane Adžić, Mile Kosanović, Dušan Popović, Branko Uzelac i Branko 
Cvjetićanin. 

Kad je »Marko Orešković« 29. juna krenuo preko Korane, bataljon 
»Pekiša Vuksan« je tek prispio u Korenicu. U 14 sati 29. juna bataljon 
je iz Korenice krenuo prema Arapovom Dolu, gde se zatekla grupa kr-
ntijaša s operativnim oficirom Udarne brigade Jovicom Lončarom. Štab 
»Pekiše Vuksana« nije upozoren da će, prelazeći preko Korane u Sadi-
lovac, ući u područje s mnogo neprijateljskih jedinica. Čini se da je sud-
bina »Pekiše Vuksana« bila olako prepuštena jednoj kordunaškoj om-
ladinskoj četi, koja je, navodno, osiguravala prilaze Sadilovcu. Ni ko-
mandant brigade Stevan Opsenica, koji je dočekao bataljon »Pekiša 
Vuksan« u Sadilovcu, kao i Momčilo Novaković, komandant bataljona, 
nisu bili ni od koga upozoreni o tome kako prema Vagancu i drugim 
ustaškim garnizonima nema nikakvog osiguranja, ali su po vlastitom is-
kustvu mogli prosuditi kakva opasnost prijeti ako sami ne postave stra-
že na prilazima Sadilovcu. Takva osiguranja su postavljena samo uz 
kuće u kojima su bili razmješteni dijelovi bataljona.28' Komandant bri-
gade i odbornici, koji su sačekali bataljon u Sadilovcu, naivno su vje-
rovali da prilaze Sadilovcu od sela u kojima je bilo ustaša i ustaške mi-
licije drži Omladinska četa Kordunaškog partizanskog odreda.29i 

Isto, 1467 A, 14-7/1. 
28) AVII, 800, 2/3. 
29) Zbornik NOR, V/5, 243. 

Ustaše u Vagancu, obaviješteni o dolasku neobezbijeđenog bataljo-
na »Pekiša Vuksan« u Sadilovac, odmah su - kao što će to ustvrditi 
štab Zone - »mobilizirali sva okolna muslimanska sela zajedno s usta-
šama iz Ličkog Petrovog Sela, Rakovice i Drežnika«, da bi prije osvita 
30. juna »otpočeli s napadima na naše položaje«. Štab Zone je pri tome 
kritikovao bataljonski štab jer »nije si postavio osiguranje« zbog čega 
je »bio iznenađen« i u tom iznenađenju je »pretrpio ogromne gubit-
ke«.30' 

Do Sadilovca s istoka, iz Vaganca, vode dva puta preko dva mosta 
na Korani. Sjevernijim se stiže iz Donjeg Vaganca, pored Gavranović-
humke: od mosta do sadilovačke crkve i štaba »Pekiše Vuksana« ni 
1500 metara. Tim putem je pred zoru 30. juna uslijedio napad iz Vagan-
ca i Bugara. Ustaše su bile obavještene da su partizani samo u Cvjetić-
kom Selu, u nekoliko kuća uz Koranu. Zbog toga i nije došlo do napada 
na glavninu snaga u centru sela. Na udaru je bila uglavnom samo 2. 
četa, i to njen 1. vod. Mada su se ustaše oprezno prikradale, primijetio 
ih je Slavko Plećaš. Pucao je u ustašu koji je upravo htio aktivirati bom-
bu. Komandir čete Jovo Tarbuk, čovjek ogromnog ugleda i autoriteta, 
uočljiv po čakarastim očima, po čemu je i nadimak dobio. Sa starijim 
od braće Dimića, Markom, uspeo se na tavan da osmotri okolinu. Mar-
ko Dimić je tada na jednom prozoru primijetio bijelu krpu na dugačkoj 
motki. Čakara i on to su shvatili kao izdajnički signal. Iskočili su iz 
kuće i zauzeli položaj iza nekog zidića. Tu Tarbuk drži odstupnicu i gine 
prije nego što je organizirana protuakcija 1. i 3. čete. Komesar 2. čete, 
Ante Rukavina, kojemu je nadimak - Bura - otkrivao i narav i uvjere-
nje, u dva navrata će povesti 2. i 3. vod 2. čete u kontranapad, da bi 
izvukli tijelo palog komandira. U jednom od tih napada među ustaše je 
uletio Milan Špirelja. U borbama za Udbinu je imao vatreno krštenje. 
Na Plitvicama se sredinom juna bataljonu predstavio po izuzetnom ju-
naštvu, a u poslednjoj borbi, za Lički Novi, zajedno sa susjedom Mićom 
Jelačom, kojeg su zbog narušenog zdravlja iz Korenice vratili u odred, 
vodeći svoje drugove stazama svoga djetinjstva, bio je prema ocjeni šta-
ba bataljona, u grupi petorke koja se »naročito istakla«. Odlučan da iz-
vuče poginulog komandira Čakaru, Špirelja je u osvit 30. juna sam u 
borbi prsa u prsa ubio dvojicu ustaša. Drugi Hrvat u četi, Ante Ruka-
vina, za to vrijeme je izvukao komandira. A Špirelja, bajunetima isječen, 
ostao je na bojištu. Osim komandira Čakare i Špirelje, u Sadilovcu su 
poginuli Bogde Plećaš, Jovo Novaković, Tomica Radošević, Dane Bati-
nić, Petar Pavlica i Milan Jerković Baburica. A od sedmorice ranjenih, 
kasnije će u spisak mrtvih biti unesen Milan Kleut iz Metka, koji je 
umro u ešelonu Centralne bolnice februara 1943. godine u maršu pre-
ma Neretvi. Zapamćen je po izuzetnoj duhovitosti. Kao što je Boris An-
zulović, novigradski komunist, koji je iz zadarskih krajeva stigao u us-
taničko Divoselo, umio svaku situaciju i borbu opisati darovitim stiho-
vima, tako je Milan Kleut u svakoj prilici znao smisliti stihovanu do-
skočicu. Šeret i pjesnik, uvijek je, kada je trebalo, podizao moral svojih 
drugova. 

5» isto 

Popodne 30. juna čete su se, izvlačeći ranjene i mrtve (tijela Petra 
Pavlice, Milana Jerkovića i Tomice Radoševića nisu nađena), povukle 
prema Ljeskovcu. Kad su poginuli sahranjivani u ljeskovačkom groblju, 
u posljednji tren je uočeno da je Mile Potrebić živ. Bio je tako teško 
ranjen da sve do tada nije davao nikakvih znakova života. 

Tako se dogodilo da je brigada, prije nego što je i postrojena, imala 
osjetne gubitke. Dva njena najstarija bataljona su na ulasku u rajon pri-
kupljanja doživjela poraze. To će biti razlog da štab 1. operativne zone 
Hrvatske potpuno odustane od dugo, mada ne i pomno, planirane ak-
cije da Udarna brigada, u sadejstvu sa snagama Grupe kordunaških par-
tizanskih odreda, napadne utvrđeni ustaško-domobranski koridor izme-
đu Ličkog Petrovog Sela i Slunja, na području općine Drežnik-Grad, i 
da time konačno u drugoj godini narodnooslobodilačkog rata potpuno 
spoji slobodne teritorije Like i Korduna. Komesar 1. operativne zone 
Hrvatske, Đuro Kladarin, objasnit će komesaru Glavnog štaba Hrvatske 
dr Vladimiru Bakariću kako »zadaci koji su bili pred Udarnom briga-
dom nisu ispunjeni«, odnosno kako »operacije koje su se imale izvoditi 
oko Drežnika i Rakovice nisu izvedene« isključivo »uslijed nedolaska 
bataljona 'Pekiše Vuksana', koji je zakasnio dva dana«. U kritici je, 
osim toga, rečeno, da je »Pekiša Vuksan« iz Divosela »samovoljno oti-
šao u akciju u Lički Novi«,32) a zakašnjenje nije objašnjeno nepotrebnim 
slanjem bataljona s Plitvica u gospićki kotar 16. juna. Nije u tim ocje-
nama također ništa kazano o razlozima nedolaska 2. bataljona 1. kor-
dunaškog odreda u rajon Sadilovca, niti je naveden ikakav razlog o kaš-
njenju u formiranju Udarnog bataljona Banije, koji je trebao s kome-
sarom brigade doći u rajon Sadilovca do kraja juna.33' Isto tako ništa 
u ocjenama i izvještajima štaba Zone nije kazano o tome zašto dosta ve-
like snage grupe kordunaških odreda, prikupljene u Kordunskom Ljes-
kovcu i Močilama (dvije proleterske čete, jedna omladinska, Mitraljeski 
vod 4. čete 3. bataljona, čitav 2. bataljon 2. odreda), »sa namjerom da 
napadnu Drežnik i Rakovicu«,34' nisu sadejstvovale u akcijama »Marka 
Oreškovića« i »Pekiše Vuksana«. 

Komandant 1. operativne zone Srećko Manola je 9. jula obavijestio 
komandanta Glavnog štaba Hrvatske Ivana Rukavinu da je - odustajući 
od planiranih napada na Drežnik i Rakovicu - Udarnoj brigadi nami-
jenio akciju na Lađevcu i Slunju, i to »radi toga da spreči frontalne bor-
be sa pomoći koja će krenuti ka Primišlju i da ne dozvoli koncentraciju 
snaga u Slunju za pomoć Primišlju, jer neprijatelj je prilikom operacija 
kod Tržića pokazao da mu je mnogo stalo do Primišlja«.35' Na sastanku 
komandanata Zone i Udarne brigade s komandantima ličkih bataljona, 
poslije borbi u Sadilovcu i Smoljancu, riješeno je da se ne čeka dolazak 
Banijskog bataljona, već da se odmah, »najkasnije 3. jula«36' izvrši napad 
na Lađevac, selo u neposrednoj blizini Slunja, a »po mogućnosti i samo 
mjesto Slunj«.37' Tek potom bi lički bataljoni, »pojačani s još nekim sna-

^ Zbornik NOR V/5, 243. 
32> AVII, 1467 A, 19-6/1. 

Isto, 1467-39/1. 
Isto, 1467 A, 19-7/1. 
Isto. 

36) Isto. 
37) Zbornik NOR, V/5, 259. 



gama Kordunaša«, konačno mogli da se »bace na liniju Rakovica -
Drežnik - Vaganac - Ličko Petrovo Selo«.381 

Za napad na Lađevac i Slunj i za razbijanje zapadnog kraka ustaš-
kog koridora između Like i Korduna (Slunj - Primišlje - Tounj) štab 
1. zone je formirao dvije grupe jedinica i dva operativna štaba. Štab 
zone je smatrao da prikupljene jedinice 1. brigade (tri bataljona) i 2. 
kordunaški odred mogu »osvojiti Primišlje i pročistiti ustaško gnijezdo 
Lađevac«. Čak se zanosio mišlju da će 2. bataljon 2. kordunaškog od-
reda, zauzevši Plieš, brdo zapadno od Slunja, i 3. bataljon 1. brigade, za-
uzevši dominantna brda južno od Slunja, Veliku i Malu Melnicu, izvršiti 
uspješan prodor u Slunj. Štab Zone nije realno procijenio neprijateljske 
snage, ni mogućnosti svojih jedinica. Za Primišlje će se borbe voditi da-
nima, a o padu Slunja nije moglo biti ni govora: dva bataljona određena 
za eventualni napad na Slunj brojčano su bili znatno slabiji od slunjske 
ustaške posade. 

Snagama koje su napadale Primišlje komandovao je komandant 2. 
kordunaškog odreda Bogdan Oreščanin. Snagama usmjerenim na Lađe-
vac, »a po mogućnosti i na Slunj«, s osiguranjima prema Fuijanu i Ra-
kovici, komandovao je komandant Udarne brigade Stevan Opsenica. 

Dok su štabovi razrađivali plan napada, u sastav Udarne brigade je 
uključen i njen Treći, kordunaški, bataljon. Nije jasno zašto štab Grupe 
partizanskih odreda Korduna nije izvršio zahtjev štaba zone i nije do 
kraja juna izdvojio Drugi bataljon Prvog odreda, nesumnjivo najuspješ-
niju jedinicu od svih partizanskih snaga na Kordunu. Tek 4. jula, kad 
je već Stevan Opsenica s Jovicom Lončarom i Budom Ratkovićem raz-
radio plan predstojećeg napada, komandant i komesar kordunaške Gru-
pe, Stanko Opačić Ćanica i Većeslav Holjevac Kovač su - po svoj prilici 
u neposrednom dogovoru s komandantom 1. zone - pismeno naredili 
»da komandant I kordunaškog partizanskog odreda odkomanduje cio 
II bataljon I KPO koji se sastoji od 320 boraca, a naoružan je sa 295 
karabina, 11 puškomitraljeza, 2 teška mitraljeza . . . i da ga uputi ko-
mandantu Udarne brigade I operativne zone«. Naglašeno je da to treba 
učiniti »odmah«!391 

Kordunaški bataljon se Udarnoj brigadi priključio prije 11 sati 4. 
jula, jer u l i sati toga dana su komandanti i komesari 1, 2. i 3. bataljona 
Udarne brigade, s komandantom brigade i operativnim oficirom, izvršili 
komandantsko izviđanje,40' da bi odmah potom dobili zapovijest Steva-
na Opsenice za akciju koja je trebala početi - i počet će - »u noći iz-
među 4. i 5. ovog mjeseca tačno u tri sata, kada sve jedinice moraju 
biti na svojim položajima«.411 Komandant Udarne brigade je obavijestio 
štabove bataljona da je na sastanku komandanta zone s njim i Orešča-
ninom dogovoreno da Udarna brigada »napadne Veliku i Malu Melnicu 
i sa istih položaja produži sa napadom na Slunj, selo Lumbardenik, da 
napadne i pročisti selo Lađevac i osigura i otsiječe mjesto Furjan i Ra-
kovicu i spriječi svako nadiranje neprijatelja sa tih strana«.421 

38) Isto, 244. 
39) Isto, 261. 
40) AVII, 1467 Al8-7 /1 . 

Osim brigadnih bataljona, u napadu na širi odbrambeni pojas Slu-
nja, sa zapada i sjeverozapada, sudjelovao je i Drugi bataljon Drugog 
kordunaškog partizanskog odreda. 

Bilo je pet ključnih usmjerenja jedinica: 
- dominantna brda jugozapadno od Slunja, Melnice, trebalo je za-

posjesti 320 boraca 3. kordunaškog bataljona Udarne brigade (pri tome 
se, po svoj prilici, računalo s iskustvom toga bataljona i s činjenicom 
da je većina njegovih boraca dobro poznavala prilaze Melnicama; tjed-
nima su borci toga bataljona, posebno 2. četa, osiguravali Zbjeg u ko-
jem je bio Glavni štab Hrvatske. No, ni Veliku, ni Malu Melnicu nisu 
poznavali, jer su položaji na tim brdima sve vrijeme bili pod budnom 
kontrolom ustaša slunjskog garnizona) s tim da se, poslije zaposjedanja 
Melnica, bataljon »po mogućnosti spušta prema Slunju, napadajući ga, 
i po mogućnosti ulazi i u samo mjesto Slunj u zajednici sa snagama II 
bataljona II kordunaškog partizanskog odreda«;43' 

- uzvisinu Slunju sa zapada, Plieš, zaposjeda 2. bataljon 2. kordu-
naškog odreda: od njega se očekuje da će, uz pouzdano vezivanje sa 
svojim desnim krilom, to jest s 3. bataljonom Udarne brigade, s dijelo-
vima brigade, »po mogućnosti« ući »i u samo mjesto Slunj«; 

- između Slunjčice i Korane, zonu Gornjeg i Donjeg Lađevca, južno 
od Slunja, vežući se lijevim krilom s Kordunašima jugoistočno od Male 
Melnice, kod kote 353, kod izvora Slunjčice, napada bataljon »Marko 
Orešković«; 

- osiguranje prema najbližem i najjačem neprijateljskom garnizonu 
u Rakovici, na Oklinku, Svetoj Petki iznad Brezovca, sijekući cestu Ra-
kovica - Slunj, držale su dvije čete »Pekiše Vuksana«; 

- osiguranje prema Furjanu držala je 3. četa »Pekiše Vuksana« i jed-
na četa 3. bataljona 2. kordunaškog odreda. 

Štabovi bataljona su usmeno prilikom izviđanja terena i u zapovi-
jesti za akciju upozoreni: 

»Naročita se pažnja skreće svim jedinicama na međusobnu vezu i 
na vezu s operativnim štabom, koja mora biti redovito uspostavljena sa 
kuririma na konjima«.44' 

Komandant zone Srećko Manola će nekoliko dana kasnije obavijes-
titi »komandanta partizanskih odreda Hrvatske« da su »jedinice Udarne 
brigade prema postavljenom planu na vrijeme zauzele položaje i krenu-
le u napad«.45' I sam komandant 1. operativne zone Hrvatske se s če-
tama 3. bataljona uspinjao na Malu Melnicu. Obje Melnice su zauzete 
bez borbe: dvije čete su na Maloj, a jedna na Velikoj Melnici. Drugi ba-
taljon 2. odreda je zauzeo Plieš. No, tad se ni 3. bataljon Udarne brigade, 
ni 2. odredski bataljon nisu potrudili da uspostave međusobnu vezu. 
Prostor između Melnica i Plieša ostao je nezaposjednut. 

U 3 sata 5. jula u napad je krenuo i »Marko Orešković«. Koman-
dant zone će kasnije pisati da taj bataljon »pri nastupanju nije imao gu-
bitaka, a nastupao je s pjesmom i izvikivanjem parola«.46' Stevan Opse-

43) Isto, 257. 
44) isto, 258. 
45) isto, 308. 
46) I s t o , 309. 



nica, koji je u Lađevac ušao sa streljačkim strojem »Marka Oreškovića«, 
11. jula će pisati kako »se je isti bataljon uspio privući neopazno u 
samo selo« i kako je - dobro, odlučno i umješno vođen - neprijatelja 
u Lađevcu »napao sa dvije strane, tako da su borci u prvom naletu, 
upali u samo selo, neprijatelja obezglavili i rastjerali«.47' No, iako 
»obezglavljen i rastjeran«, neprijatelj - grupa uniformiranih ustaša i do-
maći ustaški milicioneri - uspijeva da se izvuče »koristeći se mrakom 
prema Slunju i Korani i u šumu kote 376 Kamenita glava, gdje se je 
ponovo grupisao«.48' 

Na položajima prema Rakovici i Furjanu nije bilo doticaja s nep-
rijateljem, jer oko 200 rakovičkih ustaša i oružnika, kao i nešto manja 
posada iz Fuijana, nisu pokazivali ni najmanje volje da iziđu iz utvrđe-
nih naselja. 

U Lađevcu su, čini se, očekivali napad.49' No, ako i jesu znali za na-
pad, nisu se organizirali za odbranu, tako da su i ustaše i »majari« brzo 
»obezglavljeni i rastjerani«, pri čemu su »pretrpjeli osjetljive gubitke«.50' 

Krntijaši su u Lađevcu zatekli ustaške magazine krcate robom. »Og-
romni plijen« - po Opseničinom izvještaju: 160 pari cipela, oko 500 ki-
lograma masti, 40.000 cigareta, 500.000 »u srebru gotovoga novca, oko 
3000 metara raznog platna, 60 komada šunki«51' - bio je oko 8 sati »spa-
kovan u kola i krenuo na naš oslobođeni teritorij«, ali kad su ustaše 
naglim prodorom ugrozile lijevo krilo bataljona »Marko Orešković«, sav 
plijen je ostavljen, jer se zametnuo žestok okršaj. 

Prije nego što će napustiti Lađevac, Krntijaši su u selu »zarobili i 
strijeljali trgovca ustašu-lihvara, za što su im sami seljaci zahvaljivali«.52' 

Kordunaški bataljoni su u međuvremenu napustili u predzoru za-
posjednute položaje. Tamo je sve vrijeme bio i komandant 1. operativne 
zone Hrvatske Srećko Manola, ali - čini se - ništa korisno nije mogao 
učiniti. Kasnije će pisati da je 3. bataljon nastupao sa pogrešnim ras-
poredom, jer su 2 čete nastupale na Malu Melnicu, dok je u stvari ključ 
tih položaja Velika Melnica, pa je zbog toga, izišavši na Melnicu, »na-
redio da 3. četa III bataljona Udarne brigade zauzme Veliku Melnicu, 
a 2. četa da se rokira prema Pliešu i uspostavi vezu s II bataljonom, 
a sve čete da ostave po jedan vod na tim položajima, a s ostalim da 
nastupaju prema selu Podmelnice - Slunj«. Za to vrijeme neprijatelj se 
pribrao »i dok je vršeno rokiranje III bataljona Udarne brigade, zavu-
kao se je između Plieša i Melnica starom cestom, te iznenadio 2. četu, 
koja je trebala zauzeti te položaje. Poslije kraće borbe 2. četa je odstu-
pila, a neprijatelj je prodro po lijevom boku 3. čete i izbacio je s Velike 
Melnice. Gubitkom Velike Melnice nije se mogla održati ni Mala Mel-
nica. Gubitkom Melnice bilo je ugroženo lijevo krilo I bataljona, koji je 
nastupao u Lađevac«.53' 

48> Isto, 322. 
49) Stabu batal jona »Marko Orešković« su učiteljice iz Lađevca izjavile da ustaše »već dva 

dana znaju za koncentraci ju i znaju da će Marko Orešković' napasti Lađevac«. (Zb. 
NOR, V/5, 309). 

30) Isto, 322. 
51) Isto, 261. 
52) Isto, 309. 
33) Isto, 308-309. 

najbolji, a ovaj je očito podbacio. Ne treba, naime, zaboraviti da je Ma-
noia bio prvi komandant Grupe kordunaških partizanskih odreda«. 

Kad su se rukovodioci 3. bataljona vratili u Katiće odmah su »po-
strojili bataljon i pred sve partizane iznijeli pogrešku koju su učinili, na 
što su partizani kolektivno izjavili da će tu pogrešku pošto-poto ispra-
viti. Tokom noći su ponovo osvojili Melnice i uspostavili čvrstu vezu s 
II bataljonom II kordunaškog P(artizanskog) O(dreda), te u toku dana 
(7. jula) odbili i prognali jurišem 3 neprijateljska napada nanijevši nep-
rijatelju osjetljivih gubitaka«.621 U jednom sudaru prsa u prsa ustaše su 
zarobile Pavia Bunjevčevića, sedamnaestogodišnjaka iz Vrginmosta, koji 
je upravo tih dana kandidiran za članstvo u KPJ, kao jedan od najhrab-
rijih skojevaca u bataljonu. Zvjerski je mučen i ubijen u Slunju.631 

Poslije savjetovanja, Manola je održao sastanak sa štabom brigade. 
Rukavini će javiti da je »pred njih postavio slijedeći dio operacija: ru-
šenje pruge i osvajanje Saborskog«.641 No, brigada nije odmah krenula 
na prugu, već je nekoliko dana zadržana na položajima jugozapadno od 
Slunja i sjeverozapadno od Rakovice. Čekan je Banijski bataljon, a pri-
tom su osigurane kordunaške-partizanske snage, koje su pod koman-
dom Bogdana Oreščanina napadale neprijatelja u Primišlju.651 

Sve to vrijeme, sve do 8. jula. Četvrti, banijski, bataljon Udarne bri-
gade je u formiranju i na maršu prema izvoru Mrežnice. Mada je bilo 
naređeno da bataljon bude formiran još u junu, njegovih dvjesta boraca 
je krenulo s Banije, iz sela Mali Gradac, tek 4. jula. Od Malog Graca 
do Ilića bataljon je marširao četiri dana. 

Konačno su se poslije više nedjelja svi bataljoni okupili 8. jula. Bilo 
je u njihovim redovima boraca koji su se poznavali i otprije, čak i pred-
ratnog vremena iz škola, ili s raznih sezonskih poslova. Ali, većina se 
vidjela prvi put. Iz mnogih štapskih ocjena dalo bi se prosuditi da su 
se banijski, kordunaški i lički bataljoni svrstavali s mnogo međusobnog 
nepovjerenja. Međutim, ako je kod pretpostavljenih i ostajao takav do-
jam, kod boraca je postojala, više ili manje iskazivana, želja i potreba 
za punom uzajamnošću i neumitnim povjerenjem. 

Brigada je u punom sastavu, sa 1110 boraca, bila pred komandan-
tom Stevanom Opsenicom i komesarom Urošem Krunićem, koji je sti-
gao s Banijskim bataljonom, postrojena predveče 8. jula na zaravanku 
pored groblja zaseoka Ilići, kod vrela Mrežnice, uz put od Zbjega preko 
Vrela prema Toboliću.661 

Udarna brigada prve operativne zone Hrvatske u svom je prvom, 
osmojulskom sastavu imala četiri bataljona: 

Prvi, najstariji bataljon u Hrvatskoj, osnovan 29. novembra 1941. go-
dine, s početka samostalni bataljon štaba Grupe odreda Lika, kasnije 1. 
bataljon 3. ličkog odreda, »Marko Orešković«; u julu je komandant ba-
taljona Danilo Damjanović Danić, 27. jula 1941. godine komandir usta-
nika na Srbskom klancu, dvadesetšestogodišnjak; komesar bataljona je 
62> Zbornik NOR V/5, 309. 

osamnaestogodišnji učitelj bez učiteljske prakse Ilija Radaković, skoje-
vac gospićke i petrinjske preparandije, komesar Devetog (otrićkog) od-
reda u ustanku. Njihovi zamjenici: Dušan Maričić i Boško Šnajder Mo-
torist. Operativni oficir: Perica Marić. Obavještajni oficir: Milan Đumić. 
Intendant: Pero Dimić. Referent saniteta: Stevan Marić. Omladinski ru-
kovodilac bataljona je bio Danja Trbulin; u septembru će ga zamjeniti 
Nikica Bujić. Komandiri četa su bili Božo Rađenović, Mile Marčetić i 
Branko Rađenović Gešić, a komesari Branko Damjanović, Jovo Marče-
tić i Drago Ožegović, kojeg će ubrzo zamijeniti Perica Marić, kad Ože-
gović dobije zadatak da formira i obučava brigadnu »dopunsku« ili »re-
zervnu« četu. Štab 1. operativne zone je u trinaestojunskom naređenju 
zatražio od štaba ličke Grupe odreda da bataljon »Marko Orešković« u 
brigadu uđe s 300 boraca. Međutim, u jedanaestojulskom izvještaju šta-
ba brigade je navedeno da bataljon ima »oko 260« boraca. Uoči ulaska 
u brigadu bataljon je imao 257 boraca naoružanih sa 227 pušaka, 15 
puškomitraljeza, 3 mitraljeza i 2 bacača. 

Drugi, bataljon »Pekiša Vuksan«, do jula jedan od tri samostalna 
bataljona štaba Grupe NOPO Lika, formiran u Divoselu od ustaničke 
»Jurišne čete« Perice Kleuta i Iljuša Uzelca i od najboljih boraca 3. i 4. 
bataljona 1. ličkog odreda »Velebit« krajem aprila 1942. godine. Koman-
dant je bio mornarički narednik dvadesetpetogodišnji Momčilo Novko-
vić, a komesar godinu mlađi Deni Vujnović iz Divosela, svršeni gimna-
zijalac, predratni komunist. Operativni oficir je bio Jovo Ljeskovac Vo-
zar. Zamjenik komandanta je bio jedini fakultetski obrazovani pripad-
nik bataljona, inž. Mićo Jović, a zamjenik komesara Juraj Hrženjak 
Duka, prispio u Liku putevima zagrebačke ilegale, kao i zamjenik ko-
mesara 1. bataljona. Obavještajni oficir je bio gospićki preparandist Fer-
do Toplak. Omladinski rukovodilac (sekretar SKOJ-a) je s početka Antić 
Uzelac, a uskoro ga zamjenjuje Blaž Šaban. Referent saniteta je bila 
Zora Kovačević Crnogorka, za revoluciju pripremana u karlovačkoj par-
tijskoj organizaciji. Intendant: Dušan Pavlica. Komandiri četa: Dušan 
Maoduš Konjanik, Jovan Bogdanović i Mile Počuča, koji je 3. četu uoči 
pokreta iz Divosela preuzeo od Dane Jovića. Komesari: Stevo Potko-
njak, Ante Rukavina, pa - od 13. jula - Gojko Milekić i Simo Radaković 
Sem. U izveštaju štaba bataljona od 14. juna, prije nego što će bataljon 
krenuti od Plitvica prema Gospiću i prije popune u zavičajnim selima, 
»Pekiša Vuksan« je imao 192 borca. U jedanaestojulskom izvještaju šta-
ba brigade je podatak o »oko 250 boraca« 2. bataljona. 

Treći, do 4. jula 2. bataljon 1. kordunaškog partizanskog odreda; ko-
mandant je bio Josip Kustrin, u ustanku, kao i 1942. godine na Kordunu 
poznat kao Mihajlo Savić Braco, iskusan komunist, organizator ilegal-
nog partijskog aktiva u Topuskom 1941. godine, a komesar Milić Deja-
nović, čovjek velikog ugleda na ustaničkoj Petrovoj gori, znatno stariji 
od prosjeka starosti svoga bataljona. Njihovi zamjenici: Milisav Dakić, 
koji je ubrzo upućen u lapačku oficirsku školu, tako da je dužnost za-
mjenika komandanta vršio komandir 1. čete Miloš Gaćeša Miško, i za-
mjenik komesara Nikola Božić. Operativni oficir: Josif Hajdin Joco, 
podoficir, jedan od organizatora ustanka u vojničkom kraju. Nakon uk-
ljučenja bataljona u brigadu, dužnost obavještajnog oficira je povjerena 



pekaru iz Štipana Mili Kličkoviću, koji je - s Nikolom Vidovićem - 23. 
jula 1941. ispalio prve ustaničke hice na Kordunu. Ubrzo je Kličković 
povučen iz brigade na teren Korduna, pa je dužnost obavještajca povje-
rena Jovici Bulatu, koji se u ustanku istakao kao komesar odreda Pod-
gorje. Intendant bataljona bio je Mane Trbojević, a referent saniteta 
Bogdan Gašeća, jedan od nekoliko braće Gaćeša u brigadi. Komandiri 
četa su bili Mićko Gaćeša, Mile Ljepović i Miloš Ćorda. Komesari četa: 
Milić Napijalo, Milan Sibinčić (u augustu zamjenjuje Jovicu Bulata) i 
Branko Mamula, koji je, svršivši trgovačku akademiju, radio u jednom 
karlovačkom drvnom poduzeću, gdje je uoči ustanka primljen u SKOJ. 
Bataljon je na dan uključenja u brigadu imao 320 boraca. 

Četvrti bataljon, formiran početkom jula 1942. godine od dobrovo-
ljaca iz svih jedinica Banijskog odreda. Komandant je Mićo Trninić, je-
dan od banijskih prvoboraca, ugledan u svom kraju, u odnosu na mla-
denački sastav brigade već »u godinama«, što će imati - u predstojećim 
naporima - znatnog uticaja na rad štaba. Komesar je bio Stanko Kreča, 
do jula komeszfr čete u banijskom 1. bataljonu. Operativni oficir: Milan 
Rajković, do jula komandir čete u 3. banijskom bataljonu. Zamjenik ko-
mesara: Mile Đukić Grba, do ulaska u brigadu zamjenik komesara 2. ba-
taljona Banijskog odreda. Za zamjenika komandanta je u augustu po-
stavljen Đuro Karapandža, a za obavještajnog oficira Stevo Menićanin. 
Komandiri četa: Rade Milojević, Stevan Menićanin Jantar i Đuro Kara-
pandža; već u augustu komandiri su Mile Dmitrović, Pero Sekulić i Ni-
kola Perlić. Komesari: Ivo Radošević, Pavle Samardžija i Ivan Baćun. 
Bataljon je imao 200 boraca. 

Neovisno o tome po kojem dokumentu uzimamo brojno stanje bri-
gade, očito je da je na zaravanku kod izvora Mrežnice, u Ilićima bilo 
oko 510 boraca iz Like, 320 s Korduna i 200 s Banije; uz njih: oko 80 
iz Dopunske čete, koja je bila i škola za mlade borce i rezerva brigade. 
U pokretima do izvora Mrežnice jedanaestorica su poginula, a 25 ih je 
bilo ranjeno. Ne znamo socijalni ni nacionalni sastav brigade u dane 
njenog osnivanja. Ne znamo čak ni koliko je članova Komunističke par-
tije, kandidata za prijem u Partiju ili skojevaca u brigadi. Zbog partijske 
neorganiziranosti na nivou brigade, takvi izvještaji nisu ni rađeni sve 
dok brigada ne dobije zamjenika komesara. 

Brigada je u vrijeme osnivanja u četiri bataljona imala 12 četa i če-
tiri mitraljeska voda. 

Uoči prve smotre Udarne brigade, u veliko popasno doba, nad za-
seocima Močila i Zbjega, nad Mrežnicom, odjednom se u vedrom nebu 
pojavila »roda«. Avion je kružio vrlo nisko. Krntijaš Milan Baškot, mla-
dić s artiljerijskim iskustvom, vrstan strelac, svima poznat po nadimku 
Kozlov (tako je on psovao neprijateljske vojnike podvikujući »drži koz-
lova!«) mitraljeskim rafalom je pogodio rep »rode«. Zapaljen, avion je 
s poginulim pilotom pao na obližnju njivu. 

Tri dana poslije prvog zajedničkog postrojavanja svih bataljona 1. 
brigade, komandant Stevan Opsenica i politički komesar Uroš Krunić 
su u svom prvom zajedničkom izvještaju o brigadi ustvrdili da brigada 
u svemu oskudijeva, mada to »tek toliko napominjemo, kao činjenicu«, 
jer, po njima, »nema teških problema«. Istina, upozoravaju pretpostav-

ljeni štab da će »mnogi drugovi propasti ili se onesposobiti za dulje vri-
jeme zbog marševa i napora koje ćemo sad odmah početi doživljavati«, 
i to stoga što »prosječno 50 posto nemaju drugovi partizani veša« 
(snabdjeveni su bili samo Banijci), što su uglavnom svi slabo obuveni, 
a »bosi po kamenju partizani ne mogu«. Naglasili su i probleme u vezi 
sa sanitetom. Brigada je tek bila formirana, a već je »nesretnim sluča-
jevima za koje smo možda sami krivi do sada izbačeno iz našega stroja 
što ranjenih što mrtvih 39«. Zbog toga je medicinsko osoblje bilo kraj-
nje neophodno, kao i sanitetski materijal. Bataljoni su, pak, bili bez bol-
ničara »koji bi odgovarali svojoj ulozi«. Banijski bataljon je bio bez 
ikakvog bolničara. Komandant i komesar su upozoravali štab zone da 
im »po mogućnosti« pošalje liječnika, jer bi tek tada »organizovali sa-
nitetsku službu koja bi zadovoljila sve potrebe brigade« u kojoj »nema-
mo ni zavoja, a kamoli ostalog materijala«. 

Od dvije različite ocjene (i kako sve »ovo otpada kao problematič-
nost« i kako prijeti opasnost da će u predstojećim marševima »drugovi 
propasti ili se onesposobiti«) prihvatljivo je upozorenje štaba brigade o 
neophodnosti da se hitno nađe načina za obuću, za sanitetski materijal 
i za liječnika. Osim toga, bilo je neophodno - što i štab brigade uočava 
- da se po brojnom stanju bataljoni izjednače, kako bi svaki imao po 
300 boraca. 

Bilo je neophodno da se bataljonima dade prilika da se prije ulaska 
u borbe bolje upoznaju, zbliže i u svim bitnim relacijama poistovete, da 
se na nivou brigade obrazuju organizacije Partije i komunističkih om-
ladinaca, da se štab popuni.. . No, žurilo se svima koji su odlučivali o 
zadacima brigade. Žurilo se posebno štabu brigade, koji je - upravo u 
želji da se brigada što prije posvjedoči kao sposobna operativna udarna 
snaga - potcjenjivao sve probleme uvjeravajući pretpostavljene kako 
»nema teških problema«. Tako se i moglo dogoditi da se Udarna bri-
gada vrlo brzo poslije osnivanja nađe u kriznoj situaciji, što ni koman-
dni sastav brigade, ni partizani, dugo neće htjeti uočiti, uvjereni da sve 
mogu. 

Na Kapeli i u plašćanskoj dolini 
(13. jul - 27. jul 1942) 

Poslije napada na Lađevac i borbi oko Slunja, štab 1. operativ-
ne zone, u saglasnosti sa štabom brigade, odustaje od dugo 
pripremanog napada na ustaška utvrđenja oko ceste Ličko 

Petrovo Selo - Rakovica - Primišlje. Za Udarnu brigadu su tada - po 
mišljenju komesara Zone - »u izgledu akcije u više pravaca«.671 Ali, ako 
u štabu Zone i nisu »njenu trasu precizirali«, odmah poslije prikupljanja 
svih bataljona znalo se da će u svakom slučaju krenuti na zapad. Ko-
načno su se viši štabovi, i štab Zone i Glavni štab, opredijelili za akciju 
na pruzi na Kapeli u rajonu Lička Jesenica - Rudopolje. Pokretu u tom 
pravcu prethodilo je izviđanje operativnog oficira Jovice Lončara. On je 
s grupom kordunaških partizana obišao ono područje i prikupio infor-
macije o neprijatelju i na Kapeli i u plašćanskoj dolini, da bi ujutro 11. 
jula omogućio štabu brigade i štabovima bataljona da se opredijele i za 
pravac nastupanja i za način izvođenja akcije na kapelskoj pruzi.68) 

Za smještaj brigade izabrano je Kunić-Selo, desetak kilometara sje-
verozapadno' od Plaškog. 

Sela u izvornom dijelu Mrežnice su napuštena popodne 12. jula. Od 
Vrela do Kunić-Sela, stazama između Strmice i Brdarevog vrha, kroz 
šume Janje gore i preko plašćanske doline, trebalo je preći oko 40 ki-
lometara. U plašćanskom kraju ranije je bio, od jedinica 1. brigade, 
samo njen 3. bataljon. Kad je izbio izdajnički puč u Ličkoj Jesenici u 
noći 2. i 3. aprila 1942 (ubijeni su Spanci Robert Domany i Adolf Stein-
berger, te Branko Latas i Stevo Čuturilo), Kordunaški bataljon je imao 
zadatak da sprečava i spriječi širenje izdaje, što je uspješno uradio. A 
u noći 12. i 13. jula, u vatri kaljen i, posebno, u razbijanju neprijateljske 
ofanzive na Petrovoj gori dobro prekaljen, Kordunaški bataljon je po-
novo imao zadatak da zatvori izlaze iz Ličkih Jesenica. Osiguravao je 
prolazak brigade prema Kunić-Selu. Četnici su na 3. bataljon samo pri-
pucali. Čim su se čete Kordunaša razvile u strelce i udarile prema čet-
ničkim položajima, oni su se povukli u Jesenice. Treći bataljon nije 
imao gubitaka. Na maršu prema Kapeli samo je 2. bataljon ostao bez 
komandira 3. voda u 2. četi: nesretnim slučajem teško je ranjen Ante 
Milković Jastreb. 

U Kunić-Selu brigada se zadržala samo jedan dan, do pred jutro 14. 
jula. Po vodovima i četama vršene su intenzivne pripreme, političke i 
vojne. Bataljonska partijska i skojevska rukovodstva su inicirala takmi-
čenja boraca i jedinica. Nekoliko četa je uspjelo da sastavi prve »pokret-
ne zidne novine«. 

AVII, 1468,54-1/1. 
681 Isto, 1467A, 22-1/7. 

Sve skojevske i partijske ćelije održavaju sastanke. 
Politička aktivnost nije sužavana samo na djelovanje u brigadi, već 

i u sredini gdje su se jedinice nalazile. Štabovi bataljona, komunisti ili 
skojevci su s narodom održali »niz manjih zborova na kojima se govo-
rilo o političkim događajima kod nas, o izdaji četnika u narodnooslo-
bodilačkoj borbi, o politici okupatora, koji hoće da preko plaćeničkih 
elemenata izazove bratoubilački rat, i o četničko-ustaškom savezu koji 
narod teško u ovom kraju shvaća«. Tad su, na zborovima, ali i u svim 
razgovorima, učestalije s omladinom nego sa starijim ljudima, borci 
Udarne brigade, svaki na nivou svoje opće i političke elokvencije, »pri-
kazivali Dražu Mihailovića kao izdajnika, kao i jugoslavensku vladu u 
Londonu, koja se neprijateljski odnosi prema našem narodu i narod-
nooslobodilačkoj borbi«.691 

Pokret brigade »po vrlo teško prohodnom terenu preko Kapele«70' 
počeo je u nekoliko kolona u 4 sata 14. jula. Preko narodnooslobodi-
lačkih odbora su organizirani vodiči, za koje će kasnije biti kazano da 
su mogli biti i spretniji, a u kolonama se našlo i oko stotinu neboraca, 
»naoružanih« alatom za rušenje pruge: 50 ih je bilo s Prvim, a 50 s Dru-
gim bataljonom. Po planu štaba brigade, koji je išao u koloni 3. bata-
ljona, napad je za sve bataljone određen za noć »14. i 15. jula između 
dva i tri sata«. Po planinskom bespuću, koje je trebalo preći za 12-14 
sati, najteže je bilo nositi teško naoružanje i trpiti žeđ. Valjalo je sta-
zama zapadno od Plaškog, preko Male Kapele, izbjeći zone četničke i 
talijanske kontrole. Najprije je trebalo savladati greben kod Crnog po-
toka, pa preko Prokosa i nekoliko osamstometarskih visova izbiti na Bi-
jeli potok. Tu ima vode, i čitava brigada se odmara. Zatim slijedi teško 
savladiva staza prema najljepšoj zoni Male Kapele, kojoj je ime ujedno 
i opis - Krasnica. To je oaza prekrasnih šuma, i livadnih plasa, propla-
naka s bujnim rastinjem i malim vrelcima studencima. Do 677 metara 
visokog grebena, između Krasnice i Krmesača (937), uvukla se indust-
rijska pruga za eksploataciju bogatih kapelskih šuma. Zbog toga su, uz 
pastirske kolibe prošlosti, uz takozvane stanove, izgrađene i barake za 
smještaj drvosječa. Tu se kolona 1. bataljona odvojila od 2, 3. i 4. ba-
taljona i produžila na jug preko Krasničke uvale i Vrletne drage, sije-
kući ceste za Brinje (Krišpolje i Jezerane) i Otočac (preko Dabra). Is-
točno od strmih strana Velikog Lisca, krntijaši su se izgubili u gustim 
šumama, tako da su satima lutali do Šimanovca, odakle se spuštaju na 
prugu, nešto sjevernije od Leskove strane. Taj put kroz šumu, preko Ka-
pele, dugačak je gotovo 50 kilometara. 

Prema prikupljenim podacima, u Blatima, Ličkoj Jesenici, na Javor-
niku i u Rudopolju, u razmaku od 24 kilometra, bilo je 200, a u tri vak-
tarnice između Rudopolja i Javornika 60 Talijana. U željezničkim stani-
cama i vaktarnicama bili su dobro utvrđeni. Napad je bio predviđen 
samo na one dijelove koji iziđu iz utvrđenja. 

Plan nije uzeo u obzir neiskustvo u rušenju pruge, a potcijenio je 
vremenski tjesnac. Sve se odvijalo u velikoj žurbi, za koju bi se prije 
reklo da je karakteristična po brzopletosti, nego po borbenoj dinamič-
nosti. 

Zb. NOR, IX/2,50. 
™) Isto, V/5,332. 

Neiskustvo je najprije uočeno u akciji 2. bataljona, koji se po planu 
spustio na prugu podno kote 816. Šine su brzo i nestručno razmaknute. 
Štab brigade će nekoliko dana kasnije u izvještaju pisati kako je odmah 
poslije razmicanja šina »voz pun talijanskih vojnika naišao, prošao pre-
ko istih i produžio za Plaški, tako da se uslijed nebrižljivog rastavljanja 
šina nije uspjelo izbaciti voz iz kolosijeka, ni uništiti ga zajedno sa nje-
govom pratnjom«.7I) 

U prvom dijelu akcije žurba (u izboru vodiča) se osvetila i 1. ba-
taljonu. Da bi pravodobno prevalio 50 kilometara po kapelskom bespu-
ću i u planirano vrijeme izbio na prugu, bataljon »Marko Orešković« 
je morao imati oprobane, sposobne, savjesne vodiče. No, dani su mu 
prvi koji su nađeni, tako da se bataljon predveče 14. jula »zatekao još 
daleko od svoga mjesta, u šumi, gdje ga je uhvatila noć i nije mogao 
do jutra da krene dalje«.72) Tek u cik zore 15. jula kolona krntijaša je 
izbila na prugu spuštajući se niz strmu Leskovu stranu. Vaktarnica broj 
32 je na juriš osvojena (2 Talijana su poginula, a 12 ih je zarobljeno), 
a pruga je na nekoliko mjesta prekinuta. Uto je, kao što se vidi iz iz-
vještaja štaba brigade, »iz Vrhovina stigao blindirani voz, a bataljon, 
misleći da je običan voz, napao ga je žestoko, ali je dočekan jakom vat-
rom i morao se ograničiti na to da ruši prugu sa radnicima napadajući 
ujedno i vaktarnicu br. 33, koja se nije mogla zauzeti i pored energičnog 
napada, jer nije bilo minobacača koji su bili neophodno potrebni, tj. 
nije bilo mina za iste. Dva voda bila su prebačena sa druge strane pru-
ge, na koje su napali četnici i Talijani koji su se iskrcavali iz blindiranog 
voza. Četnici su već bili na brdima i odande gađali sa mitraljezom na 
ove vodove, koji su se pod vrlo teškim uslovima ipak probili između 
blindiranog voza i četnika i povukli se prema Babinom Potoku. Prije 
povlačenja nanijeli su neprijatelju većih gubitaka gađajući ga za vrijeme 
iskrcavanja iz voza puškomitraljezima. Nakon dva dana ovi vodovi su 
došli u selo Kunić u sastav bataljona«.73' 

Kad su se dva voda 1. bataljona »pod vrlo teškim uslovima ipak 
probili između blindiranog voza i četnika«, povlačeći se u smjeru ju-
goistoka, prema Babinom Potoku, jedan od mlađih boraca u bataljonu, 
Stevo Tankosić, - jedan od rijetkih koji su 1941. pobjegli sa streljanja, 
- lakše ranjen ostao je »između blindiranog voza i četnika«. Nitko od 
njegovih drugova nije primijetio izostanak vižljastog dječaka. Mučao je, 
sakrivši se pod staru, davno povaljenu bukvu. Talijani su mu bili sasvim 
blizu. Sam je previo lakše ranjenu nogu; važno je bilo da ne krvari. Vi-
dio je kako mu Talijani prilaze. Na bukvu je, nad ranjenika, sjeo tali-
janski tenante. Puši poručnik i briše znoj, a vojnici jure naokolo da rast-
jeraju strah. Ranjeni dječak virka, procjenjuje, osmatra, a onda, uvjerivši 
se đa su vojnici odmakli dosta daleko i da su on i tenante ostali gr-
mljem zaklonjeni, gurne pušku između poručnikovih nogu, pa s ličkim 
naglascima, kako su ga stariji učili, prošapće s mnogo prijetnji u glasu: 
»Alca mani!« Dobro tenante razumije prijetnju, pa čini i više od zapo-
vijeđenog: raspasuje se, odbacuje i opasač i »berettu« na opasaču, a 
71> Isto, 407. 
72'I Isto, 408. 
73) Isto, 408-409. 

onda ustaje, kad se ranjeni partizan izvukao ispod bukve, pa pred njim, 
pravcem koji mu je pokazan - kroz šumu prema Babinom Potoku - uz 
učestalo posrtanje, ide silno oznojen, od straha više nego od sunca. Njih 
dvojica su u Babin Potok stigli dva dana poslije ostalih, no još uvijek 
na vrijeme da lakše ranjeni Stevo Tankosić ne bude unesen u spisak 
nestalih, a da tenante bude u spisku zarobljenih. 

Akcija 2. bataljona »Pekiša Vuksan« je u drugom navratu izvedena 
s mnogo više upornosti nego prvi put, kad su borci povjerovali jednom 
od vodiča da su šine dovoljno razmaknute i da će voz svakako »zglaj-
zati«, Spustivši se ponovo na prugu, borci je ruše do 18.30 sati. Poslije 
toga »Pekiša Vuksan« je - kao što će to pisati štab brigade - »zauzeo 
svoje položaje prema Ličkoj Jesenici i napao je talijansku posadu kod 
sisaljke (vodocrpa) u blizini stanice Jesenica i istu nakon kraće borbe 
razoružao. Odmah nakon toga jedna četa ovog bataljona« - bila je to 
četa najmlađeg komandira u brigadi, osamnaestogodišnjeg Jove Bogda-
novića, koji je uza svu svoju mladost superiorno upravljao onim vrlet-
nim karakterima - napala je vaktarnicu broj 27, prvu od stanice Jese-
nica prema Javorniku. Ovu je vaktarnicu - uočeno je u izveštaju - četa 
razoružala na smion i brz način, na juriš, iako je bila vrlo dobro utvr-
đena za odbranu«. U vaktarnici 27 zarobljeno je 19, a na »sisaljki« 13 
Talijana. »Pored svega ovoga, odbijen je napad Talijana, koji su, pred-
vođeni četnicima, pošli sa stanice Jesenica u šumu, uz osjetne gubitke 
po Talijane, koji su se vratili u paničnom bjekstvu natrag i više nisu po-
kušavali napadati«. 

Sve su to bili razlozi da komandant Opsenica i komesar Krunić u 
analizama pred štabovima bataljona i komandama četa pohvale bata-
ljon »Pekiša Vuksan«. Komesar 2. čete 3. kordunaškog bataljona Bran-
ko Mamula pamti kako je tada govoreno da su čete »Pekiše Vuksana« 
»sjajan primjer borbenosti i samoprijegora«. 

Kad su »Pekišine« čete u šumi između ceste i pruge razjurile grupu 
Talijana i jeseničke četnike, u štabu brigade je odlučeno da se izvrši na-
pad na željezničku stanicu Jesenica. Tamo je tada bilo oko 100 Talijana. 
Nije se računalo na to da su borci »Pekiše Vuksana« iscrpljeni i da, uz 
najbolju volju, neće ponoviti prethodne uspjehe. Ipak, svi su se izjasnili 
za napad, pa je to - pišu Opsenica i Krunić - »i urađeno, ali su Talijani 
tamo imali svoje oficire, zatim su bili vrlo dobro utvrđeni, te se nije 
moglo uspjeti«. »Pekiša Vuksan« nije ušao u jeseničku željezničku sta-
nicu, ali su tamo utvrđeni Talijani »držani u šahu do završetka operacija 
na ostalim sektorima«, mada je »neprijatelj davao ogorčen otpor«.74) 

Treći, kordunaški, bataljon je na osiguranju i, dijelom snaga, u re-
zervi, ostao neupotrebljen. Bilo bi bolje da je iskustvo Kordunaša, s ko-
jima je inače »za sve vrijeme operacija bila veza dobra«, kako to kažu 
Opsenica i Krunić, iskorišteno u napadu na željezničku stanicu Jasenica. 
Vjerovatno bi uz njihovu pomoć »Pekišine« čete probile talijanska 
utvrđena. 

Četvrti bataljon je kao cjelina ulazio u svoju prvu borbenu akciju. 
Svi Banovci su do tada prošli kroz bezbroj okršaja. Upravo kad je njih 
74> Isto, 408-409. 



200 napuštalo zavičaj da bi se uključili u Udarnu brigadu, »glavar sto-
žera« 1. domobranskog zbora u Sisku je zapomagao kako »što prije sa 
jakim snagama« treba »povesti akciju čišćenja«, jer je razložno straho-
vao »da nam izolirane posade (Glina, Topusko, Vrginmost) ne postanu 
plienom odmetnika«.75' No, uspjesi postizani u Baniji, i svi dotadašnji 
borbeni uspjesi svakog od boraca, nisu još bili iskazani u zajedničkom 
djelovanju novoformiranog bataljona. Njihovo sažimanje, kao i višeslo-
jevito sažimanje čitave brigade, tek je predstojalo. U prvoj borbi 4. ba-
taljon je uglavnom izvršavao zadatke po planu štaba brigade. Bataljon 
se pravodobno privukao »stanici Javornik na nekim mjestima i na 20 
metara«, pri čemu su borci zapalili »nekoliko drvenih kuća«. U stanicu 
se ipak nije prodrlo, jer bi za takav podvig trebalo teško naoružanje. 
Štab brigade će to opravdati činjenicom da je »odbrana Talijana bila 
vrlo uporna« i da su »imali solidna utvrđenja ograđena žicom« koja je 
zaustavljala juriše, tako da se »rad ovog bataljona ograničio na to da 
se Talijanima ne dozvoli da izlaze van stanice i da ne ometaju rad oko 
rušenja pruge. Jedna četa Četvrtog bataljona napadala je vaktarnicu uz 
stanicu Javornik u kojoj su takođe bili Talijani. Ta vaktarnica nije se 
mogla zauzeti i držana je u šahu do završetka akcije«.76' 

Štab Brigade je smatrao da je uspjeh »bio dobar« i da su »bataljoni 
izvršili svoje zadatke«: zarobljena su 44 talijanska vojnika, neprijatelju 
je oteto više od 40 pušaka i 3 puškomitraljeza, bilo je »čisto porušene 
pruge oko 8 kilometara, a telefonske veze oko 9 kilometara«.771 

U okršajima na kapelskoj pruzi iz 1. bataljona je poginuo dvadese-
togodišnji Dušan Popović, kojeg će omladinke iz Glibodola pokopati tek 
nekoliko dana kasnije (bio je ostao uz prugu, između četničkih položaja 
i oklopnog vlaka), i Đuro Štrbac iz Kukuruzara. 

Glavnina brigade, osim dva voda krntijaša, povukla se s pruge dub-
lje u Kapelu, u selo Glibodol, gdje su i srpske i hrvatske porodice bile 
naklonjene narodnooslobodilačkom pokretu, ali toliko siromašne da 
nisu mogle osigurati ni minimum prehrane za brigadu. Ne mogavši se 
smjestiti u tijesnom i nikad dovoljno sitom Glibodolu, Udarna brigada 
75> Isto, V/32,361. 
76> Isto, V/5,407. 
77 ' U zborniku dokumenata i podataka o narodnooslobodilačkom ratu jugoslovenskih na-

roda, t om V, knjiga 5, dokumen t br. 105, str. 407^109, u opera t ivnom izvještaju štaba 
Prve brigade od 20. jula »komandantu I operat ivne zone« na nekoliko mjesta je na-
vedeno da je prvi napad Prve brigade na željezničku prugu Bla ta-Rudopol je izveden 
od 9. do 11. jula. Iste podatke, očito na bazi d o k u m e n a t a iz Zbornika, donosi i »hro-
nologija oslobodilačke borbe naroda Jugoslavije 1941-1945«, Beograd, 1944, s t rana 
303, a preuzimaju ih i mnogi autori . Teško je reći kako je došlo do zabune; 9. jul u 
izvještaju nije spomenu t samo jednom, a isto tako i 10. i 11. jula. Vjerojatno su stoga 
urednici kronologije NOR-a više vjere poklonili tome dokumentu , nego sačuvanoj za-
povjesti š taba Brigade za napad na prugu (Zb. NOR V/5 d.90, str. 330-333), gdje su 
navedena dva da tuma - 13. jula: dan izdavanja zapovijesti i 14. jula: dan od ređen za 
»polazak same Brigade«. No, nisu uzeli u obzir dokumen t od 11. jula pohran jen u Ar-
hivu Vojnoistorijskog instituta JNA, k. 1467A, reg. br. 22-1/7: tu je kazano da je Bri-
gada sve vri jeme od osnutka na položajima južno i jugozapadno od Slunja: »Mi se na-
lazimo na te renu IH-ćeg bat. II-og KPO već dugog vremena kao osiguranje . . . samo 
da Primišlje pane. Naši zadaci koje Brigada ima hitno da izvodi - čekaju«. Stoga, kad 
je riječ o da tumima, t reba uzeti podatke iz zapovijesti š taba Brigade od 13. jula, jer 
to po tvrđu ju i us taško-domobranski dokumen t i (V)5, str. 680), kao i talijanski doku-
ment i (XIII/2, str. 593). To dokazuje i izvještaj š taba Prve zone glavnom štabu Hrvats-
ke od 16. jula: »Prva faza operaci ja na pruzi je danas 16. o.mj. završena«. (V/5, 384). 



je ponovo 17. jula u Kunić-Selu: to je bila najpovoljnija baza za akcije, 
koje su pripremane u planovima štaba brigade. 

Štab 1. operativne zone je očekivao, što je 13. jula preneseno štabu 
brigade, da će Udarna brigada, odustajući od napada na Modruš i Sa-
borski, gdje je očekivan jači i dobro organizirani otpor ustaško-domob-
ranskih i oružničkih posada, odmah poslije rušenja pruge na Maloj ka-
peli, krenuti »ovamo prema Močilima i Zbjegu«.78' Štab brigade je imao 
realniji i svrsishodniji plan: da i dalje napada okupatorsko-kvislinške 
posade na željezničkoj pruzi i cesti koja preko Like povezuje Ogulin s 
Dalmacijom. Suprotno višim štabovima, štab 1. brigade je pravodobno 
uočio značaj komunikacija za opstanak okupatorskih trupa, baš kao što 
će to i ocjeniti i u praksi primijeniti s jeseni 1942. komandant 1. ličkog 
odreda Jovo Dragosavac, koji je uspješno izvodio akcije na željezničkoj 
pruzi Knin - Gospić. 

Opredijelivši se za ostanak u Kunić-Selu, štab Udarne brigade je, 
rekosmo, imao na umu one akcije o kojima je bilo govora još prije po-
kreta s vrela Mrežnice: rušenje kapelske pruge i čišćenje plašćanske do-
line od četnika. 

Najprije je došlo do akcije na pruzi, 7 kilometara sjeverno od Plaš-
kog, kod sela Vorkapić. 

U tu je akciju štab brigade uputio samo dva bataljona - »Pekišu 
Vuksana« i Kordunaški. Zajedno s njima bili su angažirani i manji di-
jelovi 2. kordunaškog partizanskog odreda. Signal za akciju dali su ogu-
linski ilegalci, koji su na vrijeme poslali obavještenje da će 19. jula iz 
Ogulina vlakom krenuti oko 150 talijanskih vojnika, koji su određeni za 
osiguranje na kapelsku prugu. 

Zasjeda je očekivanom vlaku postavljena 7 kilometara sjeverno od 
Plaškog, kod Vorkapića. Treći, kordunaški, bataljon je - kao što je od-
ređeno u štabu brigade - »zaposjeo prugu i prekinuo glajz toliko kako 
bi se voz zglajzao«.79' Bočne prilaze zasjedi 3. bataljona osiguravale su 
čete 2. bataljona »Pekiša Vuksan«, dijelom usmjerene prema Vojkovcu, 
na sjever, a dijelom prema Plaškom. Intervencija je mogla uslijediti s 
oba pravca, čak istovremeno. Stevan Opsenica je s komandantima ba-
taljona Momčilom Novkovićem i Josipom Kustrinom dobro ispitao te-
ren. Prije jutra čete su zaposjele određene položaje. Činilo se da je sud-
bina talijanskih vojnika u očekivanom vlaku zapečaćena. No, spasit će 
ih splet nepredviđenih okolnosti. Prva nepredviđena, mada predvidiva, 
okolnost uslijedila je u 6 sati 19. jula: od Vojkovca je naišla talijanska 
patrola - oficir s petnaest vojnika. S opuštenom pažnjom ulazili su u 
zasjedu. Bilo ih je razmjerno lako tući, ali znalo se da će pucnjava uz-
nemiriti garnizon u Plaškom. To se nije moglo izbjeći. Treća četa »Pe-
kiše Vuksana« će pokušati zarobiti patrolu bez borbe. No, Talijani su 
na poziv da se predaju otvorili vatru. Tu ih je 7 poginulo, a oficir i os-
morica su zarobljeni. Talijani, alarmirani u Plaškom, krenuli su u vlaku 
prema Vorkapiću. Momčilo Novković, od onih naravi koje lako planu, 
a brzo se gase ujutro 19. augusta se naglo rasrdio kad je okršaj s pat-
rolom otkrio zasjedu uz prugu, ali se plamen njegove žestine, kao stop-

78> AVII, 4167,51/2. 
79> Zbornik NOR, V/5, 437. 



ljeni vosak, naglo ugasio, kad mu je javljeno da od Plaškog nailazi vlak 
iz kojeg su Talijani počeli pucati čim su krenuli sa stanice. Prva četa 
»Pekiše Vuksana«, raspoređena duž pruge, u zaklonima, otvorila je žes-
toku paljbu po vlaku, koji je odmah poslije prvih plotuna počeo da uz-
miče prema Plaškom odakle će - tajnim vezama plašćanske ilegale -
štabu brigade biti javljeno da je u napadnutom vlaku bilo »samo mrtvih 
oko 50«. 

Dok se 1. četa »Pekiše Vuksana« obračunavala s Talijanima u vlaku, 
od Vojnovca je naišla još jedna talijanska patrola, oko pedesetak voj-
nika. Da se vlak zadržao u zoni sudara, vjerovatno bi se i vojnovačka 
patrola upustila u borbu, ali kad su Talijani vidjeli kako voz uzmiče pre-
ma Plaškom, i oni su, pucajući nasumce, ustuknuli prema vaktarnici. 
Samo se grupa od dvanaest vojnika, predvođena poručnikom, upustila 
u borbu s 2. četom 3. kordunaškog bataljona. U izvještaju se o tom ok-
ršaju na položajima 2. kordunaške čete nejasno govori, ali se referent 
saniteta 3. bataljona Bogdan Gaćeša i komesar 2. čete Branko Mamula 
sjećaju da je »patrola sasvim potučena, tako da su samo dva Talijana 
pobjegla, a ostali su zarobljeni«. 

Jureći Talijane prema vaktarnici, dijelovi 2. i 3. bataljona su se našli 
između dvije vatre. U zonu bojišta su, zapravo, stigla dva oklopna vlaka, 
jedan iz Ogulina, a drugi iz Plaškog. Pješadija se nije usudila izlaziti iz 
vlakova, ali su zato topovi i minobacači tukli strahovitom vatrom rujući 

•, sve oko pruge. 
U najtežem položaju našlo se petnaest boraca 2. čete 3. bataljona. 

S komesarom čete ta je grupa, jureći Talijane, uletjela u tunel. Tek kad 
su osjetili da im se u zaleđu vatra pojačava, shvatili su da su u klopci. 
Iz tunela se nije moglo izići. Talijani su ulaz zasipali bombama i rafa-
lima puškomitraljeza. Moralo se ići u proboj. Ignjatije Janjanin i Đuro 
Poljak su prodor osiguravali puškomitraljeskom vatrom. »Jedva smo se 
izvukli«, reći će kasnije Mamula, »i to s gubicima: bilo je nekoliko ra-
njenih, a Marko Šimulije Zore je poginuo«. Tridesetosmogodišnji Zore 
je bio među starijim borcima u brigadi. Kako su Kordunaši, više i um-
jesnije i od Ličana i od Banovaca, opjevavali svoje junake, tako je i Zore 
ušao u pjesmu: 

Kad se sjetim Šimulije Zora, 
Kršna momka, ko Petrova gora, 
Žuta brka, a muškije vjeđa, 
Taj u boju ne poznaje međa...80> 

Kad su, kao što se kaže u izvještaju štaba brigade, Talijani iz ok-
lopnih vlakova, ali i iz vaktarnice, zasuli »baražnom vatrom naše polo-
žaje, prisilili su naše snage na povlačenje«. Kordunaši su se izvlačili pre-
ma Velikom- Humu. Artiljerija ih je sve vrijeme tukla. U tom povlačenju 
poginuo je devetnaestogodišnji Miloš Vučković, seljak iz Jurge, o kojem 
je prethodne večeri, na partijskom sastanku, bilo mnogo govora: odlu-
čivano je o njegovom prijemu u Komunističku partiju. Zadržan je u gru-
pi simpatizera. Kasnije će biti kazano kako se »mnogo sektašilo«, pa se 
»ni za najbolje nije našlo mjesta u organizaciji«. 
so) Vukosava Opačić Lekić, Kazivanje na rodne p jesme o Kordunu i Osmoj diviziji, zbor-

nik Osma kordunska divizija, Karlovac 1977, str. 647. 

Dok je naređivao četama da se postupno povlače, ranjen je koman-
dant 2. bataljona Momčilo Novkovič. U 1. brigadi je bilo mnogo neust-
rašivih. Herojstvo je bilo masovna osobina. Ali čak i u tako masovno 
izražavanom herojstvu, Momo Novkovič je bio u grupi izuzetnih. U nje-
govim postupcima naprosto nije bilo elemenata straha, čak se nije mog-
lo nazrijeti da komandant Novkovič snagom volje i silovitošću visoko 
izraženog morala nadjačava osjećaje straha. Ošamućen prilikom ranja-
vanja, ne da se. I dalje odjekuje njegov reski glas. Bataljonska bolničar-
ka, žena bogatog iskustva u radničkom pokretu, Zora Kovačević Crno-
gorka, i kurir štaba 2. bataljona Pero Ljuština, dječak niskog rasta i sil-
ne snage, kao što i priliči kvalificiranom kovaču (mada je nakovanj po-
kušao zamijeniti podoficirskim epoletama) izvukli su ranjenog Novko-
vića s čistine u zaklon. Trenutak kasnije tu se našao i komandant bri-
gade Stevan Opsenica. Druga četa »Pekiše Vuksana« je odbila napad ta-
lijanskog streljačkog stroja i držala je Talijane na odstojanju sve dok ko-
mandant brigade nije urođenom mu vještinom najobičnijim džepnim 
nožićem operirao ranjenu nogu komandanta bataljona i dok nije odst-
ranio krhotine granate. Bolničarka Crnogorka je imala samo pincetu i 
bočicu joda. To i Opseničin džepni nožić koji Ličani od austrijskih vre-
mena zovu »federmeser«, - zamijenili su skalpel. Stevan Opsenica je us-
pio da brzo i dovoljno duboko zasječe u ranu, omogućavajući Zori Ko-
vačević da pincetom izvuče gelere. Novkovič, pritiješnjen čvrstim ruka-
ma svoga kurira Ljuštine, sve to vrijeme ostaje pri svijesti i ni jednog 
trenutka ne prestaje da psuje nezapamtljivim psovkama. Popodne 19. 
jula ranjenog komandanta Zora Kovačević je konjskom zapregom od-
vezla u koreničku bolnicu, gdje će biti s komandantom zadržana, tako 
da je od 20. jula u 2. bataljonu referent saniteta Maksim Uzelac Maksi. 

Od popodneva 19. jula 1942. godine 2. bataljonom »Pekiša Vuksan« 
je komandovao inž. Mićo Jović, intelektualac širokih horizonata, stišan 
i povučen, kadar da u svakoj prilici shvati silinu seoskih momaka. U 
njegovoj prirodi je bilo izrazite sklonosti za umjetnost, a malo želje za 
komandiranjem. Mnogi su mislili da bi on bio najbolji komesar, ali bio 
mu je određen drugi put . . . 

Inžinjer Jović će prvi put voditi čete 2. bataljona u borbi 22. jula. 
Toga je dana brigada napadala četnike u selima istočno od željezničke 
pruge Plaški - Vrhovine, duž ceste Blata - Vezmari - Begovac - Lička 
Jesenica. Tu su, od maja, četnike prikupljali kraljevskojugoslovenski ofi-
ciri, koje su Talijani doveli iz zarobljeničkih logora. Oni su maja 1942. 
u Ličkoj Jesenici mobilizirali 70 četnika, u Blatima 60 i u Plaškom oko 
60, a do posljednje dekade u julu bilo ih je nešto više. Osim četnika, 
prema podacima partizanskih obavještajaca, »u Saborskom je bilo oko 
60 redovnih i pomoćnih oružnika i 90 domobrana naoružanih sa 2 mit-
raljeza, 6 puškomitraljeza, dok je ostalo naoružanje karabinima. U Plaš-
kom oko 30 oružnika, u Modrušu oko 50, kojima povremeno dolazi po-
jačanje iz Oštarija. U Josipdolu svega 50 oružnika... Na željezničkoj sta-
nici Lička Jesenica oko 80 (talijanskih) vojnika, na tunelu Pernavac oko 
60, u Blatima oko 50, na tunelima ispod Plaške glave oko 80, u Plaškom 
800, Vojnovcu 200 i Josipdolu oko 300 (talijanskih) vojnika«.81) 

SF AVII, 1612, 23/25-26. 

Mnogo se htjelo. Jer, plašćanska dolina je za daljnji razvoj narod-
nooslobodilačkog pokreta bila vrlo važna: tu su bili ogromni ljudski i 
materijalni potencijali. Važnost plašćanske doline je uočena još na ja-
nuarskom savjetovanju Glavnog štaba. Na žalost, ambiciozni planovi 
nisu uključivali sve elemente stanja, pa su umnogome ostali do ljeta 
1942. neostvareni. Tući četnike u ovom kraju nije značilo: doći do ve-
likog ratnog plijena. Bilo ih je presudno tući zbog političkih razloga. 
Baš stoga, u borbu protiv četnika trebalo je ući s više realnosti u planu, 
s više osjećaja za moguće. Ali, u štabu brigade su bili poneseni uspje-
sima s pruge. Iz Kunić-Sela je u Drežnicu, u Glavni štab, poslano šez-
deset zarobljenih Talijana. Zaplijenjena su 4 puškomitraljeza i šezdeset 
pušaka. Činilo se da će i u rajonu Ličke Jesenice, gdje je trebalo napasti 
četnike, biti uspjeha. Tada se u štabu još nije govorilo o zamorenosti 
ljudstva. Nije više spominjano višednevno manevriranje po teškom te-
renu. Tek u borbama za Blata i Jasenicu pokazat će se da je zamor 
znatno uticao na rezultat sudara, ali ne presudno. Štabu kao da se žu-
rilo. Brigada je jula 1942. godine u onom kraju bila ogromna vojska i 
činilo se da naprosto mora uspjeti. U toj samouvjerenosti zadaci su ba-
taljonima dani dosta uopćeno. Nisu uzimane u obzir relevantne činje-
nice. Ostaje dojam da su konkretna rješenja prepuštena snalažljivosti ni-
žeg kadra i boraca. Čak su i vodiči uzimani nasumce, pa će u analizi 
biti utvrđeno da - vodeći bataljone nepoznatim putevima - »nisu znali 
uslijed noći izići na put«. Poslije negativnog iskustva s vodičima iz pre-
thodnih akcija, bilo je realno očekivati da će taj put biti nađeni pouz-
dani, odgovorno izabrani i pomno provjereni. No, nije tako učinjeno: 
nisu uzeti probrani, nego oni na koje su u prvom traženju naišlo. 

Marš-manevar brigade, posebno manevar 4. bataljona, koji je mo-
rao savladati izuzetno naporan put, da bi pravodobno zaposjeo položaje 
na jugozapadnom sektoru borbenog rasporeda brigade, oko željezničke 
stanice Jesenica, bio je i dug i mukotrpan. Banovci su morali krenuti 
na polazne položaje čitava 24 sata prije napada dogovorenog za rano 
jutro 22. jula. Na nepogodnom terenu brigada je bila razvučena tako da 
je najsjeverniji položaj, tamo gdje je bio 2. bataljon, kod jezera Blata, 
bio od najjužnije raspoređenih četa 1. bataljona, prema Saborskom, 
udaljen gotovo 8 kilometara. 

O akciji protiv plašćanskih četnika u rajonu Jesenica mnogo više 
se govorilo, nego što se pomno planiralo. O rezultatima ove slabo pri-
premljene (u toj mjeri i neuspjele) akcije, u kojoj je bilo mnogo i ko-
lektivne i pojedinačne odlučnosti, a isto toliko i osobne i grupne ini-
cijative u traženju najboljih rješenja, štab brigade je detaljno informirao 
Štab Zone 24. jula: 

». . . Veliki zaobilazni put koji je brigada imala da pređe, zatim vo-
diči koje smo prekasno dobili i koji nisu bili sigurni niti su znali tačno 
prave puteve, ovoga puta doprinijeli su da se akcija ne izvede po pla-
nu. .. Prvi bataljon zauzeo je svoje određene položaje tačno u 4 sata i sa 
jednom četom izvršen je napad na Jesenicu, dok je sa drugom četom iz-
vršen napad na Vukelić-Poljanu koja je odmah i zauzeta, a nakon za-
uzeća Vukelić-Poljane i ova četa je upućena prema Saborskom radi osi-

1A 



guranja. Četa koja je vršila napad na Jesenicu u snažnom naletu zauzela 
je taj kraj sela... Za vrijeme operacije ustaše iz Saborskog pošli su u 
pomoć napadnutim četnicima u Jesenici, ali su bili odbijeni i u neredu 
se povukli ostavljajući jednog mrtvog. Drugi bataljon sa jednom četom 
počeo je u svanuće napad na Potpolje, vrlo brzo protjerao četnike, tako 
da su se oni povukli u crkvu i popov stan. Neprijatelj je na taj način 
bio ugrožen sa dvije strane, i to sa jedne strane od jedne čete I bata-
ljona, a sa druge od čete II bataljona i imale su naše čete jedna sa dru-
gom vezu. Daljnje napredovanje je otežano jer je neprijatelj davao jak 
otpor, zatim su Talijani sipali iz mitraljeza bočnu vatru sa visine sa sta-
nice Jesenica. Borba bi se bila riješila (pozitivno) jedino da se nije nep-
rijatelju dalo vremena da se povuče u crkvu i da je energičnije napadan 
i sa jedne i sa druge strane. Nastaje mali zastoj i iščekivanje koje su čet-
nici iskoristili da se još bolje priberu, te ospu jaču vatru na partizane 
koji su se već bili približili. Od toga momenta počinje ranjavanje, pa 
čak i pogibija partizana. Čekalo se da se borba riješi jurišem. Videći da 
bi juriš na crkvu i popov stan zahtijevao velike žrtve, a moguće da ne 
bi ni uspio, operativni štab saglasno donosi rješenje da se čete neprim-
jetno izvuku iz borbe i povuku se na polazne položaje. Borba je trajala 
vrlo dugo, to jest sve do 14 časova. Za vrijeme našeg napada pokušali 
su četnici iz Blata da zađu za leđa, ali su bili primijećeni i odbijeni od 
našeg IV bataljona. Talijani su gađali topovima i minobacačima na po-
ložaje III i IV bataljona koji su bili na osiguranju, a isto tako kretali su 
se i prugom i gađali sa mitraljezima bočnom vatrom... «82) 

Rezultat borbe: uhvaćeno je 10 živih četnika, do zuba naoružanih 
talijanskim oružjem; od plijena: 12 karabina s malo municije. Kasnije će 
se saznati da je poginulo 17 četnika i 1 ustaša. 

U napadu na selo Jesenicu, gdje je četu krntijaša predvodio kome-
sar 1. bataljona Ilija Radaković, »malo je falilo« - to su Radakovićevi 
podaci - »pa da se preda čitav četnički garnizon«. Kad su partizani, u 
prvom silovitom naletu, izbili na most na maloj Jesenici i okružili cr-
kvu, groblje i popov stan, gdje su se utvrdili četnici, Ilija Radaković ih 
je počeo dozivati tražeći da »časno polože oružje«. Ispostavilo se da zna-
de i komandanta i zamjenika komandanta opkoljenih četnika. Četnici-
ma u Ličkoj Jesenici je komandovao kapetan Nikola Grubor, kojeg su 
Talijani u maju doveli iz zarobljeništva, a uskoro će preći u partizane. 
Ilija Radaković ga je znao iz Petrinje: Grubor je tamo bio komandant 
garnizona, a Ilija, istjeran iz gospićke preparandije, završavao je učitelj-
sku školu. Dobrohotni Grubor, meka srca, skrivenog iza gruba izgleda 
i izraza, rado je častio ličke školarce, pa su se tako on i Ilija često dru-
žili. Zamjenik četničkog komandanta je bio Nikola Jovetić. Prije rata je 
bio zamjenik komandira žandarmerije u Otriću; blizak prijatelj Ilijinog 
oca, otrićkog šumara. Činilo se da će Ilijini pregovori s Gruborom i s 
nešto upornijim Jovetićem ipak uspješno završiti. No, omela ih je snaž-
na minobacačka paljba Talijana od željezničke stanice Jesenica. Položaji 
čete krntijaša su tako tučeni da je bilo neophodno narediti povlačenje. 
82> Zbornik NOR, V/5, 437. 



- Vidjet ćemo se mi ponovo - doviknuo je Radaković Gruboru i 
Jovetiću, kojima je ostao dužan odgovore na neka pitanja o narodnoos-
lobodilačkom pokretu. S Gruborom se vidio za nekoliko tjedana u tek 
oslobođenom Dabru, a s Jovetićem se više nije susretao. Grubor, naime, 
krajem augusta prelazi u partizane, a Jovetić je zauvijek otišao putem 
izdaje. 

Mnogo godina kasnije, Nikola Grubor, kad već bude penzionirani 
general JNA, reći će nam kako je imao dojam, »u prvom sudaru krnti-
jaša s četnicima, da će četnici izgubiti prisebnost, i to bi se zaista do-
godilo malo kasnije da se partizani nisu neočekivano povukli. Naprosto, 
neki među nama su već bili spremni da se predaju, ali nisu stigli«. Sva-
kako, trebalo je učiniti još jedan objedinjeni napor. No, štab brigade još 
nije bio ovladao cjelovitom jedinicom. Ne bi se moglo s mnogo uvjer-
ljivosti dokazivati ni da su svi štabovi bataljona ovladali cjelinom bata-
ljona, ali za štab brigade se dade lako uočiti da je svojim neumijećem 
da ovlada brigadom, njenom taktikom i organizacijom njezinih borbe-
nih dejstava, izazivao nesigurnost kod potčinjenih. U borbi protiv čet-
nika u rajonu Blata Mićo Jović i operativac Jovo Ljeskovac su zaista do-
bro vodili bataljon »Pekiša Vuksan«, razradivši prethodno plan za svaku 
četu (sačuvane su skice obostranog rasporeda snaga, što je uradio Jovo 
Ljeskovac), ali bataljon je ostao usamljen, kao što su usamljeno, kao da 
nisu dijelovi jedne cjeline, dejstvovali i ostali bataljoni, nekad čak sve-
deni na samostalnost četa. 

Ne uočavajući pravo stanje stvari, daleko od slutnje da je panika 
već načela neprijateljske redove, štab brigade je ocijenio da je učinjeno 
sve moguće i da je daljnje iscrpljivanje ljudstva uzaludno. 

Iz ove akcije brigada se povlačila u silnom zamoru. Neraspoloženje 
je bilo veliko. Mnoge čete će ući u Kunić Selo bez pjesme, što je bio 
znak krajnje iscrpljenosti. 

Brigada je imala, kao što navodi štapski izvještaj, 5 mrtvih i 9 ra-
njenih. Uz te podatke, Stevan Opsenica i Uroš Krunić su pisali: »Među 
poginulim drugovima hrabro su pali operativni oficir II bataljona i ko-
mandir II čete istog bataljona, koji su se svojom hrabrošću naročito is-
takli «.83) Operativni oficir »Pekiše Vuksana« je bio Jovo Ljeskovac iz 
Metka, godište 1917, podoficir, član Partije, nevisok, ali snažan, od onih 
koji su hrabrost borcima pokazivali kad je hrabrosti najviše trebalo. Bio 
je kadar da ljude zasmije kad svima dobro raspoloženje ponestaje, spo-
soban da svakog pouči, a da u ni jednoj prilici ne pokaže oholu razliku. 
Štapski kurir Pero Ljuština pamti da je »Jovo poginuo baš kad je s ugla 
jedne kuće osmatrao bandu«, a jedan od najmlađih u »Pekiši Vuksanu«, 
Veljko Dimić, zapisao je: »Uoči napada se odmaramo pod plastovima 
sena. Jovo šeće, dugo šeće, ne može da zaspi. Nekoliko nas oko njega. 
Kaže da je veoma, veoma gladan i kako jedva čeka da nešto pojede. Po-
ginuo je gladan«. 

Drugi od poginulih koji su se svojom hrabrošću naročito istakli, bio 
je najmlađi četni komandir u Udarnoj brigadi, osamnaestogodišnji Jo-
van Bogdanović iz Vrepca, kojeg je rat zatekao na završetku podoficir-

ske škole. Pod utjecajem Milorada Miščevića i Jove Graovca Staljina us-
taničkih je dana postao komunist.84' Na sahrani Jovana Bogdanovića, 
Jove Ljeskovca i Dušana Potrebića u Letištu, uvijek snalažljivi i za svaki 
posao umješni Dušan Maoduš Konjanik, organizirao je, uz pomoć stu-
denta Borisa Anzulovića, kor, koji je prvi put pred borcima 1. brigade 
pjevao lenjinski posmrtni marš. Bogdan Gaćeša iz 3. bataljona, Pero 
Bursać iz 1. bataljona i borci »Pekiše Vuksana« Miloš Počuča i Luka 
Bogić, gimnazijalac, s mnogo duha i skojevskog iskustva, kojemu će 
Partija već u augustu 1942. godine odrediti zadatak izvan redova 1. bri-
gade, sjećaju se da je »za vrijeme pjevanja Lenjinovog marša plakala či-
tava brigada«, a posebno »braća Jove Ljeskovca, Vlado i Branko, borci 
2. bataljona«. 

Tako je 2. bataljon »Pekiša Vuksan« već na putu u brigadu i u pr-
vim borbama brigade imao izuzetno velike gubitke. Ostavilo je to teške 
ožiljke na borcima. Moral je bio uočljivo okrznut, i to neće proći bez 
nepogodnih posljedica. Ličnosti kakve su bili komandiri Tarbuk i Bog-
danović, a naročito operativca kakav je bio Jovo Ljeskovac - i pored 
toga što su ih zamijenili vrsni borci - bilo je naprosto nemoguće pre-
boljeti. U Kunić-Selu je 25. jula za operativnog oficira postavljen Janko 
Rajčević, a komanda 2. čete je privremeno (u očekivanju dolaska po-
pune s komandirom Milošem Đakovićem) povjerena Đuri Potkonjaku 
Đuriki. 

Brigada je u posljednji tjedan jula ušla silno zamorena, svrabljiva, 
izubijana na marševima, oboljela. Mogućnosti su izgubile trku s voljom, 
mada to većina, a posebno štab brigade, neće da prizna. Istina, u pred-
viđanjima štaba brigade dade se uočiti upozorenje da se sve to može 
dogoditi, ali kad se dogodilo, kad je u nekim bataljonima gotovo pola 
ljudstva onesposobljeno za daljnje pokrete i borbe, neće željeti da to 
primi kao neumitnu činjenicu. 

Poslije borbi na obalama Korane, oko Slunja, na Kapeli i u plaš-
ćanskoj dolini, sklon kritici (ali i samokritici), štab brigade je ocjenjivao: 

»Partizani kod Prvog bataljona u vojničkom pogledu su vrlo dobri 
i sposobni, te svoje zadatke uvijek dobro izvršavaju. Oni su ponosni na 
ime svoga bataljona ('Marko Orešković') i neće da dozvole da im se ma 
šta može prigovoriti. Vole svoje starije drugove i vrlo su disciplinovani. 
Kod 2. bataljona su nešto slabiji od 1. bataljona, ali ipak im se može 
reći da su dobri. Partizani 3. bataljona su većim dijelom dobri, samo 
se moraju još u borbi očeličiti. Kod 4. bataljona banijskog su vrlo njež-
ni, neotporni, slabo su otporni prema dugim marševima, gladi, žegi, 
vrlo slabo disciplinovani, pa čak jedan dio neposlušni«.85' 

Međutim, onda su se teške riječi, krajnje kritične, lako pisale. Zbi-
vanja su pokazivala, posebno rezultati borbi, da je brigada uvijek spo-
84) Osim Ljeskovca i Bogdanovića, u napadu na Potpolje iz »Pekiše Vuksana« ginu i Ni-

kola Basarić, Mane Radaković (Divoselo 1922) Milan Ćerić (Raduč 1920) i Dušan Po-
trebić (Medak 1922). Odmah poslije povlačenja batal jona u s. Letište, od rana je u m r o 
Mile Basta. Njegovom smrću, ugasila se porodica Basta iz Divosela: otac je u m r o još 
prije rata, majku su ustaše ubile u masovnom pokolju nevinog stanovništva Divosela 
i Čitluka, a stariji Milin brat , Jovo, strijeljan je od ustaša u plantaži između Vrepca 
i Ribnika. 

85> Isto. 

37 



sobnija, izdržljivija, snalažljivija i uspješnija od ocjene koju je dobivala 
od svoga štaba. Konačno, u već citiranom dokumentu o kvalitetima ba-
taljona, štab brigade je uza sve kritike o »slaboj disciplini« (»čak jedan 
dio neposlušni«) ustvrdio da brigada ipak »može izvršiti kao krupnija 
vojna jedinica veće vojne zadatke sa dosta dobrim uspjehom«.86' 

Prije nego što se brigada vratila u Kunić-Selo, 16. jula na bazi iz-
vještaja o akciji na pruzi, komesar 1. operativne zone Đuro Kladarin i 
komandant zone Srećko Manola su ocjenjivali da je brigada »kao cje-
lina, izvršavala date zadatke«, mada je to tek djelomično tačno. Rekli 
su, također, da je »brigada započela vrlo uspješno značajnije operacije« 
i da je pri tome pokazala »da ima sve uslove da se razvije u snažnu je-
dinicu« .Tu ocjenu je preuzeo i Glavni štab.87' Viši štabovi su smatrali da 
se u prvim akcijama pokazalo kako je Stevan Opsenica »dorastao ko-
mandantskim zadacima«.88' Također su pisali - na bazi dvotjednog is-
kustva - da je »značaj stvaranja takve jedinice veoma velik, jer predstav-
lja izvjesnu prekretnicu u vojničkom i organizacionom pogledu«.89' Me-
đutim, štab brigade je prema brigadi i sebi bio znatno kritičniji. Samok-
ritika je uopće bila vrlo prisutna u svim analizama rukovodstva i jedi-
nica Prve brigade. U izvjesnoj mjeri nezadovoljni borbom vođenom 22. 
jula protiv četnika, Opsenica i Krunić su Manoli pisali da »Brigada u 
cjelini još nije postavljena na pravu vojničku bazu«. Ali,djelomična usp-
ješnost nije ih lišila uvjerenja da će brigada »ispuniti nade koje se u nju 
polažu«.90' No, proteklih dana, otkako su bataljoni krenuli iz zavičajnih 
zona u sastav Prve brigade, nije bilo prilike za obuku: dinamični plan 
stalnih marševa i borbi nije ostavljao nimalo slobodnog vremena, »jer 
sve vrijeme koje poslije akcije stoji na raspoloženju upotrebi se za od-
mor, presvlačenje, kupanje, te čišćenje«.9" Vjerojatno po ponašanju bo-
raca u posljednjim akcijama, ali i po raspoloženju iskazivanom na čet-
nim konferencijama, ili skojevskim i partijskim sastancima, rjeđe na sa-
stancima grupa Saveza mlade generacije (organizacija koja će do kraja 
godine prerasti u Ujedinjeni savez antifašističke omladine Hrvatske), oc-
jenjivano je da je »borbenost brigade dobra«, a za komandni kadar (po 
bataljonima) štab brigade je, nakon julskih akcija u slunjskim selima i 
na Kapeli, ustvrdio: 

štab 1. bataljona je »dobar i sposoban, te dorastao svome zadatku 
i rukovodećoj ulozi, od komandanta bataljona pa do desetara«; 

štab 2. bataljona je »dobar«, uglavnom »postavljene zadatke izvrša-
va«, mada »malo slabije od 1. bataljona«; 

za štab 3. bataljona je kazano da »može biti dobar« uz uvjet da na-
jodgovorniji rukovodioci bataljona, komandat i komesar, koji su pone-
kad bili spori zbog svojih godina, »ulažu više truda, inicijative i kad bi 
savjesnije pristupali izvršenju dobivenih zadataka«; dok štab bataljona 
za elemente neuspjeha »uvijek nalazi nekakve izgovore koji ne odgova-
raju stvarnim činjenicama«, za komande četa i sav niži kadar, u vodo-
vima i desetinama, napisane su laskave ocjene; 

86> Isto. 

za komandni kadar u 4. bataljonu, koji je kao cjelina imao najmanje 
iskustva, tek s Udarnom brigadom uključen u prve borbe, kazano je da 
je »u vojničkom pogledu dobar« i da se očekuje da će biti još bolji, 
»samo još treba da steče malo rutine«.921 

U brigadi su uglavnom svi borci bili iz prvih ustaničkih vodova, 
četa i odreda. U njihovom iskustvu je bila i teško i ne uvijek dobro pre-
boljena diferencijacija nastala u ustaničkim jedinicama četničkom izda-
jom. U tom je iskustvu i nadrastanje talijanske lukave politike »spaša-
vanja srpstva« od ustaških pokolja, ali i neumitno shvatanje, koje su ko-
munisti uporno tumačili, da nema pobjede izvan zajedničke pobjede 
Srba i Hrvata, i da nema slobode koju drugi daruju. Iza njih je bila 
strašna zima 1941/42. godine, kad su uzlet ustanka - uza sve četničke 
pritiske i pučističke manevre u vojnim jedinicama narodnooslobodilač-
kog pokreta - silovito nastavlja poslije trenutnog jesenjeg opuštanja. U 
tom iskustvu bilo je dovoljno onih presudnih pobjeda koje su osigurale 
uspjeh ustanka i, u tome uspjehu, primorale četnike da - suprotno svim 
svojim izjavama i skrivanju za »časno srpstvo« Mihailovićeve izdajničke 
»vojske u otadžbini« - idu na saradnju s ustašama. Ponekad se ta is-
tinska uspješnost u prethodnom razdoblju ispostavljala i kao oholost u 
uvjerenju kako »partizani mogu sve«. U svakom slučaju svaka njihova 
akcija je okupatoru izazov: ne dati mu da mirno opstane ni na jednom 
mjestu. Otud i zaključak: ne možemo akcije Prve brigade mjeriti uobi-
čajenim vojnim mjerilima. Brigada je, naime, pobjeđivala već time što 
je bila u stalnoj akciji. Neovisno o rezultatima većih ili manjih sudara, 
ona je u neprijateljeve redove unosila nemir, a u narod vjeru da je oku-
pator pobjediv bez obzira na veličinu svojih vojnih okupacionih konti-
genata. 

Ocjenjujući »konkretno stvoreni odnos snaga« u rajonima djelova-
nja Udarne brigade 1. operativne zone Hrvatske jula 1942. godine, treba 
reći: Prva brigada je nastupila uspješno. No, to ne znači da su rezultati 
borbi vođenih na obalama Korane, oko Slunja i Primišlja, na Kapeli i 
u plašćanskoj dolini istovjetni planovima štaba brigade i viših štabova. 
Dva značajna elementa nisu ti planovi uzeli u obzir određujući zadatke 
Prve brigade: snagu neprijatelja, koji se borio krvavom upornošću, i kad 
je moral toga otpora nastajao iz straha od osvete za počinjene zločine, 
i realne mogućnosti sopstvenih jedinica, i kad njihov nadnaravni moral 
nije mogao nadomjestiti manjak u broju ili naoružanju (posebno auto-
matskom i u oruđima) i iscprljujući zamor. 

U sudarima s kraja juna i tokom jula jedinice 1. brigade su samo 
u dva navrata bile napadnute; inače, kao što će to biti uglavnom redov-
no: one napadaju. No, napadale ili bile napadnute, jedinice Udarne bri-
gade su upravljane tako kao da protivnik nema svoga plana, volje ni 
sposobnosti, i baš to - ta samouvjerenost, ispoljavana kao energija ne-
milice trošena u nepotrebnim, ili ne barem u najpotrebnijim radnjama 
- umanjivalo je uspješnost. Trotjedne borbe su pokazale da su mane-
varske mogućnosti manjih jedinica, koje su u prethodnim borbama 
srasle u jedinstvo, izvanredne. Također: svaki je borac, ili: gotovo svaki 

je borac pokazao umješnu, dovoljno smionu inicijativu, tako da je ko-
manda bila samo instrukcija za akciju, a ne i kruta mjera načina. No, 
sva ta uspješnost ne može prikriti splet mladenačkih naivnosti, koje -
što je presudnije - dolaze do izražaja u planovima i radnjama rukovod-
stava više i učestalije nego u borbenim akcijama partizana. Žrtve na 
obalama Korane, i kad je »Marko Orešković« opkoljen i u obruču na-
padnut, i kad je »Pekiša Vuksan« u uvjerenju da ulazi u slobodnu, par-
tizansku, zaštićenu zonu ušao u rajon neposredne ustaške aktivnosti, 
bile su posljedice neusklađenog komandovanja, slabih veza, neizvršava-
nja dogovora. Ovdje je snalažljivost i hrabrost boraca, komandi četa i 
štaba bataljona morala nadoknaditi organizatorski neuspjeh štaba Zone. 
Ali, ne treba previdjeti ni elemente odgovornosti štabova odreda i gru-
pa odreda, koji nisu mnogo učinili da bi bataljoni, izabrani za Udarnu 
brigadu, bili pravodobno poslani, popunjeni i opremljeni. 

Žrtve na Korani su poremetile planove štaba zone. Umjesto da os-
tane kòd prvotne zamisli i da, angažirajući uz Udarnu brigadu dijelove 
kordunaških i ličkih odreda, razbije ustaški utvrđeni kordon između 
Drežnik-Grada i Rakovice, štab zone zapravo i ne zna što da radi s bri-
gadom: tren bi da je angažira na pruzi, tren bi da napadne ustaške gar-
nizone u Modrušu i Saborskom, potom ponovo traži da se brigada vrati 
prema Slunju... I sve to u dva-tri dana. 

Razložna potreba za stalnu aktivnost nije sinonim za brzopletost. 
To se pokazalo - u odnosu na Prvu brigadu 1. operativne zone Hrvatske 
- u organiziranju napada na Primišlje, Lađevac i Slunj. Nestrpljiv da sa-
čeka prikupljanje svih dijelova Udarne brigade, pa čak i svih dijelova 
kordunaških odredskih snaga, štab 1. operativne zone, u saglasnosti s 
komandantom Udarne brigade, forsirano ide na napad na Lađevac i na 
blokadu Primišlja. Nije izvršeno zajedničko izviđanje svih komandanata 
bataljona i komandira četa, nisu usaglašene radnje, ništa nije organizi-
rano za izvlačenje plijena... Odgovornost će biti pripisana isključivo 
komandantu i komesaru 3. bataljona i bit će im kazano kako »nisu sa-
mokritični«, odnosno kako »uvijek nalaze nekakve izgovore«, ali, uisti-
nu, odgovornost je barem u jednakoj mjeri bila i na komandantu Zone, 
koji je na Melnici sa štabom 3. bataljona. 

Naredna akcija, izvedena na pruzi između Plaškog i Vrhovina, na 
usjecima Male kapele, svjedoči o nizu naivnosti, nespretnosti i neum-
jesnosti u organizaciji. Išlo se na rušenje pruge, a potrebni alat nije pri-
premljen. Bio je izveden naporan marš-manevar, a nije u plan ukalku-
lirano vrijeme potrebno za savladavanje besputne Kapele. Uspjeh je 
ipak postignut, neprijatelj je tučen, ali da su bataljoni djelovali poveza-
no, da su radne jedinice imale neophodni alat, da su vodiči bili iskusniji 
i planeri u ocjeni vremena neophodnog za prikupljanje snaga realniji, 
uspjeh je mogao biti neuporedivo veći. 

Borba kod Vojkovca također pokazuje da se štab brigade još nije 
snalazio onoliko domišljato kako su se - zatečeni izmijenjenom situa-
cijom - snalazili borci i četne komande. Nije jasno zašto za akciju kod 
Vojkovca nije bila osigurana rezerva, kad je ,to bilo moguće, jer dva ba-
taljona su ostala u Kunić-Selu. Da je bilo rezerve, sudbina talijanskih 
vlakova bi bila drugačija. Nije bilo dovoljno, za tući neprijatelja koji je 

dolazio i uz prugu i dovožen oklopnim vlakom, da komandanti brigade 
i bataljona iskazuju ličnu hrabrost. Štab brigade, kao i štabovi 2. i 3. ba-
taljona, sudionici akcije, nesumnjivo su imali moć svestrane spoznaje i 
procjene, ali u njihovim reakcijama iskazanim u situaciji kakvu nisu 
predvidjeli unaprijed, više je dolazilo do izražaja lično junačenje, pone-
kad čak razmetljivo do suvišnosti (mada će to kod boraca stvarati i ug-
led i buditi ponos na takve komandante), nego umjeće optimalnog ma-
nevra, višestruko mogućeg i u izmijenjenim prilikama na bojištu. 

Posljednja julska borba Prve brigade, napad na četnike u Ličkoj Je-
senici i okolnim seocima, vođena je onda kad već svi bataljoni pokazuju 
ozbiljne znakove zamora. Tako iscrpljeni, bataljoni su iz Kunić-Sela išli 
u akciju bez temeljito razrađenog plana napada, bez punog znanja o 
neprijatelju i njegovom rasporedu, a i bez realne procjene vremena 
neophodnog za izlazak na polazne položaje. Izbjegavajući da u kritičkim 
analizama kažu imena odgovornih, borci će odmah poslije borbe reći 
kako je prije akcije bilo neophodno prikupiti relevantne podatke o nep-
rijatelju, a ujedno preciznije izmjeriti vlastite mogućnosti, proračunati 
vremenske i prostorne determinante prilaza bojištu i racionalnije ras-
porediti snage u napadu. Četnici su dobili još jednu šansu; njihov poraz 
je odgođen. Upravo time je jedan od ključnih zadataka brigade - širenje 
političkog utjecaja narodnooslobodilačkog pokreta, stvaranje osnova za 
razgaranje bratstva i jedinstva, mobiliziranje novih boraca, organiziranje 
vlasti i političkih organizacija Pokreta - tek djelomično ostvaren. 

Borbe za Prokike, Jezerane 
i Krišpolje 

(1. august - 15. august 1942) 

Prvoj brigadi 1. operativne zone Hrvatske u prvom mjesecu nje-
nog ratovanja nikako nije polazilo za rukom da nekom solid-
no izvedenom i potpuno uspješnom pobjedom, kakvih će do 

konačnog sloma okupatora i kvislinga u Jugoslaviji biti mnogo, učvrsti 
svoje redove, da više, razvijajući uzajamnost i međusobno povjerenje, 
sjedini jedinice i da po uspjesima nadraste sitne zađevice, male ili ve-
like surevnjivosti, netrpeljive ispade, kakvih je povremeno bilo u štabu, 
mada ne i među bataljonima. Od 12. do 13. jula, od pokreta s izvorne 
zone Mrežnice, u maršu do Kunić-Sela, pa odatle na kapelsku prugu i 
protiv četničkih grupa utvrđenih u selima jugoistočno od Plaškog, pre-
đeno je više od 220 kilometara, uglavnom po teško savladivom pla-
ninskom terenu. Napori su bili mnogo veći od rezultata. Komandant 
Stevan Opsenica i politički komesar Uroš Krunić su već 13. jula - očito 
nezadovoljni planom štaba 1. operativne zone - upozoravali da se u 
»stalnim nepotrebnim pokretima gubi vrijeme«, da se »ljudstvo (uzalud-
no) zamara«, a pri svemu tome »ne vidi se« - spram uloženog napora 
i rasute energije - »nikakav uspjeh koji bi brigada mogla inače da do-
stigne«93' Komandant i komesar brigade su 11 dana poslije tog upozo-
renja i poslije tri borbe vođene u rajonu Plaškog, 24. jula, utvrdili da 
su se već pokazale sve najavljene negativne posljedice. Zbog »stalnih 
beskorisnih pokreta«, pisali su, brigada je dovedena u kritično stanje: 
»naporne akcije koje smo imali, a uz to »stalni beskorisni pokreti« i 
»loša ishrana« doveli su do toga da »banijski bataljon imade pola bo-
lesnih drugova, a kordunaški je također bolestan u jednoj trećini«.94' Sa-
čuvano je svjedočenje da su se u 3. kordunaškom bataljonu, »uslijed du-
gog i napornog marševanja, prašine i znoja, kod boraca pojavili u većoj 
mjeri čirevi i ojedi«. To piše bataljonski referent saniteta Bogdan Ga-
ćeša,95' koji je - u nedostatku lijekova - »naredio da svi drugovi, koji 
su se od znoja ojeli, ojedena mjesta namažu lojem, koji smo čuvali za 
zapršku hrane«.96' Uz sve to, čak i kad je 50 posto boraca jednog ba-
taljona oboljelo, komandant i komesar brigade - mada ne poriču težinu 
stanja - tvrde da je »borbenost brigade dobra«. 

9 3 ' AVO, 800, 4-2. 
94> Isto, 6-2. 
951 Postao je re fe ren t saniteta poče tkom februara 1942, kad ga je »pozvao komand i r voda 

d rug Savić Vesa i saopštio mi da t reba da pr imim dužnost bolničara, pa mi je dao 
dva zavoja od d o m a ć e tkanine, j ednu d o m a ć u plahtu, flašicu joda i znak Crvenog kr-
sta koga sam stavio na levu ruku«. (Bogdan Gaćeša, Kako sam postao bolničar u NOR-
u, »Sanitetski tehničar« br. 6, str. 5). 

9 6 ' Bogdan Gaćeša, sanitetski pukovnik, Sećanja na rad sanitetske službe u NOR-u, Beog-
r a d 1972, str. 11. 



Komesar 1. operativne zone Hrvatske Đuro Kladarin je 23. jula za-
tekao brigadu »u kritičnom stanju«, s mnogo nepokretnih boraca. No, 
na sastanku sa štabom brigade nije bilo svestranijeg sagledavanja ogra-
ničenih mogućnosti iscrpljenih bataljona; samo je raspravljano o tome 
kako da se izvrši naređenje Glavnog štaba Hrvatske: kako s jedinicama 
5. operativne zone Hrvatske (primorsko-goranske oblasti) i Proleter-
skim bataljonom razbiti utvrđeni okupatorsko-kvislinški kordon između 
Like i Gorskog kotara i kako, borbenim akcijama u sjeverozapadnoj 
Lici, na području otočačkog i brinjskog kotara, dići na ustanak hrvatska 
sela... U naređenju Glavnog štaba nema mnogo objašnjavanja o razlo-
zima pokreta 1. brigade u Gorski kotar; uglavnom: »radi zajedničke ak-
cije s Proleterskim bataljonom«.97' Štab 1. operativne zone je sažeto ob-
jasnio da će brigada »u zajednici sa Proleterskim bataljonom Hrvatske 
napasti i osvojiti mjesto Prokike«, da bi potom, i bez odmora, krenula 
u smjeru jugoistoka, »prema Škarama« (ustanički centar u otočačkom 
kotaru), oslobađajući »usput« i »Dabar i još koje ustaško mjesto«.98' Nije 
prihvćen prijedlog štaba 1. brigade da se brigada u dijelu slobodne plaš-
ćanske doline zadrži »dulje vremena«, budući da s tog terena »ima 
mogućnosti za veće akcije«,99' ali je Glavni štab prihvatio prijedlog da 
brigada ostane dva dana duže u Kunić-Selu da bi se koliko-toliko od-
morila. 

Dok se bataljoni pripremaju za marš, otpremajući bolesne u zavi-
čajna sela, »Marko Orešković« je dobio popunu: u bataljon se uključuje 
prva grupa boraca 2. ličkog odreda. Komandant i komesar 2. ličkog od-
reda, Mićun Šakić i Milan Basta, bili su tu grupu dobrovoljaca poslali 
u 1. proleterski bataljon Hrvatske, ali kad su momci stigli u Kunić-Selo, 
njihov bivši komandant, Stevan Opsenica, bez velikog uvjeravanja nago-
vorio ih je da ostanu. Tako su se u redove krntijaša svrstala trojica La-
vrnića, Đuro, Ilija i Jovo, trojica Mirkovića, Đuro, Rade i Stevan, dvojica 
Kljajića, Ilija i Nikica, te Todor Ćurčić i Mile Pavlica. Dan iza njih, 
prateći ih u stopu, stigla je iz Mekinjara Anka Perić, koja je, poslije od-
laska Zore Kovačević, nekoliko tjedana bila jedina partizanka »Pekiše 
Vuksana«. 

Glavni štab je - dajući brigadi dvodnevni odmor - tražio da se po-
javi u Drežnici »najkasnije do 27. jula«.100' U ta dva dana je iz brigade 
otpušten kućama ii otpremljen u bolnice u Lici i na Kordunu »veći broj 
bolesnih«, koji su čvrsto obećali »da će se nakon ozdravljenja vratiti u 
brigadu«.101' 

Oni koji su ostali u brigadi bili su odmoreni upravo onoliko koliko 
je izdržljivoj mladosti potrebno da u jednom danu pregazi obadvije Ka-
pele. Kao i ranije, prilikom odlaska u akcije na kapelskoj pruzi, tako 
i u maršu za Drežnicu, najveći problem bila je žeđ, jer je siromašna vo-
dom. Borci su jeli kiselicu i djetelinu da bi utolili žeđ. Trebalo je, 
uspinjući se i silazeći niz kapelske šume, preći više od 45 kilometara. 

AVII, 800, 6-2. 
9 8 ) Isto, 1467. 21/3. 

Isto, 800, 4-2. 
'l00> Zbornik, NOR, V/5, 448. 
101> AVII, 800, 8-2. 

Brigada je zanoćila kod Nikolić-lokve, a ujutro 28. jula, kad je izbila na 
plasu Jabučke kose, dva kilometra istočnije od Drežnice, bit će snage 
da se čete prestroje u dvoredove, da se opasači pritegnu, da vojska voj-
sci nalikuje: znali su da će ih Drežnica sačekati s mnogo radoznalosti, 
a držali su do dojma, o sebi, ne samo zbog sebe, već zbog svega onog 
što su narodu predstavljali. 

Onovremeni komandant 5. operativne zone Veljko Kovačević piše 
kako su se u Drežnici »za prihvat brigade pripremali više dana«. 

Glavni štab i štab 5. operativne zone, Ivo Rukavina, Vladimir Ba-
karić, Elijas Engel Ilija, Veljko Kovačević i Joso Gržetić, sačekali su bri-
gadu u centru mjesta, na omanjem platou, uz cestu. Tu je pozdrav bri-
gade primio i sekretar CK KPH Vlado Popović Mediko. 

Kad je brigadni dvored, na čelu sa zastavničarom »Marka Oreško-
vića«, izbio pred najodgovornije rukovodioce narodnooslobodilačkog 
pokreta u Hrvatskoj, pred plato u centru Drežnice, »pade komanda za 
pozdrav. Stisnute pesnice se podigoše do slijepoočnica. Čvrsti pogledi, 
bez treptaja. Borci zapinju iz petnih žila, biju nogama, ali korak se iz-
miješao sa onim koji ih prati, dječijim, omladinskim. Jedinstven paradni 
prizor, bez ritma, za mene najljepši od svih koje sam ikad vidio. Ja sam 
istinski zadivljen«. Veljko Kovačević je također zapisao da se »na licima 
boraca očitava ponos«. Borci su »većinom kršni momci«, odjeveni »u 
šarenilo«: »Na svima su iste samo petokraka zvijezda i troroga kapa na 
glavi. U brigadnoj koloni upadljivo je i nekoliko djevojaka. One su sve 
mlade i lijepe. Oružje i opasači sa bombama i fišeklijama ni najmanje 
ne skrivaju njihovu ženstvenost, čak je i naglašavaju. Svi su gordi na 
sebe...«102 ' 

Brigada se u Drežnici kratko zadržavala. U Glavnom štabu su rije-
šili da se već uveče 31. jula izvede napad na neprijateljska utvrđenja uz 
cestu što se, sva u okukama, probija s mora prema Brinju, onim dije-
lom Like gdje se dvije Kapele pretaču u sure visove Velebita. Za oku-
patora to je izuzetno važan rajon: izgubi li kontrolu nad cestom od Se-
nja preko Žute Lokve i Prokika do Brinja, Jezerana i Josip-dola, odnos-
no od Žute Lokve do Otočca, izgubio je i vezu garnizona u Hrvatskom 
primorju s garnizonima u unutrašnjosti, na Kordunu i u Lici. Stoga su 
u tom području Talijani držali dosta jake snage; osim onih koje su po-
vremeno stizale u takozvanim operacijama »čišćenja«, imali su stalne 
posade u Brinju (oko 400 vojnika), Prokikama (oko 100 vojnika), Žutoj 
Lokvi (500), Dobricama i Rapajinom Dolu (200-300 vojnika). Osim Ta-
lijana, tu su bile i izdajničke jedinice: u Brinju i Žutoj Lokvi ustaše, a 
u Prokikama i Rapajinom Dolu četnici. 

Linija povučena na jug od Drežnice ide preko brinjskih ustaničkih 
sela Gornjeg kraja (Vodoteč, Gostovo Polje, Škalić, Tužević, Vojvoduša, 
Županjol) i Prokika. Stazama Kapele, u stalnom penjanju ili spuštanju, 
od Drežnice do Prokika, trebalo je preći 35 kilometara. U selima Gor-
njeg kraja (tada je tamo djelovao Agitprop CK KPH, a u Škaliću je 
štampan »Vjesnik«) narod je s pjesmom dočekivao i ispraćao brigadu, 
kojoj će se u Tuževiću, planinskom selu ispod Ploče (804) na sjeveru 
102) Veljko Kovačević, Dani koji ne zalaze, Beograd 1982, str. 248. 



i Lipovcu (761) na jugu, priključiti 1. udarni bataljon i 3. bataljon Pri-
morsko-goranske grupe odreda 5. operativne zone. 

Poslije izviđanja, dogovoreno je da 2. četa 3. kordunaškog bataljona 
i 80 boraca 3. bataljona 1. odreda 5. zone raskopaju cestu Žuta Lokva-
Senj, »na mjestu koje je najpodesnije«, i, potom, da blokiraju Žutu Lok-
vu sa zapada i jugozapada. Glavnina 3. bataljona, dvije čete, raspoređe-
na je u zaštitnici s desne i lijeve strane ceste Žuta Lokva - Prokike, uz 
napomenu da »vodi računa da se solidno zatvore prolazi na sporednim 
putevima sa jedne i sa druge strane ceste«. Jugoistočno od Žute Lokve, 
prema Dobricama i Rapajinom Dolu, raspoređen je 4. bataljon. Dvije 
čete Udarnog bataljona 5. zone su raspoređene na cesti prema 
Brinju.103> Krntijašima i četi Udarnog bataljona 5. zone, koji napadaju 
Prokike, naređeno je da se »akcija mora završiti do granuča sunca«, 
jer bi preko dana »neprijatelj mogao djelovati s artiljerijom i avija-
cijom«.104' 

Zbog oblaka, 31. jula na Kapeli se rano smrklo. Čete 1. bataljona 
i bombaši Brinjske, takozvane Barapske čete (komandir je bio Bozo 
Kosanović), s vodičima iz Brešala i Rajačića, počeli su se sa zapadne 
strane prikradati gusto ispletenoj bodljikavoj žici oko Prokika od Kre-
it ovog brda, i s južne strane uz cestu Žuta Lokva - Prokike, te s istoka 
od crkvice Sv. Duh na koti 527. Čete su se spretno probile »kroz čet-
vorostruku bodljikavu žicu kidajući i provlačeći se kroz istu«,105' da bi 

-u dogovoreni tren svom žestinom sa tri strane napale neprijatelja. Pero 
Potočnjak i Rade Miljković, borci Barapske čete, flašama sa benzinom 
su počeli paliti neke zgrade106' u kojima su bili Talijani i četnici. Požar 
se proširio, tako da je tokom noći »skoro cijelo selo spaljeno unutar ži-
čane ograde, a ostalo je nekoliko kuća u kojima su bili Talijani i koje 
se nisu uspjele zauzeti uslijed njihovog jačeg otpora i brisanog prostora, 
a pored toga operaciju je otežavala svjetlost koja je izbijala iz popalje-
nih, odnosno zapaljenih kuća«.107' Neprijatelj se prikupio u nekoliko ka-
menih zgrada i otud je pružao grčevit otpor. Naročito su ubitačno tukli 
bacačima i teškim mitraljezima iz prokičke škole. Na školu i druge ut-
vrđene zgrade ponovljena su četiri uzastopna juriša.108' Samo u jednom 
utvrđenju, kod gusterne, »Oreškovićevi« bombaši su ubili i ranili 15 Ta-
lijana. 

U osvit dana kurir Ilija Dragišić je štabu bataljona »Marko Oreško-
vić« prenio naređenje komandanta brigade da se svi iz Prokika povlače 
prema položajima 3. bataljona, to jest prema cesti Prokike - Žuta Lok-
va. Ostale jedinice trebalo je i dalje da drže zaposjednute položaje. Među-
tim, čim su borci 2, 3. i 4. bataljona uočili krntijaše kako se izvlače iz za-
paljenih Prokika, i oni su počeli napuštati svoje položaje. U štabu brigade 
će biti kazano da je »nastala neka pometnja«, odnosno da su »neki pani-
keri uslijed dejstva artiljerije pronijeli glas za opšte povlačenje«.10'" 
I03> Isto, V/6, 16. 
104> Zbornik NOR, V/6, 16. 
i°5> Branko Uzelac i drugovi, Napad na Prokike, zbornik Lika 1942, Beograd 1971, str. 615. 
10« Isto. 
'07> Zbornik NOR, V/6, 16. 
108) f s t o 

IO«) Isto. 

Osim nezadovoljstva zbog povlačenja triju bataljona bez naređenja, 
štab brigade će u analizi reći da Prokike nisu pale i zbog toga »što nije 
baš sve dato i uloženo da se uspije«, i zbog toga »što je neprijatelj davao 
vrlo jak otpor iznutra, a pripomoć i ometanje spolja«, i zbog nedostatka 
teškog naoružanja, i zbog toga »što su se kuće počele paliti prije zauz-
imanja svih zgrada«.110) Osim toga, u analizi je trebalo uočiti i propuste 
plana napada. Bilo bi mnogo više učinjeno da se u Prokike prodiralo 
sistemom »klina«, da su udarne bombaške grupe najprije prodrle do 
najutvrđenijih tačaka, prvenstveno do školske zgrade, a tek onda da se 
išlo na čišćenje sela. 

U Prokikama je neprijatelj pretrpio velike gubitke. Govorilo se o 
više desetina mrtvih i ranjenih, ali tačan broj nije utvrđen. Zarobljeno 
je 20 Talijana i 13 četnika. Prva brigada je imala 13 ranjenih. Od krho-
tina topovske granate smrtno je ranjen Mile Kovačić iz Vojnića. Udarni 
bataljon je imao 7 ranjenih. Iz Barapske čete je poginuo bombaš Rade 
Maljković, a od rana je umro komandir čete Božo Kosanović. 

Ranjenici su odvezeni u drežničke partizanske bolnice, a bataljoni 
1. brigade su raspoređeni u Tužević, Lokve, Nikoliće i Zrniće. Borci su 
bili krajnje iscrpljeni, pa je štab brigade, poslije povlačenja od Prokika, 
za stanje u jedinicama rekao kako je »daleko od toga da se može reći 
da je dobro«.1U) Ipak, i pored svega toga (preko 300 oboljelih boraca, 
opća iscrpljenost, »bosotinja i golotinja«, opasnost da će »mnogi drugo-
vi propasti, ili se onesposobiti za dulje vrijeme zbog marševa i napora«), 
komandant i komesar su tvrdili: »Ne osjećamo nezadovoljstvo među 
drugovima partizanima!« 

I glad je iscrpljivala borce. Ljetina još nije bila dozrela, zalihe iscr-
pljene, a zaplijenjene hrane od neprijatelja bilo je malo. Upoznat sa 
svim tim problemima, Glavni štab 3. je augusta upozorio štab zone da 
će se Udarna brigada, »kao velika jedinica, teško moći snabdijevati svim 
potrebnim materijalom na raznim mjestima gdje se bude nalazila to-
kom kretanja«, pa je zatražio da se za brigadu organizira ekonomska 
»baza negdje u pozadini«. Tokom augusta takva baza je uspostavljena 
u Korenici. Tu se za borce »vršila popravka upropaštene odjeće i ob-
uće«, a iz brigade je »slan sav zaplijenjeni materijal, koji se momentalno 
ne može upotrebiti«. 

Obišavši bataljone Udarne brigade, komandant Glavnog štaba Ivo 
Rukavina je uočio da stanje u brigadi opterećuju »mnogi nedostaci« u 
istoj mjeri »u komandnom sastavu« »kao i u samoj organizaciji briga-
de«. Smatrao je da je »slaba organizacija« omogućila »slabim elemen-
tima da prilično uzdrmaju borbenu sposobnost brigade«.112' 

Nije, zapravo, jasno o kojim se »slabim elementima« radi. Možda 
je komandant Glavnog štaba mislio na nesporazume do kojih je došlo 
u 2. bataljonu »Pekiša Vuksan«. Komandir 1. čete 2. bataljona Dušan 
Maoduš Konjanik i partijski rukovodilac u četi Boris Anzulović, po par-
tijskom stažu prvi u 2. bataljonu, prijeratni sekretar novigradskog ko-
tarskog komiteta KPH, jedan od desetak Dalmatinaca zadarskog kraja 
110> AVII, 800/14/2. 
U1> Zbornik NOR, V/6,17. 
112> Zbornik NOR, V/6, 17. 

koji su se s desetinom Nike Marinkovića priključili divoselsko-medač-
kim prvoborcima, pobunili su čitavu četu kritikom štaba bataljona zbog 
»posebnog štapskog kazana«.113) I Maoduš i Anzulović su smijenjeni i 
kao borci bez čina raspoređeni u 4. bataljon. Štab brigade će reći da 
je sukob izbio na relaciji Maoduš - zamjenik komesara bataljona Duka 
Hrženjak, odnosno da je Hrženjak »izgubio pod sugestijom Konjanika 
povjerenje partizana«. Za Konjanika je kazano kako je nediscipliniran 
(»izjavio da je izvršavanje naređenja štreberstvo«), da je protestirao 
zbog toga što je komanda bataljona povjerena Mići Joviću, a ne njemu 
(»kritikovao je sastav štaba bataljona«) i da je »ometao rad zamjenika 
komandanta i narušavao pred partizanima njegov autoritet«.114' Poslije 
ovih nesporazuma iz bataljona je otišao prvi partijski rukovodilac »Pe-
kiše Vuksana« Duka Hrženjak, a zamjenik političkog komesara je od 3. 
augusta Jovan Vujnović, iskusni komunist iz Divosela. Komandirsku 
dužnost u 1. četi preuzeo je Dušan Čubrilo Duja, kojeg su borci dobro 
primili, jer je kao i Konjanik bio hrabar, jednostavne naravi, uvijek ja-
san. 

U opširnoj kritičkoj analizi stanja i odnosa u Udarnoj brigadi, ko-
mandant Glavnog štaba je - suprotno svim onovremenim ocjenama -
pisao za Kordunaški bataljon, koji će se u narednim borbama pokazati 
izuzetno sposobnim i borbenim, da je »slabo odabran«, odnosno »da je 
na Kordunu bilo boljih bataljona kako po borbenom iskustvu partizana, 
tako i po komandnom sastavu«. (Pa i kordunaško rukovodstvo je tvr-
dilo da su »najbolji s Korduna« otišli u 1. brigadu).115' Za 4. banijski ba-
taljon komandant Glavnog štaba je napisao da se »pokazao još slabiji«, 
a kao razlog za to navodi činjenicu da je taj bataljon »sastavljen iz raz-
ličitih jedinica«. Komandni kadar 4. bataljona je, po njegovoj ocjeni, 
slab, odnosno: rukovodioci su u tome bataljonu »u velikoj većini slabo 
iskusni«. Neki borci s Banije su tek »primili pušku i odmah krenuli u 
Udarnu brigadu«.116' 

Komandant Glavnog štaba je više problema vidio u neizjednačenoj 
kvaliteti bataljona, nego njihovoj iscrpljenosti i uzaludnom nastojanju 
da se izvrše nerealni planovi. Dugo se čekalo da se partijska organiza-
cija objedini na nivou brigade, iako je bilo jasno da je takva organizacija 
najsnažnija kohezija. Viši štabovi su uočili da je u brigadi »preovladalo 
nepovjerenje Ličana prema Kordunašima, Kordunaša prema Banovci-
ma i obratno«,117' ali nije učinjen napor da se takvo stanje brže preva-
ziđe. Tako je Glavni štab više objašnjavao da su bataljoni 1. brigade »po 
svom historijskom razvitku i uslovima, pod kojima su nastajali, različite 
jedinice«, nego što je kompletiranjem štaba i stvaranjem jedinstvenih 
partijskih i skojevskih organizacija činio konkretne akcije zbližavanja. 
Nesjedinjena, s bataljonima različitih mogućnosti, brigada je - to će 
Glavni štab priznati u izvještaju Vrhovnom štabu - »još nedovoljno 
oformljena i saživljena, upućivana na operacije kod kojih su se pojavile 

,13> Marko Todorić, Dugo očekivana akcija, Zbornik Sinovi zemlje, Zagreb 1957, str. 900, 
vidi: Dušan Janković, Ličani na Zuleševici, Beograd 1971, str. 18. 

>14' AVII, 800, 1-3. 
I13> Isto. 

AVII, 103, 18-2. 
117> AVII, 102A, 38/3-2. 

47 



izvjesne poteškoće (veliki napori, slaba ishrana, što se »brzo odrazilo 
kod partizana u želji za povratkom na svoje teritorije«),118) 

Pokazat će se da je sastav brigade takav da su svi problemi izuz-
etno brzo savladani. Već 16. augusta Glavni štab je ustvrdio da su se 
»za kratko vrijeme pojavili pozitivni rezultati«.119' Svemu tome što će se 
odraziti kao »pozitivni rezultati« predstojalo je komunističko angažira-
nje. U brigadu su gotovo svakog dana dolazili partijski rukovodioci »s 
terena« (jedan od njih je bio dr Nikola Rubčić Nina, koji će sredinom 
augusta utvrditi da će brigada, »politički dobro pripremljena, osvjetlati 
svoje lice«), a CK KPH je uz to »naredio Otmaru Kreačiću da ispita sta-
nje u brigadi«.120' 

Uspješnost političkog djelovanja bit će potvrđena uspješnošću bor-
benih akcija u rajonu Krišpolje - Jezerane, a i u domenu kulturno-pro-
svjetne aktivnosti. Naglo oživljavaju glumačko-recitatorske grupe, sve su 
bogatiji četni i bataljonski listovi, »u kojima surađuju drugovi partiza-
ni«,121' učestale su priredbe na kojima nastupaju četni i bataljonski ko-
rovi, u svim jedinicama su organizirani uspješni analfabetski tečajevi. 
Tih dana je operativni oficir 1. bataljona rudar Perica Marić sam napi-
sao svoje prvo pismo. U brigadi se čitav tjedan nalazio sa svojom eki-
pom čuveni zagrebački glumac Vjekoslav Afrić. Njega je poslao Glavni 
štab Hrvatske da u bataljonima poradi na dinamičnijem kulturno-pro-
svjetnom angažiranju svih boraca. Kasnije će Afrić pisati kako su on i 
njegovi drugovi, »ekipa zagrebačkih glumaca«, stvarajući »Kazalište na-
rodnog oslobođenja, najsnažniju podršku dobili upravo od ličkih parti-
zana i kako su »prvi novi članovi ekipe bili svi iz Like, i oni su prvi 
pomogli ovoj ekipi u njezinu kasnijem izrastanju«. Djelujući s Jožom 
Rutićem i Žoržom Skriginom u jedinicama 1. brigade u drežničkom 
kraju, gdje su početkom augusta održavani razni dvodnevni i trodnevni 
tečajevi političke i kulturne naravi, Vjeko Afrić je - dakako - uočio 
kako su se, uz partizanske jedinice, »organizovali i prvi analfabetski te-
čajevi, škole, biblioteke, usmene novine, izložbe grafike i foto-izložbe, 
razni kursevi, novine i, najzad, skoro je svaka veća vojna jedinica želela 
da ima svoju kulturno-umetničku ekipu. U svakom selu oslobođenog te-
ritorija radila je po koja amaterska kulturno-umetnička grupa. Pevale 
su se narodne i partizanske pesme, igrale se narodne igre, davale se raz-
ne priredbe; dramske predstave, recitacije; organizovale kulturne i dru-
garske večeri, itd.«122' 

Jedan od političkih delegata iz bataljona »Pekiša Vuksan«, Milan 
Trešnjić, piše da su Vjekoslav Afrić i Jože Rutić kod Drežnice »održali 
jedan kratak glumački kurs s grupom mladića iz 1. brigade. Među njima 
sam bio i ja. To je trebalo da podstakne kulturno-prosvjetnu aktivnost 
i da određeni broj političkih delegata dobije izvjesna znanja o organi-
zovanju diletantskih grupa i pozorišnih oblika. Profesori su bili sjajni; 
više su, predavajući, glumili, nego teoretisali«. 

"8> Isto, IX/2 , 120. 
119> Isto, 75. 
120> Nina Rupčić, Prijelomna 1942. u selima oko Brinja i Otočca, Zbornik 1941-1942. u svje-

dočenjima učesnika narodnooslobodilačke borbe, knj. 22, Beograd 1975, str. 490, 
121> AVII, 103 B, 22-1/16. 
,22> Vjeko Afrić, Lika i teatar bez kulisa, zbornik Šesta divizija, 543. 

U četama i bataljonima uređivane su »džepne« ili »putujuće zidne 
novine«. Aco Ciganović, borac iz »Marka Oreškovića«, u takvim novina-
ma se predstavlja kao pjesnik i humorist. U »putujućim zidnim novina-
ma« 2. čete 1. bataljona dvije su Ciganovićeve pjesme: »Oda krompiri-
ma« (»Krompirići, braćo moja draga, nikad mi se zamjerili niste, ni u 
juvi ni onako suvi«) i »žalopojka Dušana Bursaća«, koji je »hude sreće«, 
jer njemu »duvan u zubiće neće«. 

Pored tih pošalica, koje su, neovisno o razini humora, bodrile duh, 
objavljivane su pjesme borbe, neke vrsne kao one od starog komunis-
tičkog borca Josipa Cazija (»Na stražarsko vidno mjesto spustila se mag-
la laka«), i naglašeno ispisane parole: »Živio savez radnika i seljaka!« i 
»Živila sloga Srba i Hrvata!« 

Koliko je boraca u brigadi prvih dana augusta 1942. godine pouz-
dano ne znamo, ali zna se da ih je malo. Onih i narednih dana učestat 
će zahtjevi za popunom, mada su i početkom augusta stizale grupe i s 
Korduna i iz Like. Najveću grupu boraca je iz gospićkog kotara doveo 
4. augusta u Tužević Miloš Đaković: odred »Velebit« je tada za »Pekišu 
Vuksana« dao 40 ljudi. 

Osam dana poslije povlačenja od Prokika, i pored svih kritika i 
kriznih situacija, 1. brigada je bila i po moralu i po fizičkoj osposob-
ljenosti pripremljena za nove borbene podvige. Istina, to bi uz doslovno 
tumačenje kritika Glavnog štaba bilo teško povjerovati, ali valja imati 
na umu da je Stevan Opsenica o tom samopouzdanju svih boraca Udar-
ne brigade i njihovom »nestrpljivom očekivanju naređenja za pokret u 
borbu« pisao 5. augusta, kad se u Glavnom štabu, kao i u štabovima 
1. brigade i 5. operativne zone Hrvatske, počinje uobličavati definitivni 
plan za napad na neprijateljska uporišta duž komunikacije Brinje 
Ogul in . Glavni štab je 6. augusta obavijestio Vrhovnog komandanta 
kako je odlučeno da se iskoristi »povoljna situacija« (prisustvo Udarne 
brigade na teritoriju 5. operativne zone), da se izvrši akcija »u hrvats-
kim selima na Kapeli«, pa je »pripremljena operacija na Jezerane, Mod-
ruš i Krišpolje«. Očekivan je puni uspjeh, važan posebno stoga što će 
»omogućiti mobilizaciju Hrvata toga kraja u partizane u mnogo većem 
omjeru«. 

Prvoj brigadi je povjeren napad na Jezerane i Krišpolje, a jedinica-
ma 5. operativne zone napad na Modruš. 

Ustaško-domobranski garnizoni, Jezerane i Krišpolje, nisu mogli 
biti napadnuti tako da neprijatelj, utvrđen u njima, bude iznenađen. 
Zbog toga je plan napada prvenstveno zasnivan na nadmoći sopstvenih 
snaga. Budući da teškog oružja nije bilo, plan napada se zasnivao na po-
stupnom sužavanju obruča oko utvrđenog protivnika i na prodorima u 
naselje u obliku klinova, kako bi se ustaše, domobrane i oružnike sa-
bilo u uske krugove odbrane, a potom isječena obrana tukla po dije-
lovima. Štab brigade je pri tome imao na umu blizinu velikih neprija-
teljskih garnizona: od Brinja do Krišpolja ipanje je od 5 kilometara, a 
od Ogulina do Modruša, preko Josipdola i Oštarija, 18 kilometara. 

Neprijatelj je bio i u Stajnici, Letincu i Dabru, u neposrednoj blizini 
zone u kojoj je planirana borbena aktivnost 1. brigade. Jedan od mlađih 
(po godinama) u Kordunaškom bataljonu, komesar čete Branko Mamu-

la, kasnije će pisati kako su se »neprijateljski garnizoni stijesnili u na-
selja duž komunikacija i ogradili žicom« i da je planirano da se to »uk-
loni« kako bi se uspostavile »veze iz Korduna i Like sa Gorskim kota-
rom« i kako bi se »omogućio manevar snaga partizanske vojske koja 
je brzo narastala«. Znatne neprijateljske snage koncentrirane u utvrđe-
nim garnizonima duž komunikacija Glavni štab NOV Hrvatske u augus-
tovskim planovima nije ni previdio ni potcijenio. 

Osim donekle odmorenih bataljona 1. brigade, u zonu Brinje - Oš-
tarije privučena su dva bataljona 1. primorskog goranskog odreda, te 
brinjski partizanski bataljon »Ljubica Gerovac« i drežnički bataljon 
»Marko Trbović«. Osim toga, u rajonu Jezerana je bila i jedna odredska 
kordunaška partizanska četa. U svim tim jedinicama veće operacije su 
s nestrpljenjem očekivane. August je, piše Branko Mamula,123' one go-
dine bio »veoma vruć. Sunce je spržilo sve u kotlinama između Kapele 
i Velebita gdje su jedinice Brigade i Primorsko-goranskog odreda bile 
razmještene, pa se hrana morala dovoziti, kruh čak iz Korenice«. I to 
je poticalo želju za akcijom i neprijateljskim magazinima. 

Ni za koga u kapelskim prostorima početkom augusta nije bila taj-
na da se pripremaju napadi na Jezerane, Krišpolje i Modruš. Sa zna-
njem o koncentraciji partizanskih snaga, neprijatelj je u nekoliko navra-
ta pokušao da artiljerijom tuče slobodne zone. Talijani su kapelska par-
tizanska sela tukli čak sa brodova iz Velebitskog kanala. U tim selima 
sve živo je s nestrpljenjem čekalo pokret prikupljenih snaga. »Sve je 
bilo u napetom iščekivanju i grozničavoj aktivnosti. Žene su sakupljale 
hranu za partizane, prale rublje i prikupljale zavoj. Posebne omladinske 
brigade spremale su se za iznošenje ranjenih boraca s položaja, preko-
pavanja cesta i druge zadatke koji se od njih budu zahtijevali. Najviše 
posla imali su odbornici, koji su o svemu brinuli i pripremali kola za 
dalji prijevoz ranjenika do bolnice u Javornjači«.124' Sve se priprema, od 
Gornjeg kraja, gdje povazdan odjekuje ondašnja himna: »Od Prokika pa 
do Žute Lokve, svakog dana Talijana čvoknem«, a onim njihovim nad-
realističkim napjevom (»Senegde neksenegde nebismele karanfile đule 
mile luksembuks«), do prilaza Jezeranima i Krišpolju, kamo su svi ko-
mandiri i komesari četa sa Stevanom Opsenicom, Urošem Krunićem i 
Jovicom Lončarom izišli na rekognosciranje 10. augusta. 

U Jezeranima je bilo 120 oružnika, ali oni nisu bili jedina obrana 
mjesta. U Krišpolju ih je bilo samo 43, prema podacima brinjske »ko-
tarske oblasti«: 13 u crkvi, 30 u školi. Jezeranski oružnici su bili u crkvi, 
žandarmerijskoj stanici, u kućama Geršaka i Parca, u popovom stanu 
i u zgradi općinske uprave.125' U susjednom Brinju bilo je oko 500 Ta-
lijana i stotinjak ustaša. 

Prema tim snagama bit će raspoređen »Pekiša Vuksan«. Duja Čub-
rilo i Miloš Đaković, koji su po prvi put komandirali četama, zaposjeli 
su u kasno popodne 11. augusta s 3. četom Mile Počuče kote 578 i 586 
(Kip), pored brinjske ceste, koja je bila i obrušena i zatrpana stablima 
l 2 J) Branko Mamula, Oslobođenje Jezerana, zbornik Osma kordunska udarna divizija, Kar-

lovac 1977, str. 168-174; zapisi razgovora i neš to opširniji tekst u autorskoj zbirci. 
124) Milan Bukvić, Otočac i Brinje u NOB 1941-1945, Otočac 1971, str. 236. 
125) Zb. NOR, V/6, 349. 



na koje su borci - po naređenju štaba brigade - »privezali bombe, tako 
da one eksplodiraju ako se drveće bude diralo«.126' Poučeni znanjem i 
iskustvom svog komandanta, inžinjera Miće Jovića, koji je jedva dopuš-
tao da se uoči razlika između njegovog bogatog obrazovanja i nepisme-
nih boraca, borci »Pekiše Vuksana« su brzo uočili da će bombe, kod 
prvog doticaja, eksplodirati ako se tijelo pričvrsti na jedno, a jezičak na 
drugo drvo. 

Drugi bliski neprijateljski garnizon bio je u planinskom selu Letin-
cu, od Krišpolja u smjeru jugoistoka 8 kilometara. Tamo će, na čukama 
južno od Pernara, biti raspoređena jedna četa 1. bataljona. Ostale čete 
1. bataljona su zadržane u rezervi na raskršću puteva pod 684 metra vi-
sokim Maljenom. 

Krišpolje je napadao 4. banijski bataljon, a Jezerane 3. kordunaški. 
Komesar 2. čete u 3. bataljonu, Branko Mamula, pamti da je bor-

cima kazano kud idu tek uoči pokreta. Brzo se »spremaju lotre, flaše 
sa benzinom, bombe se prikupljaju i bombaši ih trpaju u torbice, puš-
komitraljesci prebiru šaržere, podmazuju zbrojovke i brede. . . « Kad su 
Kordunaši već pred Jezeranima (»Dremež nas hvata. Uši se razmilele po 
znojnom tijelu... «) jedan od boraca 2. čete, Pero Vučinić, kadar na 
podvig svake vrste, inzistira da ga puste da se ušulja u selo i izvidi si-
tuaciju. Nije mu dopušteno, piše Mamula, »mada smo svi mi znali da 
je on sposoban da to učini, baš kao i Mile Šimulija, Đuro Ivošević, Đuro 
Pekić, Ignjatije Janjanin, Mile Pekić, ili neki drugi borac naše čete. Svi 
su oni, u maju 1942, kad smo se probijali kroz obruč na Petrovoj gori, 
došli pred ustaške rovove, uočili su i izbrojali sve ustaške zaklone, ut-
vrdili položaj svakog rova i bunkera, s udaljenosti od desetak metara 
sve to su osmatrali kroz granje... I sam s njima, oduševljavao sam se 
njihovim mnogostrukim sposobnostima. Janjanina smo zvali Tetak, valj-
da što je bio malo stariji od nas. Po izrazu njegovog lica mogao si pro-
cijeniti težinu situacije. Dok on ne stišava nasmijane mladiće, sve je u 
redu. A na Petrovoj gori nas je pustio da se šalimo. Znači: i nije gusto, 
kao što izgleda... S takvim borcima ići u napad, lako je. Tako sam se 
osjećao i u noći 11. i 12. augusta pred Jezeranima...«127 ' 

U 3 sata komandiri kordunaških četa daju znak za paljbu. Tek što 
su zaštektali mitraljezi i grunule bombe, razlijeglo se »Juriš, ura!« Štab 
brigade će kasnije pisati: »Napad je bio vrlo žestok i partizani su nakon 
brze paljbe pošli na juriš«.128' Kamene zgrade iz kojih su se domobrani 
grčevito branili bile su »vrlo dobro utvrđene, prozori zazidani, vrata za-
barikadirana i svuda po zidovima nalazile su se puškarnice«.129' Napori 
bombaša su bili uzaludni: nije se imalo kuda ubaciti bombu, ili bocu 
sa zapaljivom smjesom. Komandant bataljona, jedan od starijih u 1. bri-
gadi, tridesetogodišnji Milisav Dakić iz Klipinog Brda, kojemu je napad 
na Jezerane bio prvi otkako je na čelu bataljona, osobno je predvodio 
juriš, ali je morao zajedno s bombašima da se povlači i da šalje kurira 
komandantu brigade pod Maljen, s porukom da se u prvim napa-
126> Isto, 188. 
I27< Branko Mamula. n.d. 
1281 Branko Mamula, n.d. 
I29> AVII, 101-20/2. 

dima nije moglo ništa učiniti »uslijed organizovane odbrane i dobrih za-
klona koje ima neprijatelj«. To, dakako, nije bio znak za odustajanje. 

Partizanima je išla naruku i gusta magla; noć se tako protegla i u 
dan. Juriši se ponavljaju svom žestinom. Ranjeni borci su otpremani u 
Gerovce, sjeverozapadno od Jezerana. Kad se razmaglilo, prepodne 12. 
augusta, neprijatelj je bio u prednosti; dobro utvrđen, tukao je nezaš-
tićene Kordunaše. »Neprijatelj gađa neprekidno i pazi na svaki pokret. 
Nešto partizana ostaje u slabim zaklonima i nemaju mogućnost da se 
povuku, već moraju ostati gdje jesu i tu se utvrđuju onako kako mogu, 
te ostaju cio dan«.130' 

Ni Četvrtom bataljonu nije bilo mnogo lakše. U Krišpolju »napad 
je počeo na sve tri (utvrđene) zgrade tačno u 3.15. U popovom stanu 
nije bilo neprijatelja, tako da je ta zgrada zauzeta i služila kao dobar 
zaklon za napad na crkvu koja je bila u neposrednoj blizini. Paljenje od-
mah nije uspjelo ni crkve ni škole. Pozivanje na predaju nije pomagalo 
i neprijatelj je davao jak otpor«.131' 

U kratkim predasima, kad bi oružje umuklo, javljali bi se grlati Ba-
novci: zovu domobrane, nude časne uslove za predaju. Oni iz utvrda re-
dovno odgovaraju žešćom paljbom i ponekom psovkom. Prvom bataljo-
nu, koji je u rezervi, a nesvikao da sa strane gleda borbu, oteglo se pre-
pucavanje u Krišpolju. Štab bataljona u dva navrata šalje kurire do šta-
ba 4. bataljona: mole komandanta i komesara bataljona da ih pozovu 
u pomoć. »Samo neka kažu, i krntijaši će u juriš«. Komesar brigade 
Uroš Krunić, koji se u taj mah zatekao među onima koji su napadali 
na neprijatelja utvrđenog u kamenim zgradama Krišpolja, kasnije će, u 
sažeto sročenom pismu, komandantu Opsenici napisati kako su »Ba-
novci ponosni, pomalo gordi, odbili drugarsku pomoć«. Sve bolje od-
nose među bataljonima, odnose u kojima je bilo sve manje surevnjivosti 
i sve više zdravog takmičarskog duha, komesar je ocijenio »zdravom 
utakmicom«. No, boji se žaoke Stevana Opsenice, pa objašnjava: 

»Reći ćeš možda da sam lokalni patriota, no ja ti priznajem da sam 
bio naročito zainteresovan time da IV bataljon izvrši zadatak«.132' 

Krišpolje je dotad najveći pothvat 4. bataljona. U prvim jurišima na 
crkvu i školu bilo je više ranjenih, ali žrtve nisu smanjile žestinu napa-
da. Prvi je smrtno ranjen Đuro Kajiš, jedini Bosanac u 4. bataljonu (ro-
đen u Sitnici 1916). Osim njega u Pavlović Selu 2 kilometra zapadno 
od Krišpolja u previjalištu 2. i 4. bataljona, umro je i dvadesetčetvoro-
godišnji Stojan Lazić iz Bojne. U jurišu je poginuo Rade Dmitrović iz 
Bojne. 

Borba je tokom dana jenjavala, da bi svom žestinom buknula po-
novo s prvim mrakom, baš kao i u Jezeranima. Do tada napadnutom 
neprijatelju nije poslana značajnija pomoć ni iz jednog obližnjeg talijan-
sko-ustaškog garnizona. Bez mnogo upornosti, a i bez organiziranog na-
stupanja, intervenirale su samo grupe ustaša iz planinskog sela Letin-
ca 133) Njihovi napadi su bili fmgirani, izvođeni više sa željom da odvuku 
130) isto, 800, 7-2 /3 . 
131) Z b o r n i k N O R , V / 6 , 192. 
132) AVII , 800, 2 / 3 . 
133) AVII, 800, 7-2 /3 . 

S2 



pažnju 1. brigade od Krišpolja, nego da se sami probiju u Krišpolje. S 
tim letinačkim ustašama se na padinama kote 659, stotinjak metara ju-
gozapadno od prvih kuća sela Pernari, sudarila četa bataljona »Marko 
Orešković«. U tom sudaru je poginuo dvadesetdvogodišnji Milan Jelo-
vac iz Crne Vlasti.1341 Neprijatelj iz brinjskog garnizona je 12. augusta in-
tervenirao sa sigurne razdaljine - po talijanskom običaju artiljerijom je 
tukao položaj 2. bataljona »Pekiša Vuksan«. U rajonu Radotići-Holjevac, 
sjeverno od Brinja, od talijanskih topovskih granata poginuli su Milan 
Bjelobaba iz Raduča, godište 1914, i Miladin Kotur, godište 1921, iz Gra-
bovca. Obojica su pokopani u Vodoteču.135' 

S prvim mrakom 12. augusta Banovci su se »pod zaštitom jake vat-
re« ponovo privukli utvrđenoj osnovnoj školi: »Pošto su pripremili sla-
mu i benzin, ispalili nekoliko mina na krov i satjerali neprijatelja sa ta-
vana«, konačno su zapalili školu. Tek tad je neprijatelj počeo davati zna-
kove malaksalosti. Nekoliko pušaka je bačeno kroz prozore, a čuli su 
se i dozivi. Podatak iz izvještaja štaba brigade: »Naši hrabri partizani jur-
nu na vrata i počnu ih čisto vući napolje, jer im je bilo žao da unutra 
izgori oružje i municija... Oni koji su bili u crkvi kada su vidjeli kako 
je pala i gori škola predali su se i tako je neprijatelj u Krišpolju bio 
likvidiran u dosta teškoj borbi koja je trajala od 3 sata ujutro do 19 
sati«.1361 

Borba za Jezerane se protegla i u noć. Odlučni da po svaku cijenu 
izvrše zadatak, Kordunaši su uporno nasrtali. Komandantu brigade je 
javljeno kako Kordunaši »neće đa im se šalje pomoć, već na svaki način 
hoće da sami likvidiraju neprijatelja«.1371 

U ustaškim redovima povremeno je dolazilo do kriznih situacija. 
Nekoliko onih koji su znali da im se, zbog zločina koje su počinili, neće 
oprostiti, strmoglavili su se s tornja jezeranske crkve.1381 Ali, uza sve to, 
malobrojni garnizon se još ne predaje. Komandant brigade je u krat-
kom pisamcu posavjetovao Milisava Dakića »da dovlače slamu i ben-
zin« do najutvrđenijih zgrada, tako da »izvrše sve pripreme, pa kada 
padne mrak da upale neku kuću«.139) Prije mraka, otpor u Jezeranima 
Kordunaši su pokušali slomiti ispalivši nekoliko granata iz minobacača 
na školsku zgradu. Tukli su s vrlo malog razmaka, čak prema štapskom 
izvještaju - s daljine od 15 metara. Ali ni to nije primoralo odbranu da 
se preda. Tek iza 18 sati iz opkoljene škole su se čuli pomirljivi pozivi. 
Tada je već bio slomljen otpor u crkvi, koju je, popevši se uz lotre na 
krov, zapalio komandir 1. čete Miloš Gaćeša. Poslije 18,30, »jedino se još 
kolebala žandarmerijska stanica, ali je na nju otvorena jaka mitraljeska 
vatra, te su se i oni počeli predavati«.1401 

Uto su se već i Talijani iz Brinja odlučili na intervenciju. Poslije vi-
šesatne artiljerijske pripreme, izišli su iz Brinja i u gustom streljačkom 
stroju krenuli prema položajima »Pekiše Vuksana«. 
134> Zbornik NOR, V/6,192. 
135> Isto, 156. 
136> Isto, 191. 
'37> Isto. 
I38> Isto, 349. 
B9> Isto, 192. 
14(» I s t o . 

Povremeno je talijanski streljački stroj dolazio na vrlo blisko ras-
tojanje, da bi onda protujurišem bio odbacivan prema Brinju, »Neće 
proći, dok ima i jednog živog na ovim položajima. Fašisti ovuda neće 
proći!« - izvjestio je štab brigade o odlučnosti 2, bataljona inž. Mićo Jo-
vić. Baš tad je uslijedila još jedna uraganska artiljerijska paljba. Mino-
bacači su nanosili dosta velike gubitke. Teško je ranjen komandir 2. 
čete Miloš Đaković, koji je - tek što je minula artiljerijska vatra - poveo 
četu u protujuriš na talijansku pješadiju. Uvijek dostojanstven u postup-
cima, ozbiljan i samouvjeren, od onih koji razložno ostavljaju dojam da 
mogu izvršiti svaki zadatak i organizirati objedinjavanje svih energija je-
dinice kojom komanduju, Đaković u prvi mah nije htio napustiti polo-
žaj. Borci su ga primorali da ode, kako tu ne bi iskrvario. Komandu 
čete je preuzeo Đurika Potkonjak. Tako je 2. četa »Pekiše Vuksana« u 
roku od četrdesetak dana i po treći put dobila novog komandira. 

Sutradan 13. augusta, u Brinje su iz Primorja stigle svježe talijanske 
snage, pa je izvršen još jači pritisak na položaje 2. i 4. bataljona 1. bri-
gade. Iz ustaških dokumenata se vidi da su oni mnogo očekivali od ta-
lijanske pomoći, kako iz Brinja, tako i iz Brloga, »ali su ih partizani od-
bili nedaleko Brinja, gdje su ih dočekali sa teškim strojnicama u zasje-
dama«.14» 

Iz izveštaja štaba brigade se vidi da su Talijani nastupali »uz pak-
lenu vatru mitraljeza, topova i minobacača«. Neprijatelj je, prikupljen iz 
brinjskog i brloškog garnizona, bio nadmoćniji od snaga koje su mu se 
ispriječile na putu prema Krišpolju i Jezeranima. No, njegova volja da 
zaista prodre tamo kamo je bio upućen bila je vrlo mala. Jer, tek što 
su se čelni dijelovi talijanske kolone sukobili s »Pekišom Vuksanom« 
i Brinjskim bataljonom 5. operativne zone, kojim je komandovao Srđan 
Uzelac, odmah su počeli odstupati prema Brinju. Začudo, istovremeno 
je počeo odstupati i Brinjski bataljon. 

Nešto kasnije, sredivši redove, Talijani su ponovo krenuli u napad 
širokim frontom. Dakako, po običaju, ispred streljačkog stroja njihova 
artiljerija je rovala, metar po metar, partizanske položaje. Četama »Pe-
kiše Vuksana« priskočili su u pomoć Banovci, koji su na ugrožene po-
ložaje u trku prispjeli iz oslobođenog Krišpolja. Talijane se moralo za-
držati, to je u nekoliko navrata zatraženo iz štaba brigade: Jezerane još 
nisu bile oslobođene i nije se smjelo dopustiti da našim četama, u na-
padu, neprijatelj izbije u zaleđe. »Naši borci hrabro su se držali«, oci-
jenit će u analizi štab brigade: »Borba se vodila cio dan i oko 17 časova 
neprijatelj se približio našim položajima. Brza paljba i juriš koji su iz-
vršili partizani natjerao je neprijatelja na brzo povlačenje u Brinje. Imao 
je mnogo gubitaka u mrtvima i ranjenima... «1421 

U međuvremenu, jedinice 5. operativne zone su oslobodile Modruš. 
Talijani su ponovili napad ujutro 14. augusta. Poslije artiljerijske pripre-
me, streljački stroj sa oko 900 vojnika, podržavan tenkovima, krenuo je 
s mnogo neodlučnosti prema Krišpolju. Ali, ta kolona nije stigla daleko. 
Izbivši na prekopani dio ceste, tenkovi su se okrenuli natrag, a onda 
je i pješadija žurno proslijedila za njima, prema Brinju. 
141> Isto, 193. 
' « ) Isto, 191. 



»Bataljoni naše brigade«, ocijenit će štab brigade 16. augusta, ana-
lizirajući borbe vođene 13. i 14. augusta, »pokazali su svoju pravu vri-
jednost i spremnost da se bore do konačne pobjede«.143' Štab brigade 
je pohvalio sve jedinice, a posebno 3. bataljon, za »hrabro držanje par-
tizana i komandnog kadra, te njihov visoki moral za vrijeme cijele ove 
borbe«. Za novog komandanta 3. bataljona, Milisava Dakića koji je u či-
tavoj brigadi brzo stekao ugled izuzetnog starješine, u pohvali štaba bri-
gade kazano je da je »stalno obilazio čete i mnogo doprineo da se za-
datak izvrši i održi dobar moral«. Pred svim jedinicama 1. brigade is-
tican je i primjer komandira 1. čete 3. bataljona, izuzetno smionog, sna-
lažljivog, u svakoj situaciji i svakom zadatku doraslog Miloša Gaćeše, 
koji je »u ovoj borbi hrabro pao u momentu kada se pod vatrom popeo 
na krov i zapalio crkvu sa jedne strane«.1441 

Neprijatelj je i u Krišpolju i u Jezeranima bio tako utvrđen i zaklo-
njen da za vrijeme borbe meci nisu smrtno pogodili ni jednog ustašu, 
domobrana ili oružnika. Samo je »izgleda jedan izgorio«.1"51 Ni ranjenih 
nije bilo mnogo u neprijateljskim redovima - nekoliko u Krišpolju, a 
samo jedan u Jezeranima. 

U Krišpolju je zarobljeno 45, a u Jezeranima 72 neprijateljska voj-
nika. Bili su to ustaše, oružnici i domobrani. Iz ustaških izvještaja se 
vidi da je za vrijeme bitke iz Krišpolja uspio pobjeći oružnik Ivan Per-
nar. U istom izvještaju se kaže da su »ostale oružnike iz Krišpolja par-
tizani svukli i vezane odveli u Drežnicu, gdje su danas (15. augusta) stri-
jeljani Ivan Galetić, koji je ujedno bio općinski načelnik i privremeni 
tabornik ustaške mladeži, Tomo Pavlak, Tomo Mesić i zapovjednik po-
staje Bubanj. Ostali oružnici su za sada živi u Drežnici«.1461 

Neprijatelj je u svojim izvještajima mnogostruko uvećavao partizan-
ske snage koje su oslobodile Krišpolje i Jezerane. Tako su u »kotarskoj 
oblasti u Brinju« bili uvjereni da je samo u napadu na Krišpolje sud-
jelovalo oko 3.000 partizana. Iz izvještaja te »oblasti« vidi se da je u Je-
zeranima bila utvrđena »oružnička postaja od 120 ljudi«. Zarobljeni su 
zapovjednik postaje Fajtić i 114 oružnika. Od čitave posade, prema pod-
acima »kotarske oblasti u Brinju«, »jedino su petorica oružnika uspjeli 
pobjeći«.1471 

Jedinice 1. brigade su imale najveće gubitke u obračunu s jezeran-
skim oružnicirna, među kojima je bilo i organiziranih ustaša. Poginulo 
je 8, a ranjeno 18 boraca. Na položajima jugozapadno od Krišpolja, gdje 
su Talijane i ustaše zaustavljale i zaustavile čete 1. i 2. bataljona, pogi-
nula su tri, a ranjeno je, uglavnom od artiljerije, 30 boraca.1481 Ukupno 
je u borbama vođenim od 12. do 14. augusta poginulo 17 boraca.1491 

143> Isto, 349. 
144i Isto. 350. 
145> AVII, 800, 7-2 /3 . 
146! Zb. NOR, V/6, 193. 
147> Veljko Kovačević. n. d. str. 247. 
148> AVII, 101-20/2. 
,49> U Nikolić-Selu su sahranjeni: Miloš Gaćeša, Vaso Tomašević, Nikola Klipa, Nikola 

Vučković, Dušan Gvozdenović, Milutin Smoljanić, Marko Glumac; u Drežnici: Dragan 
Miljuš, Stevo Đilas, Dušan Živković, Simo Kresojević, Stojan Lazić, Rade Dmitrović 
i Đuro Kajiš; u Vodoteču: Miladin Kotur i Milan Bielobaba; u Tuževiću: Dragan Glu-
mac (AVII, 888,7-2/3) 

Brigada je postigla do tada svoj najveći uspjeh. 
Pobjedama na ključnim čvorištima komunikacije Ogulin - Brinje 

prekinuta je jedna od posljednjih veza Zagreba s Hrvatskim primorjem. 
Slobodni teritoriji Like, Korduna i Gorskog kotara još čvršće se pove-
zuju. Stvorena je izuzetno značajna baza narodnooslobodilačkog pokre-
ta, posebno važna zbog otvaranja ulaza u područja gdje se ustanak još 
nije rasplamsao. 

Pobjedama u Jezeranima, Krišpolju i Modrušu, ostvaren je - kako 
to zapisa komandant 5. zone Veljko Kovačević - »višemjesečni san da 
spojimo svoj dio slobodne teritorije, na širini od tridesetak kilometara, 
sa ličkim i kordunaškim, da se širom otvorimo prema unutrašnjosti 
zemlje«.150' 

150) Veljko Kovačević, n.d. str. 247. 

Akcije iz Škara 
(19. august - 9. septembar 1942) 

Poslije razbijanja neprijateljskog koridora Brinje - Ogulin, od 
Drežnice na jug do ustaničkih Škara, ustaše su se zadržale 
samo u Letincu i Dabru. U štabu zone je planirano da Udarna 

brigada zauzme obadva mjesta. U naređenju od 18. augusta od brigade 
je zatraženo da zauzme »Letinac, opasan ustaški garnizon«. 

Ujutro 19. augusta brigada je u četiri kolone krenula iz rajona Kriš-
polje - Jezerane sa »oko 800 partizana zajedno sa štabovima«.15" Pjesma 
se orila, lička i banijska, kordunaška i dalmatinska. U kolonama je bilo 
i desetak novih boraca, a vratili su se i neki s bolovanja, mada je mno-
go više - oko 400 - odsutnih. Ipak, brigada je bila orna i za najveće pod-
vige. Kad stigne u Škare, brigada će ostaviti dojam monolitne snage i 
visokog morala. Tamo će novi zamjenik komesara, Milan Uzelac Brico, 
koji je i prije uključenja u brigadni sastav dobro znao kakva je to snaga, 
odmah uočiti »da je borbenost i hrabrost boraca u brigadi dobra«. Po-
slije prvih sastanaka s komunistima i po četama, zaključio je da se »rad 
političkih komesara po bataljonima osjeća tako da partizani u ovoj bri-
gadi poznaju liniju narodnooslobodilačke borbe«, a posebno je naglasio 
kako svi borci »imaju pravilan odnos prema hrvatskom narodu kao i 
prema zavedenim po okupatoru i neupućenim (srpskim) seljacima«.1521 

Osim zamjenika komesara, tih dana je u brigadu stigao i zamjenik ko-
mandanta, sposobni i uporni Milutin Karaš, kojeg će bolest mjesec 
dana kasnije odvesti iz brigade. Uz Jovicu Lončara, u štabu je bio još 
jedan oficir - Bude Ratković. Poslove obavještajca je i dalje obavljao 
Milan Đumić, a u štabu zone su razmišljali da na to mjesto postave 
»jednog dobrog obavještajca sa Banije«.1531 Liječnika u brigadi još nije 
bilo, niti je sanitetska služba na nivou brigade bila organizirana na pri-
bližno zadovoljavajući način. Liječnika je tada bilo vrlo malo na slobod-
nom teritoriju Hrvatske. Vršilac dužnosti sekretara CK KP Hrvatske, 
sekretar Operativnog rukovodstva CK KPH, Vladimir Popović, u Španiji 
interbrigadirski Mediko, u više je navrata, stigavši na slobodni teritorij, 
pisao rukovodiocima ilegale u Zagrebu, Ivanu Krajačiću Stevi i Dragu-
tinu Sailiju Konspiratoru, da šalju u partizane liječnike, jer »su nam kao 
hljeb potrebni«. Zagrebačkoj ilegali je prigovarao što »sanitetski mate-
rijal leži u Zagrebu i čeka da ga pokupe ustaše, a naši najbolji borci 
umiru« samo zbog toga što nema liječničke pomoći, ni ikakvih lijekova. 
U junu 1942, kad je to pisao, Vlado Popović je posebice naglašavao 
(»prava je sramota«) da »na čitavoj našoj teritoriji koja je oslobođena 

151> à v n , 800, 10-2/2. 
152> Zb. NOR, IX/2,49. 
153> AVII, 103A,22-1/7. 

ili kontrolirana od partizana nemamo ni jednog kirurga«.154' Prvi je li-
ječnik među ličke partizane stigao u novembru 1941. godine; bila je to 
dr Slavka Očko, kasnije udana za komandanta ličke Grupe odreda Vla-
du Ćetkovića Malog Španca. Krajem augusta 1942. godine lička Grupa 
odreda je imala tri liječnika opće prakse. 

Nešto je više u Lici bilo školovanih medicinskih sestara, ali u ba-
taljonima 1. brigade nije bilo, baš kao ni liječnika, ni jedne medicinske 
sestre. Sanitetska služba je augusta 1942. godine »organizirana tako da 
svaki bataljon ima svoga bataljonskog bolničara (referenta saniteta), a 
postojali su i »četni bolničari, kojih imamo dva po četama«, ali sve su 
to bili ljudi uglavnom bez ikakvog medicinskog iskustva, pa je razum-
ljivo insistiranje štaba brigade da im se pošalje »preko potreban jedan 
ljekar«.155' Zbog nepostojanja medicinskog osoblja, bilo je situacija da 
ranjenici nisu spašeni ni onda kad ih se, uz hitnu medicinsku interven-
ciju, posebno uz optimalnu kiruršku intervenciju, moglo spasiti. Bolesni 
i ranjenici su dugo bolovali, tako da je u drežničkim bolnicama ili na 
bolovanjima u rodnim selima sredinom augusta više od 300 boraca 1. 
brigade. U drežničkoj bolnici su ostali i komesar brigade Uroš Krunić 
i komesar 4. bataljona Stanko Kreća Cane, zbog kojeg je ponovo buk-
nula svađa između Opsenice i Krunića, iako su obojica poslije borbe za 
Jezerane i Krišpolje zadovoljno pisali kako »među partizanima sada vla-
da povjerenje« i kako se, umjesto surevnjivosti, razbuktala »korisna 
utakmica: koji će bataljon biti najbolji«.1561 Bilo je sve uočljivije da dobri 
odnosi među borcima nisu istovremeno i dobri odnosi među svim ru-
kovodiocima, ne barem u pravilu. 

Oboljelog komesara brigade je 18. augusta zamijenio kao vršilac 
dužnosti komesar 1. bataljbna Ilija Radaković. S komandantom Steva-
nom Opsenicom, Radaković je razložno bio uvjeren - što je javljeno i 
štabu zone - da je »moral kod brigade vrlo dobar«.137' 

Pjesma je sve vrijeme pratila marš od Drežnice na jug. Tek kad ko-
mandanti bataljona narede da se zauzme borbeni položaj i da se kolone 
prestroje u streljačke strojeve, uoči napada na Letinac, pjesma će 
umuknuti. Očekivana je žestoka borba. A uopće nije bilo otpora. »Na-
rod je počeo bježati«, javit će toga dana komandant i vršilac dužnosti 
komesara brigade Stevan Opsenica i Ilija Radaković, »ali je u tome spri-
ječen«. Narodu je, naime, uvjerljivo objašnjeno da partizani nisu nepri-
jatelji naroda, nego neprijatelji okupatora i onoga što je bilo u funkciji 
okupacije.158' U selu su zatečeni samo stariji ljudi, žene, djevojke i djeca. 
Oko 50 oružnika i svi naoružani seljaci koji su se prisegli na ustašku 
zakletvu, pobjegli su u žice Brinja odmah poslije pada Jezerana. Borci, 
komandiri, komandanti i komesari 1. brigade svi su se dali u politički 
rad. Po zidovima su ispisivane parole narodnooslobodilačkog pokreta. 
Prvo su ispisivali samo borci, a uskoro su im se pridružile i letinačke 
djevojke. Dva sata poslije ulaska brigade u selo, održan je zbor. Opse-
l54< Zb. NOR, V/30, 184. 
155> AVII, 800, 14-2, 
156> Isto, 10-2/2. 
157> Isto, 102B. 50-3. 158) Isto. 

nica i Radaković komentiraju: »Narod je zainteresiran za našu borbu i 
mišljenja smo da i ovome kraju treba posvetiti punu pažnju.159) 

Tek što je glavnina brigade stigla u Škare (neki dijelovi su zadržani 
u okolnim selima) uveče 19. augusta, uspostavljena je veza sa štabom 
otočačkog partizanskog bataljona »Božidar Adžija«, koji će tri mjeseca 
kasnije ući u sastav Brigade, kao njen Treći bataljon. Ujutro 20. augusta 
štab brigade je imao sastanak s komandantom »Adžije« Dmitrom Zakla-
nom, odlučnim i odvažnim prvoborcem, koji je u vrlo teškoj situaciji 
primio komandu bataljona. Poslije četničkih pučeva, bataljon je od oko 
400 boraca došao na nivo čete. Komesar 1. operativne zone Đuro Kla-
darin je 12. augusta izvijestio Glavni štab da »Adžija« ima »samo 82 puš-
ke«, odnosno da »tako reći nema ni jednu dobru četu«. Uspostavivši ta-
lijanskim posredstvom saradnju s ustašama, četnici su se uoči dolaska 
brigade u Škare »osilili: zalijeću po selima, teroriziraju stanovništvo, tra-
že žito, odvode ljude«.160> Štab brigade je, poslije razgovora sa štabom 
otočačkog bataljona i narodnooslobodilačkim odborima, stekao dojam 
da je narod »netaktičnim postupcima i greškama odgovornih drugova 
odvraćan (od narodnooslobodilačkog pokreta) i guran na stranu četni-
ka i okupatora«.160 

Prva je brigada u Škarama polagala jedan od svojih političkih ispita 
i položila ga je na najbolji način. U vojnom pogledu, rezultat je odmah 
vidljiv: četnici, ustaše i Talijani »dolaskom Udarne brigade, dobili su ve-
liki strah«, tako da su svi neprijatelji narodnooslobodilačkog pokreta 
»pobjegli u žice neprijatelja«.162' Ali, treba kazati da je i prije dolaska 
brigade u Škare »politički rad u ovom kotaru (Otočac) krenuo na bo-
lje« kako u narodu »tako i među partizanima«.163' S mnogo činjenica i 
analitičkih ocjena pisao je o tome krajem ljeta 1942. godine operativni 
oficir Grupe odreda Like Mile Uzelac. On je prije dolaska Udarne bri-
gade u otočačkom kraju rukovodio akcijama triju partizanskih bataljo-
na, a 19. augusta je u Škarama dočekao kolonu Udarne brigade. Ljudski 
faktor je u Uzelčevoj analizi naglašen; politički rad je »krenuo nabolje«, 
kaže, otkako je komandu bataljona preuzeo Dmitar Zaklan, za komesa-
ra postavljen Vajo Hinić, a za sekretara Kotarskog komiteta KPH za 
Otočac Marko Čanković, koji će, baš kao i njegov prethodnik u otočač-
kom partijskom rukovodstvu, Mile Uzelac Brico, u jednom razdoblju 
rukovoditi partijskom organizacijom 1. brigade. 

Politički ispit 1. brigada nije mogla položiti u jednom danu, a po-
gotovo ne već samim svojim prisustvom u kraju gdje je - to su ocjene 
sekretara Kotarskog komiteta KPJ Otočac Milana Uzelca Brice, koji up-
ravo u Škarama dolazi za sekretara partijske organizacije 1. brigade -
»jedan dio naroda, tj. četnički roditelji i familije, gledao na naše parti-
zane jako loše«. Već 20. augusta u svim zaseocima bivše općine Škare, 
»gdje god ima partizana, održavaju se sastanci, a najveća pažnja pokla-
nja se omladini«. Instrukcije za akciju dane su na sastanku štaba bri-
'59) IstO. 
l60> Isto, 103A, 22-1/7 . 
I6I> Isto, 800, 11-2. 
162> Zbornik NOR, V/6, 295. 
163> Isto, V/30, 297. 



gade, štabova bataljona i otočačkog partijskog Kotarskog komiteta.164' 
Djelovanje u narodu, uvijek s pozicija visokog partizanskog morala, s 
pozicija bratstva i jedinstva, ljudske čestitosti i međuzavisnosti, imalo je 
najpozitivnije posljedice. Postupno - mada se, zapravo, radilo o najkra-
ćem vremenu, o desetak dana - sva su vrata u škaračkim selima širom 
raskriljena, čak su i porodice sa sinovima u četničkim redovima doma-
ćinski dočekivale borce 1. brigade.1651 

Zamjenik komesara je nepuna tri tjedna poslije dolaska brigade u 
Škare pisao kako se »situacija znatno poboljšala« prvenstveno »upor-
nim objašnjavanjem narodu ko su partizani, zašto se mi borimo«. Uz 
sva ta objašnjenja, presudni su - za mijenjanje odnosa naroda prema 
narodnoj vojsci - primjeri: »Naročito u ophođenju sa narodom pokaza-
lo se da naši partizani imaju strpljivosti, da su trpjeli na momente i 
glad, a dobar utisak kod naroda naročito su ostavili I, III i IV bata-
ljon«.1661 U tom partijskom izvještaju nije kazano zašto je u nabrajanju 
onih koji su »dobar utisak kod naroda naročito ostavili« izostavljen 2. 
bataljon »Pekiša Vuksan«. Jedan od političkih delegata toga bataljona, 
Milan Trešnjić, tvrdi - to je napisao i autoru ovih redaka - da je i nje-
gov bataljon provodio »najočigledniju propagandu i agitaciju o partiza-
nima« i tako što su »partizani, gladni kao vukovi, išli ispod zrelih i aro-
matičnih šljiva u Škarama, a da se pri tome ne bi sagnuli ni po jednu, 
već opalu, ili da bi neku prezrelu ubrali s grane«. 

Osim »političke ofanzive« protiv četnika, i prva borbena akcija bila 
je, poslije dolaska u Škare, organizirana protiv četnika. Akcija je bila 
usmjerena protiv četnika u Zalužnici. U tom selu na raskršću puteva Vr-
hovine - Otočac i Vrhovine - Škare, nekoliko kilometara zapadno od 
Vrhovina, bio je razmjerno jak četnički garnizon. Prema obavještajnim 
podacima, u štabu brigade se steklo uvjerenje da će Zalužnica biti os-
vojena angažiranjem jednog bataljona u sadejstvu s Udarnim bataljo-
nom ličke Grupe odreda. Ključnu ulogu u napadu dobio je 1. bataljon 
»Marko Orešković«. Predjutro 23. augusta, kad je Zalužnica napadnuta, 
dogodilo se nešto što se rijetko događa: na svim pravcima napada više 
su bile iznenađivane snage napada nego snage obrane. Četnici su, na-
ime, odmah poslije dolaska brigade u Škare, u najvećoj žurbi, ali s mno-
go sistematičnosti u radnjama, pripremili obranu Zalužnice. Dakako, 
obrana je bila oslonjena na talijanske garnizone Otočac i Vrhovine (mo-
torizacija i artiljerija). Kad je napad uslijedio, »neprijatelj je čekao u ro-
vovima potpuno spreman za otpor« - izvještava štab brigade: »Naše 
snage su svuda iznenađene« snagom i domišljatom organizacijom obra-
ne. Ima u tom izvještaju i naivnih ocjena: »Neprijatelj nas je dočekao 
gdje nije bilo predviđeno«.1671 

164! Isto, IX/2, 50. 
i 6 5 ) Centralni komite t KPH je 10. s ep tembra 1942. obaviješten »o poli t ičkom stanju i o 

r adu naše part i jske organizacije« u 1, brigadi: »Bilo je u nekim selima kuća da su 
se vrata zatvarala p red par t izanima a domaćica odlazila od kuće samo da ne bi dala 
h ranu part izanima. Upornim objašnjavanjem na rodu ko su partizani, zašto se mi bo-
rimo, tumačeći na rodu izdajničku ulogu četnika, situacija se znatno poboljšala. Čet-
ničke familije i rodb ina počele su pr imat i part izane i davati im hranu, smješta j za 
spavanje itd., žaleći da imaju sinove u četnicima i mnoge su majke govorile kako im 
je žao da m o r a bra t na brata da diže oružje«. (Zb. NOR, IX/2, 50) 

16« IstO. 
167> Isto, V/30, 351; AVII, 800, 12-2. 

Prvi bataljon »Marko Orešković« je imao dvojicu poginulih i dvo-
jicu ranjenih. Poginuli su komandir 1. čete Božo Rađenović i Stevo Ša-
šić. U džepnim novinama neki od krntijaša, nepotpisan, pisao je kako 
je »hrabro Božo pred četom iša'« i kako je »do prvog rova doskočio 
i trojicu iz puške ubio«, prije nego što su njega »ubili sramni izdajni-
ci«.168) 

Komanda 1. čete je povjerena jednom od najsposobnijih krntijaša, 
komandiru voda Milošu Rastoviću. 

Okružni komitet Partije je smatrao da je »neuspjela akcija na Za-
lužnicu bila politički dobitak za četničke bandite«. Pri tome je kritiko-
vano »blago postupanje naših vojničkih vlasti sa uhvaćenim banditima«, 
sto je » shvaćeno od njih kao naša slabost«, te »taktiziranje sa bandit-
skim familijama«.169' Međutim, činjenice govore protiv tih ocjena Okruž-
nog komiteta. Ujesen 1942. godine gotovo danomice - i pored snažne 
talijansko-kvislinške ofanzive protiv slobodnog teritorija Gorskog kota-
ra, Brinja i Otočca - čete bataljona »Božidara Adžije« rastu, a četnici, 
s ustašama utjerani u talijansku bodljikavu žicu, nemaju ni približno ut-
jecaja koliko su ga imali sredinom ljeta. 

Komunistička partija u Prvoj brigadi tad je konačno bila jedinstve-
na organizacija, mada se u načinu rada bataljonskih biroa i četnih ćelija 
očituju razlike. U prvom partijskom izvještaju iz brigade nema podataka 
o broju članova, ali prema jednom od kasnijih izvještaja, računajući s 
gubicima i novoprimljenim, vjerovatno ih je u štabu brigade i četiri ba-
taljona bilo oko 140. U septembarskom izvještaju sekretara partijske or-
ganizacije Centralnom komitetu KPH izneseno je dosta podataka o 
tome kako je »partijska organizacija po bataljonima održala u nekoliko 
sela niz manjih zborova«, o tome kako »borbenost i hrabrost boraca u 
Brigadi jest dobra, što se pokazalo u više akcija«, o uspješnom radu 
političkih komesara što se »osjeća tako da partizani u ovoj Brigadi po-
znaju liniju narodnooslobodilačke borbe i imaju pravilan odnos prema 
hrvatskom narodu kao i zavedenima po okupatoru i neupućenim selja-
cima. .. « 

Bataljonska rukovodstva, biroi, imali su po 5 članova. Sekretar bi-
roa u 1. bataljonu, zamjenik komesara bataljona, Boško Šnajder Moto-
rist, mada jedan od zagrebačkih komunista koji su stigli u ustaničku 
Liku još 1941, ocijenjen je kao »sekretar biroa sa malim iskustvom u 
partijskom radu«, i pored toga što je djelovao tako da »partijski biro 
ima plan rada« i što su »organizirani simpatizerski kružoci«. Nedosta-
tak: »drugovi partijci su vrlo mladi i neiskusni u partijskom radu«. Pro-
pust: »drugovi nisu u dobroj mjeri poradili da bi dobrim borcima po-
svetili veću pažnju, kako bi ih za jedno kratko vrijeme osposobili za ula-
zak u našu partijsku organizaciju«. 

U 1. bataljonu je 10. septembra 1942. godine bilo 20 kandidata za 
prijem u Partiju. Mile Uzelac Brico je pisao da se s kandidatima »ne 
radi sistematski«, da bi odmah uz to dopisao: »s njima se proučava or-
ganizovano materijal kao i kod partijaca«. 

168> Platneni cvjetovi, n a rodne pjesme o borb i i revoluciji, uredili Tvrtko Čubelić, Svetozar 
Petrović i Grigor Vitez, Zagreb, 1961, 171. 

169> AIHRPH, KP-230/38. 

Za rukovodstvo 2. bataljona je kazano da je mlado i da ima dobar 
plan rada i da u birou »ima drugova dobrih i marljivih, samo neiskus-
nih u radu«. U bataljonu je svaki član Partije organizirao svoj simpati-
zerski kružok s 2-3 borca. A uz simpatizere u bataljonu je bilo i 12 kan-
didata za prijem u Partiju. 

I birou 3. bataljona »fali iskustvo«. Čini se da je u tom bataljonu 
bilo najviše članova Partije. Milan Uzelac Brica, naime, piše da u tom 
bataljonu »ima masa partijaca«, ali ih kritikuje da »su nepomični i slabo 
samoinicijativni«. U bataljonu je bilo 10 kandidata i 23 simpatizerska 
kružoka (do 60 boraca). 

Biro 4. bataljona je bio »jedan od najboljih«. Samo sekretar tog ba-
taljona je pohvaljen kao onaj koji »pokazuje svoju odanost i sposobnost 
u radu«. Biro je, kao i u drugim bataljonima, imao plan rada, »drugovi 
proučavaju sistematski partijski materijal«, »rade s kandidatima, SKOJ-
em, Savezom mlade generacije«, »organizovani su simpatizerski kružoci 
po četama«, tako da »još ima samo nekoliko partizana u ovom bataljo-
nu koji nisu organizaciono obuhvaćeni« u Partiji, SKOJ-u, u kandidat-
skim ili simpatizerskim grupama, ili u Savezu mlade generacije. 

Tek dolaskom zamjenika komesara organizirana je štapska partij-
ska ćelija. Brico piše da ranije nije formirana zbog »niza zapreka«. 
»Štapska (partijska) jedinica postavila je pred sebe sljedeće zadatke: 
stvoriti drugarsku disciplinu i čvrstinu u našoj Brigadi, podići partizane 
ove Brigade na što veći kulturni i politički nivo, organizovati obavješ-
tajnu službu, osposobiti što veći broj ljudi za komandno osoblje, kao i 
operativce«. Osim toga, »štapska jedinica postavila je sebi za zadatak da 
izdaje redovito svoj list«. Zaista, ubrzo se uz četne i bataljonske »pokret-
ne zidne novine« i »džepne novine« pojavilo i brigadno glasilo »Djelo 
Krntije«. 

Brigada još nije bila dobila svog skojevskog rukovodioca, ali u ba-
taljonima skojevci su bili izuzetno aktivni. U 1. bataljonu ih je bilo 55, 
a u 3. bataljonu 33. Koliko ih je bilo u 2. i 4. bataljonu Milan Uzelac 
u svom prvom izvještaju iz brigade nije naveo. 

Na sastanku zamjenika komesara bataljona sa zamjenikom kome-
sara brigade krajem augusta je odlučeno da treba »pojačati partijsku or-
ganizaciju za 30 posto, pojačati kandidatske grupe za 50 odsto, organi-
zovati u svim bataljonima simpatizerske kružoke, tako da nijedan par-
tizan ne bude organizaciono neobuhvaćen, da dignemo na što veći kul-
turni i politički nivo naše drugove partizane po bataljonima, da svaki 
bataljonski biro organizuje svoje samostalne listove u kojima će sara-
đivati drugovi partizani, listovi treba da budu vojničkog i političkog ka-
raktera, organizovati obavještajnu službu partijsku što bolje. Proraditi 
slijedeći materijal: 'Proleter' broj 14 - 15, Istoriju VKP(b) - I, II, VII i 
VIII glavu, kao i sav drugi materijal koji dobivamo redovno. Pojačati za 
30 posto SKOJ i osposobiti jedan dio drugova kao rukovodioce, orga-
nizovati Savez mlade generacije i obuhvatiti sve drugove partizane u 
Brigadi u isti«.170' 

U dinamičnoj političkoj aktivnosti, pri čemu su borci stizali i da se 
samoobrazuju i da druge obrazuju, da vezu sitan i fin vez utjecaja u na-

170) Zbornik NOR, IX/2, 49-50. 

rodu i da ga, prvenstveno s pogledom na mlađe, organiziraju u narod-
nooslobodilačkom pokretu, znalo se da je politički uspjeh ovisan o voj-
nom, I obratno. Na »živu ranu« stvorenu zalužničkim neuspjehom me-
lem je mogla biti samo neka uspješna akcija. Štab se opredjelio za ka-
pelsku prugu. Već 25. augusta 1. i 4. bataljonu je naređeno da između 
Ličke Jasenice i Javornika »prekinu prugu i da sačekaju voz koji bude 
naišao, te da ga razoružaju, zaplijene sve što bude u njemu i unište«.170 

Drugi i Treći bataljon su zadržani na rubu škaračke slobodne teritorije, 
raspoređeni prema Otočcu, Vrhovinama i Zalužnici. 

Taj put pruga je rušena s julskim iskustvom. Predjutro 26. septem-
bra pruga je, kaže izvještaj štaba brigade, »prekinuta vješto i neprimjet-
no«, to jest neuočljivo. Vlak je naišao oko 9 sati. Bataljoni su nad pru-
gom čekali u zasjedi, prikriveni šumskim gustišom. Vlak je vožen sporo. 
Ipak, uza sav oprez strojovođe, koji je dobro znao koliko opasnosti vre-
ba na Kapeli, posebno između Ličke Jasenice i Javornika, gdje je prugu 
lako prekidati, zamka nije otkrivena. Dvije lokomotive teretnog vlaka su 
vozile sporo, ali i ta brzina je bila dovoljna da kompozicija, naišavši »na 
vješto i neprimjetno prekinutu prugu«, iskoči iz tračnica, »tako da su 
se prevrnula dva vagona«. Čete raspoređene duž pruge, iza pogodnih za-
klona, otvorile su žestoku puščanu i mitraljesku vatru. Iz vlaka nije pru-
žen otpor: »voz je bio teretni i nije imao nikakve oružane pratnje, već 
samo željezničko osoblje, koje je odmah zarobljeno«. Od oružja, u vlaku 
su nađene samo dvije puške i jedan pištolj. 

Vlak je imao 35 vagona. Vozio je robu iz Karlovca za Gospić. Pored 
dviju lokomotiva, imao je i jedna službena kola. Čitava kompozicija je 
uništena, a zaplijenjena roba je organizirano izvučena. Zarobljeno je de-
vet ustaških željezničara, koji su odvedeni u Dabar. 

Plijen je bio izuzetno bogat. Čak: 950 novih bluza talijanske vojske, 
700.000 raznih cigareta, 240 kilograma škije, 3 sanduka papira, kojeg je 
u partizanima uvijek nedostajalo, 150 kilogramskih paketa turske kave, 
1200 metara raznog platna i štofa za odijela... 1721 

Dio plijena podijeljen je borcima, a »od štofa dato je (nešto) poro-
dicama poginulih drugova i porodicama onih partizana koji su jako si-
romašni i nemaju nigdje ništa«.173' 

Bilo je dosta darova i za bolnice i za više štabove. Posebna pošiljka 
- cigarete uglavnom, i kava - poslana je u Glamoč, gdje je od 16. au-
gusta bio Vrhovni štab NOPO i DV Jugoslavije. Uz darove, kratka po-
zdravna poruka pisana u Korenici, u štabu zone: 

»Partizani I Udarne Brigade I Operativne Zone Hrvatske svom ljub-
ljenom Vrhovnom komandantu Narodnooslobodilačke Partizanske i 
Dobrovoljačke Vojske drugu Titu. 

Uništavajući mrske okupatore i njihove plaćenike ustaše i četnike 
uhvatili smo nešto plijena. Od toga šaljemo na dar našem Vrhovnom 
komandantu drugu Titu, pod čijom komandom smo spremni žrtvovati 
sve i boriti se do konačne pobjede... «174) 

!7D Isto, V/6, 284. 
>") Isto. 
173) I s to . 
174) AVII, 1468, 13/6. 

Uz darove, borci 1. brigade su poslali pozdravno pismo i u goran-
ske, kordunaške i ličke bolnice »svojim ranjenim drugovima« za koje 
je kazano da su »dobri i hrabri drugovi« s kojima »duboko saosjeća-
mo«.175) 

Torbica svakog borca je natrpana skupim cigaretama, koje su -
pamte Stevan Opsenica i Ilija Radaković - neki pušili čak i pet mjeseci 
kasnije, u četvrtoj ofanzivi. Osim cigareta, borci su za sebe zadržali i dio 
zaplijenjenog šećera: svatko je dobio po pregršt šećernih kocki. Pero Di-
mić, intendant »Marka Oreškovića«, bratski je dijelio, taj put široke 
ruke. Šećer su borci trošili samo po naređenju; o tome su brinuli de-
legati vodova. 

Štab brigade je smatrao da je »ostanak na ovome sektoru (Škare) 
vrlo nezgodan, pošto preko špijunaže neprijatelj je tačno obavješten za 
smještaj naših jedinica«.176' Artiljerija iz Otočca i Vrhovina svakog je 
dana tukla područja razmještaja jedinica 1. brigade. Osim toga, četnici 
su, potpomognuti talijanskom artiljerijom, učestalo izlijetali na slobodni 
teritorij, čim bi osjetili da su se partizanske snage smanjile. Brigada nije 
cjelovita mogla ni u jednu akciju; dio snaga je redovno ostajao da čuva 
oslobođena sela između Otočca, Vrhovina i Dabra. »Uvijek dva bataljo-
na moraju ostati da čuvaju teren da ne bi došli četnici... Čim se neka 
jedinica makne iz nekog sela tu odmah eto četnika«,177' pisao je 30. au-
gusta komandant brigade. 

Štab brigade se bavio mišlju da što prije poduzme »generalno ru-
šenje pruge u Kapeli i razoružanje utvrđenih vaktarnica«.178' Istovreme-
no je obnovljen i prijedlog za napad na Dabar. Sve je izgledalo bolje 
nego iscrpljujuće »bavljenje brigade u Škarama i okolini«. Opsenica je 
u jednom pismu razložno uvjeravao štab 1. operativne zone da »zadatak 
čuvanja sela od četnika« treba povjeriti odredskim snagama, »tako da 
brigada može vršiti operacije kao pokretna jedinica, u koju svrhu je i 
formirana«. Brigada - tvrdio je - ostajanjem na jednom mjestu »gubi 
svoj značaj«. Iznuravalo je stalno čarkanje s Talijanima i četnicima koji 
su neprestano remetili mir na rubnim zonama slobodne teritorije. Štab 
brigade će zahtjev za veće akcije brigade potencirati naročito poslije 
četničkog napada na slobodni teritorij 28. augusta. Ujutro toga dana, po-
slije jednočasovne artiljerijske i minobacačke vatre, u čemu su Talijani 
bili majstori, četnici su krenuli u napad na položaje »Marka Oreškovi-
ća« ispred Poduma. Odbačeni su kontranapadom u kojem je poginuo 
dvadesetosmogodišnji Mićo Zorić iz Osredaka, a smrtno ranjen zamje-
nik komandanta bataljona, jedan od prvih zrmanjskih žandarma koji je 
primljen u Partiju, Dušan Maričić i njegov kurir, skojevac Branko Dam-
janović iz Srba. O njima je, kao i o Boži Rađenoviću, spjevana pjesma, 
često recitirana i u »džepnim novinama« prepisivana s jeseni 1942. go-
dine. Pjesma spominje i Jelu Končar (»Otprema ih iz tog sela drugarica 
Končar Jela«), koja je, uz medicinsku sestru Slavu Blažević, bila prva 
žena borac u »Marku Oreškoviću«. Ta je Jela, između visokih i snažnih 

175> Isto, 1468A, 37-11. 
176> Isto, 800, 12-12. 
l " ) Tvrtko Čubelić i dr, n.d. 100-101, 171. 
178) Milan Pavičić, Za oslobođenje Dabra, zbornik Sinovi zemlje, u red io Josip Barković, Za-

greb, 1957, 52. 

momaka kakvi su bili Danja Bogunović, Dragan Brkljač ili Miloš Ras-
tović, onako sitna i nježna, više ljupka nego lijepa, a uvijek uređena, 
utegnuta i čista, kao da ne dijeli napore i nevolje svojih saboraca, kao 
da barutni dim i gar ne dotiču njenu skladnu uniformu, koju je sama 
i krojila i šila, tako da u njoj bude i vojnik i zamjetno žensko čeljade 
odoka, izgledala kao cvijetak u pijesku. Još dok je živjela u Končarevom 
Kraju, govorilo se da će se udati za Radu Varićaka Malog iz Crne Vlasti. 
Pa i nisu se rastajali. Istovremeno su krajem 1941. postali krntijaši, a 
zajedno će deset mjeseci kasnije otići u 2. ličku brigadu... 

Na dan ranjavanja Dušana Maričića, u višim štabovima je odlučeno 
da 1. brigada izvede od jula spominjani napad na Dabar. To je bilo na-
jisturenije ustaško uporište u masivu Kapele, duboko u slobodnoj teri-
toriji, na cesti Otočac - Lička Jasenica. Onovremeni zamjenik političkog 
komesara otočačkog partizanskog bataljona »Božidar Adžija«, Milan Pa-
vičić (on i njegov bratić Božo Pavičić, obojica gospićki preparandisti i 
skojevci, dali su ime »Adžiji«), u svojim zapisima spominje prethodne 
neuspjele napade na Dabar; ističe: »Okupator i ustaše, osjetivši razmah 
ustanka, pojačali su posadu u Dabru okorjelim ustaškim zlikovcima i 
mobilizacijom mjesnog stanovništva«. U ljeto 1942. godine Dabar su us-
taše »utvrdili za obranu, te ga ostavili kao otok na slobodnom teritoriju, 
kome je stalno prijetio ispadima i udarima s leđa«.179) Zainteresiran za 
napad na Dabar (»Ovo nam mjesto može poslužiti kao baza za naše je-
dinice« a »u njemu može biti i bolnica«, osim toga »za akcije na pruzi 
može poslužiti kao odlična baza, jer je vrlo blizu pruzi a ima i hrane«), 
ali nesiguran u ishod željenog boja (»... jasno je da će teško pasti«), 
štab brigade je predložio da se odustane i od Dabra i od rušenja pruge 
(»rušenje pruge ići će teško zbog toga što se ne mogu mobilisati rad-
nici«) i da se brigada s »ugroženog škaračkog područja« pomakne u 
smjeru jugozapada, u rajon Kosinja, gdje bi mogla »razvijati najbolju 
djelatnost i polučiti bolje uspjehe, kako u samim hrvatskim selima, na 
što su partizani potpuno pripremljeni vojnički i politički, tako i na cesti 
Otočac - Gospić, kao i na pruzi Gospić - Vrhovine«.180' Štab 1. opera-
tivne zone je također bio za to da se »brigada prebaci na Kosinj«, ali 
poslije zauzimanja Dabra i napada na željezničke stanice između Vrho-
vina i Plaškog.18" 

Štab brigade je 29. augusta dobio naređenje za napad na Dabar. Za-
datak je povjeren 1. i 2. bataljonu L brigade i otočačkom partizanskom 
bataljonu »Božidar Adžija«. Komandant brigade je sa štabovima tih ba-
taljona i s komandama njihovih četa bio na komandantskom izviđanju 
30. augusta. Bilo je lako uočiti da je prilaz Dabru nepodesan za pod-
ilaženje (s juga polje, a s istoka i polje i cesta; sa sjevera i sjeverozapada 
pregledna blaga strmina) osim sa zapada, što su ustaše nadoknadile ut-
vrdivši na zapadnom ulazu čvrste otporne tačke: u popovom stanu i 
oružničkoj stanici. Ulaz sa sjevera, od Glibodola, kontroliran je iz bun-
kera s malog uzvišenja ispod crkve. Prema ocjeni štaba brigade, Dabar 
179) Milan Pavičić, Za oslobođenje Dabra, Zbornik Sinovi zemlje, u redio Josip Barković, Za-

greb, 1957, 52. 
!»0) AVII, 800, 12-12. 
181> Isto, 1467, 4/4, 

je bio tako utvrđen da se u napad ne bi smjelo upuštati bez topa. Štab 
zone je obećao »top sa 20 granata«, ali niti je dovežen, niti je kasnije 
utvrđivano zašto to nije učinjeno. 

Obrazloživši jedinicama da će se »oslobođenjem Dabra slobodna te-
ritorija proširiti od Jezerana, Letinca i Stajnice preko Glibodola pa sve 
do pruge iza Dabra«, da u utvrđenom mjestu treba tući oko 90 ustaša 
i oružnika, naređenje za napad je izdano 31. augusta. Štab je još tada 
očekivao pomoć u topu, ali je, za svaki slučaj, organizirao dopremanje 
neobične bombe izgrađene u partizanskoj radionici na Živulji, između 
Trnovca i Turjanskog. Tu bombu, prečnika od oko 35 centimetara, ob-
lika kugle, napunjenu eksplozivima iz neeksplodiranih aviobombi, sa 
štapinom od 5 do 6 metara, tešku tridesetak kilograma, dopremila je 
desetina boraca 1. čete »Marka Oreškovića«. 

Snage napada su bile pet puta brojnije od snaga ustaša utvrđenih 
u Dabru: 300 boraca »Marka Oreškovića« napadaju s jugozapada i za-
pada, 150 boraca »Pekiše Vuksana« napada cestom s istoka (ujedno i 
osiguranje prema Jasenicama) i 50 boraca »Božidara Adžije« napada sa 
sjevera. 

Položaji za napad su zaposjednuti u 1 sat 1. septembra. Bataljoni 
su dio snaga rasporedili na osiguranje, a po jednu četu su zadržali u 
rezervi. Prema zamisli štaba brigade, »pristupilo se jednoj sasvim novoj 
taktici, koja je moguća iz razloga što ne prijeti opasnost prodora nep-
rijatelja spolja. Naime, prvi dan naređeno je bataljonima da tokom noći 
bez pucanja sa naše strane zauzmu po planu predviđene položaje i da 
to drže pozivajući neprijatelja na predaju«. 

Ustaše su i usmeno i pismeno pozvane na predaju. U brigadnom 
listu će komandant brigade o godišnjici bitke pisati da sti odgovorili: 
»Hrabro udrite, hrabrije ćemo odgovoriti!« U izvještaju štaba brigade se 
kaže kako je »neprijatelj odgovorio da se neće predati do posljednjeg 
i da mi slobodno udarimo, a da će nas oni još hrabrije dočekati«. 

Poslije toga odlučeno je da se izvrši napad. 
Dijelovi »Marka Oreškovića« su izvršili napad s istočne i zapadne 

strane, što je izazvalo pometnju kod neprijatelja. Visoki Dušan Čubrilo 
Duja, komandir 1. čete, i Stevo Potkonjak Mačak, komesar čete, »koris-
teći pometnju kod neprijatelja u jednom naletu« preko čistine s južne 
strane Dabra uvode četu u selo; ta je četa »selo presjekla na dvije po-
lovine«. Komandant »Božidara Adžije« Dmitar Zaklan i zamjenik kome-
sara toga bataljona Milan Pavičić s operativnim oficirom 1. bataljona 
Pericom Marićem za to vrijeme su se, predvodeći grupu dobrovoljaca 
s velikom minom, probili do crkve, koja u najutvrđenijem dijelu sela 
dominira okolinom. Zaklanova i Marićeva grupa, u kojoj su bili Vajo 
Hinić, Milan Pavičić, Slavko Narančić, Miloš Uzelac, Mile Bobinac Ko-
zara, Vlade Vlaisavljević, Duja Batinica, Nikola Đurđević, Radica Popo-
vić i još nekoliko boraca, trebalo je s bombom - minom izrađenom u 
Živulji minirati crkveni zid i tako otvoriti ulaz u najčvršće utvrđenje. 
»Dmitar Zaklan je došao na ideju da uzmu dasku, koju bi naslonili na 
zid i niz nju spustili minu tik do crkve. Primijetio sam da bi dasku tre-
balo premazati blatom, da se u noći ne bijeli - i to je bio moj doprinos 
bombaškom odjeljenju«, piše Milan Pavičić, kojemu je komandant ba-

66 



taljona naredio da bombaško odjeljenje osigura od teškog mitraljeza, 
odnosno da poslije eksplozije organizuje juriš na crkvu i bunker. 

Ćim je mina eksplodirala, (štapin je potpalio krntijaš Vujo Miljuš) 
grupa »Božidara Adžije« i krntijaša je jurišala, no ustaše su se vrlo brzo 
povukle iz crkve u bunker, pa potom iz bunkera u druge utvrđene zgra-
de. Neprijatelja je - kaže se u izvještaju štaba brigade - iz bunkera koji 
je »smatran neosvojivim«, »pritisak jurišača sa bombama nagnao u pa-
nično bjekstvo«.182) Koliko je tu bilo panike teško je reći, samo znade 
se da u taj mah od branilaca crkve i bunkera ni jedan nije zarobljen. 

Očekivalo se da će borba za općinsku zgradu biti lakša, a bila je 
neuporedivo teža. S bombama se u zgradu nije moglo prodrijeti, a us-
taške bombe su sprečavale prilaze. Izvještaj kaže kako »u ogorčenoj 
borbi bombama naša dvojica omladinaca u ruke hvataju neprijateljske 
bombe i bacaju ih natrag, jedan jednu, a drugi dvije zaredom«. Stevan 
Opsenica 1943.183) piše da je prvi ustašku aktiviranu bombu vratio ko-
mandir Duja Čubrilo, a Duja Čubrilo misli, da su, osim njega, bombe 
vraćali Branko Pokrajac Jaban i Mirko Čubrilo 2icar. Poslije nekoliko 
odbijenih juriša, Duja Čubrilo je iz mrtvog ugla počeo bacati boce sa 
zapaljivom smjesom na krov utvrđene zgrade. Plamen je zahvatio zgra-
du, ali i komandira Čubrila, koji se brzo bacio u prašinu i tako ugasio 
zapaljenu bluzu. Uto su ustaše počele iskakati kroz prozor, ali nisu usp-
jele pobjeći. 

Otpor u svim utvrđenim čvorištima je savladan oko 5 sati 3. sep-
tembra. Iz 1. brigade je bilo ranjeno 8 boraca, trojica teže. »Na strani 
neprijatelja ima 10 mrtvih i 32 zarobljena živa dok ih se u toku 4. i 5. 
ovoga meseca pet samih povratilo i prijavilo našoj partizanskoj koman-
di«. Plijen je bio vrlo velik. Ali više od plijena je značilo to što je - kao 
što ocjenjuje i štab brigade - »stvorena baza za daljnje operacije na pru-
gu u Kapeli«. Štab brigade naglašava i »politički uspjeh«: »Još jedna 
opština hrvatskog i srpskog življa priključena je oslobođenom teritoriju, 
stvorena je mogućnost za daljnje uspješno razvijanje narodnooslobodi-
lačke borbe i likvidirani su neki banditi koji su hrvatske mase terorom 
odvajali od partizana«. 

U Dabru, kao i svugdje kuda su prolazili udarnici 1. brigade, utvr-
đivano je, šireno i jačano bratstvo i jedinstvo. One su krajeve nacional-
ne, vjerske i političke diobe dovodile na rub opstanka. Tragični prizori 
ustaških pokolja još su bili svježi u svijesti masa, srpskih (koje su maš-
tale osvetu) i hrvatskih (koje su se, uza svu svoju nevinost i neodgovor-
nost za zločine najgoreg ološa - ustaša - bojale od osvete). I neovisno 
o tome što su u brigadi, onda još uglavnom Srbi, brigada je bila svje-
tionik tog novog odnosa. Sve ono što taj novi odnos nije prihvatalo, 
neovisno o ličnim razlozima, svrstavalo se postupno na stranu okupa-
tora i tako će se dvije »vojske« mržnje i međusobne totalne netrpelji-
vosti - ustaše i četnici - naći na istoj strani. Četnici, djelomično prikri-
veni kao okupatorska funkcija, bili su i vojsci i političkim organizaci-
182> AVII, 800, 16-2/2. 
183) Stevan Opsenica, Borba za Dabar, Šesta proleterska divizija, povodom trogodišnjice, iz-

danje Političkog odsjeka VI prole terske divizije, Zagreb, 1945, p r e š t ampano iz glasila 
6. divizije »Udarnik« br. 6, kolovoz 1943. 

jama narodnooslobodilačkog pokreta u otočačkom kraju ogromna bri-
ga. Oni su početkom septembra 1942. godine »izdavali mnogo letaka, pi-
sali privatna pisma na sve viđenije Srbe, te su pokušali uspostavljati 
svoje organizacije po našoj pozadini. Sadržaj ove propagande je ovaj put 
više izražavao suradnju s talijanskim okupatorom i sporazum s ustaša-
ma nego ikad do sada«. To su 9. septembra pisali Vrhovnom štabu ko-
mandant i politički komesar Glavnog štaba Hrvatske.184' Zbog četnika 
koji su, kako rekosmo, uzeli maha, od izuzetnog je značenja politički i 
vojni nastup u srpskim selima, ali isto tako i u hrvatskim selima, po-
sebno u onima, kao u Dabru na primjer, gdje je tek trebalo zasnivati 
žarišta narodnooslobodilačkog pokreta. »Dosadašnji su rezultati tih dje-
lovanja pokazali da akcije u tim krajevima imaju velikog odjeka kod na-
roda i da je sad hrvatski narod toga kraja dobio neku sliku o nama i 
našoj snazi i da se u većini slučajeva opredjeljuje za nas«.1851 I to je oc-
jena Glavnog štaba. 

O vojnim i političkim uspjesima 1. brigade bio je obaviješten i Vr-
hovni komandant, koji je, poslije razgovora s Đurom Kladarinom u mlinu 
na maloj Busiji kod Glamoča, pisao Izvršnom komitetu Kominterne da je 
kod Vrhovina, u akciji 1. hrvatske brigade, »zaplijenjena velika količina 
ratnog materijala«.1861 Kad je Kladarin prenio Titovu pohvalu štabu briga-
de, štab je već imao razrađen plan za novo »generalno rušenje pruge na 
Kapeli«,187' iako je vjerovao da će »rušenje pruge ići teško zbog toga što 
se ne mogu mobilisati radnici«. Ambiciozan, štab brigade je inzistirao -
prije pokreta iz Škara (planiran je prodor 1. i 2. brigade, koja je formirana 
sredinom augusta, između pruge i Velebita, u perušićkom kotaru) - da se 
što prije udari na prugu u sadejstvu s dijelovima kordunaških partizan-
skih šnaga, koje bi, prema tome planu, imale »zadatak da u isto vrijeme 
poruše prugu između Vojnovca i Plaškog«.1881 Istovremeno je istu zami-
sao imao i štab Grupe odreda Korduna, a i štab 1. operativne zone; svi 
se slažu sa štabom 1. brigade da ovoga puta »pruga mora da se razruši 
temeljito tako da se saobraćaj preko Kapele zbilja onemogući«.1891 Ku-
riri 1. brigade, Mane Adžić i Živko Medić, sreli su se na pola puta iz-
među kordunaškog štaba i Dabra s grupom kordunaških oficira, koji su 
Opsenici i Kruniću predlagali ono što su ova dvojica njima pisali. U isto 
vrijeme plan akcije je poslan štabu brigade iz štaba zone. Prema planu 
štaba zone, 4. septembra je dogovoreno da u akciji na ličkoj kapelskoj 
pruzi sudjeluje šest bataljona: 3 partizanska kordunaška i 1, 2. i 4. ba-
taljon Prve hrvatske brigade. Odredski bataljon, koji je bio u Ku-
nić-Selu, dobio je zadatak da, prije pokreta jedinica 1. brigade, organi-
zira radne grupe. Bataljon iz Kunić-Sela je trebalo s tim radnim gru-
pama da »određenog dana raskopa prugu negdje sa južne i sjeverne 
strane Plaškog, kako bi se stvorilo vremena da se napad na prugu i že-
ljezničke stanice Javornik i Jasenicu može uspješno izvesti«.1901 

i"«' Zb. NOR, V/6, 129. 
«85) Isto, IX/2, 50. 
>8« Josip Broz Tito, Sabrana djela, 11. Beograd, 1982, 227. 
187) Zb. NOR, V/30, 351. 
188) Isto, V/7, 125. 
is») Isto. V/30, 353. 
190) Isto, V/7, 125. 

Opsenica i Krunić su 4. septembra obavijestili štab 1. zone da će 
»s naše strane« biti angažirana »tri bataljona i jedna radnička grupa 
dok će IV bataljon ostati na ovome (škaračkom) terenu«. Javili su, ta-
kođer, da će »u akciji na prugu učestvovati i štab brigade, kao i jedan 
top, koji nam je upućen iz Ličke grupe (odreda) sa 20 granata«. Bata-
ljoni Prve brigade su 5. septembra dobili naređenje za učešće u »gene-
ralnom rušenju pruge«: »napad počinje na svim sektorima tačno u 15 
sati na dan 6. ovog mjeseca.«190 

Do 13 sati 6, septembra sve su jedinice - svih šest bataljona anga-
žiranih u akciji »generalno rušenje pruge u Kapeli« - zaposjele položaje 
za napad. Znak za opći udar dao je kordunaški odredski Udarni bata-
ljon, kojemu je bila pripojena jedna četa »Pekiše Vuksana«. Kordunaški 
Udarni bataljon 2. odreda i četa »Pekiše Vuksana« su nezamjetno pod-
išli talijanskim položajima da bi u dogovoreno vrijeme iz neposredne 
blizine napali Talijane utvrđene u željezničkoj stanici Jasenica. Koman-
dant 2. kordunaškog odreda Bogdan Oreščanin će kasnije ustvrditi da 
je u napadu na Jasenicu »postignuto iznenađenje« i da je u prvom na-
padu »zauzeta jedna vaktarna i dva bunkera sa 8 Talijana«,1921 no, i po-
red iznenađenja, željeznička stanica Jasenica nije osvojena. Prilikom na-
pada, pored 14 boraca, ranjen je i komandant Udarnog bataljona 2. kor-
dunaškog odreda Nikola Basara. »Neprijatelj je tukao artiljerijom i ba-
cačima od Blata i mjesta Jasenica i drugi dan uveče koncentrisao veće 
snage. Isto tako je dovukao tri brdska topa i od Rudopolja je vršio neke 
koncentracije.1931 Predveče 6. septembra nije osvojena ni mala kapelska 
željeznička stanica Javornik, koju su oslobađale tri čete 2. udarnog kor-
dunaškog bataljona i jedna četa »Pekiše Vuksana«. Tu gdje se lome st-
rmine 1020 metara visokog Jelenskog vrha, na ulazu u Juijevu dragu, 
zavidjela, to jest »u predviđeno vrijeme« napad nije izveden, budući da 
je štab bataljona procijenio da bi juriš bio uzaludan jer je neprijatelj bio 
odlično utvrđen, zaštićen u dvospratnim bunkerima i ogradom od žice, 
a pored toga šuma oko stanice je sasječena, pa je prilaz (bez velikih žr-
tava) bio nemoguć. Preko dana vršene su sve pripreme i detaljna izvi-
đanja za napad koji bi imao uslijediti čim nastupi noć. Čim je pao mrak, 
izvršen je napad, ali se uopšte nije moglo napredovati, pošto je nepri-
jateljska vatra bila vrlo jaka, a neprijatelj je dan prije napada dobio 4 
bacača mina kojima je neprekidno gađao. Bataljon se povukao malo da-
lje od stanice i istu blokirao ne dajući neprijatelju mogućnost da ometa 
rušenje pruge«.194' 

Više uspjeha od Udarnog partizanskog bataljona i 4. bataljona Prve 
brigade, s kojima su nastupale dvije čete »Pekiše Vuksana«, imao je ba-
taljon »Marko Orešković Krntija«. Krntijaše je još nosio siloviti elan po-
bjedonosnog ulaska u Dabar. Juriš su i ovog puta predvodili koman-
dant Danić Damjanović i komesar Ilija Radaković. Cete Miloša Rasto-
vića, Jove Prodanovića i Branka Rađenovića u silovitom naletu su os-
vojile vaktarnicu br. 33, gdje je zarobljeno 16 Talijana s dosta velikom 

191> Isto, 122. 
192> Isto, 123. 
!»> IstO. 
194> Isto. 

ratnom opremom. Za borbu orni, krntijaši su se bez mnogo komandi 
rasporedili u šumi na strmini nad prugom. U taj mah je od Rudopolja 
naišao oklopni vlak. Nije uletio u dobro pripremljenu klopku, da bi bio 
napadnut paljbom u punoj dužini, već se zaustavio ispred zasjede. Ta-
lijanska vojska je izišla iz vlaka i u streljačkom stroju krenula prema 
vaktarnici 33. Vlak je lagano milio za streljačkim strojem: mogućnost da 
se uzmakne, ako partizani nadjačaju. Kad su Talijani ušli u usjek, ušli 
su i u odjednom otvorenu unakrsnu paljbu. Sve što u taj mah nije ob-
oreno (prema talijanskom izvještaju: 3 mrtva i 11 ranjenih) dalo se u 
paničan bijeg. Nešto kasnije, pod zaštitom žestoke vatre iz vlaka, Tali-
jani su uspjeli pokupiti mrtve i ranjene. Pruga je, prema izvještaju štaba 
1. brigade, »bila sva krvava i trag krvi protezao se pravcem kuda se 
neprijatelj povlačio«.195' 

Pouzdano se ne zna koliki su ukupni gubici 74. pješadijskog puka 
divizije »Lombardia« i eskadrona »Genova cavalleria«, ali se znade da 
je zarobljeno 25 Talijana: osmoricu su zarobili Kordunaši, šesnaestoricu 
krntijaši, a »jednog sa karabinom i spremom, koji je bio pobjegao sa 
stanice Jasenice« zarobio je »Pekiša Vuksan«. 

Pruga preko Kapele je zadugo ostala van saobraćaja. Prema ustaš-
kom izvještaju, pisanom deset dana poslije borbi, »pruga se popravlja, 
ali će promet biti više dana obustavljen«.1961 

!«> Isto. 
196> Isto, V/32, 444; v. XIII/2, 740, 747. 

Prvi štab 1. brigade s rukovodiocima kordunaških partizana na izvoru 
mrežnice 9. jula 1942. Slijeva na desno: Ignjatije Karaš, Bude Ratković, 
Bogdan Oreščanin, Stanko Opačić, Rade Janjanin, Stevan Opsenica i Uroš 

Krunić 

Nikola Pejnović i Ilija Radaković i 
Lazo Radaković Danilo Damjanović 



U Divoselu marta 1942. grupa boraca Jurišne čete. Stoje: Milan Mihić 
Brko, Dušan Glumac, Dragan Dejanović Musa, Dane Batinić Crni, Rade 
Đaković i Tomo Maljković; sjede: Dušan Bjegović Baketica i Milan Grbić 

Hrastnik 

U Počitelju maja 1942. Slijeva na desno stoje: Milan Marunić Daso, Dane 
Pavlica Brodar, Branko Pokrajac Jaban, Marica Vitas Marina, Dušan 

Čubrilo Duja, Luka Bogić Proleter, Anka Vitas Nikolina, Milan Vitas Milin, 
Jovo Vitas Nikolin, Stevo Potkonjak Mačak, Milan Ivančević Stolin, Dušan 
Vitas Todošin; kleče (srednji red): Nikola Savatović, Nikica Vučković Lav, 
Nikola Uzelac Milkanov, Dušan Potrebić, Nikica Pavlica, Mirko Čubrilo 
Žicar, Petar Dejanović Ljudo; spreda (leže): Petar Radeka, Đuro Vitas i 

Dragan Ljubojević Dragančić 



Marija Potkonjak Joco Njegomir Ferdinand Toplak 
Cvitković 

Boris Anzulović, Dušan Glumac, Janko (iz Raduča) i Nena Lazić 
(slijeva na desno) 



Antun Borić Tona Milan Počuča Branko Marnala 

Dio 2. čete 3. kordunaškog bataljona u Škaliću početkom augusta 1942. 
godine, Slijeva na desno: Mihajlo Krivokuća, Mile Eremić, Dmitar Košić, 
Duro Simulija, Mile Mihajlović, Miloš Gaćeša (kuvar). Iza Gaćeše Jovo 
Korać, Ignjatije Janjanin, Miloš Trbojević, Branko Škaljac, Miloš Duda, 

Đuro ivošević (treći zdesna) i prvi zdesna komandir čete Glišo Božić 



U Mudriću 9. jula 1942. Slijeva: kurir 2. bataljona 
Petar Ljuština i komesar Deni Vujnović 

Zagrebački glumci s grupom boraca 1. brigade u Škaliću 1942. godine 

Boško Jokić 



Grupa boraca-radiotelegrafista: Drago Damjanović, Vlado Borjan, Mate 
Ivanković i Vaso Novković 

Stanko Torbica, Mile Obradović, Jovica Sladaković i Milan Škorić 



Ofanziva združenih snaga Prve zone 
(14. septembra - 2. oktobra 1942) 

Računalo se da će brigada, poslije uspjeha u Dabru i na ka-
pelskoj pruzi, dobiti priliku da se nekoliko dana odmara, da 
bi potom, prema planu štaba Zone, udarila na jug, na nep-

rijateljske garnizone u perušićkom kotaru. U vezi s tim pokretom 1. bri-
gade doći će do nesporazuma između Glavnog štaba i štaba Zone. Štab 
Zone je, naime, u planu za akcije u zapadnoj Lici, predvidio da 1. bri-
gada nastupa od Poduma prema Sincu preko Gackog polja i sela Lešća. 
Kasnije, opravdavajući stavove štaba zone, zamjenik komandanta toga 
štaba, Perica Kleut, pisao je - odgovarajući na kritiku Glavnog štaba -
komandantu Glavnog štaba Ivanu Rukavini Vladiću: 

»Ovaj put bio bi preden noću do pola noći, bez ikakvih smetnji, jer 
se ovim pravcem kreću već odavno naše manje jedinice. Ovaj pravac 

. bio je izabran i zbog toga što se je računalo sa iznenađenjem kod nep-
rijateljske posade u Sincu, koja bi u toku iste noći bila likvidirana«.197' 

Čovjek s mnogo takta i razbora, cjelovita ličnost bogate kulture, 
prvi komandir Jurišne čete, koja je bila jezgro i 1. ličkog odreda »Ve-
lebit« i bataljona »Pekiša Vuksan«, Perica Kleut, stigao je u brigadu po-
slije bitke za Dabar da pomogne u pripremanju pohoda u zapadnu 
Liku, u sela prijeratnih općina Kosinj, Pazarišta i Perušić i da pomogne 
najodgovornijim rukovodiocima brigade u prevazilaženju osobnih raz-
mirica, to jest »da vidi« - to komesaru Glavnog štaba Vladi Bakariću 
piše 6. septembra Đuro Kladarin - »kakvo je tamo stanje, da im pre-
nese nove direktive«.198' U brigadi više nije bilo onih početnih problema 
0 kojima se govorilo kao o krizi. Borci su se upoznali, u iskustvu su 
se izjednačili, Ličani se više nisu izdvajali od Banovaca i Kordunaša, a 
1 u štabu je uglavnom nestalo zagrižljivih razmirica. »Brigada je krenula 
naglo napred«.199' No, baš onda kad se učinilo da je i sloga među ba-
taljonima i sloga u brigadi uvjetovala nove uspjehe, ponovo je došlo do 
zategnutih odnosa između komandanta i komesara. Takvi odnosi izme-
đu dvojice najodgovornijih ljudi u brigadi su najopasniji uvjet za raskol 
u štabu, pa i za krizne odnose u brigadi. Naći ćemo o tome više pod-
ataka u ondašnjim dokumentima. Komesar Zone Đuro Kladarin piše 
komesaru Glavnog štaba dr Vladimiru Bakariću, obavještavajući ga o 
odlasku Perice Kleuta u brigadu: 

»U posljednjem izvještaju komesara I brigade obavijestio nas je da 
se u Štabu brigade u najnovije vrijeme dešavaju nesporazumi između 
komandanta i komesara. Drug komandant hoće da rješava samostalno 

Isto, V/7, 183. 
1 9« AVII, V/7, 183. 

Isto. 

stvari, pomalo zapostavlja druge i hoće pomalo da se hvali, a u izvjes-
nim momentima je potpuno nesamokritičan«.200' 

Perica Kleut, i sam u povremenim nesporazumima s nekim drugim 
višim rukovodiocima što je najmanje ovisilo o njegovoj volji, znao je 
naći najpovoljnija rješenja na vojnom planu, ali nije uspio da poništi 
nesporazume u odnosima Krunića i Opsenice. To će kasnije činiti, i ug-
lavnom uspješno učiniti, drugi, mahom partijski rukovodioci. Sretna je 
okolnost što su štapske razmirice imale malo odjeka u bataljonima, 
među borcima, a oštro su kritikovane od svih koji su o njima išta znali. 

Prema zamisli štaba Zone, na čemu u drugoj polovici augusta u 
više navrata inzistira komandant brigade, septembarska »trasa brigade 
bila bi Sinac-Lešće, rušenje pruge južno od tunela Vrhovine u zajednici 
sa II (ličkom) brigadom, koja će doći linijom Čanak-Kosa, Ramljani, 
pruga«.201' Upravo zbog toga podatka o planovima i pravcima djelovanja 
1. i 2. brigade, Glavni štab je kritički reagirao vjerujući da će 1. brigada 
»u svom nastupanju prema Sincu i Lešću sigurno naići na poteškoće, 
jer neće imati pogodne baze za snabdijevanje, a s druge strane će biti 
izložena eventualnim napadima talijanske motorizacije, što može da 
spriječi operacije«.202' 

Štab Zone je ustrajao na svom planu inzistirajući na usputnim ak-
cijama u gackoj dolini, ali se ipak od predloženog pravca odustalo, i to 
zbog toga što je u sjeverozapadnoj Lici i Gorskom kotaru počela nova 
velika talijansko-kvislinška ofanziva. Baš kad su talijansko-četničke i us-
taške snage bile pripremljene za ofanzivu, u noći 9. i 10. septembra, ko-
mandant i operativni oficir brigade su - uza sva prethodna obavještenja 
o ofanzivi203' - otišli na istočnu stranu pruge, prema centralnoj Lici, u 
Čanak, kako bi se sa štabom 2. ličke brigade dogovorili za akcije zdru-
ženih snaga u perušićkom kotaru.204' Kad su se vratili, brigada je već 
bila potisnuta s dotadašnjih položaja. Sve jedinice 1. brigade su bile iz-
nenađene, uočljivo u uvjerenju da, poslije uzastopnih pobjeda na kapel-
skoj pruzi i Dabru, inicijativa ostaje u njihovim rukama. Kad je, ni od 
koga očekivan, napad uslijedio, jedinice 1. brigade su »odstupale ne 
davši skoro nikakav otpor«.205' Očito, sva upozorenja iz okupiranih mjes-
ta, iz talijanskih ili četničkih i ustaških garnizona o ofanzivi, bila su bez 
odjeka. Komandant 5. operativne zone je 7. septembra sva ta obavješ-
tenja nazvao »glasinama, kojima neprijatelj misli da nas zastraši i da 
stvara paniku u našim redovima«. Otud tolikog uzbuđenja i iznenađenja 
ujutro 11. septembra206' kad je od Glavaca preko Škara do Doljana 
20°) Isto. 
2 0 » Isto. 
202> Zb. NOR, V/7, 183. 
203) Štab batal jona »Božidar Adžija« je 5. s ep tembra iscrpno obavijestio i š tab zone i š tab 

1. brigade da se »u Vrhovinama koncentr išu Talijani i četnici i namjerava ju da na-
padnu sela Škare, Doljane, Glavace i dr., koja su pod našom kontrolom«. Bilo je 
predviđeno da u ofanzivi četnici nose »oko lijeve ruke t raku crvene boje sa talijan-
skim okrugl im štambiljem« (AVII, 1467A, 3-12). 

204> AVII, 800, 18-2. 
205> Isto. 
2061 Štab 1. operat ivne zone u izvještaju Glavnom štabu piše da je talijansko-četnički na-

pad počeo 9. septembra , a štab 1. br igade 13. s ep t embra tvrdi da su nepri jatel jske 
snage ofanzivu poduzele »11. ovoga mjeseca dok su batal joni Brigade odmaral i u svo-
jim bazama Dabru, Glavacama, Doljanima, Podumu i Škarama« (ZB.NOR,V/7,152). I 
p r e m a talijanskim dokumen t ima se vidi da je ofanziva počela 11, a ne 9. sep tembra . 

izveden snažan koncentrični talijansko-četnički napad na slobodnu te-
ritoriju koju je štitila 1. brigada. Začudo, štab brigade ni ujutro 11. sep-
tembra ne sagledava velike razmjere i izuzetno velike ambicije nepri-
jateljskog poduhvata. Uza sve to što su »kamioni stalno dolazili i odla-
zili iz Otočca i Brloga«, što je slobodni teritorij »napadan sa tenkovi-
ma«, što su guste kolone pješadije nastupale iz Otočca prema Škarama 
i Glavacama, iz Brloga prema Glavacama, a iz Vrhovina i Zalužnice pre-
ma Doljanima i Brezovcu, u štabu 1. brigade su uvjereni da je riječ o 
manevrima kojima se želi osujetiti predstojeći pokret 1. brigade preko 
Gackog polja prema Perušiću, odnosno da Talijani sve to čine samo 
zbog toga kako bi »mogli popraviti prugu i izvesti živežne namirnice iz 
Škara i okoline«.207' 

Za napad na Škare i neka druga mjesta dijelova divizije »Re« s čet-
nicima, u operativnom izvještaju komande talijanskog 5. armijskog kor-
pusa, rečeno je da je poduzet »prije predviđenih pročešljavanja na pod-
ručju Velike kapele«. To je neprijatelj uradio da bi razriješio »neke si-
tuacije manjeg značaja, ali od veoma velikog uticaja na opšti okvir ope-
racija«.208' Komandama divizija Re, Lombardia i Granatieri di Sardegna, 
komandant talijanskih snaga u Jugoslaviji, komandant 2. talijanske ar-
mije general Roatta, naredio je da moraju »istjerati ustaničke formacije 
koje su se ugnijezdile u toj zoni«, odnosno da moraju ustanicima »rast-
jerati najjače formacije i uništiti njihove baze za opskrbu«. Istovremeno 
je naređeno - što je tražio i Musolini - da se uspostave logori za sve 
koji budu zarobljeni »u zonama ustaničkog utjecaja«. Na slobodni teri-
torij Škara napadalo je oko 3500 neprijateljskih vojnika.209' U već spo-
menutom izvještaju 1. brigade kaže se da se talijanskim kolonama »kraj 
nije mogao primijetiti«. U prvom naletu Talijani su, na svim pravcima 
nastupanja, podržavani i predvođeni od četničkih jedinica i vodiča, za-
posjeli i Škare, i Doljane, i Brezovac... Ujutro 11. septembra samo su 
položaji 1. i 4. bataljona, u rajonu Glavaca, ostali neporemećeni. Popod-
ne, kad su prikupljene sve snage, pripremljen je protivnapad. Štabu 1. 
zone je javljeno da su »pred noć naše jedinice na juriš ponovo zauzele 
Brezovac i Doljane«.210' Na nekim sektorima dijelovi 1. brigade su ušli 
u neprijateljski raspored, tako da je došlo do borbe prsa u prsa. Naro-
čito je teško tučena četnička grupa iz Brloga; među ostalima »ubijen je 
iz Brloga četnik - Dražin poručnik, u zadnje vrijeme unaprijeđen po 
svojoj zasluzi, zove se Dane Ogrizović Njole«.21" 

Uveče 11. septembra 3. kordunaškom bataljonu i otočačkom bata-
ljonu »Božidar Adžija« je naređeno da ujutro napadnu i zauzmu Škare. 
Sutradan, kad su Milisav Dakić i Dmitar Zaklan, komandanti kojima je 
hrabrost bila imanentna karakterima, poveli kolone iz rajona Glavaca 
na Škare, sudarili su se s Talijanima, koji su pokušali zauzeti Glavace. 
Sudar je bio kratak, ali žestok, bez pobjednika.212' 

2°7) Zb. NOR, V/7, 153. 
208) isto, XIII/2, 928. 
209> M. Bukvić, n.d. 255. 
210) Zb. NOR, V/7, 153. 
211) Isto, IX/2,54. 
212) Isto, V/7, 189. 

Napad na Škare je uslijedio uveče 12. septembra. Neprijatelj se već 
bio dobro utvrdio. Na obližnjim visovima bili su iskopani rovovi, a iz 
Otočca su stalno pristizali tenkovi. Napad je izveden s tri strane. Uz-
aludno. Brigada je imala 1 poginulog i 12 ranjenih. Naročito je opasna 
artiljerija. Nadmoć u tehnici je u ofanzivi na Kapelu bila presudna. S 
tim je računao i general Roatta, koji je naredio da snage u ofanzivi ko-
riste »što je moguće više oružja kojim neprijatelj ne raspolaže: minoba-
cača, artiljerije, bacača plamena, tenkova, a naročito avijacije«.213' 

Od daljnjih napada na Škare se odustalo, kao što se moralo odus-
tati i od namjeravanog pohoda preko Gackog polja na Lešće i Sinac. 
Ali, od plana utanačenog u Čanku u noći 8. i 9. septembra (akcije zdru-
ženih snaga 1. i 2. brigade) nije se odustalo, zapravo nije se sasvim 
odustalo. Na sastanku štaba brigade kasno uveče 12. septembra odlu-
čeno je da na položajima iznad Škara i Glavaca ostanu, s bataljonom 
»Božidar Adžija«, 2. i 3. bataljon. Pod komandom zamjenika komandan-
ta brigade Milutina Karasa i zamjenika komesara Milana Uzelca Brice, 
ta tri bataljona su imala zadatak da napadima iz zasjeda usporavaju na-
stupanje jakog neprijatelja i da štite zbjegove po Kapeli.214' Zamjenik ko-
mandanta 1. operativne zone Perica Kleut, koji je sve to vrijeme bio sa 
snagama 1. brigade, inicirajući diobu brigade u dvije grupe, smatrao je 
da »ovaj teren, tako važan za vezu sa V operativnom zonom, svi bata-
ljoni I brigade ne smiju nipošto napustiti«.215' 

Jedinice 1. brigade su razdvojene u noći 13. i 14. septembra, poslije 
žestokih četvorodnevnih borbi. Drugi i 3. bataljon su ostali »radi zadr-
žavanja i razvlačenja neprijateljskih snaga«, zapravo radi zaštite zbjego-
va, a 1. i 4. bataljon su krenuli stazama Male Kapele preko Atlinog vrha, 
Doljana, Juijeve kose, Ivančević-brda i željezničke pruge, koja je pređe-
na kod Malog Obljaja; 20 kilometara teškog puta. U 6 sati 14. septembra 
»ljudstvo je potpuno umorno stiglo u Crnu Vlast«.216'. No, »potpuno 
umorno ljudstvo« je, na ulasku u Crnu Vlast i, potom, u susjedno selo 
Tuijanski, poravnalo redove i silovito zapjevalo ličke i banijske melo-
dije. Dobro odjeveni (ta nekoliko dana ranije su zaplijenili 950 talijan-
skih bluza) i dobro naoružani, mada ne i brojem veliki, bataljoni 1. bri-
gade su ostavljali izvanredan dojam na narod. Sve što se zateklo u Cr-
noj Vlasti i Turjanskom izišlo je pred svoju vojsku. 

Narodnooslobodilački odbori u Crnoj Vlasti i Turjanskom su, pre-
thodno obaviješteni o dolasku 1. brigade, pripremili hranu. Ono što je 
narod imao imala je i vojska. U Turjanskom se od ustanka pjevalo da 
su »partizani pola roda moga: tamo imam brata i dragoga«. 

Komandant Stevan Opsenica se nije zadržavao u Turjanskom: tre-
balo je da utanači plan sadejstva s 2. brigadom čiji je štab bio u Čanku, 
17 kilometara na jug od Crne Vlasti. 

Na sastanku u Čanku su sa štabom 2. ličke brigade i Stevanom Op-
senicom bili i politički komesar Zone Đuro Kladarin i zamjenik koman-
213) Isto, V/6, 355. 
214> Komandan t 2. tali janske armije general Roat ta je uoči ofanzive od svojih divizija tra-

žio: »U središnjem i unu t ra šn jem dijelu ove oblasti t r eba razrušiti sva sela i udaljiti 
iz nj ih stanovništvo«. (Zb. NOR, V/6,355). 

215) Zb. NOR, V/7. 169. 
2I6> Isto. 

danta Zone Perica Kleut. Oni će u narednim operacijama na željeznič-
koj pruzi između Perušića i Vrhovina i u zapadnoj Lici rukovoditi šta-
bom koji je objedinjavao komandu nad 1. i 2. brigadom i 2. bataljonom 
4. ličkog odreda. Konkretizirajući, u načelu, ranije prihvaćene planove, 
Kladarin i Kleut su poslije drugog sastanka u Čanku, 14. septembra, na-
redili da operacije počnu u ponoć 14. i 15. septembra tako što će dva 
bataljona 1. brigade, kompletna 2. brigada i bataljon »Matija Gubec« 
Četvrtog ličkog partizanskog odreda napasti neprijatelja između Vrho-
vina i Perušića. 

Bataljoni 1. brigade su na sjevernom krilu rasporeda udarne grupe: 
njima su povjereni napadi na sela Sinac i Lešće, na željezničku stanicu 
Sinac i na stražare duž pruge Ramljani-Sinac. Njihovo je bilo i da ruše 
prugu od Ramljana do velikog tunela južno od Vrhovina kroz Godaču, 
da razore objekte na tom dijelu pruge i most na Gackoj u Čovićima 
(cesta Gospić-Otočac).217' 

Pokazat će se da se htjelo mnogo više nego što se moglo. Čak i da 
se ne uzmu u obzir neprijateljske snage uz prugu, u Sincu, Lešću i Čo-
vićima (računalo se, bez mnogo pouzdanih podataka, da na željezničkim 
stanicama Sinac i Lešće ima oko 300 talijanskih vojnika i oko 200 oruž-
nika, domobrana i ustaških milicionera, a kod vodovoda u Sincu 24 Ta-
lijana), zadatak 1. i 2. brigade je bio nerealan. Prethodne noći 13. i 14. 
septembra bataljoni su u maršu kroz bespuće i preko područja zapo-
sjednutog od neprijatelja prevalili izuzetno težak put od 20 kilometara, 
a do ponoći 14. septembra, prije nego što krenu u napad, trebalo je još 
preći isto toliko, i sve kroz šumu, sve uskim stazama planinskim stalno 
nizbrdicom ili strmom uzbrdicom. S najboljim vodičima, čak i da je 
ljudstvo bilo odmoreno, bataljoni taj naporni put ne mogu savladati ni 
za 8 sati. O tome se, prilikom dogovora komandanata u Čanku, nije go-
vorilo. Optimizam komandanta brigade, koji ni u teškim prilikama nije 
sumnjao u izuzetne mogućnosti svoje brigade, drugi su prihvatili kao 
realnu mogućnost. A kad su bataljoni, prikupljeni prethodno u Turjan-
skom, krenuli zapadnim stazama preko Dolca uz 1065 metara visoku 
Padavicu i Tonkovića kuće, podno kamenog Štetinog griča (1152), po-
kazalo se da im je do pruge trebalo čitavih četrnaest sati, odnosno -
onima koji su imali bliži raspored - dvanaest sati. 

Dio brigade je u zonu planiranog napada stigao s dva, a dio čak 
s četiri sata zakašnjenja. To je rastrojilo snagu udara. Čete 1. brigade 
su se izravno iz pokreta onako kako su stizale, uključivale u borbu. Prvi 
napad je izveden na utvrđenje pred velikim tunelom, zatim na obližnju 
vaktarnicu i na željezničku stanicu Sinac. Za to vrijeme je »radnička 
grupa, zaštićena snagama našeg I bataljona, raskopala nasip između tu-
nela i stanice Sinac u dužini od 800 metara«. Mada je neprijatelj sve vri-
jeme iz utvrđenja uz prugu tukao i minobacačkom i mitraljeskom vat-
rom, krntijaši su opstali na zaposjednutim položajima onoliko koliko je 
»radničkim grupama« trebalo da obave posao da bi mjestimično »nasip 
bio raskopan do 10 metara u dubinu«.218' 

2I7> AVII, 1467, 37-1/4. 
218) Zb. NOR, V/7, 168. 

Zbog zakašnjenja i zamora, ali i zbog snage neprijatelja, odlučnog 
da brani svoje pozicije, od napada na Lešće i Čaviće moralo se odustati. 

Napad na objekte duž pruge, od malog tunela, kod Ramljana, gdje 
se lijevo krilo 1. brigade povezivalo s desnim krilom 2. brigade, do ve-
likog tunela »nije uspio« - po objašnjenju štaba brigade - »uslijed so-
lidnih utvrđenja«.2191 

Ni napad 2. brigade nije uspješno završen. 
U 21 sat 15. septembra napad je ponovljen na vaktarnicu između 

velikog tunela i stanice Sinac, tamo gdje se na prugu spušta staza s 1001 
metar visokog Veljun-vrha. Vaktarnica je osvojena i »manji dio nepri-
jatelja potučen«, a veći dio neprijateljske posade »uspio je pobjeći ispod 
samoga nasipa pruge«.220' 

Brigada je u noći 15. i 16. septembra ušla u šesti dan neprestanih 
borbi i pokreta. Do jutra 16. septembra tri bataljona su se rasporedila 
na položajima uz prugu u dužini od dva kilometra, od željezničke sta-
nice Sinac do velikog gotovo trokilometarskog tunela što probija Go-
daču i Vučjak. General Ettore Gianuzzi je intervenirao s bataljonom 
»Sassari« iz garnizona u Vrhovinama odvajajući dio snaga prikupljenih 
za ofanzivu na Kapelu; pred položaje 1. brigade Talijani izbijaju i kroz 
tunel i stazama preko Brakusovice. 

Neprijatelj je pušten između sakrivenih predstraža da, nadirući pru-
gom, uđe u raspored 1. i 4. bataljona i bude obasut vatrom prema pla-
nu štaba brigade - »na najpodesnijem mjestu«. Prije nego što su čete 
1. i 4. bataljona otkrile svoje položaje otvarajući vatru, javili su se nep-
rijateljski mitraljesci i puškomitraljesci i iz stanice Sinac i iz okolnih be-
tonskih bunkera; neobaviješteni o prodoru talijanskog bataljonskog eše-
lona iz Vrhovina, pomislili su da se prugom prema željezničkoj stanici 
probija neka nova partizanska jedinica. Zaustavljeni žestokom mitraljes-
kom vatrom s čela, Talijani su se užurbano razvili u strelce s obje stra-
ne pruge. Tada je uslijedio napad s boka. Taj napad je izvela 1. četa 1. 
bataljona pod komandom Miloša Rastovića i Branka Damjanovića. Ta-
lijani su se našli i na udaru sopstvene artiljerije, koja je tukla iz Sinca. 
No, presudan je bio juriš koji je vodio Miloš Rastović. Taj zemljoradnik, 
kojemu je urođena inteligencija davala izgled bogatog znanja i omogu-
ćavala poimanje različitih stvari, mada je njegovo obrazovanje bilo štu-
ro i sitno, lijep po nekoj unutrašnjoj ljepoti koja se obilnom đarežljivoš-
ću izlijevala iz smeđih očiju natkriljenih gustim pletenicama tamnih tre-
pavica, oplemenjujući koščato lice krupne ljudine, posljednji je put ju-
rišao na čelu svoje čete. Uspio je u trci za Talijanima doći do ulaza u 
tunel. Tu ga je zaustavio mitraljeski rafal: naprosto mu je presjekao gr-
kljan. U izvještaju221' će biti kazano da je poginuo »poznati junak, koji 
se istakao u borbama kod Lapca, Srba, u sjevernoj Dalmaciji, kod Je-
zerana i na mnogim drugim mjestima«.222' 
219) Isto. 
220> AVII, 102B, 9-2. 
221) Isto. 
2 2 2 ) Generalni sekre tar KPJ, vrhovni komandan t J. B. Tito je 18. 10. 1942. o toj borbi i 

pogibiji Rastovića poslao radiogram Izvršnom komite tu Komunist ičke internacionale: 
» . . . I i II hrvatska brigada napale su željezničku p rugu od Vrhovina do Perušića. 
Pruga i sva pos t ro jenja su p o t p u n o uništeni. Po t rebno je više od mjesec dana da bi 

Bataljoni su sa željezničke pruge, iz okršaja, povučeni u 24 sata 16. 
septembra. Nekoliko sati ranije, toga dana, na istočnu stranu željezničke 
pruge Plaški-Vrhovine, kod Dugog Dola, između Rudopolja i Vrhovina, 
prešli su 2. i 3. bataljon 1. brigade. Do jutra 17. septembra s bataljoni-
ma, koji su prenoćili u Crnoj Vlasti, uspostavljena je kurirska veza, a 
nešto kasnije u štab su stigli Milutin Karaš, Milan Uzelac Brico i Jovica 
Lončar. Zadatak štaba zone, da se rajon Škare - Dabar »ne smije nipoš-
to napustiti«, nisu mogli izvršiti. U zaštiti zbjegova iz partizanskih sela 
ostale su samo čete »Adžijinog« bataljona. 

Zamjenici komandanta i komesara brigade i operativni oficir su -
dočekani oštrom kritikom - pomjeranje 2. i 3. bataljona objasnili opas-
nošću (»kako je obavještajna služba javila«) »da se neprijatelj koncen-
triše sa većim snagama kod Jasenice«, odakle je, navodno, namjeravao 
prodirati prema Dabru. U takvoj situaciji 2. i 3. bataljon su pomjereni 
prema željezničkoj pruzi i Jasenici. Čim je ostavljen otvor na položajima 
u obrani slobodnog teritorija Škara, neprijatelj je - Talijani, četnici i us-
taše - »sa motorizacijom napao iz Otočca preko Glavaca, a pomoću čet-
nika probio se sa pješadijom iz Vrhovina preko Doljana i Škara te pre-
ko Brezovca za Dabar«. U takvoj situaciji »Adžija« se sa zbjegovima po-
vukao prema Glibodolu i Živici.223' 

U Crnoj Vlasti s »Pekišom Vuksanom« se rastao prvi komandant 
toga bataljona, Momčilo Novkovič. Ni on, kao ni ostali koji su odlazili, 
nije se lako rastajao s bataljonom i brigadom. Desetak dana ranije vra-
tio se s liječenja, a onda, tek što su kolone njegovog i 3. bataljona prešle 
prugu, presreo ga je kurir štaba 1. operativne zone: odmah se javiti u 
štab novoformirane 9. hrvatske, odnosno 3. ličke brigade. Istovremeno 
je kurir donio naređenje da je za komandanta 2. bataljona »Pekiša Vuk-
san« imenovan inžinjer Mića Jović da odmah povede, zajedno s 3. ba-
taljonom, »Pekišu Vuksana« natrag na Kapelu, i radi zaštite zbjegova i 
»radi zadržavanja i razvlačenja neprijateljskih snaga«. No, Jović je uvje-
rio štab brigade da će učešće »potpuno umornog« 2. bataljona u pred-
stojećoj ofanzivi združenih snaga 1. operativne zone biti korisnije nego 
manevriranje po Kapeli.224) Prihvaćen je njegov prijedlog da se u oto-
čački kotar vrati samo 3. bataljon. 

S 3. kordunaškim bataljonom su, probijajući se kroz neprijateljski 
raspored u već zatvoreni obruč, krenuli i zamjenici komandanta i ko-
mesara. Obojica su bili uvrijeđeni ocjenom pretpostavljenih da se, pre-
thodno ostavljeni s 2. i 3. bataljonom u zaštiti zbjegova na Kapeli, nisu 
snašli zbog kukavičluka.225' 

Tri bataljona, prikupljena u Ramljanima, nisu bila orna za nove na-
pore. »Uslijed umora i hladnih noći izvjestan dio ljudstva osjeća se vrlo 

se opravila. Iz Otočca su Talijani počeli da pružaju otpor, ali su bili likvidirani. Ubi-
jeno je 150 talijanskih vojnika i oficira i mnogo ih je ranjeno. Mi smo imali 8 po-
f inu l ih i 38 ranjenih partizana. U toj borb i je poginuo poznati junak Miloš Rastović, 

omandi r čete batal jona 'Marko Orešković'. Također je po treći put ran jen politički 
komesar batal jona d rug Ilija Radaković . . . « (J. B. Tito, Sabrana djela, 12, 131). Osim 
Rastovića, iz 1. br igade su poginuli: Pero Kecman, Milan Jakšić, Mirko Stanojević i 
Dušan Torbica. (AVII, 800, 7-2/3) . 

223) Zb. NOR, V/7, 169. 
224 ' Isto, 170. 
225> Isto. 



slabo«, uvjerljivo su tvrdili Opsenica i Krunić, da bi na sastanku u Ram-
ljanima pokušali uvjeriti komesara zone i zamjenika komandanta zone, 
Đuru Kladarina i Pericu Kleuta, kako je neophodno da se brigada »ne-
koliko dana odmori, opere veš i očisti od vaški i svraba«.226' Prijedlog 
nije prihvaćen. Odlučeno je da se neophodni odmor osigura u kosinj-
skom području, na zapadnoj strani pruge. Bila je to sretna okolnost, jer 
su narednog jutra, 18. septembra, Ramljani napadnuti od talijanske 
avijacije. 

Jedinice 1. i 2. brigade su prugu prešle u noći 17. i 18. septembra, 
kao što je to zahtijevao Operativni štab, obrazovan za vođenje operacija 
u općinama perušićkog kotara. To je bilo dosta glomazno tijelo, nepo-
desno kao operativna komanda. U tom štabu su bili politički komesar 
zone Đuro Kladarin (ostao je samo tri dana) i operativni oficir zone Mile 
Uzelac s komandantima i komesarima 1. i 2. brigade i 4. ličkog odreda. 

Odmah poslije dolaska u rajon Krša, gdje je ćelo 1. brigade stiglo 
predvođeno žutokosim, uvijek raspjevanim Brankom Radovićem, bor-
cem 4. odreda, održano je savjetovanje Operativnog štaba. Dogovoreno 
je da se izvede obuhvatni manevar preko uglavnom besputnog izlom-
ljenog terena, teškog za pokrete. Vjerovalo se da će takav manevar iz-
nenaditi neprijatelja u selima i da će mu biti odsječene odstupnice pre-
ma Velebitu, tako da će biti tučen po manjim uporištima. Vjerovatno 
bi bilo više uspjeha da se akcija vodila kao kombinacija više frontalnih 
i obuhvatnih dejstava, jer neprijatelj je znao za koncentraciju jakih par-
tizanskih snaga i nije moglo biti postignuto iznenađenje. 

Osim 1. i 2. brigade, u akciju je uključen i 2. bataljon 4. ličkog od-
reda, budući 4. bataljon 1. brigade.227' Grupe od 10 do 12 boraca toga 
bataljona su bile raspoređene po bataljonima 1. i 2. brigade. Kasnije će 
u analizi biti utvrđeno da su borci odredskog bataljona »Matija Gubec« 
u brigadnim bataljonima »aktivno učestvovali u borbi, a naročito su 
pridonijeli veliku korist kao vodiči«.228' Bilo je vrlo značajno da je u 
tome bataljonu, više nego u drugim ličkim jedinicama, bilo Hrvata. Ko-
mandant je bio Hrvat iz Poduma Božo Mlinarić. Komesar bataljona, 
Juka Kolak, i komesari četa, Hrvati - perušićki prvoborci, bili su An-
drija Špoljarić i Bracija Hećimović. 

Uoči kosinjske operacije, bataljoni 1. i 2. brigade, kao i odredski ba-
taljon »Matija Gubec«, mogli su tri dana da se odmaraju i pripremaju. 
Na sastancima je neprestano ponavljano, što će biti ispisano i u zaglav-
ljima svih zapovijesti i izvještaja- »Narodni borac ne pljačka!« Komesari 
ustrajno tumače kako »svaki od nas nastupa kao buktinja tumačeći svo-
jim postupcima bratstvo i jedinstvo srpskog i hrvatskog naroda«. 
226> Isto. 
227) Bata l jonom su do 14. s ep tembra 1942. godine komandoval i Mane Varićak Macan i 

Slavko Pejak. O n j ima i od redu Tito 18. ok tobra 1942. obavještava Kominternu: »Tri-
naestog sep tembra je 4600 Talijana i 250 ustaša napalo na Kosinjski partizanski ba-
taljon. Talijani su bili odbijeni. Samo na planini Karaula opkol jeno je i ubi jeno 30 
talijanskih vojnika. Pri ods tupanju Talijani su takođe imali velike gubitke. Zarobljen 
je talijanski kapetan, koji je izjavio da je s amo prvog dana ubi jeno i r an jeno 450 ta-
lijanskih vojnika. Naš batal jon je imao 18 ubi jenih i 12 ran jen ih partizana. U toj borb i 
poginuli su he ro j skom smrću komandan t Kosinjskog batal jona ('Matija Gubec') d rug 
Mane Varićak i njegov zamjenik d rug Svetozar Kokotović, a politički komesar bata-
ljona d rug Slavko Pejak je bio ranjen. Zapli jenjena su 4 mitraljeza . . . « (Tito, Sabrana 
djela 12, 130). 

228> Zb. NOR, V/7, 252. 

Obavještenja o neprijatelju su bila tek djelomično tačna. Uz nare-
đenje da napadnu Donji i Gornji Kosinj, Rudinku, Lipovo Polje, Bako-
vac i Kruščicu, to jest da uz »oslobođenje hrvatskog naroda u navede-
nim selima« osiguraju »njihovo uključenje u narodnooslobodilačku bor-
bu«, jedinice su obaviještene da u kosinjskim selima nema više od 100 
ustaša i 270 domobrana s ustaškim milicionerima, a u Lipovom Polju 
oko 50 četnika229' s kojima ustaše još nisu bile sklopile sporazum.230' 
Štabovi 1. i 2. brigade su imali tačan podatak o lipovopoljskim četni-
cima. O ustaško-domobranskim snagama u zoni predstojećih operacija 
1. i 2. brigade u početku treće dekade septembra 1942. godine tačan 
podatak iznosi veliki župan David Sinčić u pismu Paveliću i poglavni-
kovim doglavnicima (i to je samo za Kosinj): 

»U Kosinju po izjavama pribjeglih vojnika i pučanstva i po izvješ-
taju, kojeg je dao zapovjednik sektora, bilo je koliko oružnika, toliko us-
taša, toliko milicionera oko 600 naoružanih, a ovi su imali i strojnice, 
te minobacače«.231' 

Ustaše u kosinjskoj općini su bile iz Ličke bojne, kojom je koman-
dovao bojnik Ivan Devčić Pivac, iz grupe prvih gospićkih ustaša, sudio-
nik takozvanog »brušanskog ustanka« • 1932. godine, u ljeto 1941. godine 
satnik, koji je - u vrijeme kad Pavelićev general Mihajlo Lukić, poslije 
drvarsko-srbskog ustanka pokušava sprovesti pacifikaciju Like - izvršio 
pokolj nad stanovništvom Divosela, Čitluka i Ornica, a, po Davidu Sin-
čiću, bio je najzaslužniji što je »sa područja općine Kosinj lanjske go-
dine (1941) nestalo ('očišćeno', to jest ubijeno) oko 700 stanovnika -
pravoslavaca iste općine«. 

U Kosinju i kosinjskim selima, osim Pivčeve Ličke bojne, bilo je i 
dijelova domobransko-ustaških bojni kojima su komandovali ustaški 
bojnik Ivan Vihler, bivši zapovjednik garnizona u Udbini satnik Tatek, 
te domobranski satnik Stjepan Milinković.232' No, ako je suditi prema 
izvještajima župana Sinčića, onda je ta ustaško-domobransko-oružnička 
»prilična oružana snaga«, raspoređena po kosinjskim selima, bila »bez 
jednog jedinstvenog zapovjedništva«, odnosno »bila je uopće bez zapo-
vjednika«: »jednom riječju tamo je vladala puna i primjerna vojnička 
dezorganizacija« .233) 

Sva njihova vojska zločina, mada znatno veća od predviđanja Ope-
rativnog štaba 1. i 2. brigade i bataljona »Matija Gubec«, razbacana po 
rasutim selima u dolini Like, ispod Velebita, nije mogla pružiti, a nije ni 
pružala snažniji i organiziraniji otpor ujutro 21. septembra 1942. godine. 

Opredjeljujući se za kosinjsku operaciju, štab zone, kao i Glavni 
štab, smatraju da su »politički uslovi na tom terenu veoma pogodni«. 
»Glavni cilj« akcije bilo je »uništenje tamošnjih neprijateljskih garnizo-
na (uglavnom ustaša), te mobilizacija domaćeg stanovništva (Hrvata) u 
229) Isto, V/7, 252. 
230) Veliki župan gospićke župe je obavijestio Pavelića da je »kotarski predstojnik g. Gla-

van htio stupiti u pregovore s četnicima toga kraja«, ali mu je »donačelnik Zagreba 
Tome Biljan, koji je često dolazio u Kosinj i prisvajao si pravo političkog vođe i voj-
ničkog za ta j kraj, to zabranio napavši ga i prigovorivši mu da ovakve upu te od velike 
župe ne t reba izvršavati«. (Zb. NOR, V/7, 371). 

23 » Isto, 372. 
232> Isto. 
233> Isto, V/32, 402. 



partizane«.234' No, u planiranju i proračunima, reći će kasnije Glavni 
štab, »drugovi su precijenili« sopstvene mogućnosti i potcijenili protiv-
nika. Toliko partizanskih snaga do tada u Hrvatskoj nije bilo prikuplje-
no na jednom mjestu i angažirano u jednoj akciji. Vjerovatno otuda to-
lika samosvijest. Odlučujući su vjerovali da će tako brojne snage, neo-
visno o tome što je onaj kraj teško prohodan, a jedinice moraju u jed-
nom mahu prevaliti dug put, neovisno o tome što su ona podvelebitska 
sela rasuta, lako opkoliti i ustaško-domobranske i četničke jedinice i da 
će ih istovremeno provedenom akcijom »pohvatati ili uništiti«.235' Kad 
je preciziran plan akcije, na savjetovanju u Kršu, tamo se na okupu za-
teklo mnogo pametnih glava, ali t a j e pamet posljednjeg dana ljeta 1942. 
godine zračila s mnogo više ambiciozne odlučnosti, samouvjerenja i 
maštovitosti, nego s osjećajem za nužnu realnost i uvijek neophodni op-
rez. Nije bilo sagledavanja cjelovitog stanja. Nema realnih proračuna o 
prostoru, neprijatelju i osobnim mogućnostima Tek kasnije će biti, u 
analizama planiranog i učinjenog, kazano da sva ona sela, povezana tek 
puteljcima - prostor škrapa, stijenja, uvala, prodolina, s mnogo nenas-
tanjenih zona, rajon presječen kotlinom Like - ne bi u jednom naletu 
moglo opasati i u obruč sabiti neprijateljske grupe ni desetak hiljada 
iskusnih boraca. Mnogo godina kasnije, jedan od sudionika akcije, onda 
zamjenik komesara 2. brigade, Bogde Vujnović piše: »Nismo očekivali 
neki znatniji politički uspjeh na tom terenu, pa ma kakav polučili na 
vojnom polju. Bio sam bez iluzija«.236' Ali, neovisno o tome što je tko 
očekivao, znalo se da i ovoga puta politički uspjeh ovisi o vojnom, jer 
- kao što je tvrdio komesar Glavnog štaba hrvatske dr Vladimir Baka-
rić - »vojni uspjeh ili neuspjeh politički je značio napredovanje ili na-
zadovanje samog toka revolucije«. 

Akcija je počela 21. septembra. Od jedinica 1. brigade, prvi je na 
izvršenje zadatka krenuo bataljon »Pekiša Vuksan«. Do polaznih polo-
žaja, ispred Kosinjskog Ribnika, cesti s juga, desetak kilometara zapad-
no od Gornjeg Kosinja, bataljon je morao prevaliti put po teško savla-
divom terenu dug dvadesetak kilometara. Da bi izvršio napad na Ko-
sinjski Ribnik u isto vrijeme kad ostali bataljoni počnu borbu na svojim 
sektorima, »Pekiša Vuksan« je krenuo u noći 20. i 21. septembra. 

»Marko Orešković« napadao je južno od Gornjeg Kosinja - Dulibu, 
Kruščicu, Poljanak i Sušanj, nad zapadnim kanjonom Like. Uskom sta-
zom po kamenjaru, od Duliba do Sušnja osam je kilometara. Taj kraški 
prostor trebalo je proći u jednom naletu, kako bi sve čete istovremeno 
izbile pred Podjelar, dva kilometra južnije od Gornjeg Kosinja, odakle 
je plan operativnog štaba dio snaga usmjeravao na Kosinj, a dio na juž-
ne i jugozapadne prilaze Kosinju, kako bi, ustreba li, na tim položajima 
bio zaustavljen neprijatelj iz Pazarišta. 

Čete 4. banijskog bataljona su razdvojene i priključene »Marku 
Oreškoviću« i 4. bataljonu 2. brigade, koji je napadao na Vukelić-Selo, 
između Gornjeg i Donjeg Kosinja, a jedna je zadržana u Poljanu, i kao 
rezerva i kao moguća zaštitnica iz pravca Janjča ili Studenaca. 

234> Isto, V/8, 64. 
235> Isto, 52. 
236) Pismo Bogde Vujnovića; autorska zbirka. 



Prema planu operativnog štaba, 2. brigada trebalo je da izvede za-
obilazni marš-manevar tako da nastupajući »iz podvelebitskih vrleti, 
šuma i strmina opkoljava i uništava neprijatelja«.237' 

Drugi bataljon »Pekiša Vuksan« je do Kosinjskog Ribnika bio u po-
kretu nešto duže od 13 sati. Na tom maršu, prvi okršaj je imao u selu 
Antinovcu, gdje je zarobljena neprijateljska straža«.238' Na velikom, zaob-
ilaznom maršu prema Kosinjskom Bakovcu, gdje je polazne položaje 
trebalo zaposjesti do 9 sati, bataljon »Pekiša Vuksan« je »svladao i nep-
rijateljsku stražu kod Velikog vrha«. Petnaest minuta poslije utanačenog 
roka za početak napada dvije »Pekišine« čete su zaposjele položaje s 
južnih i jugozapadnih prilaza Bakovcu, a 3. četa je izbila na sjeverne pri-
laze, gdje je trebalo sačekati bataljon »Ognjeg Priča« 2. ličke brigade. 
Kad je taj bataljon naletio u Bakovac, priključila mu se i 3. četa »Pekiše 
Vuksana« pod komandom Mile Počuče. Neprijatelj iz sela se povukao 
na obližnja brda označena kao kote 788 i 894, pružajući jak otpor. S tih 
kota »Pekiši Vuksanu« je bio spriječen brzi prodor prema Kosinju na 
istok. Zbog toga će komandant brigade odgovornost pripisati svome 
bratu Staniši Opsenici, komandantu »Ognjena Priče« i bataljonu »Og-
njen Priča« »koji nije zaposjeo svoje određene položaje«, tako da je 
»neprijatelj uspio da se izvuče iz našeg obruča i pobjegne bez većih gu-
bitaka«.239' Štab 2. brigade će razlog izvlačenja ustaša iz obruča bez gu-
bitaka pripisati, zakašnjenju svog bataljona (dugi marš i slabi vodiči).240' 

Prvi bataljon 1. brigade je u okršaje s neprijateljem ušao po planu, 
u 9 sati, ispred sela Kruščica. Tu je Vujo Miljuš mitraljeskim rafalom 
pokosio četvoricu ustaša. Potom je uslijedilo čišćenje Podjelara. Uspa-
ničen, neprijatelj je bježao na sve strane, tako da je 1. bataljon u 18.30 
sati, nastupajući najvećom brzinom, bez većih okršaja ušao u Kosinj. Na 
brdima oko Kosinja »uhvaćeno je šest velikih ustaških zastava«. ' 

U borbi za Gornji Kosinj poginuo je David Paulić, godište 1915, ro-
đen u Brotinji, do rata žandarm. Pokopan je u Gornjem Kosinju. Četiri 
borca su lakše ranjena. Druga brigada je imala 32 izbačena iz stroja -
sedmorica su poginula, a dvadesetpetorica su ranjena. 

Akcija združenih snaga 1. operativne zone Hrvatske će biti i od šta-
ba brigada i od štaba Zone kritikovana, jer »je uspjelo skoro svim us-
taškim i četničkim banditima da umaknu«. Upravo tako će akciju - iz-
vještavajući Vrhovni štab - ocijeniti i Glavni štab Hrvatske.242' Zapravo: 
učinjeno je ono što se moglo i očekivati, što je traženo zapoviješću. Pra-
vi značaj kosinjske akcije 1. i 2. ličke brigade posebno dolazi do izražaja 
po utisku koji je to ostavilo na neprijatelja. 

Razne ustaško-oružničke i talijanske komande, kao i ured velikog 
župana u Gospiću, ustrašeni zbivanjima »u noći između nedjelje i po-
nedjeljka«, kada su - po njima - ogromne partizanske snage, »koje su 
dolazile iz Korenice, Bunića, Ljubova, Čanka, Škara, Krša« sa »mnogo 
Bosanaca«, okružile Gospić, traže pomoć sa svih strana. Veliki župan 
Sinčić uspaničeno je javio Zagrebu da je Gospić »sa svih strana obko-
237> Zb. NOR, V/7, 250. 
238> Isto, 224. 
239> Isto. 
240> Đorđe Orlović, n.d. 49. 
241> Zb. NOR, V/7, 225. 
242> Isto, V/8, 171. 

ljen« i da »skoro neizdrživo i katastrofalno stanje u kojem se danas na-
lazi čitava ova župa i sam Gospić izaziva opću paniku«.243' Akcije 1. i 
2. brigade su silno uznemirile komandu 2. okupacione armije u Sušaku. 
U rajon Perušića dovlače se jake snage iz Knina, mada je u to vrijeme 
prodorom proleterskih brigada ugrožen i sektor Bosanskog Grahova. 
Odmah poslije ulaska partizana u Kosinj, 22. septembra, tri su talijanska 
pješadijska puka stigla u Perušić, a uz njih i divizion artiljerije 18. ar-
mijskog korpusa.244' Tim snagama je komandovao komandant divizije 
»Sassari« general Ettore Gianuzzi, koji je imao zadatak »što prije elimi-
nirati formacije« ustanika, kojima se pridaje »znatna važnost«, budući 
da se »neprestano pojavljuju na jugu naše zone i zbog toga su nesigurne 
komunikacije između sektora Otočac i Gospić«.245' 

Grupa Giannuzzi je 23. septembra ušla u borbe protiv 2. ličke bri-
gade nastupajući pravcem Studenci - Krš. Sutradan je u borbu uveden 
i l i . bersaljerski puk divizije »Re«: raspoređen je sa snagama koje bra-
ne prilaze Gospiću. Toga je dana na sektoru grupe Gianuzzi »avijacija 
preduzela bombardovanje i mitraljiranje partizanskih snaga«.246' No, ko-
liko god su razmjerno uspješno nastupale preko Kapele, talijanske sna-
ge nisu mogle uspješno okončati svoju ofanzivu u sjeverozapadnoj Lici 
i u Gorskom kotaru. Kasnije, pred kritikama iz Rima, talijanski generali 
će se opravdavati činjenicom da je »neprijatelj većim dijelom izbjegao 
pročešljavanje« i da je »u većim formacijama napustio područja kojima 
su nastupale naše (talijanske) jedinice«. U tim izvještajima za jedinice 1. 
i 2. ličke brigade se kaže da su »jake snage«. Te partizanske »jake snage, 
koje su gravitirale prema željezničkoj pruzi Lešće - Studenci«, bile su 
- po shvatanju komande talijanskog 5. korpusa - »zadržane od jedinica 
grupe Gianuzzi«, pa su »premještene u rejon Kosinj«.247' I na sve to sli-
jedi uprošćeno objašnjenje komandanta 5. armijskog korpusa generala 
Renatoa Cotturia: moralo se, kaže, obustaviti ofanzivu jer su se »jake 
partizanske snage« pomjerile »u rajon južno od Vrhovina«, a druge »iz-
bjegle pročešljavanje«. Obustava ofanzive je uslijedila zbog potrebe ko-
mande korpusa »da što prije ima na raspolaganju divizije 'Re' i 'Gran-
tieri' za izvođenje operacija u cilju uništenja partizanskih formacija u 
Lici«.248' 

Odmah poslije pada Kosinja, 2. brigada je angažirana na obrani 
slobodne teritorije, u sve žešćim borbama s Talijanima, a Prva je po-
mjerena prema Gospiću radi očekivanog napada na Pazarišta. Da je bilo 
mogućnosti da se to učini odmah poslije pada Kosinja, vjerovatno bi i 
taj rajon bio očišćen bez većih borbi. No, 22. i 23. septembra 2. brigada 
je angažovana u borbama protiv jakih talijanskih snaga, Prva brigada, 
sama, sa svoja tri bataljona, to nije mogla učiniti. Dok je 1. brigada pri-
birala snage za napad, i Pazarišta su se utvrđivala. Veliki župan Sinčić 
i pukovnik Seidl su tamo 22. septembra ostavili ustaškog bojnika Ro-
goza, da organizira obranu, budući da prethodno nije bilo »nikakvog 
243> Isto, V/7, 372. 
244> Isto, XIII/2, 931. 
2«) isto, V/7, 383. 
24« Isto, XIII/2, 933. 
2«) Isto, 934. 
2«) Isto. 



plana za obranu, nikakvog određenog zapovjedništva, nigdje organizira-
nih prethodnica ni utvrđenih položaja«.249' 

Krajem septembra bojnik Rogoz je u Pazarištima imao 150 ustaša 
i oružnika i oko 300 ustaških milicionera. 

Četiri dana poslije napada na Kosinj, 1. brigada je bila pripremljena 
za nove borbe. Prethodne borbe, odnosno - kako će to biti kazano u iz-
vještaju Centralnom komitetu KPH 4. oktobra - »akcije na pruzi Sinac -
Studenci i na Kosinj su nas premorile«, čak toliko da »uslijed akcija i na-
pornog puta I, II i IV bataljon nisu održali svoje partijske sastanke«.250' No, 
25. septembra na partijskim i skojevskim sastancima, pa i na sastancima 
Saveza mlade generacije, svi su iskazivali volju za borbom. 

Pazarišta su na pola puta Kosinj - Gospić. Selo je razvučeno u do-
lini Pazarišnice, oko 12 kilometara sjeverno od Gospića, na sjeveroza-
padu Ličkog polja. Na prilazima selu, po dominantnim uzvišenjima, boj-
nik Rogoz je rasporedio grupe ustaša i domaćih, pazariško-kosinjskih 
milicajaca. Oni su se utvrdili uglavnom sjeverno od doline Pazarišnice, 
od Metlača s lijeve obale Like, iznad Klanca, na zapad. 

Prema Pazarištima, preko Kaluđerovca, koji je držala mješovita je-
dinica satnika Tateka, na Klanac, u kojem su bile ustaše bojnika Pivca, 
1. brigada je pokušala da prodre 26. septembra. Odbijena, napad obna-
vlja i narednog dana. Tada je iz Gospića pristiglo pojačanje, »te su dali 
žestok otpor na položajima koji dominiraju Klancem«. Treći, uspješan 
napad izveden je u noći 30. septembra i 1. oktobra. U borbu za Paza-
rišta je bila uključena i 2. lička brigada. 

Tri bataljona 1. brigade su u napad krenula od Sušnja, Babinog 
brda i Kruščice, a 2. brigada iz Antinovca, Bakovca i Kruščice. 

Prva napada preko Vaganca i Oteša na Klanac, a Druga - isto na 
Klanac - preko Kaluđerovca i mosta na Lici. Borba je vođena do večeri 
1. oktobra. Iz izvještaja se vidi da je »neprijatelj davao žestok otpor«. 
Akcija je bila uspješna, iako će u analizama biti kazano da je »veliki 
broj bandita uspio pobjeći« zbog toga što, kao i prilikom napada na Ko-
sinj, »veliko prostranstvo i ispresijecanost zemljišta, koga je neprijatelj 
bio posjeo, učinili su da opkoljavanje nije ni ovdje uspjelo«. Vjerovatno 
bi bilo više zarobljenih od 65, i više mrtvih od 33, da su mogle biti us-
postavljene bolje veze među jedinicama, ali u onim okolnostima teško 
da se moglo više tražiti. Među 65 zarobljenih bilo je 20 ustaša-koljača, 
koji su strijeljani, a »ostali su pušteni«. »Nekoliko je ustaša izvršilo sa-
moubistvo videći da će biti uhvaćeni«. U izvještaju su i podaci o plijenu: 
3 mitraljeza, 1 protivoklopni mitraljez, 3 minobacača, 4 puškomitraljeza, 
1 automat, 100 pušaka, 1 luksuzni automobil...251) 

Druga brigada je imala 3 poginula i 13 ranjenih, a Prva: dva teško 
ranjena. Obojica, i Vukašin Budimirović i prvi intendant 2. bataljona 
Dušan Pavlica, umrla su poslije dva dana.252' 

Izvještavajući o borbama vođenim »na jednom ogromnom prosto-
ru, na terenu vrlo ispresijecanom, krševitom i neprohodnom«, posljed-
249> Isto, V/7, 373. 
250> Isto, IX/2, 165. 
251> Isto, V/8, 53. 
252) U izvještajima nema podataka da je u borb i na Metlači poginuo kurir 1. batal jona 

Mane Bursać. 

njeg dana u septembru i prvog u oktobru, Mile Uzelac, operativni oficir 
zone prenosio je samokritiku Operativnog štaba i štabova brigada, koji 
su smatrali da »uspjeh akcije nije potpun s obzirom da od 500 nepri-
jateljskih vojnika nije se uspjelo pohvatati ili likvidirati niti jedna čet-
vrtina«. Uz samokritiku i priznanje: »Neprijatelj se je mjestimično vrlo 
hrabro i uporno branio, ali zahvaljujući još većoj hrabrosti i požrtvo-
vanju partizana, kao i dobrom komandnom kadru naših bataljona, usp-
jelo se neprijatelja protjerati i demoralisati«.253' 

Partijsko rukovodstvo Like, čiji je sekretar Jakov Blažević bio sa 
operativnim štabom sve vrijeme djelovanja 1. i 2. brigade u kosinjsko-
pazarištanskom kraju, dalo je ovim akcijama mnogo veću ocjenu i veće 
priznanje. »Naši su partizani ušli u sva sela tih općina«, ustvrdio je OK 
KPH zu Liku, »nanijevši time osim vojničkog i politički udarac ustaš-
kim banditima, koji su tvrdili da su nepobjedivi na tom terenu«. Poseb-
no je cijenjena činjenica da su »neka hrvatska sela dočekala partizane 
sa otvorenim simpatijama«.254' Komesar zone Đuro Kladarin je, pak, ste-
kao dojam da se narod »razbježao i pobjegao pred partizanima«.255' U 
prvi mah je zaista bilo paničnog bježanja i kod najnevinijih, ali kad je 
- radi popune bataljona »Matija Gubec« - sprovedena mobilizacija, po-
kazalo se da se »narod dobro odaziva«, a, također, pokazalo se da se 
»hrvatski seljaci plaše više Talijana i ustaša nego nas i svoj neulazak u 
partizane motiviraju tim strahom«. Borci su, s partijskim terenskim rad-
nicima, odmah poslije borbi »u svim selima otpočeli sa zborovima i tu-
mačenjima ciljeva naše borbe«.256' 

Mada za one najambicioznije, koji su tražili načina da se pohvataju 
svi neprijateljski vojnici, akcije u rajonima Kosinj-Pazarišta nisu bile sa-
svim uspješne (»nije se uspjela pohvatati i likvidirati ni jedna četvrtina« 
neprijateljskih vojnika), u realnom procjenjivanju valja za ovu ofanzivu 
reći same pohvale. Tako je to tumačio i Vrhovni komandant, koji će je-
dinicama 1. i 2. brigade preko radio-stanice »Slobodna Jugoslavija« iz-
raziti zahvalnost i izreći pohvalu.257' Pa i sekretar Biroa CK KPH Vlado 
Popović je tada pisao članovima Okružnog komiteta za Liku da trebaju 
»biti ponosni na borce vaših brigada«.258' 

Kad se brigade povuku iz ovog dijela Like, Okružni komitet će uo-
čiti da se »u hrvatskim selima zapadne Like« raspoloženje »poboljšalo 
u našu korist«. Po shvatanju sekretara Okružnog komiteta, postignuti su 
»relativni uspjesi«, koji su »u hrvatskim selima jako dobro odjeknuli«; 
uz ostalo, »hrvatski narod ovoga kraja se vlastitim očima uvjerio u laž 
ustaških bandita«. Kad su brigade krenule na istočnu stranu pruge, s 
njima je pošlo više od 50 hrvatskih porodica. Okružni komitet je oba-
vijestio CK KPH da je s tim porodicama »na oslobođeni teritorij pre-
bjeglo, što prilikom povlačenja naših snaga, što poslije povlačenja, oko 
2000 Srba, ljudi, žena i djece«.259' 
253) Zb. NOR, V/8, 19. 
254) AIHRPH,KP-230/ 38. 
255) zb . NOR, V/8, U. 
25« Isto. 
257) j. B. Tito, n.d. 12, 132. 
258) AIHRPH, KP-230/43. 
25» AVII, 103B, 29-1/6. 

Predah i popuna u Krbavici 
(2. oktobar - 11. oktobar 1942) 

Prvoj udarnoj brigadi, koja od 18. septembra više nije Udarna 
brigada 1. operativne zone Hrvatske, već Prva partizanska na-
rodnooslobodilačka udarna brigada Hrvatske26®, štab Zone je 

27. septembra naredio da se »odmah po likvidaciji Pazarišta« povuče 
»na odmor preko pruge«, i to »na liniju Krbavica - Tuijanski«, a »za 
prvi mah neka sva tri bataljona dođu u Krbavicu«.261) Treći, kordunaški, 
bataljon još je tada bio - i ostat će sve do kraja prvog tjedna u oktobru 
- izvan brigadnog sastava, u otočačkom kotaru, bez redovne veze sa šta-
bom brigade. 

Glavnina brigade je »na odmor preko pruge« krenula iz rajona Pa-
zarišta uveče 4. oktobra. U narednih četrdesetak sati prešla je - do kr-
bavičkih zaseoka - oko 80 kilometara planinskih puteva i puteljaka. Do-
čekani kao što se dočekuju najrođeniji, bataljoni 1. partizanske NOU 
brigade Hrvatske su razmješteni u Baljkušu, Vujnove Glave, Zaklane, 
Panjkoviće, Rapajić Kraj, Petroviće i Miriće. Iz podvelebitskih sela 1. je 
brigada do šumske bolnice u Kozjanu donijela 30 ranjenih i bolesnih 
boraca, među kojima su bili i ranjenici 2. brigade i 4. ličkog partizan-
skog odreda.262) 

Treći bataljon nije odmah, nakon dolaska glavnine brigade u Krba-
vicu, pozvan da se vrati u sastav brigade. Komandant brigade je ujutro 
6. oktobra obavijestio štab Zone da je zamjenicima komandanta i ko-
mesara brigade, Milutinu Karasu i Milanu Uzelcu, i operativnom oficiru 
brigade Jovici Lončaru, koji su sve vrijeme bili s Trećim bataljonom, 
naredio »šta sve treba (3. bataljon) da radi za vreme dok se ova tri ba-
taljona odmore« .2Ć3) U štabu brigade nisu znali da viši štabovi već tada 
imaju velike planove u odnosu na buduće akcije 1. brigade i da je 3. 
bataljonu naređeno da se priključi glavnini brigade u Krbavici. 

U Trećem bataljonu je u vrijeme manevriranja po Kapeli, gdje su 
»Božidar Adžija« i Kordunaši imali zadatak da »napadaju neprijatelja iz 
zasjeda na svim prolazima u okolici Škara i Dabra«,264' došlo do pro-
mjena u štabu. Komesar bataljona Milić Dejanović se vratio na Kordun, 
da bi preuzeo dužnost politkomesara 1. kordunaškog partizanskog od-
reda, a dužnost komesara u 3. bataljonu je vršio komesarov zamjenik 
Nikola Božić. 

Kad su talijansko-četničke ofanzivne operacije na Kapeli obustav-
ljene, zamjenici komandanta i komesara 1. brigade su 3. bataljon ori-

ää» Isto, 1467, 43, 1/4. 
26» Isto, 8/5. 
262) I s t o , 800, 2 6 - 2 . 
263) I s t o . 
264) Zb. NOR, V/7, 169. 

jentirali prema pruzi Plaški - Vrhovine, gdje je bataljon izveo nekoliko 
uspjelih akcija. Zamjenik komesara brigade Milan Uzelac Brico je 3. ok-
tobra obavijestio štab Zone da je »srušeno oko 3 i pol kilometra pruge« 
i - što će se pokazati kao izuzetan uspjeh - da bataljon priprema novu, 
veliku akciju protiv Talijana »kada otpočnu sa radom na porušenoj pru-
zi«.2655 A Centralnom komitetu KPH Brico je 4. oktobra pisao da je 3. 
bataljon izveo uspješnu »akciju u Javorniku na voz, gdje je uništeno 9 
vagona i jedna lokomotiva, zarobljeno nešto vojničke spreme, 8 ustaša, 
jedan Talijan i 6 osoba, što službenih što putnika, i ubijene 3 ustaše«. 
Tada su u Javorniku »zapaljena 2 vagona benzina i 1 vagon uglja«. Od-
mah zatim je 3. bataljon razorio prugu između Javornika i Rudopolja. 
Osim toga, pisao je Milan Uzelac Brico, »napali smo stanicu Rudopolje, 
gdje smo neprijatelju nanijeli težih gubitaka, i cijelog dana vodili borbu 
sa Talijanima i četnicima«.260 Iz izvještaja operativnog štaba 3. bataljona 
1. brigade i bataljona »Božidar Adžija«, vidi se da je 3. bataljon 26. sep-
tembra, ojačan četom »Božidara Adžije«, zarobio 8 Talijana i ustaša, »a 
oni koji se nisu htjeli predati poginuli su u zapaljenim vagonima«. Te 
vagone su borci potpalili »ne znajući u prvi mah da ima benzina koji 
je bio pokriven sa ceradama«.267' 

Početkom oktobra, uočivši »gomilanje neprijatelja na stanici Rudo-
polje bez osiguranja i opreza«, za akciju uvijek spremni Milisav Dakić 
je predložio da se bataljon »sa tri pravca« privuče do željezničke stanice 
Rudopolje »i kad se neprijatelj najviše bude nagomilao« trebalo ga je 
»obasuti vatrom iz više automatskih oruđa i pušaka«. Stanica u Rudo-
polju je napadnuta 4. oktobra. Akcija je počela u 7.30 sati, kad je iz Vr-
hovina stigao vlak sa deset vagona punih Talijana. Izlazili su i gomilali 
se ispred stanične zgrade bez ikakvog osiguranja. Bilo ih je nešto više 
od 200. Operativni oficir 3. bataljona, Josif Hajdin Joco, iskusan vojnik, 
bivši podoficir, u ustanku komandir i voda i čete prvoboraca iz rodnog 
Vojnića, dao je dogovoreni znak za napad. Tek što se čula Hajdinova 
pištaljka, iza dobro postavljenih zaklona oko stanice otvorena je žestoka 
paljba. Stevan Opsenica i Uroš Krunić su 7. oktobra pisali kako poslije 
prvog plotuna boraca 3. bataljona »pada velik broj mrtvih i ranjenih 
neprijateljskih vojnika, dok su ostali pali potrbuške i počeli se uvlačiti 
u samu stanicu«. 

Zasjedu oko rudopoljske željezničke stanice držala je 4. oktobra 2. 
četa naoružana sa 4 puškomitraljeza i 75 pušaka. Komandir čete Glišo 
Božić i komesar Branko Mamula su predlagali da se na Talijane, koji 
su poslije »nekoliko sekundi panike« otvorili »jaku mitraljesku vatru iz 
stanice i okolnih bunkera, kao i iz dva blindirana vagona,« izvrši juriš. 
Prijedlog nije prihvaćen jer - bit će kazano u izvještaju - «nije bilo vje-
rojatnoće da bi se sa jednom četom uspjelo«. Ubrzo je talijanska arti-
ljerija iz Vrhovina počela tući položaje 2. čete, pa je Hajdin naredio da 
se borci povuku u kapelske šume. 

Dok se 2. četa povlači, prugom od Vrhovina je Talijanima pristizala 
svježa pomoć. Dolazili su i Talijani i četnici. Desetina Steve Vučkovića, 
265> Isto, V/8,26. 
266> Isto, IX/2, 166. 
267> Isto, V/7, 248. 



koji se i prethodno isticao kao borac velike hrabrosti, prva se sudarila 
s Talijanima koji su u velikoj žurbi pristizali od Vrhovina. U izvještaju 
piše da je »došlo do bliske borbe čak prsa u prsa«, pri čemu je Vuč-
kovićeva desetina, slijedeći svog desetara, »uspjela zadati neprijatelju 
teže gubitke bez vlastitih gubitaka«. Uto su se u borbu uključile i 1. i 
3. četa 3. bataljona. One su se obračunavale s Talijanima i četnicima 
koji su iz Vrhovina prodrli u Donji Babin Potok, jugoistočno od Rudo-
polja. »Talijani i četnici nailazili su slobodno u gustim streljačkim stro-
jevima. Kada je neprijatelj došao na blisko odstojanje«, čete 3. bataljona, 
raspoređene u dobro postavljenoj zasjedi, otvorile su »jaku mitraljesku 
i puščanu vatru, te neprijatelju nanijele teže gubitke«.268' 

Iz Vrhovina će biti javljeno da su u Rudopolju i između Vrhovina 
i Babinog Potoka Talijani 4. oktobra imali »70 mrtvih i nepoznat broj 
ranjenih«.269' 

Treći bataljon se glavnini brigade u Krbavici priključio 7. oktobra. 
Odmah poslije toga je održana prva konferencija komunista 1. hrvatske 
NOU brigade. Sekretar Partije Milan Uzelac Brico je uoči konferencije 
ocjenjivao da »stanje u organizaciji nije onako kako bi moralo biti«, pri 
čemu kao razlog navodi da su »drugovi partijci vrlo mladi sa malim 
partijskim iskustvom u radu, slabog teoretskog znanja»«, odnosno da 
»nisu dovoljno kritični i samokritični«. Ali, nije se moglo ni trebalo po-
ricati da je »ljubav prema Narodnooslobodilačkoj borbi i Partiji, kao i 
borbenost, na visini«.270' 

U septembru i početkom oktobra partijski rad u 3. bataljonu je bio 
bolje organiziran nego u ostalim bataljonima, možda i stoga što je s 3. 
bataljonom bio zamjenik komesara brigade. Direktiva da se u svakom 
bataljonu organiziraju tečajevi »da bi se osposobilo i teoretski podiglo 
jedan dio dobrih drugova« bila je realizirana samo u 3. bataljonu. Na 
prvom bataljonskom kursu bilo je 9 komunista, »koji će ujedno prena-
šati sa kursa one teme koje se uče u bataljonskim odjeljenjima«. Par-
tijski rukovodilac brigade je 4. oktobra pisao da je utvrdio kako je »po-
trebno slijedeće stvari savladati: 1) brošuru 'O Partiji', 2) 12 uslova za 
boljševiziranje Partije, 3) Teorija Partije, 4) Istorija SKP (b) sa dodatnim 
materijalom«. Ujedno je trebalo »paralelno sa materijalom predviđenim 
za kurs« organizirati proučavanje »aktuelnog materijala iz NOB«. 

U pripremanju brigadne partijske konferencije Komitetu u kojem 
su bili, uz Milana Uzelca Bricu, i Boško Šnajder, Jovo Vujnović, Nikola 
Božić i novi zamjenik komesara u 4. bataljonu Ivan Radošević, pomo-
gao je i instruktor CK KPH Perica Dozet. Izvještavajući o tome Glavni 
štab NOPO Hrvatske, komesar brigade Uroš Krunić kaže da je - osim 
partijske konferencije - održano »više sastanaka i konferencija«, i voj-
nog i političkog karaktera radi »sređivanja unutrašnjeg života i rada u 
našoj jedinici«.271' 

Tjedan dana kasnije održana je u Prisjeki na Petrovoj gori i druga 
partijska konferencija 1. brigade. Na toj konferenciji su bili i sekretar 

268> Isto, V/8, 100. 
M) Isto. 
27°) Isto, IX/2, 164. 
27 D Isto, 232. 

' CK KPH Vlado Popović, član Biroa CK KPH Anka Berus, komandanti 
Glavnog štaba i štaba 1. operativne zone, Ivan Rukavina i Srećko Ma-
nola, »i još neki drugovi koji su išli za politički rad u brigadama«. Ujed-
no je, sudeći po već spomenutom Krunićevom izvještaju, održano i sa-
vjetovanje, koje je »bilo kratko, ali vrlo korisno, jer se na njemu pre-
tresalo o najglavnijim stvarima u vezi sa našom mladom Partijom«.272' 

Na jednoj od vojnih konferencija, 7. ili 8. oktobra, »poslije naših iz-
vještaja« - piše Uroš Krunić - i poslije diskusije koja je uslijedila, od-
ržao je drug komandant zone jedan kratak pregled političke situacije 
vani i u našoj zemlji«, a, »zatim nam je dao upute i savjete za rad sa 
našom brigadom«. Komandni sastav 1. brigade je tada, od Srećka Ma-
nole, saznao i da se najviše rukovodstvo NOV opredijelilo na »stvaranje 
divizija koje će se skoro formirati za uspješnije akcije i borbe protiv 
okupatora« i »da će naša brigada u sastavu sa još dvije do tri brigade 
vršiti zajedničke operacije na Kordunu ili Baniji«.273' 

Paralelno s vojnim i političkim pripremama za nove velike opera-
cije, u brigadi dolazi i do kadrovskih promjena. Prva brigada je tad i 
kasnije bila tipična kadrovska jedinica. Stalno popunjavana s terena, 
ona je starim borcima popunjavala štabove novoosnovanih jedinica. 
Tako je u septembru dala komesara 8. banijske brigade (Deni Vujnović) 
i zamjenika komandanta 9. hrvatske (3. ličke) brigade (Momčilo Nov-
kovič). Početkom oktobra po zahtjevu ličkog Okružnog komiteta KPH 
odlazi prvi obavještajac brigade Milan Dumić, koji će se u brigadu vra-
titi osam mjeseci kasnije. U Krbavici su iz brigade otišli 6. i 7. oktobra 
Jovica Lončar i Bude Ratković. Jovicu Lončara su 28. septembra tražili 
Srećko Manola i Đuro Kladarin, budući da je dotadašnji načelnik štaba 
1. zone Slavko Krajačić bio smijenjen (»nije dorastao svojoj dužnos-
ti«).274' Komandant i komesar 1. brigade su 6. oktobra za prvog opera-
tivnog oficira 1. brigade napisali da je »na svojoj dužnosti bio uvijek re-
van«, mada »fizički slab, što se naročito osjećalo u duljim marševima, 
nepodesnim putevima«. Jovica Lončar je u »štapskoj jedinici KP bio 
primjeran, odan i požrtvovan«.275' Za oficira u štabu brigade, Budu Rat-
kovića, koji je prekomandiran u 2. brigadu za komandira čete, koman-
dant i komesar brigade su pisali da je »uspješno i na zadovoljenje vršio 
svoju dužnost« i da je »naročitu volju pokazivao pri izvođenju akcija, 
gdje je želio uvijek prisustvovati u borbi«. Za Ratkovića su također rekli 
da je »borac odličan i hrabar«, dok »za kancelarijske poslove ne odgo-
vara«. Priznali su i propust: nisu Budu Ratkovića primili u KP, mada 
je uvijek pokazivao da »je odan, revan i opredijeljen da se bori za stvar 
kojom rukovodi naša Partija«.276' 

Za novog operativnog oficira postavljen je Joco Njegomir, čuven 
kao komandant četa koje su u januaru 1942. godine na Ljubovu dobile 
jednu od najljepših pobjeda protiv Talijana, kad su zarobljeni i tenkovi 
i više stotina neprijateljskih vojnika. Prije dolaska u brigadu Njegomir 
je kratko vrijeme bio komandant 3. ličkog partizanskog odreda. Osim 

Isto. 

njega, u štabu su od novih bila i dva štapska oficira; Dušan Starčević, 
koji će ubrzo formirati četu za vezu, i Bogdan Dukić, koji će se pokazati 
jednim od najstaloženijih ljudi u komandi brigade, uvijek pribran, a hra-
bar i dobar organizator. Umjesto oboljelog Milutina Karasa, Opsenica 
i Krunić su za zamjenika komandanta predložili Danića Damjanovića. 
Budući da je Glavni štab Damjanovića poslao u donjolapačku oficirsku 
školu Vrhovnog štaba, na Baniji je za zamjenika komandanta postavljen 
Vojko Hohštetner. 

Iz desetooktobarskog izvještaja poslanog štabu 1. operativne zone 
uoči polaska brigade iz Krbavice za Kordun i Baniju, vidi se cjelovit ko-
mandni sastav brigade - od desetara do komandanta:277) 

Stevo Opsenica, Srbin, 28 godina, seljak, siromašnog seljačkog po-
rijekla, član KPJ, u partizanima od 26.7.1941, komandant brigade; 

Uroš Krunić, 28, svršeni teolog, srednje seljačko porijeklo, član KPJ, 
partizan »od formiranja«, komesar brigade, 

Milutin Karaš, Srbin, 32, seljak, srednje seljačko porijeklo, član KPJ, 
partizan od jula 1941, zamjenik komandanta; 

Joco Njegomir, Srbin, 28, metalac pa narednik, siromašno seljačko 
porijeklo, član KPJ, operativni oficir; 

Milan Uzelac Brico, Srbin, 28 godina, brijački radnik, član KP, u 
partizanima od novembra 1941, sekretar Kotarskog komiteta KP Otočac 
od maja do 24. augusta 1942, kad dolazi za zamjenika komesara brigade; 

Dušan Starčević, Srbin, 22 godine, podnarednik u bivšoj jugosloven-
skoj vojsci, kandidat za člana KPJ, u partizanima od decembra 1941, ofi-
cir za vezu u štabu brigade; 

Bogdan Dukić, Srbin, 25 godina, narednik u vojsci, kandidat za čla-
na KP, u partizanima od decembra 1941, oficir u štabu brigade. 

U brigadi je bilo - po desetooktobarskom spisku278' - 215 rukovo-
dilaca (nisu navedeni intendanti svih bataljona, a ni skojevski rukovo-
277> Biografski podaci u ovom izvještaju nisu kod svih lica precizni. Tako, na pr imjer , za 

Branka Mamulu piše da ima 20 godina, a on je rođen 1921, dakle: ima 21 godinu. 
Za Iliju Radakovića, koji je organizator us tanka u općini Zrmanja i komesar 9. od-
reda, koji je fo rmiran još prije ustanka, piše u rubrici »od kada je partizan« 23. 11. 
1941, a toga je dana, zapravo, doveo Zrmanjsku četu u onda osnivani batal jon »Mar-
ko Orešković Krntija«. I za mnoge druge je netačan d a t u m »od kada je partizan«; 
za neke čak piše da su partizani od 10. 10. 1942 (toga su dana došli u br igadu) iako 
su u NOB od ustanka. Za neke ni zanimanja nisu tačno napisana; tako za podoficira 
Josifa Hajdina piše da je zemljoradnik, baš kao i za pr ivatnog namješ tenika Branka 
Mamulu, ko jemu je i učešće u NOB upisano sa zakašnjenjem od pet -šes t mjeseci. 

278) pryj bataljon »Marko Orešković«: zastupnik komandan ta Mile Marčetić, komesa r Ilija 
Radaković, zamjenik komesara Boško Šnajder, operativni oficir Petar Marić, obavješ-
tajni oficir Arsenije Puača. Drugi batal jon »Pekiša Vuksan«: komandan t Mićo Jović, 
komesar Simo Radaković Sem, zamjenik komandan ta Milan Počuča, zamjenik kome-
sara Jovan Vujnović, operat ivni oficir Janko Rajčević, obavještajni oficir Ferdo Top-
lak. Treći batal jon (kordunaški): komandan t Milisav Dakić, komesa r Milić Dejanović 
(već je bila poslana na redba da preuzme drugi posao na Kordunu , ali novi komesar 
nije do 10. ok tobra postavljen), zamjenik komesara Nikola Božić, operat ivni oficir Jo-
sif Hajdin Joco, obavještajni oficir Jovan Bulat, in tendant Mile Trbojević. Četvrti ba-
taljon (banijski): komandan t Radomir Milojević, komesa r Mile Dukić Grba, zamjenik 
komesara Ivan Radošević, zamjenik komandan ta Đuro Karapandža, obavještajni ofi-
cir Stevo Menićanin, operat ivni oficir Dragan Dabić. Komandir i četa: Jovo Prodano-
vić, Branko Rađenović, Vlado Ciganović, Dušan Čubrilo, Đuro Potkonjak, Mile Poču-
ča, Mile Ljepović, Glišo Božić, Miloš Corda, Mile Dmitrović, Pero Sekulić i Nikola 
Perlić. Komesari četa: Branko Damjanović, Jovo jMarčetić, Pero Cvjetićanin, Stevo Po-
tkonjak, Gojko Milekić, Petar Radeka, Milić Napijalo, Milan Sibinčić, Branko Mamula, 



dioci). Srba je bilo 201, Hrvata 14, seljaka 128, radnika 14, zanatlija 24, 
žanđarma i policajaca 14, podoficira 12, službenika 7, đaka i studenata 
9, intelektualaca 7. Članova Partije je bilo 99, kandidata za prijem u Par-
tiju 29 i simpatizera Partije 6. 

U vrijeme pokreta iz Krbavice, brigada je, konačno, dobila referen-
ta saniteta. Na žalost, još nije bilo liječnika, pa čak ni školovanog bol-
ničara. Za rukovodioca saniteta postavljen je doondašnji zamjenik po-
litičkog komesara 3. kordunaškog bataljona Nikola Božić. Iz 3. bataljona 
je otišao i prvi komesar toga bataljona, tridesetdevetogodišnji Milić De-
janović; on je vraćen na Kordun za političkog komesara odreda, a za 
komesara 3. bataljona 1. NOU brigade Hrvatske postavljenje dotadašnji 
zamjenik komesara Banijskog odreda Milan Ratković. Desetak dana 
kasnije komesar brigade će za Ratkovića kazati da je odmah »pokazao 
dovoljno volje za rad«. Umjesto Božića, kojemu je zamjereno da kao za-
mjenik komesara bataljona »nije mogao i nije toliko mario za partijski 
rad«, za novog partijskog sekretara u 3. bataljonu na partijskoj konfe-
renciji u Prisjeki bit će postavljen jedan od komesara četa u Banijskom 
bataljonu, dvadesetjednogodišnji Pavle Samardžija. Novi su komesari i 
u 2. bataljonu (Simo Radaković, za kojeg je kazano da je »mlad, ali bit 
će priličan vojnik, komesarski rad on će brzo shvatiti«) i u 4. bataljonu 
Mile Đukić Grbo. Komandanti bataljona su izmijenjeni u svim bataljo-
nima. Danilo Damjanović Danić je bio poslan na školovanje u Lapac, 
pa je dužnost komandanta »Marka Oreškovića« preuzeo njego zamjenik 
Mile Marčetić, a za v. d. zamjenika je postavljen Jovo Prodanović. 

Pavle Samardžija, Ivan Baćun, Mišo Čučković. Vodnici: Simo Damjanović, Ilija Bati-
nica, Dušan Sujica, Nemanja Marčetić, Pero Zorić, Pero Dubajić, Grujo Novaković, 
Dušan Batinica, Jovica Zorić, Jovo Bursać, Mićo Čubrilo Zicar, Dmitar Krajnović, Mi-
lan Grbić, Stevo Plećaš, Niko Marinković, Stevo Pjevač, Ilija Ljubojević, Jovo Basarić, 
Milan Lemajić, Miloš Todorić, Dragan Dejanović Musa, Gnjatija Janjanin, Đuro Šemu-
lija, Mihajlo Krivokuća, Nikola Štakor, Stevan Vučković, Mihajlo Vukobratović, Đuro 
Hajdin, Jovan Miljević, Đukan Martinović, Nikola Sukunda, Mićan Bogićević, Milan 
Crnojević, Milan Janjanin, Mate Gajdek i Đuro Grivić. 
Politički delegati vodova: Nikola Bujić, B ranko Pećanac, Božo Sijan, Draga Grubor , 
Jovo Bogunović, Ilija Zorić, Mirko Dubaić, Pero Rađenović, Pajo Papković, Jovo Co-
pie, Petar Ljuština, Nikola Vučković, Joso Bubaš, Jure Brmbolić, Nikola Zagorac Pe-
kulin, Ilija Grbić, Nikola Pjevač, Marko Todorović, Nikola Zagorac Kobac, Dmitar 
Vuić, Mirko Polojac, Mićo Vučinić, Jovo Novaković, Miloš Duda, Jovan Kresojević, 
Đuro Lisac, Jovo Hajdin, Petar Svrabić, Milan Knežević, Josip Bros. 
Desetari: Dušan Obradović, Lazo Čanak, Jovo Batinica, Gojko Kukić, Stevo Damja-
nović, Ilija Mirković, Branko Marčetić, Dušan Marčetić, Đuro Mirković, Radica Po-
porić, Ilija Grbić, Dako Zorić, Božo Pilja, Dušan Drča, Dušan Rađenović, Slavko Vein, 
Mirko Grbić, Petar Grbić, Rade Milanović, Milan Baškot, Simo Baškot, Perica Pavlica, 
Živko Novaković, Mirko Lasković, Jakov Petrlić, Mirko Resnik, Nikola Mišćević, Ni-
kola Počuča, Nikola Dejanović, Đuro Ljubojević, Đuro Njegomir, Nikola Mišćević, 
Đuro Pjevač, Jovo Vuksan, Sava Obradović, Petar Orlović, Mile Pjevač, Nikola Pjevač, 
Gojko Korica, Milan Vitas, Nikola Njegovan, Marin Savić, Milić Kartalija, Đurađ Mr-
konjić, Nikola Stojaković, Mirko Gaćeša, Mile Mađerčić, Miloš Đurić, Dušan Karan, 
Mihajlo Pajić, Milorad Sipić, Miloš Šimulija, S tanko Ciča, Milan Mrkonić, Vaso Vila, 
Miloš Miljenović, Mihajlo Novkovič, Stevo Bjelivuk, Milovan Miljenović, Dragan Cr-
nojević, Ilija Bjelajac, Dušan Tintor, Ivan Babić, Milan Todorović, Milan Sekulić, Petar 
Trkulja, Mile Vukosavljević, Jovo Hrkić, Stevo Hrkić, Stevo Sabljak, Jovan Tomić, Ste-
van Domazet, Milan Bašić, Ljuban Tintor i Božo Stojković. U takozvanoj rezervnoj 
četi vršilac dužnost i komand i ra je bio Dragan Crnojević, a komesar Drago Ožegović 
rani je komesa r čete u 1. batal jonu. Vodnici su u toj četi Dušan Vuković, Milan Pribić, 
Mićo Lemaić, a delegati Dragan Njegovan, Miloš Peškir i Miloš Petrović. Desetari: 
Svetozar Vojnović, Milan Paunović, Ranko Samardžija, S tanko Petrović, Jovan Milet-
ković, Dušan Stapar, Dragutin Repak, Čedo Čurtan i Vlado Mikulić. 



Inž. Mićo Jović je od 15. septembra komandovao 2. bataljonom. Iz 3. 
kordunaškog bataljona je prvi komandant otišao još u augustu, a s ba-
taljonom je od tada izuzetno uspješno komandovao Milisav Dakić, »au-
toritativan, pošten, karakteran«, komandant - po ocjeni komesara bri-
gade - kakvog »partizani vole i poštuju«. Taj čovjek izuzetnih kvaliteta, 
poznat po herojstvu, ali i po prostodušnosti, možda stoga što je krio 
svoje različite sposobnosti i što je redovno isticao druge, čak i onda kad 
je bilo normalno da ispoljava svoj značaj, ostavio je na komesara bri-
gade dojam kao da »nije naročit vojnik« i da »nema one odrešitosti i 
vojničke tačnosti«.279' U Četvrtom bataljonu, koji je - po ocjeni kome-
sara brigade Uroša Krunića - »najbolje napredovao od svih bataljona 
u pogledu vojničkog i političkog rada«, uspješno je komandovao dva-
desetčetvorogodišnji Radomir Milojević Rade, bivši podoficir, od onih 
za koje se govori da su »količedni toli lijepi i junačni«. Njegov štab je 
bio »mlad, ali dobar, upravo najkompaktniji«. 

Na petodnevnom odmoru, koji je bio protkan izuzetno dinamičnom 
političkom aktivnošću, kulturno-prosvjetnim djelovanjem, priredbama, 
zborovima, konferencijama, ali i vojnim smotrama, 1. brigada Hrvatske 
se pripremila za nove, velike marševe i podvige. Njen Prvi bataljon će 
iz Krbavice krenuti s novom zastavom, koju je krntijašima na dar - u 
znak sjećanja na njihov prvi dolazak u Smiljan ujesen 1941. godine - iz-
vezla omladina Smiljana. Zastavu je iz ruku starog revolucionara i ro-
bijaša Mile Počuče Čiče primio prvi zastavničar »Marka Oreškovića« 
Danja Bogunović, čuven po hrabrosti i snazi, a kad on bude ranjen za-
stavu će preuzeti oholo lijepi, nekoliko centimetara viši od 2 metra, 
Dragan Brkljač. 

U brigadi je tada, zajedno s Dopunskom, odnosno rezervnom če-
tom, koja će se do kraja oktobra potpuno istopiti popunjavajući pro-
rijeđene redove u borbenim jedinicama, bilo »oko 1200 boraca sa oruž-
jem ili bez«. U septembru i oktobru izvršene su velike popune. U pro-
tekla tri mjeseca poginulo je 56 boraca, a ranjenih je bilo 110.28O) U mi-
nulom periodu, od osnivanja, brigada je - ako računamo samo pokrete 
od mjesta do mjesta, bez borbenih manevriranja i posebnih zadataka 
nekih njenih dijelova - prešla oko 700 kilometara. 

U Krbavici je očekivana znatnija popuna brigade. Još 18. septembra 
od štaba Grupe odreda Lika štab 1. operativne zone je zahtijevao: 

»Za popunu partizanskih jedinica mobilišite sa vašeg teritorija 160 
ljudi, koji da ne budu mlađi od 18 ni stariji od 30 godina. Ovo ljud-
stvo. .. bit će upućeno: I Udarnoj Partizanskoj Brigadi Hrvatske 70 ljudi 
sa 30 pušaka... Mobilisani da ponesu sa sobom po mogućstvu 2 para 
veša i po jedne nepodašivene coklje (u Brigadi ima kože).«281) 

Tih dana u brigadu je stigla i popuna iz Banije - 30 omladinaca.282) 

Više njih je svrstano u »Pekišu Vuksana«, jer je to bio najmalobrojniji 
bataljon 1. brigade. 

*79) Zb. NOR, IX/2, 238 
280) To su podaci iz izvještaja od 10. 10. 1942, ali ako je suditi po pr ikupl jenim podac ima 

i?, spiska mrtvih, gubici su bili veći. 
28 » AVII, 1467,42/4. 
282> Isto, 1468,43/3. 

Najviše je novih boraca u Krbavici došlo u »Marka Oreškovića«, 
tako da se taj bataljon po broju boraca izjednačio s 3. kordunaškim ba-
taljonom. Istina, komesar brigade u jednom izvještaju kaže da je »I ba-
taljon brojčano najveći«, no na narednoj stranici istog izvještaja donosi 
podatak: »III bataljon, pored bataljona 'Marko Orešković', najbolji po 
borbenosti, a i po broju partizana najjači«.283' U istom izvještaju Uroš 
Krunić je pisao da je »popuna 'Marka Oreškovića' uglavnom do sada 
vršena uvijek sa partizanima iz kotara Lapačkog«. To je samo donekle 
tačno, mada je 8. oktobra komesar Radaković doveo 30 Lapčana. Ali go-
tovo trećina krntijaša su bili iz zrmanjske općine kotara Gračac, a od 
juna je bilo i više od dvadeset Bruvanjaca i Koreničana. 

U vrijeme prvog odlaska brigade iz Like, baš onda kad je bilo vrlo 
uočljivo kako »svijest partizana u našoj brigadi postepeno i osjetno 
jača«,284' na štab brigade su iznenađujuće djelovali zahtjevi velikog broja 
boraca »Pekiše Vuksana« (»ima takvih drugova čak i među komandnim 
osobljem«) »koji su željeli pošto-poto da se puste na otsustvo«.285' Uroš 
Krunić će 28. oktobra pisati kako su prvi komandant i prvi politički ko-
mesar bataljona. Momčilo Novkovič i Damjan Vujnović, obećali borci-
ma »da će ih štab brigade, kao i oni, pustiti masovno na otstustvo«.286' 
Krunić kaže da su »ovu pojavu jedva djelimično spriječili«, pri čemu na-
glašava kako su »i sami partizani ostalih bataljona kritički to popratili, 
što je imalo vidnog uspjeha«.287' No, čini se, ipak je odliv ljudstva iz »Pe-
kiše Vuksana« bio vrlo velik, djelimično zbog gubitaka, a djelimično i 
zbog toga što se dosta boraca, koji su liječeni kod kuće, ranjeni ili ob-
oljeli, ili su bili pušteni na odsustvo, dugo nisu vraćali u bataljon. U no-
vembru će novi komandant »Pekiše Vuksana«, Ilija Palija i komesar, 
Simo Radaković, o tome pisati štabu brigade, a štab brigade štabu up-
ravo osnovane divizije, 288' upozoravajući da je »bataljon 'Pekiša Vuksan' 
dosta mali brojčano,« zbog čega je potrebno izvršiti popunu, a »naro-
čito da se povuku drugovi koji su sposobni i koji su se prije nekog vre-
mena nalazili u bataljonu«. Brojno stanje »Pekiše Vuksana« će se po-
četkom jeseni tako naglo smanjivati da su morali »desetar i delegat i 
vodnik stražariti«; u bataljonu je, naime, zbog velikih gubitaka, a bez po-
pune, bilo »skoro više komandujućeg kadra nego vojnika«. Uoči formi-
ranja 6. divizije samo iz »Pekiše Vuksana« bila su u bolnicama i na 
oporavku kod svojih kuća 94 borca.289' 

283) Isto, 103B, 40-1/6 . 
284) zb . NOR, IX/2,233. 
285) Isto. 
286) Isto. 
287) Isto, 234. 
288) Isto. ' 
289) AVII, 800, 7-3. 

Brigada na Baniji 
(11. oktobar - 1. novembar 1942) 

Lika ja prije jeseni 1942. imala tri brigade, a Kordun, Banija i 
Dalmacija po dvije. »Formiranjem brigada i njihovim ospo-
sobljavanjem za djelatnost kao operativnih jedinica, stvoreni 

su na našem terenu uslovi za opsežnije operacije«, ustvrdio je početkom 
oktobra Glavni štab.2901 S 1. brigadom je Glavni štab računao kao s jed-
nom od pet brigada operativne grupe Glavnog štaba, koja će, neposred-
no pod komandom Glavnog štaba, uzeti učešća u predstojećim krupni-
jim operacijama.290 Može biti da je Glavni štab, planirajući akciju te 
grupe brigada, postupio po Titovom savjetu da se organizira »jedno 
dublje prodiranje u Hrvatsku kako bi se partizanskim pokretom obuh-
vatila cijela ta pokrajina«.2921 

Uoči povjesne sjednice CK KPJ na kojoj je, na Oštrelju, 18. oktobra, 
rješavano i o dvije osnovne operacije proleterskih, krajiških i hrvatskih 
brigada, s dijelom snaga prema Grahovu i sjevernoj Dalmaciji, a s di-
jelom u dolinama Une i Korane, i o formiranju divizija, to jest o pre-
rastanju partizanskih jedinica u suvremene operativne jedinice, u Na-
rodnooslobodilačku vojsku, kao i o uspostavljanju narodnooslobodilač-
kog pokreta u državu - o sazivanju Antifašističkog vijeća narodnog os-
lobođenja Jugoslavije i stvaranju vlade narodnooslobodilačkog pokreta, 
Glavni štab Hrvatske je obavjestio Vrhovnog komandanta da je na sa-
vjetovanju u Drežnici Banija izabrana »za teritoriju naših neposrednih 
operacija«. Komandant GŠH Ivan Rukavina u izvještaju poslanom Vr-
hovnom štabu 12. oktobra objašnjava kako »Banija predstavlja sektor 
koji je vojnički i politički najpovoljniji za krupnije operacije«. Lika ne 
dolazi u obzir: nema prostora za krupnije operacije. U Lici »partizanske 
jedinice posvuda djeluju osim na uskom pojasu uz željezničku prugu, 
koju neprijatelj (okupator uz pomoć ustaša, četnika i drugih snaga) vrlo 
uporno brani«. Napadi na željezničku prugu, stalno ponavljani, koliko 
god su bili neophodni, još više su bili iscrpljujući. U tim napadima nep-
rijatelju je otimano malo oružja, a oružje je bilo nasušna potreba. I o 
tome je Titu pisano 12. oktobra: kako napadima na prugu »naše jedi-
nice zadadu neprijatelju teške gubitke«, kako »unište po nekoliko kilo-
metara pruge«, ali i o tome kako » se srazmjerno malo zaplijeni oružja, 
uzimajući u obzir veličinu naših snaga, koje su u operaciji angažovane«. 

U Lici, po shvatanju Glavnog štaba, više nije bilo boračkog poten-
cijala i nije se imalo koga mobilizirati. Možda je to tačna ocjena, ako 
se govori o srpskom življu Like, ali u hrvatskim selima su postojale 

2901 Zb. NOR, V/8,168. 
291> Isto. 
2921 J. B. Tito, n. d. 12,25. 

99 



ljudske i ekonomske rezerve, samo je bilo neophodno jače, ustrajnije i 
smišljenije političko angažiranje. Odustavši od daljih operacija u zapad-
noj Lici, kao i u kotaru Otočac, s uvjerenjem da te operacije i »pored 
velikih žrtava... ne bi vodile nekim znatnijim uspjesima«, Glavni štab 
je u pismu Vrhovnom štabu pohvalio dejstva 1. i 2. brigade, ali je uma-
njio i vojni i politički uspjeh tvrdeći da »te operacije nisu donijele niti 
neku veću količinu oružja, a niti neke naročite mogućnosti mobilizaci-
je«. 

Glavni štab se, začudo, nije opredjelio ni za operacije objedinjenih 
krupnijih snaga 1. operativne zone na Kordunu, mada je u razmišljanji-
ma o planovima sve vrijeme prisutno shvatanje da bi razbijanje »kori-
dora koji odvaja Liku od Korduna značilo velik vojnički uspjeh«. Up-
ravo na tom koridoru, gdje se 1. brigada okušala u dane svog formi-
ranja, neprijatelj je »veoma aktivan«: »vrlo su česti ispadi ustaša i do-
maćih naoružanih bandita, pri čemu ubijaju i pljačkaju sela našeg os-
lobođenog teritorija«. To što je neprijatelj na tom koridoru »veoma ak-
tivan« kao da je zbunilo Glavni štab. 

Glavni štab je, dajući zadatke grupi brigada, smatrao da je »nepri-
jatelj prilikom svoje posljednje ofanzive na Baniju ostavio niz garnizona, 
koji nisu naročito utvrđeni« i vjerovao je da će biti razmjerno lako os-
vojivi, posebno što su »u tim garnizonima u većini domobranci, koji su 
za vrijeme ofanzive javno manifestovali svoje simpatije za partizane«. 
Osim kalkuliranja s domobranskom neborbenošću (»uopće su domob-
rani pokazali da nisu naročito spremni za borbu protiv partizana«), 
Glavni štab je računao da bi u Baniji »momenat iznenađenja mogao biti 
odlučan za uspjeh operacije«. Pokazat će se da »momenat iznenađenja« 
neće »biti odlučan za uspjeh operacije«, a pokazat će se da ni domob-
rani i nisu onako neborbeni koliko se to vjerovalo. No u svakom slu-
čaju, planirajući operacije u Baniji, Glavni štab je razložno računao da 
bi uspjelim pohodom »otežali promet, a eventualno i presjekli puteve 
Petrinja - Bosanski Novi i Petrinja-Kostajnica, koji su neprijatelju sada 
naročito važni«. Istovremeno, računalo se da bi »veći uspjesi povratili 
povjerenje naroda u naše snage«, mada će se pokazati da to narodno 
povjerenje i nije »bilo pokolebano odlaskom naših snaga (s Banije) pri-
likom posljednje neprijateljske ofanzive».293' 

Prva NOU brigada Hrvatske je na Baniju krenula ujutro 11. oktobra 
poslije smotre u Vujinovim Glavama. Uz prethodno objašnjenje koman-
danta zone, da »Banija predstavlja sektor koji je vojnički i politički na-
jpovoljniji za krupnije operacije«, s nerazložnim uvjerenjem da se do-
mobrani na Baniji neće angažirano boriti protiv partizana, jer su već 
»javno manifestovali svoje simpatije za partizane« i da će »nekoliko 
mjesta s jačim neprijateljskim garnizonima«, kao što je Glina, biti raz-
mjerno lako osvojiti, brigadi je 10. oktobra naređeno da krene »prav-
cem Plitvička jezera - Močila, gdje će preko komande područja Kordun 
stupiti u vezu sa Glavnim štabom Hrvatske« i »dobiti naređenja za dalji 
rad«.294) U 7 sati 11. oktobra brigada je krenula naznačenim pravcem, 
da bi - uz zadržavanje, radi partijske konferencije i savjetovanja u Pri-
293> Zb. NOR, V/8,170. 
294> Isto, 65. 

sjeki na Petrovoj gori - 18. oktobra stigla na Baniju. U Klasniću je bri-
gadu čekalo zadivljujuće iznenađenje: sve živo i zdravo izišlo pred izdu-
ženu kolonu od gotovo 1100 boraca. Poredale se žene i omladinke uz 
cestu ušorenog sela, iznijele pečenja i kolače, sireve i voće, pekmez i 
boce s rakijom... »De, dijete« - čuju se ustreptali glasovi dobrote i ra-
dosti: »Uzmi, srećo, od srca je«, »Uzmi, druže, sve treba da dijelimo!« 
Nikola Đurđević, vodnik u 1. četi 1. bataljona, kasnije će često hvaliti 
Klasnić: »Našopalo nas kao ćurke s orasima!« 

Obaviješten o Klasniću i dočeku 1. brigade, sekretar CK KPH Vlado 
Popović je Titu pisao: 

»Naše brigade uživaju veliku popularnost u narodu. Kada je I bri-
gada pošla na Baniju, seljaci su jedne općine čistili cestu u dužini od 
5 kilometara za defile Brigade i donosili poklone borcima.«295' 

U Klasniću je brigada obaviještena o tome da joj, s drugim snaga-
ma, predstoji napad na ustaško-domobranski garnizon u Glini. Dva 
dana se brigada zadržala u Klasniću, čašćena, a zatim je, dan uoči pla-
niranog napada, sve vrijeme praćena kišom i jakim vjetrom, prešla u 
Drenovac, na obali Bručine, desetak kilometara jugoistočno od Gline. 

Na Baniji su se tih dana zatekle i dvije banijske brigade, 7. i 8, te 
5. kordunaška NOU brigada. Druga lička je ostala na Kordunu, angaži-
rana u borbama na Perjasici i, potom, u neposrednoj blizini Karlovca. 
Za združene snage, to jest za grupu od četiri brigade, Glavni štab Hr-
vatske je obrazovao jedinstveno rukovodstvo - Operativni štab: Ivan 
Gošnjak je bio komandant, Đuro Kladarin politički komesar, Perica 
Kleut zamjenik komandanta, Đoko Jovanić operativni oficir, Simo To-
dorović obavještajni oficir, Dušan Starčević oficir za vezu, Rade Bulat 
oficir štaba i Adam Vladić intendant.296' Taj je štab 21. oktobra izdao za-
povijest za napad na Glinu. 

Prvoj brigadi je naređeno da, »ojačana sa 2 teška bacača i jednim 
protutenkovskim mitraljezom«, koji je bio zaplijenjen u Pazarištima, tre-
ba »sa jednim bataljonom likvidirati neprijateljsko uporište na Kozari-
ci« i »zauzeti željezničku stanicu« (štab brigade će taj zadatak povjeriti 
3. bataljonu), sa 1. i 2. bataljonom »probiti se od Majskih Poljana preko 
potoka Maje, sa zadatkom da se osvoji neprijateljska baterija kod klao-
nice i probije u centar grada, u kome likvidirati uporište i zaći sa leđa 
duž rječice Maje i željezničke pruge«. Četvrti, banijski bataljon, jedini 
čiji su borci dobro poznavali Glinu, neće biti uključen u napad: zadržan 
je »između sela Jukinca i Prekopa u cilju osiguravanja ceste Petrinja -
Glina od nadiranja neprijatelja«.297' 

Dvije banijske brigade, 7. i 8, kao i 5. kordunaška, po naređenju 
operativnog štaba Grupe, uglavnom su raspoređene na prilazima Glini: 
kod Gređana, prema Topuskom, raspoređen je bio dio snaga 7. brigade, 
od Gore prilaze zatvara 8. brigada, uz zadatak da, ako bude moguće, 
»likvidira neprijateljska uporišta kod Graberja i na Perkovića Brdu«, a 
lijevo od 8. brigade raspoređena je kordunaška 5. brigada prema nep-
rijatelju u Hrastovici i Cepelištu. Jedan bataljon 5. brigade je bio 
295> isto, IX/2, 290. 
296> Isto, V/8,225. 
297> Isto, 277. 

u rezervi štaba Grupe, a dva bataljona 7. brigade su uključena u borbu 
za Glinu sa zadatkom da »prodru od Jukinca, likvidiraju neprijateljsko 
uporište na rijeci Maji i da se probiju u sjeverni dio grada u cilju čiš-
ćenja neprijateljskih uporišta sjeverno od grada i u samom gradu«, a za-
tim »preko sajmišta da prodiru u zapadni dio grada i očiste neprijatelj-
ska uporišta«. 

U zapovjesti operativnog štaba Grupe brigada rečeno je da u Glini 
»neprijatelj raspolaže sa oko 650 vojnika, od koga broja jedna satnija us-
taša, a ostalo domobrani«, i da »neprijatelj raspolaže jednom baterijom 
od 4 topa, koji se nalaze kod klaonice, i 4 teška i 8 lakih bacača«, a 
da je »ljudstvo naoružano mitraljezima, puškomitraljezima i karabini-
ma«. Nije kazano da su u Glini dijelovi zloglasne bojne Ivana Mraka i 
dijelovi 1. oružničke pukovnije. Pokret Grupe brigada pratilo je uvjere-
nje Glavnog štaba Hrvatske da su domobrani više skloni partizanima 
nego ustašama i da samo traže pogodnu priliku za predaju. 

Mada ustaše priznaju oktobra 1942. godine da je u njihovoj »drža-
vi«, Endehaziji, »obće stanje jako zabrinjavajuće radi sve jače i jače dje-
latnosti komunističko-partizanske«, tako da »oružničke postaje uslied 
slabe jačine nisu u stanju obraniti ni mjesta svoga stanovanja, a kamoli 
svoja područja«, ipak je valjalo računati na to da će Glina biti do po-
slednjeg ustaše branjena. 

Dok je, 21. oktobra, vršeno izviđanje terena u prisustvu svih ko-
mandira i komandanta, Prva brigada je bila u Klasniću, 18 kilometara 
jugoistočno, na sjeverozapadnim obroncima Šamarice. Dvadesetak sati 
prije napada, planiranog za ponoć u noći 22. i 23. oktobra, 1. brigada 
se pomjerila desetak kilometara na sjever, u dolinu Bručine, u selo Dre-
novac, koje je od Gline udaljeno gotovo koliko i Klasnić tako da će je-
dinice ući u borbu već uočljivo zamorene dosta napornim maršem pre-
ko Majskog Trtnika, Ravnog Rašća, Roviške, Crnog Luga i Maje. 

Onih je dana bilo dosta kiše, a popodne 22. oktobra počeo je sna-
žan pljusak. Zbog toga ni jedan bataljon nije bio na polaznim položa-
jima u dogovoreno vrijeme i napad ne počinje po naređenju štaba Gru-
pe brigada u 24 sata 22. oktobra, nego u 1. 45 23. oktobra. 

U izvještaju operativnog štaba Grupe brigada kaže se da su »bata-
ljoni uspjeli bez žrtava preći kanal« i da su, zahvaljujući dobronj planu 
operativnog štaba u kojem je »utvrđeno najslabije mjesto u odbrani 
neprijatelja«, uspješno izvršili napad, tako da je »upad u grad potpuno 
uspio«. Budući da je plan operativnog štaba »bio pravilan« i da je 
»upad u grad potpuno uspio«, Glina bi u noći 22. i 23. oktobra bila za-
uzeta, a neprijatelj uništen, samo »da smo imali iskusne komandante i 
komandire«,298' odnosno - što će pisati komesar Grupe Đuro Kladarin 
- da je komandni kadar umio u samom mjestu »držati jedinice na oku-
pu«.299' Operativni štab će čak i za teško podilaženje polaznim položa-
jima okriviti niže komande, a nije uzeto u obzir da je potok Maja po-
stao teško savladiva bujičava rijeka i - što se od zarobljenika moglo sa-
znati - da je neprijatelj u Glini znao da će u noći 22. i 23. oktobra us-
lijediti partizanski napad. Operativni štab kaže da je »neprijatelj sa 

Isto, 315. 
299) AVII, 1467A, 21/7. 

Jukinačkog mosta pobjegao« početkom napada i da se - zahvaljujući 
tome što »su naši bili spori i nisu dovoljno polagali pažnje na to nep-
rijateljsko uporište«, brzo snašao i »sa jednom satnijom uspio zauzeti 
sve okolne zgrade oko Jukinačkog mosta«. Zapravo, sve su te zgrade ot-
prije utvrđene za otpor, a posade u njima su pojačane uveče 22. oktobra 

Preko Jukinačkog mosta, sa zadatkom da osvoje bateriju topova 
kod klaonice, nastupao je »Marko Orešković«, i - desno od njega - pre-
ma centru grada »Pekiša Vuksan«. Bilo je razložno očekivati da na Gli-
nu napada i 4. banijski bataljon. Banijci su zaista 22. oktobra inzistirali 
da njihov bataljon bude u špici napada. Oni su bolje od ostalih znali 
i prilaze gradu i grad. Lakše bi se snalazili od Ličana i Kordunaša. Štab 
brigade je drugačije mislio: računao je na neiskustvo velikog broja no-
vih boraca 4. bataljona, a pri tome se govorilo i o mogućoj osvetolju-
bivosti. Zbog toga je u špicu napada, lijevom stranom Jukinačkog mos-
ta, sa zadatkom da osvoji bateriju topova, poslan »Marko Orešković«, 
da bi se u gradu spojio s 2. bataljonom, koji je prodirao prema crkvi 
od željezničke stanice, povezan desnim krilom s dijelovima 7. banijske 
brigade. Treći bataljon je napadao Kozaricu i blokirao željezničku sta-
nicu. 

Uvjeti u kojima je organiziran i provođen napad bili su krajnje ne-
povoljni za napadača. A kako je napad tekao, nepovezan, s mnogo nes-
nalaženja, bez mogućnosti da se aktiviraju rezervne snage, to su se ele-
menti nepovoljnosti uvećavali. Uroš Krunić će u komesarskom izveštaju 
pisati kako je uočio »mnoge greške u našoj jedinici« i kako je »štab sla-
bo odgovorio ulozi rukovodioca«. Za najstariji i - po mnogim ondaš-
njim ocjenama odlučujući faktor - najuspješniji bataljon, je rekao:»Cio 
1. bataljon je podbacio«.300' Mile Marčetić je one noći zajedno s kome-
sarom Ilijom Radakovićem dobro organizirao napad, sam je trčao od 
čete do čete, pokušavao ja na sve načine da poveže ćete kad su prešle 
most i prodirale u grad, ali rezultati će biti tako mali, da će gotovo bez 
prigovora biti prihvaćena ocjena komesara bataljona: koliko god je 1. 
bataljon »borben i politički svjestan« u Glini je doživio neuspijeh, jer 
je bio »slabo rukovođen«. U analizama nije spomenuto strašno stanje 
neba i zemlje, nije uzet u obzir silni zamor boraca, koji su morali Maju 
preplivavati, nije se govorilo o tome kako ni Marčetić ni itko od krnti-
jaša ne znaju čvorne tačke neprijateljskog rasporeda, a baš to će se os-
vetiti bataljonu kad ne postavi osiguranja prema ciglani, odakle je tučen 
ubitačnom vatrom. 

Prvi je one noći ranjen Ilija Damjanović iz 1. čete 1. bataljona, puš-
komitraljezac. Metak mu je otvorio trbušnu duplju. Zastenja mladić bol-
no: »Drugovi moji, ostade ja brez sebe!« - a kad ga jedan od onih, koji 
su prethodnog jutra primljeni u Partiju, Nikola Đurđević, htjede izvući 
iz vode i odvesti na obalu, nije se dao. Sam se vratio. Kasnije je tu i 
zatečen u nesvijesti, s iglom u ruci. Pokušao je zašiti ranu. Da je brigada 
imala liječnika, moglo mu se pomoći. 

Borba za Glinu je trajala 6 sati. Napadnuti s četiri strane, ustaše su 
vjerovale da ih je »napalo 2000 odmetnika«; vrhovno oružničko zapo-
vjedništvo je obaviješteno da je partizanima »uspjelo ući u sjeverni dio 
30°) Zb. NOR, V/467. 

(pravac napada 7. banijske) i istočni dio mjesta (pravac napada krnti-
jaša), gdje su napadali oružničku postaju i bitnicu«, a u gradu su »za-
palili kotarski sud«.30" 

U Glinu je prodiralo pet bataljona 1. udarne i 7. banijske brigade. 
Bataljoni nisu imali veze, ni vodiča. Mnogi su se gubili u gradskom pro-
storu. Ipak, i sa sjevera i sa istoka klin napada je prodirao prema cen-
tru Gline. No, kako su čete bile rasute po udarnim grupama, snaga 
prodora je jenjavala, a otpor je rastao. Zbog toga kuriri 1. bataljona u 
dva navrata trče do štaba brigade tražeći pomoć. Štab 4. banijskog ba-
taljona, zabrinut zbog sporog prodiranja u grad, tražio je da se i taj ba-
taljon uključi u borbu. Štab brigade nije ni to prihvatio, jer je iz Ope-
rativnog štaba javljeno da su snage određene za napad dužne da same 
riješe situaciju u Glini. A bataljoni u Glini su se iz sata u sat sve više 
iscrpljivali, nitko nije uspio da načete energije objedini, snaga je trošena 
tamo gdje se ništa nije moglo riješiti, pa je u osvit dana moglo samo 
da se donese jedno rješenje: povlačenje. 

U kritici djelovanja rukovodstava i jedinica 1. udarne brigade Ope-
rativni štab je ustvrdio da dva prva bataljona 1. brigade »nisu predstav-
ljali nikakvu udarnu snagu«. Posebno je kritikovan »Marko Orešković«, 
koji je »imao odmah u početku znatne gubitke«, a nije osvojio topove 
»pomoću kojih bi mi lako pročistili sa svim drugim neprijateljskim upo-
rištima«. Za 2. bataljon je rečeno da je »bio skoro potpuno pasivan«, od-
nosno da je »ušao u ulicu gdje većinom neprijatelja nije ni bilo i borbe 
skoro nije ni imao«. Za neprijatelja je rečeno da »je imao dobru tak-
tiku«. Dok su se oko 3 satnije nalazile u rovovima oko Gline, oni su 
imali još 2 satnije koncentrisane u samom gradu i osim njih još oko 
50 ustaša i oko 30 žandara. Te rezervne snage je »bacio na ono mjesto 
koje je bilo najviše ugroženo i zahvaljujući našem nesnalaženju u tom 
potpuno uspio«.302' 

Začudo, oni koji su s autoritetom pretpostavljenih ocjenjivali rezul-
tate napada na Glinu i postupke sudionika napada sasvim su smetnuli 
s uma slabu obaviještenost o neprijateljskim snagama i njihovom ras-
poredu, a nisu uzimali u obzir ni upornost glinskih ustaša, koji su -
kako to 16. novembra 1942. godine piše veliki župan kod ministra unut-
rašnjih poslova Josip Troyer - od uspostavljanja takozvane NDH »pri-
menjivali malo previše drastične mjere«, pa je od njih, među ostalim, 
»oko 400 žena i ljudi kotara vojničkog bilo pobito«.303' Obaviještenost o 
neprijatelju je bila ništavna, a neprijatelj je pak sve znao o partizanskim 
snagama i njihovim pokretima. Ustaško-domobranske jedinice u Glini 
bile su pod komandom 5. gorskog zdruga, kojim je komandovao pukov-
nik Lalić. Toga Lalića su banijski partizani zarobili s glavnostožernim 
pukovnikom Vjekoslavom Klišanićem (kasnije je postao general JNA) 
29. maja između Gline i Topuskog, kod Gređana. Branko Mamula se 
sjeća da je zarobljeni Lalić pričao - navodeći precizne podatke - kako 
je njegov štab od nekog njihovog obavještajca, lugara, saznao sve pod-
atke o pokretima 1. brigade NOV Hrvatske i drugih snaga na Baniji. 

30» Isto, V /32, 466. 
302) Isto. 314. 
303) I s t o , 508. 

Obavijestio ih je i o predstojećem napadu na Glinu: kad će uslijediti i 
s kakvim snagama. Glinski garnizon je o tome odmah obaviješten. Grad 
je alarmiran. A 23. oktobra je - kao što je dogovoreno u štabu 5. zdruga 
- iz Petrinje preko Gore krenula Glini u pomoć čitava bojna, no stigla 
je kad se već 1. brigada povukla od Gline. 

No, dakako, to ne znači da nije bilo subjektivnih grešaka. Nema 
sumnje, i štabovi bataljona su odgovorni posebno kad je riječ o nesna-
laženju u gradu. Ali morali su intervenirati i iz štaba brigade i iz ope-
rativnog štaba Grupe brigada. Uočivši da neprijatelj »ima rezerve svojih 
snaga« i da je »na najugroženije tačke bacio rezervne jedinice«, a da ni 
na jednom pravcu izvan Gline ne dolazi ni do kakve intervencije iz 
okolnih neprijateljskih garnizona, viši štabovi su morali u borbu za Gli-
nu uključivati svoje rezerve, ponajpre 4. banijski bataljon 1. brigade, a 
zatim i dijelove drugih jedinica, jer - to upravo operativni štab Grupe 
kaže - »borbe na osiguranjima nije skoro ni bilo« (tek manji okršaj je 
imala 8. brigada).304' 

Ipak, napad na Glinu, iako nije uspješno završen, ne bi trebalo 
smatrati neuspjehom Grupe brigada Glavnog štaba Hrvatske. To će, uza 
svu kritiku nižih komandi, ustvrditi i operativni štab Grupe, jer bilo je 
nesumnjivo da »ovaj napadaj znači za Baniju jedan veliki događaj; fakat, 
da su partizani došli u centar grada Gline, pomlatili najmanje 50 nep-
rijateljskih vojnika i još veći broj ranili, zapalili sudsku zgradu, te iz Gli-
ne odnijeli neprijateljske puškomitreljeze ne daje toj neuspjeloj opera-
ciji karakter potpunog neuspjeha«.305' 

Nismo imali uvida u izveštaje satnija Mrakove bojne, ni 1. oružnič-
ke pukovnije, pa otud i neznanje o svim neprijateljskim gubicima. No, 
ako se i ne zna broj mrtvih i ranjenih (Vrhovno oružničko zapovjedništ-
vo priznaje da je od oružnika bilo 20 izbačenih iz stroja: 5 poginulih, 
12 ranjenih i 3 zarobljena), pouzdan je podatak iz izveštaja operativnog 
štaba Grupe da je u Glini u noći 22. i 23. oktobra zarobljeno 9 domob-
rana, 1 ustaša i 1 oružnik. Poslije istrage i suđenja, žandarmerijski (oruž-
nički) vodnik, ustaša i jedan domobran su osuđeni na smrt, a ostali do-
mobrani javili su se u partizane.306' Zna se da su Tomo Milić i Sefer Ma-
canović ostali u »Marku Oreškoviću». 

Jedinice operativnog štaba Grupe su imale vrlo velike gubitke: 20 
mrtvih, 40 ranjenih, 2 nestala. Iz 3. kordunaškog bataljona poginuo je 
Pero Matijević. »Pekiša Vuksan« i 4. banijski bataljon nisu imali gubi-
taka. Bataljon »Marko Orešković« je ostao bez osam boraca. Svi su oni 
ostali u pamćenju svojih drugova. Dvadesetdvogodišnji sekretar Partije 
1. čete 1. bataljona Branko Pećanac ušao je i u pjesmu, koja se i sad 
može čuti u selima izvornog toka Une. Kao i mnogi iz stroja Krntijaša, 
bio je nadničar i sezonac; od svoje šesnaeste gradio je ceste, nosio lučke 
terete, učio se kopati tunele. Stasit, mada ne previsok, rano ostario i 
u licu grub, imao je guste obrve nad dječački zamodrenim očima koje 
su uvijek krijesile smijehom. I otac mu je poginuo, od četnika ubijen. 

304> Isto, V/8, 318. 
305> Isto. 
306> Isto, 317. 

Za Branka Pećanca i u bataljonskim džepnim novinama je pisalo kako 
je bio hrabar, bistar i lukav, u smislu da nadmudri i prevari neprijatelja, 
i kako je bio rječit, pokretu u kojem je poginuo najiskrenije odan, mio 
ljudima valjda i stoga što je svaka stvar koju je on kazivao izgledala 
ljepša i veća nego što uistinu jeste. Brankove istine su bile tako bogate, 
čak raskošne, da je ostavljao dojam da iskazuje samo djeliće svog pre-
bogatog znanja. Zaista, u svemu tome je bilo mnogo, mnogo više isk-
renosti i uvjerenja, nego znanja, u smislu obrazovanja. 

Đuro Lavrnjić iz Komića pamti da su Dušan Šujica i Nemanja Mar-
četić, »dva diva od junaštva, dva moja brata rođena, iako su nas raz-
ličite majke rodile«, poginuli pored njega- kad je njihova četa prodirala 
između dviju utvrđenih kuća. Nemanja Marčetić, jak i spretan, bacio je 
na utvrđene ustaše bombu drvarske partizanske proizvodnje. Tu bombu 
su u 1. brigadi zvali »durhauz«. Bomba je pala na krov, odbila se i ek-
splodirala kraj vodnika Marčetića. Nemanja Marčetić i Dušan Šujica su 
tu poginuli; Marčetić od vlastite bombe, a Šujicu je ustaša iz puške po-
godio u čelo.307) Đuro Lavrnjić, ogroman momak dugačkih ruku, bio je 
na tri mjesta ranjen, ali ipak je uspio izvući teže ranjenog dugajliju Iliju 
Bogunovića Zekana. 

Iz 1. brigade bilo je 19 ranjenih. 
Brigada se iz Gline povukla u Rudić, gdje se zadržala do 25. oktob-

ra, a onda se pomjerila malo južnije, u Klasnić. »Usprkos neuspjeha na 
Glini« - uočio je operativni štab obišavši 1. brigadu 25. oktobra - »mo-
ral kod partizana je dobar. Partizani komentiraju kako su zvonili u cr-
kvi u Glini, kako su se šetali ulicama Gline... 308) 

Računajući s visokim moralom boraca 1. brigade, operativni štab 
je planirao da se što prije izvrši prodor prema Trokutu i željezničkoj 
pruzi Zagreb - Beograd. Zbog toga su Perica Kleut i komandant 7. ba-
nijske brigade Nina Maraković 24. oktobra izviđali u rejonu Sunja -
Kostajnica - Dubica, što je od Glavnog štaba Hrvatske 18. oktobra tra-
žio Vrhovni komandant. Bilo je, naime, odlučeno da »do 5. novembra« 
združene snage Operativnog štaba za Bosansku krajinu i Glavnog štaba 
Hrvatske napadnu Bihać, pa bi upravo stoga bilo »vrlo važno da u vri-
jeme oko 1. novembra preduzmete jednu jaču diverziju u istočnom di-
jelu Banije«. Istovremeno je Vrhovni štab tražio od Glavnog štaba »če-
tiri hrvatske brigade« da »napadnemo i zauzmemo Bihać«. '0 Te četiri 
brigade trebalo je - s računom da će napad uslijediti oko 1. novembra 
- »blagovremeno dirigovati prema Bihaću, ali tako da neprijatelj ne sa-
zna za vašu koncentraciju«.310' U Lici, na Kordunu i Baniji tada su dej-
stvovale tri ličke brigade, dvije kordunaške i dvije banijske. Sasvim do-
voljno za ono što je tražio Vrhovni komandant: da dvije budu usmje-
rene na Grahovo, dvije da izvrše »jaču diverziju u istočnom dijelu Ba-
nije« (»Za ovo bi bile dovoljne dvije brigade«, kaže Tito 18. oktobra), 
a tri da uzmu učešća u borbama za Bihać. Glavni štab se, odnosno ko-
307> Osim već spomenut ih - Branka Pećanca, Ilije Damjanovića, Pere Matijevića, Dušana 

Šujice i Nemanje Marčetića - u Glini su poginuli Jovo Miljuš, Pero Ciganović, Nikola 
Desnica i Jandri ja Prijić. 

m> Zb. NOR, V/8, 318. 
*»> J. B. Tito, n. d. 133. 
310> Isto. 

mandant Glavnog štaba se, s Operativnim štabom grupe brigada na Ba-
niji opredijelio i za napad na prugu Zagreb - Beograd u zoni Trokuta, 
i za učešće u bihaćkoj operaciji, ali je, prije »jedne jače diverzije u is-
točnoj Baniji«, odnosno prije pokreta snažne četverobrigadne grupacije 
»prema glavnoj pruzi«, planirao »da se dočepamo jedne bojne«.311' 

Može biti da je upravo u trenu kad je stvoren plan po kojem je 
Operativni štab očekivao »da se dočepamo jedne bojne« i da se potom 
udari »prema glavnoj pruzi«, kamo su već bili poslani u izviđanje Perica 
Kleut i Nina Maraković, stiglo pismo Vrhovnog komandanta. Jer tada 
su za »jaču diverziju« određene samo dvije brigade, Prva i Sedma, ali 
tako da te »dvije brigade ne idu predaleko, tj. prema pruzi«, jer »mogle 
bi zakasniti tamo gdje će biti potrebne uz one ostale dvije«,312' tj. mogle 
bi zakasniti da uzmu učešća u borbi za Bihać. Prije diverzije na pruzi, 
očekivalo se da će 1. brigada s 1. kordunaškom zauzeti Čuntić, ustaško-
domobranski garnizon 13 kilometara južno od Petrinje, na sjevernim 
padinama Šamarice. Zbog toga je, u želji »da se dočepamo jedne bojne, 
dok odlazak prema glavnoj pruzi bi došao poslije«,313' u izviđanje prema 
Čuntiću išao komandant Opsenica s Bogdanom Oreščaninom i grupom 
kurira. Opsenica i Oreščanin su se izjasnili protiv napada na Čuntić. 
Smatrali su da su neprijateljski položaji »vrlo teški za napasti«, a štab 
»poslije neuspjeha u Glini ne smije ići u novi neuspjeh.314' Potom se 
odustalo i od napada na »glavnu prugu«. Operativni štab grupe brigada 
na Baniji je to objasnio pomišlju da bi, »u slučaju brze potrebe tih bri-
gada one mogle stići kasno i ljudstvo će biti izmoreno«.31" Isuviše se 
čekalo, i u tom čekanju, ako i nije angažirana u nekoj akciji na Baniji, 
brigada će biti dovedena u situaciju da se sa zakašnjenjem uključi u bi-
haćku operaciju. 

Prije odlaska s Banije, iz Klasnića, gdje se brigada zadržavala kao 
i uoči napada na Glinu, u 1. udarnoj brigadi Hrvatske je formirana četa 
za vezu. Do tada su u bataljonima i pri štabu brigade postojali kuriri, 
ali ne kao samostalna jedinica; svaki od tih kurira je bio vođen kao bo-
rac u četi. Za komandira čete za vezu postavljen je dotadašnji oficir za 
vezu u štabu brigade, zrmanjski komunist, Dušan Starčević. No, njegovo 
rukovođenje vezom u 1. brigadi će biti kratka vijeka. U vrijeme bihaćke 
operacije, u novembru, kad je reorganiziran Glavni štab, Dušan Starče-
vić će, kao i operativni oficir Joco Njegomir, biti uključen u tehničke 
službe Glavnog štaba, a potom će biti prekomandiran u dalmatinske je-
dinice. Za prvog komesara čete za vezu je postavljen Božidar Jokić. Za-
mjenik komandira je bio Jovo Adžić iz Smoljanca, a zamjenik komesara 
Božo Tonković, iz Studenaca, zagrebački komunist, trgovački radnik, iz-
uzetno komunikativan karakter. Tonković je u decembru 1942. godine 
prekomandiran u bataljon »Marko Orešković«, a dužnost partijskog sek-
retara vezista dobio je dotadašnji delegat mitraljeskog voda 2. bataljo-
na »Pekiša Vuksan« Nikola Zagorac Kobac, dvadesettrogodišnji stolar iz 
Metka. 

:i,1> Zb. NOR, V/8, 318. 
312> Isto. 
313) Isto,319, 

Isto. 
3'5) Isto. 

»Oko 1200 partizana sa oružjem i bez oružja«,316' 1. NOU brigade 
Hrvatske je 28. oktobra krenulo s Banije trasom koja je bila određena 
naređenjem zamjenika komandanta Glavnog štaba Hrvatske Ivana Goš-
njaka: Klasnić, Obijaj, Perna, Krstinja, Veljun... 

Popodne 31. oktobra brigada je zastala u Veljunu, pripremajući se 
za prelazak Korane. Dok je pripremana večera, nešto iza 17 sati, nad 
Veljunom su se pojavili talijanski avioni. Mada je - kako će to biti ka-
zano u izvještaju štaba brigade - »komandno osoblje bilo prisebno«, i 
mada su se borci sklonili i u voćnjacima i šumarcima pritajili, talijanski 
avijatičari su ipak uspjeli uočiti konje i komoru 4. bataljona, pa su Ve-
ljun zasuli bombama. Iz borbenog stroja je izbačeno 28 boraca; 10 mr-
tvih na mjestu, među njima 3 člana Partije, 3 kandidata za prijem u Par-
tiju i sekretar skojevskog biroa - svi iz 4. banijskog bataljona. Poginuo 
je i komandir 1. čete 4. bataljona Milan Dimitrović, po ocjeni zamjenika 
komesara brigade Milana Uzelca Brice, »jedan od najboljih komandira 
u cijeloj brigadi«. Uzelac će čak i 45 dana poslije ove veljunske nesreće 
pisati kako se njeni »osjećaju tragovi«.317' 

316> Isto. 
317> AVII, 102B, 24-*. 

Oslobođenje Slunja 
(2 - 19. novembar 1942) 

Od Klasnića do položaja, koje je 1. brigada trebalo da zapo-
sjedne da bi se uveče 2. novembra - kako je planirano u Vr-
hovnom štabu - uključila u bihaćku operaciju, ima 160 ki-

lometara zaobilaznog puta, više po šumama i kamenjaru, nego po dru-
mu. Očekivano je da 1. brigada, s 2. ličkom, u noći 2. i 3. novembra za-
uzme Ličko Petrovo Selo, Željavu i Baljevac, pa onda da produži, goneći 
neprijatelja preko Rakovice, za Slunj. To je bilo teško ostvariti zbog ne-
potrebnog zadržavanja brigade na Baniji. 

Glavni štab je 1. brigadu na put dug oko 160 kilometara uputio tek 
28. oktobra. Štab 1. operativne zone Hrvatske, kojemu je u prvoj fazi 
bihaćke operacije povjerena komanda nad snagama na lijevoj obali 
Une, tek je na dan početka bihaćke operacije 2. novembra, kad je bri-
gada bila oko 100 kilometara udaljena od polaznih položaja, izdao na-
ređenje za njeno uključenje u operaciju. Primivši to naređenje, brigada 
je usiljenim maršem krenula šumskim stazama zapadno od Slunja prav-
cem Zbjeg - Bjeljevine - Plitvice - Prijeboj. Tek 4. novembra svi bata-
ljoni stižu preko Jezerca u Prijeboj nekoliko kilometara zapadno od Lič-
kog Petrovog Sela. Obaviješteni o uspjesima operativne grupe brigada 
u dolini Une borci su krenuli u oslobođenje Ličkog Petrovog Sela. Oda-
tle, bez odmora, pokret je nastavljen pravcem Vaganac - Drežnik-Grad 
- Rakovica. Dijelove 2. ličke brigade čelo kolone 1. brigade je dostiglo 
tek u Vagancu, gdje je brigadu sačekao komandant 1. operativne zone 
Srećko Manola. U Vagancu je brigadi naređeno da bez zadržavanja 
»krene u potjeru za neprijateljem«318' pravcem Vaganac - Drežnik-Grad 
- Rakovica. U zauzetim selima - kako to obavještava viši štab komesar 
brigade Uroš Krunić - »nije bilo ništa osim mnogobrojno blago koje je 
stanovništvo napuštenih sela ostavilo u paničnom bijegu sa neprijate-
ljem za Slunj«.319' Borbeni kontakt s neprijateljem nije uspostavljen do 
jutra 5. novembra, kad su tri satnije ustaša i domobrana izvršile pro-
tivnapad na Rakovicu. Bataljonske patrole su neprijatelja otkrile tek 
kad je - i to Krunić izvještava - »žestoko pripucao«. Tada su »patrole 
pobjegle prema svojim jedinicama, što je izazvalo komešanje u cijeloj 
brigadi«. Tek u sumrak su se jedinice 1. brigade u potpunosti sredile 
i »učinile jedan nalet pred kojim je neprijatelj pobjegao«, ostavljajući na 
bojištu 13 mrtvih. Prva brigada je imala 1 poginulog i 3 ranjena. 

Dok su bataljoni 1. brigade gonili ustaške satnije prema Slunju, i 
2. ličkoj brigadi je naređeno da se pomjeri u istom pracu. Još za vri-
3I8> Isto, 103B, 40-1/16. 
319> Isto, film 1, su. 324. 

jeme borbi sjeverno od Rakovice, na sastanku komesara Glavnog štaba 
Vladimira Bakarića, pomoćnika komandanta Glavnog štaba Đoke Jova-
nića, komandanta 1. operativne zone Srećka Manole, predstavnika Vr-
hovnog štaba Pavia Ilića Veljka i komandanta grupe ličkih odreda Vla-
de Ćetkovića u Rakovici je odlučeno da dvije prve brigade NOV Hrvats-
ke, uz eventualno sadejstvo 4. kordunaške i 8. banijske brigade, odmah, 
iz pokreta, napadnu i zauzmu Slunj. Za to vrijeme 4. i 8. brigada su pod 
neposrednom komandom komandanta Glavnog štaba Ive Rukavine vo-
dile borbu za Cetingrad, Podcetin, Batnogu i Ponor, zatvarajući istočne 
izlaze iz Slunja. 

Oni koji su 5. novembra u Rakovici odlučivah o tome da se Slunj 
odmah napadne nisu bili u svemu saglasni. Komesar GŠH Vlado Ba-
karić je bio protiv napada iz pokreta: nije Slunj isto što i neutvrđena 
sela iz kojih su ustaše pobjegle 3. i 4. novembra. Objašnjavajući nesla-
ganje s prijedlogom napada na Slunj »iz hoda«, i k tome »s nedovoljno 
snaga«, Bakarić će 9. novembra Titu pisati da »se neozbiljno pristupilo 
izvođenju same akcije«.32® Bakarićeve stavove su prihvatili dva prisutna 
člana Glavnog štaba, Đoko Jovanić i Vlado Ćetković Mali Španac, ali je 
prevagnulo uvjerenje Srećka Manole Ivana i Pavia Ilića Veljka. S Ma-
nolom i Ilićem iskreno su se saglasili štabovi 1. i 2. brigade, uvjereni 
da će njihove snage, pojačane s tenkom, dva topa i dva minobacača u 
jednonoćnom naletu savladati najveći i najutvrđeniji neprijateljski gar-
nizon u dolini Korane. Planeri borbe za Slunj su držali da ustaški gar-
nizon nema ni 1000 ustaša, domobrana, oružnika i naoružanih civila. A 
bilo je više od 1500 ustaša i domobrana (10. ustaška satnija sa oko 600 
vojnika, Slunjski sat 3. pješadijske pukovnije - oko 130 vojnika, vod 
slunjskih oružnika, što »djelatnih«, što »pomoćnih naoružanih samo 
puškama« - oko 200 ljudi, tridesetak ustaša od dvjestopedesetorice tu-
čenih u Ličkom Petrovom Selu, oko 100 »majara« iz Vaganca, 150 iz 
Drežnik-Grada i 150 iz Rakovice, tri voda 33. ustaške bojne i roj 31. us-
taške bojne - oko 200 ustaša). Svaki odrasli muškarac u Slunju je bio 
naoružan i odlučan da dade prilog ogorčenom, dobro organiziranom ot-
poru. S ustašama je - to javlja zapovjednik 10. bojne ustaški satnik Slav-
ko Bednjanec - »izbjeglo bez ičega na područje općine Slunj i Cetin-
grad kotara slunjskog oko 6-8 tisuća duša«.32I) 

U Slunju su ustaše očekivale napad »10-15 tisuća dobro naoružanih 
partizana sa izobiljem streljiva«, vjerovali su da partizanske brigade na-
stupaju sa »haubicama, lakim topovima, teškim i lakim bacačima, te sa 
mnogo teških i lakih strojnica« i »sa tri tenka«, ali se ni pred tako ve-
likim snagama nisu mislili povući, samo ako dobiju »u roku od dva 
dana« pomoć iz Karlovca322) i ako se organizira da im »dolazi Krilaš sva-
kodnevno« spuštajući na kotama 292 ili 301 »samo naboje 7,9 mm i je-
dan dio streljiva za pušku Manliher 8 mm«.323) 

Ustaše u Slunju su se užurbano, sputavajući paniku, utvrđivale i pri 
tome u svim svojim kalkulacijama uvećavale snage napada po pet i 
320> Isto, 31, 38-1. 
321> Zb. NOR, V/9, 400. 
322> Isto, 401. 
323> Isto. 

više puta, a štab snaga u napadu je neprijatelja u Slunju umanjivao u 
uvjerenju da je neprijatelj »u paničnom bijegu i dezorganizovan«. Toga 
uspaničenog neprijatelja, odlučeno je ujutro 5. novembra u Rakovici, 
valjalo je bez odlaganja »slijediti, goniti ga i likvidirati njegova uporiš-
ta«. U toj zapovijesti 1. brigadi je naređeno da treba »nastaviti svoj na-
stupni marš i pripremiti napade na Melnice i Slunj«,324) gdje je - tako 
će izjaviti neki satnik iz 31. ustaške bojne - »oko 20.000 duša, izgubivši 
sve, gladno, golo i boso, i bez krova nad glavom, čekalo svoj sudnji 
dan«. Taj satnik, vidljivo ogorčen, također je izjavio pretpostavljenim u 
Karlovcu kako onom narodu, izbjeglom pred partizanima u Slunj, »nje-
gova ustaška vlast nije mogla pružiti zaštitu i pomoć«, a »dotle su mu 
partizani svojom promidžbom obećavali sve i zvali ga natrag kućama, 
što im je djelimično i uspjelo«.325) 

U planu štaba 1. operativne zone za napad na Slunj bilo je mnogo 
nerealnog i mnogo previda, baš kao što ih je bilo dosta od početka pla-
niranja borbi u Hrvatskoj u okviru bihaćke operacije. Tako je bilo i sa 
pomjeranjem 1. hrvatske brigade prema Ličkom Petrovom Selu i Biha-
ću, kad je ta brigada bila od tog rejona udaljenja od nekih drugih bri-
gada. Bilo je logičnije da se - kao što to Vrhovni komandant planira 
- 1. brigada u bihaćku operaciju uključi tamo gdje se i nalazila u istoč-
noj Baniji. A kad je već povučena na jug, nitko se nije potrudio da skra-
ti njeno nepotrebno manevriranje po sjevernoj Lici: bilo je mogućnosti 
da se 1. brigada zaustavi negdje u rajonu Močila i da odatle, udarajući 
bočno u neprijatelja koji je odstupao pred 2. ličkom brigadom , izvrši 
napad na Rakovicu ili na satnije koje bježe od Rakovice prema Slunju. 
No, mladi partizanski štabovi, čak i onda kad su u svom sastavu imali 
iskusne Špance ili školovane oficire, tek su se učili voditi operacije ve-
ćih razmjera. 

U operativnom štabu, koji je trebao da objedinjava sadejstva 1, 2. 
i 4. brigade, osim Srećka Manole, bili su i Vlado Ćetković, Đoko Jovanić 
i Mile Uzelac. Komandant je Manola. Njemu će, u pismu Vrhovnom šta-
bu, komesar Glavnog štaba Hrvatske dr Vladimir Bakarić zamjeriti što 
nije organizirao veze među jedinicama, niti je dogovorio sadejstvo sna-
ga, tako da se »akcijom nije moglo rukovoditi iz Operativnog štaba«.326) 

Kasnije će u analizama biti kazano kako »ozbiljnih vojnih i politič-
kih priprema gotovo nije ni bilo« i da se tek »usput, na maršu i kratkim 
zastancima, nastojalo kod umornih boraca podstaći borbeni elan i tak-
mičarski duh između boraca i jedinica, s obzirom da je bilo u toku tak-
mičenje u čast 25-godišnjice oktobarske revolucije«.3271 

Ali, i bez velikih priprema, kod boraca i rukovodilaca 1. brigade bila 
je jasno uočljiva želja - koja je, očito, ponijela i komandanta zone u nje-
govom opredeljenju da se Slunj napadne i bez temeljitih priprema i bez 
svježih snaga - »za akcijom u kojoj bi se I Brigada rehabilitovala«.328' 
324> Iste 64. 
325> AVII, 15, 18/1-9. 
326> Isto, 3A, 38-1. 
327) Isto, 103B, 40-3/16. 
328> Isto, f. 1, sn. 324. 

U komesarskom izvještaju »za vrijeme od 28. X do 16.XI 1942« bit će 
kazano da su u 1. brigadi »partizani bili upoznati sa činjenicom da će 
najbolju čestitku uputiti sovjetskom narodu i Crvenoj armiji ona jedi-
nica koja ovih dana postigne najviše uspjeha, zatim koja najviše postig-
ne u svom vlastitom uzdizanju kako vojnom tako i političkom«. I prije 
borbe i za vrijema borbe za Slunj takmičenje je bilo provođeno i među 
borcima pojedinačno, kao i među bataljonima i brigadama.'29' 

Prema planu napada, Prva je trebala udariti na Slunj preko Melni-
ce, Druga je bila raspoređena iza nje, s tim što će »kod Cuić Sela na-
pustiti cestu Rakovica - Slunj, te sa jednim bataljonom pročistiti selo 
Lađevac, a sa tri bataljona nastupiti kroz selo Lumbardenik desnom 
obalom Slušnice i sa dva bataljona pripremiti napad na Slunj u zajed-
nici sa I brigadom«. U napad je trebala biti uključena i 4. kordunaška 
brigada, koja je nastupala Slunju s istoka. 

Naređeno je da napad na svim pravcima nastupanja počne u 22 
sata 6. novembra, uz osiguranja prema Furjanu, Ponorima i Blagaju. U 
planu štaba brigade 330) 2. bataljon »Pekiša Vuksan« je imao zadatak da 
napadne i zaposjedne Malu Melnicu (k.471), pa onda »da se spusti sa 
svojim desnim krilom na cestu Slunj - Rakovica u selu Slušnica, gdje 
će se povezati sa snagama II brigade, a sa lijevim krilom uhvatiće vezu 
na Velikoj Melnici kota 518 sa I-im bataljonom», da bi potom upao u 
Slunj s jugozapada. Prvi bataljon »Marko Orešković« je nastupao lijevo 
od »Pekiše Vuksana«, preko Velikih Melnica, desno od 4. bataljona, koji 
je imao zadatak da zaposjedne Pliješ (k.389), s kojeg se onda spušta na 
cestu Primišlje - Slunj. Treći, kordunaški bataljon, koji je poznavao sva-
ku stazu i svaki brežuljak onoga kraja, bio je na krajnjem lijevom krilu 
brigadnog rasporeda, Slunju na sjeverozapadu, gdje s jednom četom za-
posjeda položaje između ceste od Primišlja i Korane, a s glavninom sna-
ga, čvrsto vezan s 4. bataljonom, »energično napada kotu 292, istu lik-
vidira ili je jače blokira i produžuje napad prema uglu gimnazije i Ko-
rani«. Dvije čete »3. bataljona su potom trebale preći na desnu obalu 
Korane, istočno od Zečeve Varoši, »da pročiste selo Taborište«, sjever-
no od Slunja, i da zatvore prilaze od Blagaja i Blagajskog Pavlovca. 

U »važnoj napomeni« komandant i komesar 1. brigade su upozo-
ravali da je »akcija na Slunj predviđena kao proslava naših brigada 7. 
novembra«. Pozivali su »sav komandni kadar i drugove partizane da 
dadu sve od sebe, da budu energični i odvažni, da budu inicijativni, da 
učine sve da proslavimo naš 7. novembar u mjestu Slunju«. Poneseni 
vijestima o pobjedama u dolini Une, štabovi 1. i 2. brigade kao i ope-
rativni štab Grupe, u svojim planovima ne uzimaju u obzir ni to da je 
pred njima ogorčeni neprijatelj, ustaše okorjele u zločinu, ni teškoće u 
prikupljanju sopstvenih snaga, ni nevrijeme, koje je bilo tako strašno da 
je jedan borac umro na položaju. Tada, kao ni tri tjedna ranije, kad je 
planiran napad na Glinu, vremenske prilike nisu uzimane kao element 
važnosti u procjeni situacije. Nevrijeme je poremetilo pokrete jedinica, 
ali i pokrete onih koji su planirali napad; operativni štab grupe brigada, 
s komandantom 1. operativne zone na čelu, nije ni do 22 sata 

329> Zb. NOR, IX/2,295. 
330> Isto, V/9, 64. 

6. novembra izišao na svoje komandno mjesto u Katićima, kota 339, 
nad cestom Rakovica - Slunj, južno od Male Melnice. Ni vodiči, pro-
brani po okolnim partizanskim selima, u dogovoru s narodnooslobodi-
lačkim vlastima, nisu stigli u određene jedinice u dogovoreno vrijeme. 
Žurba se zarana počela svetiti. 

Prvu je brigadu nosila želja da se dokaže. Na četnim sastancima 
borci su naprosto tražili da se što prije uđe u borbu, i zbog neuspjeha 
u Glini, i zbog toga što su pobjedom u Slunju željeli pozdraviti Crvenu 
armiju. Ali, uz svu snagu »želje za akcijom u kojoj bi se brigada reha-
bilitirala«,33" uz svu »spremnost da se žrtvuje do kraja u narodnooslo-
bodilačkoj borbi u zajednici sa Crvenom armijom«,332) noge su borcima 
bile već na putu do polaznih položaja sputane; štab brigade će obavi-
jestiti pretpostavljene da je »rđavo vrijeme, kišovito sa jakim vjetrom« 
dovelo »do lutanja jedinica i zakašnjenja za početak akcije«.333) Nisu se 
snalazili ni vodiči; s borcima su »satima tapkali u mjestu na kiši i hlad-
noći«. Stoga će na sastancima jedinica i štabova biti s mnogo gorčine 
utvrđeno da nije bilo ni realnog plana, ni dobre organizacije, ni ikakvih 
priprema, tako da 2. lička brigada uopće nije uspjela da se uključi u 
borbu za Slunj. 

Štab 1. brigade u naređenju za napad upozorava »komandno osob-
lje« da se ne ponovi ono što se događalo u Glini, traži od staiješinskog 
kadra da »drži čvrsto u ruci i pod direktnom komandom svoje jedini-
ce«, da čete i bataljoni budu između sebe najtješnje povezani«, a poseb-
no da se »najtješnja veza održava između I-ve i II-ge brigade«. ' No, 
intendantima bataljona nije skrenuta pažnja na organizaciju snabdijeva-
nja, pa će se dogoditi da mnoge jedinice sve vrijeme borbe ostanu bez 
hrane. 

Veza među bataljonima 1. brigade je uglavnom održavana sve vri-
jeme, ali su se jedinice u različito vrijeme uključile u borbu, pri čemu 
su neki bataljoni kasnili čak i 8 sati. Prvi je u doticaj s neprijateljom 
došao 2. bataljon »Pekiša Vuksan«, koji je početkom oktobra po sastavu 
bio toliko izmijenjen da »od starih partizana nema više od 50.33S> S is-
kusnim komandirima Dujom Čubrilom, Đurikom Potkonjakom i Batom 
Vlajkovićem, energični Ilija Palija, kadar da u osobnoj hrabrosti nađe 
mjeru razboritog komandanta, uveo je bataljon u borbu u 5 sati 7. no-
vembra. To je na desnom krilu rasporeda 1. brigade, uz cestu od Ra-
kovice. U silovitom naletu »Pekiša Vuksan« zaposjeda Malu Melnicu. 
Komandant bataljona, za kojeg će Krunić poslije borbe u Slunju napi-
sati da je »primjer izdržljivosti i hrabrosti«, obrazovan u vojnoj podofi-
cirskoj školi i u pripravnoj školi kraljevske žandarmerije, vješt u raznim 
zanatima, svoju 3. četu je poslao prema izvoru Slušnice, da bi se spojila 
s lijevim krilom 2. brigade, ali 2. brigada nije došla. Veza s »Markom 
Oreškovićem«, koji je nastupao između »Pekiše Vuksana« i banijskog 
bataljona, brzo je uspostavljena. Na cesti Slunj - Primišlje istovremeno 
su se spojila krila 3. i 4. bataljona. 
33l> AVII, f.~l, sn. 324. 
332> Isto. 
333> Zb. NOR, V/9,84. 
334> Isto, 66. 
335> AVII, f. 1, sn. 324. 

Zametnute između 5 i 6 sati 7. novembra, borbe su na svim prav-
cima nastupanja 1. brigade vođene čitavog dana. U odnosu na objedi-
njene napore, kolektivne i pojedinačne pothvate, r e z u l t a t i nisu b i l i na-
ročiti. Borci 3. bataljona, izvanredno dobro vođeni od smirenog Milisa-
va Dakića, »u akcijama oko Slunja pokazali su primjerno koliko su iz-
držljivi i koliko su borbeni»; ujutro 7. novembra, nastupajući na lijevom 
krilu brigade, bili su primorani da u dva navrata prelaze Koranu, koja 
je bila i nabujala i mrzla. To su podaci iz Krunićevog izvještaja o kad-
rovima i borbama 1. brigade; tu je, uz ostalo, za 3. kordunaški bataljon 
kazano da je »najuporniji, najizdržljiviji i najdiscipliniraniji«.336) Krunić 
je posebno hvalio uspješni rad novog partijskog rukovodioca 3. bataljo-
na Pavia Samardžiju koji »doprinosi najviše i najbolje za napredak ci-
jelog kolektiva«, kao snažna ličnost »jake volje i dobrog odnosa prema 
komandantu«. 

U prvim borbama neprijatelj je izbačen iz rovova i bunkera spoljne 
obrane. Većinom su bunkeri osvajani u ponavljanim jurišima i bombaš-
kim akcijama. Do večeri neprijatelj je na svim prilazima gradu savladan 
i stjeran u utvrđene zgrade. Najdublje se u neprijateljski raspored us-
jekla 3. četa 1. bataljona. Komandir te čete je bio bivši žandarm Branko 
Rađenović Gešić, žestok karakter, koji se dopadao odlučnima. Komesar 
je bio obućar Petar Cvjetićanin Perica, blage naravi, širokogrud, uvijek 
prisan, neuk da komandira, mudar da svjetuje. Njihova četa će biti po-
hvaljena naredbom štaba brigade. Pohvaljenih pojedinaca je bilo više; 
najprije Bogdan Bolta, 2. četa, 1. bataljon. Vršilac dužnosti komesara u 
toj četi, Dragan Gubor, u izvještaju o uklinjavanju te čete u ustaške po-
ložaje (tri sata su vođene borbe za čuku na »ničijoj zemlji«, to jest za 
dvadesetak metara uskog pojasa) piše kako su se zamjenik komesara 
bataljona Boško Šnajder (taj je redovno u borbama bio u jurišnom stro-
ju) i mitraljezac Bogdan Bolta »takmičili koji će ustašama vratiti više 
aktiviranih bombi«. Kad je već pred njima bilo 14 poginulih ustaša, jed-
na bomba je pala metar dalje od Bolte: bio je teško ranjen. »Desni ob-
raz mu rasječen do kosti, otkinulo mu komadić desnog uha. . . «337) 

» Bit će pohvaljen i jedan od kurira, ali ne za prodor u Slunj, već 
za iskazanu umješnost u potrazi za operativnim štabom. Riječ je o jed-
nom od pet Ljuština u »Pekiši Vuksanu«, o Petru Stevanovom (do 10. 
oktobra u 2. bataljonu je bio i učitelj Petar Ljuština, delegat voda u 3. 
četi), koji je od komandanta Opsenice dobio brzononog, lijepog pastuva 
sa sedlom i automat s dosta municije. Opseničin pratilac je bio iskusan 
kurir, i kod Perice Kleuta, i u štabu »Pekiše Vuksana«. Kad dvojica ku-
rira štaba brigade nisu 7. novembra uspjela ući u trag operativnom šta-
bu, onda je to učinio Pera Ljuština. Uveče 7. novembra Manoli je pred-
ao Opseničin izvještaj o tome kako su bataljoni »u obliku klina« čistili 
rovove, o 4. bataljonu koji »vrši pritisak na neprijatelja pred gimnazi-
jom, što 'Marku Oreškoviću' daje priliku da ide dalje u obliku klina«, 
o ustaškim protunapadima, što uslovljava pregrupiranje dijelova briga-
de, o cementiranim bunkerima ispred »Pekiše Vuksana«, zbog čega 

3 3 « Isto. 
3 3 7 ' Dragan Grubor , Zb. Sinovi zemlje, 64. 

1. bataljon »uglavnom trpi sve«.338) Komandant 1. bataljona Mile Mar-
četić, još nepreboljelih rana zbog kritike u vezi s držanjem njega i nje-
govog štaba u Glini, osobno je vodio napad svoga bataljona. U jednom 
sudaru s ustašama teško je ranjen. 

U svim četama, na svim sektorima, 7. novembra je - kako to piše 
Centralnom komitetu KPH 15. novembra Milan Uzelac Brico, koji će 
sutradan dužnost zamjenika komesara predati Marku Čankoviću - »bilo 
divnih primjera za vrijeme borbe«. Za vrijeme borbe zatekao se među 
Kordunašima, koji su, brzim manevrom preko Korane, uspjeli spriječiti 
prodor neprijatelja od Cetingrada i Blagaja; »Iako je kiša lila i velika 
hladnoća bila, Kordunaši su gazili Koranu dva puta preko i nazad«. 

Sve jedinice, povremeno izvan borbe, saslušale su predavanja o Le-
njinu i Oktobru, iako su takva predavanja održavana i nekoliko dana 
ranije. 

Sva su ta predavanja, održavana s pogledom na neprijateljske po-
ložaje, »praćena sa interesom i pažnjom«, u čemu se »očitovala neizm-
jerna ljubav i simpatija prema našoj slavenskoj braći i spremnost da se 
žrtvuje do kraja. . . «339> 

Zbog kiše i kratkog dana zarana je pala noć. Bataljoni su do tada 
»opasali samo mjesto i stjerali neprijatelja u kuće«. Sve to vrijeme 2. 
brigada nije davala nikakvog glasa od sebe, a nije bilo vijesti ni od ope-
rativnog štaba, kojemu je javljeno da se priprema »ponovni napad noću 
između 7. i 8. ovog mjeseca«. Ponovo se računalo na dolazak 2. brigade, 
jer se nije znalo da je kod 2. brigade »dezorganizacija napada bila po-
tpuna« i da se brigada - pod pritiskom neprijatelja iz Lađevaca - po-
vukla prema Rakovici.340' 

Izašavši »u neposrednu blizinu borbene linije«, gdje je bio u prilici 
»da daje najveću moguću pomoć štabovima bataljona«, štab 1. brigade 
je zadržao svoje snage na položajima oko Slunja do 7 sati 8. novembra. 
Tek tad je bataljonima naređeno da se povuku na polazne položaje, a 
potom u Zbjeg. 

U borbama vođenim 7. novembra poginula su 4 borca. Za jednog 
od njih je u izvještaju kazano da je »pao smrću heroja«. Poslije Rasto-
vića, to je bio drugi borac 1. brigade predlagan za narodnog heroja. Ri-
ječ je o Jakovu (u izvještaju piše Jakob) Peterliću, kraljevskom i domob-
ranskom žandarmu, koji je odavno bio simpatizer radničkog pokreta, 
ali je u Partiju primljen tek u Klasniću, poslije borbe za Glinu, gdje se 
istakao kao komandir 1. voda 2. čete »Pekiše Vuksana«. Peterlić (u iz-
vještajima piše i Petrlić), kao oružnik u Brušanima, uspostavio je vezu 
s ustaničkim Divoselom i mnogo je pomogao »Pekiši Vuksanu« da u 
proljeće 1942. zauzme Brušane. Osim Peterlića, poginuli su Milan Lon-
čar, Milan Ratković i Mićo Vučinić. Branko Mamula za Vučinića piše 
da je bio »zanatlija - pekar, nešto stariji od nas, ličio je na vrlo mirna, 
skromna i, rekao bih, čak bojažljiva čovjeka. Ali u nekoliko bojeva prije 
Slunja već se bio pokazao kao vrlo hrabar, a prilikom napada na Slunj 
sve nas je oduševio pri prelazu Korane i prilikom teškog ranjavanja. Svi 

338) ZbTNOR, V/9, 84. 
339> Isto, IX/2,295. 
3401 Đ. Orlović, n. d. 89. 

smo mislili, videći kako je pogođen, da je gotov. Vrat mu je bio s k o r o 
sasvim presječen. Kao da je mrtav, odvezen je u Zbjeg, da bi s ostalim 
palim borcima bio sahranjen. U prihvatnoj bolnici u Zbjegu konstatirali 
su da je živ. Kada su mi to javili, naprosto nisam vjerovao. Otišao sam 
u Zbjeg da ga identificiram. Zatekao sam ga živog, iako je bio potpuno 
iznakažen. Agonija je trajala još dva dana. Da čovjek ne povjeruje: biti 
tako teško ranjen, a živjeti još dva dana. . . «34I) 

Ustaše su imale znatno više gubitaka. Samo iz 10. ustaške bojne 
bilo je 11 mrtvih i 40 ranjenih. To spominju ustaški dokumenti, u ko-
jima nema podataka da je grupa boraca s komesarom 1. čete »Pekiše 
Vuksana« Stevom Potkonjakom Mačkom zarobila trojicu ustaških ku-
rira, koji su nosili poštu iz Lađevca u Slunj. 

Glavni štab Hrvatske je za sedmonovembarsku borbu pohvalio 1. 
brigadu kao cjelinu, a prihvatio je sve pohvalne ocjene štaba brigade 
o pojedincima i prijedlog da vodnik Jakov Peterlić bude proglašen na-
rodnim herojem. Pojedinačno su pohvaljeni: zamjenik komandira 3. 
čete 1. bataljona Petar Dubajić Pejo, kojemu će junaštvo iskazano u os-
vajanju ustaških bunkera biti legitimacija za prijem u Partiju, pri čemu 
će biti kazano da se Pejo i ranije isticao i kao hrabar borac i kao spo-
soban rukovodilac; osim njega iz 1. bataljona su pohvaljeni Milan Đilas, 
Bogdan Bolta i Mirko Drča; iz 3. bataljona je pohvaljen desetar Miloš 
Đurić, a iz 4. bataljona komandir 2. voda 2. čete Branko Bjelajac. 

Dok je Prva brigada, povukavši se u sela gdje se prvi put kao cje-
lina prikupila prije četiri mjeseca, živjela intenzivnim vojno-političkim 
životom, sve vrijeme s potenciranom željom da »Slunj mora pasti«, viši 
štabovi su s mnogo kritike analizirali svoje djelovanje i djelovanje po-
tčinjenih jedinica. Srećko Manola je posebno oštro kritikovan. Zbog tih 
kritika organiziranje ponovnog napada na Slunj i Lađevac Glavni štab 
je povjerio svojim članovima Vladi Ćetkoviću Malom Špancu i Đoki Jo-
vaniću. 

Prije napada na Slunj odlučeno je da se uništi ustaški garnizon u 
Lađevcu. Zadatak je povjeren 1. brigadi, koja je ovom prilikom ojačana 
bataljonom »Mićo Radaković« iz 2. ličke brigade. Ovog puta se nije 
moglo reći, kao što je kazano za sedmonovembarsku borbu, kako je je-
dinicama bio »nepoznat raspored neprijateljskih predstraža, zbog čega 
su jedinice pretrpile veće gubitke«, niti se »najviše imalo u vidu panika 
neprijatelja, dok samo uporište Slunj, njegova utvrda, zatim ustaški ko-
ljači« nije uzimano u obzir.342) 

Plan je ovoga puta rađen s mnogo opreza. Više nije kao glavni raz-
log mogućeg uspjeha uzimana u obzir panika kod neprijatelja, već je ra-
čunato s upornom obranom, budući da je Slunj sa svih strana bio op-
koljen. Odlučeno je da se borba za Slunj provede u dvije faze: da oja-
čana 1. brigada 11. novembra zauzme Lađevac, a s 2. brigadom dva 
dana potom i Slunj, pri čemu je očekivano sadejstvo kordunaških 

341) Ranjeni su: S tanko Pajić, Miloš Martinović, Nikola Bukva, Dane Opačić, Milan Paiić, 
Nikola Stojaković, Mile Marčetić, Petar Cvjetićanin Perica, Bogdan Bolta, Dušan Pilja, 
Gojko Drča, Vlade Bauk, Vlade Vein, Lako Đilas, Jovica Zorić, Đuro Obradović, Petar 
Čiča, Rade Varićak, Milan Radaković, Ilija Vasić, Dušan Tintor, Mile Terzić, Rade Ra-
daković, Rade Drašković, Đuro Savie, Simo Rapajić, Nikola Bajić i Nikola Čortan. 
Zb. NOR, V/30,512. 

brigada (zatvaranje sjevernih i sjeveroistočnih izlaza iz Slunja, gdje je 
trebalo tući neprijatelja u bijegu). 

Uoči napada na Lađevac, u noći 10. i 11. novembra, ustaška posada 
je pojačana ustašama koje su pred 2. ličkom brigadom pobjegle iz 
Furjana. 

Napad je izveden po planu s početkom u 6 sati. No, nije se raču-
nalo da će otpor u mjestu biti brzo skršen i da će veći dio garnizona 
brzo početi da se povlači u smjeru sjeveroistoka, tako da »Mićo Rada-
ković« nije pravovremeno zatvorio taj pravac. Ustaše iz Slunja nisu ovog 
puta, kao u julu, intervenirale, jer su povjerovale (uzbunjene fingiranim 
napadom 4. banijskog bataljona) da je i Slunj napadnut. Kordunaški ba-
taljon je prodorom između Lađevca i Slunja zaposjeo položaje između 
kote 402 na zapadu i lijeve obale Korane na istoku, povezan lijevim kri-
lom s »Pekišom Vuksanom«, koji je zatvarao izlaze iz Slunja na jug, pre-
ma Melnicama. U selo je, kao i 4. jula, prodirao »Marko Orešković«, 
ovoga puta s »Mićom Radakovićem« na svom desnom krilu. Najžešća 
borba je vođena za rovove na koti 402. Tu je 3. bataljon - izvještava štab 
brigade - »uspio brzim naletom da neprijatelja pokrene iz rovova i da 
ga natjera u paničan bijeg prema Slunju«. Na tim položajima, i na po-
ložajima »Pekiše Vuksana«, tokom dana bilo je još nekoliko okršaja sa 
dvije - tri satnije koje su, bez ozbiljnih namjera da se probiju, pokušale 
pomoći svojima u Lađevcu. U tim okršajima su poginuli Nikola Krivo-
kuća, Đuro Krivokuća, Vlado Novaković i Gnjatija Brinja. Ranjenih je 
bilo 15 od kojih 3 teže.343) 

Od jedinica, hvaljena je četa za vezu. Posebno je pohvaljen njen ko-
mandir Dušan Starčević. Također su se istakli zamjenik komandira 3. 
čete 3. bataljona Dmitar Vujić i borci te čete Janko Crnković i Milić Šk-
rgić; iz 1. bataljona su pohvaljeni stoga što su bili »spremni u rukovanju 
sa svojim jedinicama« desetar Dušan Marčetić, komandir voda Petar 
Zorić i delegat voda Nikola Đurđević.344> 

Dva dana poslije zauzimanja Lađevca, donesen je plan napada na 
opkoljenog neprijatelja u Slunju. Oprezan, operativni štab je snage na-
pada pojačao 8. kordunaškom brigadom, kojoj je povjeren pravac na-
pada između ceste Mrzlo Polje - Slunj i Korane. Druga brigada je na-
padala između sedamkilometarskog toka Slušnice, koja u dubokom ka-
njonu siječe vrlet između Lumbardenika i Melnica, i ceste pokraj Ko-
rane. Napad je pojačan sa dvije haubice. Od tri napadne kolone, »sred-
nja kolona« je doaijeljena 1. brigadi, koja, između lijevog krila 2. ličke 
i desnog krila 8. kordunaške, napada između kanjona Slušnice i ceste 
Mrzlo Polje - Slunj. U trinaestonovembarskom naređenju je rečeno da 
je »osnovni pravac nadiranja srednje kolone« melničko uzvišenje - be-
zimena kota sjeverno od Melnice - raskrsnica ceste (Rakovica - Slunj, 
Primišlje - Slunj) - opet jedna bezimena kota, ona na rakovičkoj cesti 
- južna četvrt Slunja do ceste Primišlje - Slunj. U proboju kroz spo-
, 4 3 ' Od ranjenih poimenično su u izvještaju štaba brigade pomenut i Rade Brinjak (ili Bri-

nja.'') Dušan Macešić, Mile Lončar, Jovo Tomašević, Mihajlo Pavić, Srećko Drpa, Jo-
,,„, van Copie i Nikola Gaćeša. 

Isto. 

ljašnju obranu 1. brigada je trebala nastupati s tri bataljona, a kad dođe 
da obračuna u gradu, još jedan bataljon povući u rezervu.345' 

Znak za napad dat je u 15.40 sati pucnjima iz haubice. Do tada su 
svi bataljoni bili na polaznim položajima. Vojko Hohštetner, zamjenik 
komandanta, i Marko Ćanković, Slavonac svrstan u komunistički po-
kret kao zagrebački obućar, od ustanka u Lici, koji 12. novembra pre-
uzima dužnost zamjenika komesara, pisali su poslije borbe da su se »ba-
taljoni privukli neopaženo« neprijateljevom rasporedu i da su, »odmah 
poslije datog znaka, pod vatrom našeg topa, teškog bacača i teških mit-
raljeza« i iskusno i odlučno »počeli da se prebacuju do neprijateljskih 
rovova«.346' Danić Damjanović, koji se prethodnog dana vratio iz oficir-
ske škole, i Milisav Dakić, komandanti superiornog ugleda i autoriteta, 
vodili su svoje čete preko ustaških položaja u streljačkom stroju. Prvi 
je bataljon silovito projurio kroz Podmelnice i »na juriš zauzeo prvi 
sklop rovova na bezimenoj koti«, gdje je bilo »10 - 12 bunkera natkri-
venih u plamenu«. A 3. kordunaški bataljon se očistivši od ustaša Pod-
melnicu«, klinom probio u pravcu parka i odatle nastavio čišćenje boč-
nom vatrom po neprijatelju koji se nalazio u rovovima ispred 1. bata-
ljona«.347' 

Uroš Krunić će kasnije obavijestiti Glavni štab da su 1. i 3. bataljon 
»energično sa najjačim prodorom, svaki u svom pravcu po određenom 
planu upali u varoš«.348' Za to vrijeme 2. bataljon »Pekiša Vuksan« »us-
pio je očistiti selo uzduž glavne ceste poslije kraće borbe, a zatim pro-
tjerao neprijatelja iz rovova, koji se nalaze ispred njega«. Bit će kazano 
da su borci »Pekiše Vuksana«, slijedeći komandanta Iliju Paliju i svoje 
komandire, »kao vukovi uskakali u rovove« i da su, na leđima ustaša, 
ušli u centar Slunja odakle, bez zastoja, čitav bataljon »nastavlja gonje-
nje neprijatelja«.349' 

U centar Slunja su tri bataljona 1. brigade ušli oko 18 sati. Krunić 
piše da je naletom bataljona 1. brigade neprijatelj bio toliko izbezum-
ljen da je bez otpora »u najvećoj brzini napuštao Slunj«. Desetak mi-
nuta iza 18 sati nekoliko boraca Kordunaškog bataljona je počelo zvo-
niti crkvenim zvonima, dajući znak o pobjedi. Neprijatelj je bježao u 
raznim pravcima. Štab brigade će javiti da je »uglavnom bježao prema 
Karlovcu, povlačeći sobom i civilno stanovništvo«. U Slunju je »mnogo 
ustaša počinilo samoubistvo, jer nisu mogli da bježe«. 

Slunj je dotad najveće oslobođeno mjesto u Hrvatskoj. Bila je to iz-
uzetno značajna pobjeda! No, zadovoljstvo neće biti potpuno zbog toga 
što su jedinice, koje su imale zadatak da zatvore sjeverne izlaze iz Slu-
nja, kasno izišle, ili uopće nisu izišle na određene položaje. 

U drugoj borbi za Šlunj, 14. novembra, 1. udarna brigada Hrvatske 
je imala dva poginula borca - Mićo Šijan, rođen 1920. u Potkraju kod 
Srba, »vrlo dobar borac, isticao se u borbama, naročito u jurišu«, i Mi-
lić Grujić, Kordunaš iz Brda, »primjeran borac, a naročito dobar bom-
baš za bacanje bombi, u čemu se pokazao u akciji na Lasanji i u prvoj 
345> Isto, 510. 
346) I s t o v / 9 168. 
347) Isto. 
3 4 « Isto, 168. 
349> Isto. 

akciji na Slunj, gdje je bio prvi prilikom juriša na rovove«. Sahranjeni 
su u Zbjegu. Iz 3. bataljona su ranjeni Dragan Bajić i Miloš Breberina, 
a iz 1. bataljona Milan Bursać, Vaso Ciganović, Đuro Cvijanović, Dušan 
Ivković, Dušan Rađenović, Đoko Rašuo i Slavko Vein.350' 

Štab brigade je višim štabovima, Operativnom i Glavnom, predložio 
- što je prihvaćeno - da se od pojedinaca pohvale (»naročito se u bor-
bama istakli«) borac 2. čete 1. bataljona Milan Čubrilo iz Bruvna, de-
setar 2. čete 1. bataljona Dušan Maričić, delegat voda u 1. četi 1. bata-
ljona Nikola Đurđević, vodnik 2. voda 3. čete i, bataljona Grujica Fili-
pović i Đuro Cvijanović vodnik 1. čete 3. bataljona. Uz to, naglašeno je 
da se u borbi za Slunj »kao cjelina istaklo komandno osoblje I i III ba-
taljona, koji su, držeći svoje jedinice energično, vojničkom umješnošću 
i pravilnom podjelom vatre zbunili neprijatelja i za kratko vrijeme usp-
jeli neprijatelja protjerati sa utvrđenih mjesta«351' 

U Slunju je uveče 14. novembra zadržan samo 2. bataljon »Pekiša 
Vuksan«, sa zadatkom »da postavi straže kod svih važnijih državnih 
zgrada i trgovina«, a glavnina brigade je nastavila gonjenje neprijatelja. 
Uroš Krunić je kasnije najvišu ocjenu dao borcima za ponašanje u gra-
du, jer ni u privatnim stanovima, niti u trgovinama, iako su »partizani 
većinom slabo obučeni«, a »obuće ima vrlo malen broj«, »niko od njih 
nije uzimao ništa«: zadovoljili su se prethodnim obavještenjem da će 
»operativni štab Grupe brigada izvršiti pravilnu podjelu svega plijena«. 
Inače, Krunić nije zaboravljao podsjetiti da je »teško postići krajnji cilj 
da se ne vrši pljačka baš zbog toga što je većina partizana (1. brigade) 
gola i bosa«. ' 

Uveče 14. novembra u Slunj je, odmah iza Prve brigade, ušao i ope-
rativni štab Grupe. Bogdan Gaćeša, referent saniteta 3. bataljona 1. bri-
gade, ostavio nam je anegdotu o prvoj večeri u slobodnom Slunju. To 
je anegdota o njegovom bratu Milošu (njih trojica su bili u 3. bataljonu, 
a osam ih je u partizanima; najstariji je poginuo u aprilskom ratu). Mi-
loš je bio kuvar 3. bataljona, s Milkom Krivokućom i Marom Kličković, 
suprugom prvog obavještajca 3. bataljona Mile Kličkovića U odnosu na 
prosjek brigade »postariji čovjek«, mada je tek prevalio tridesetu, kuvar 
Miloš je slavio pobjedu. Znalo se da mu žensko nikad nije bilo mrsko 
i da mu rakija nikad nije zasmetala. A u sred Slunja otvorena krčma, 
i stražar pred krčmom. Miloš se zagrnuo bundom, koju je ponio iz oruž-
ničke stanice u Jezeranima, pripasao sablju, sav pun važnosti. Pred nje-
ga krčmar izlazi s mnogo nesigurnosti, uvjeren - valjda zbog bunde i 
sablje - da je kuvar Miloš partizanski komandant. »Gospon drug ko-
mandant, evo vaših časnika u sobi, pridružite im se!« Miloš proviri, a 
kad tamo vidi nekoliko rukovodilaca iz viših štabova, brzo se vrati za 
šank: »Daj de ti ovdje da ja pijem, uđem li tamo, razbježat će se od reš-
pekta.. . « 

350) od ranjenika o d m a h poslije b o r b e ili na pu tu do bolnice u Slunju umr lo je 10 bo-
raca, tako da je 1 br igada u b o r b a m a vođenim između Dvora na Uni i Kostajnice 
imala 24 mrtva: Nikica Mandić, Nikola Pjevač, Milan Potkonjak, Đuro Mirković, Ni-
kola Ilić, Gojko Dozet, Dušan Dukić, Đuro Dukić, Mile Gajić, Janko Glumac, Rade Gr-
bić Bojkin, Rade Grbić Milanov, Mile Grbić, Dmitar Basarić, Gojko Bauk, Marko Bje-
gović, Ilija Krajnović, Ilija Čović, Nikola Novaković i Milić Trbojević. 

351> Zb. NOR, V/9, 171. 
352> AVII, f. 1, sn. 324, 

Tri bataljona 1. brigade i četa za vezu su raspoređeni u streljačke 
strojeve zdesna i slijeva karlovačkoj cesti u stopu pratili neprijatelja. 
Operativni štab Grupe je, prenoseći naređenje Glavnog štaba Hrvatske, 
1. brigadi naredio da nastupa od Slunja preko Taborišta u pravcu Bla-
gajskog Petrovca i Veljuna.353' U izvještaju Glavnom štabu 18. novembra 
nema podataka o borbama sjeverno od Slunja. Sudeći po tome izvješ-
taju, bataljoni 1. brigade u noći 14. i 15. novembra nisu ni došli u do-
ticaj s neprijateljem, a tek sutradan 15. novembra, »jedna naša četa uh-
vatila je 6 pušaka i puškomitraljez«.354' 

To što bataljoni 1. brigade uz svu žurbu nisu na putu prema Kar-
lovcu mogli dostići ustaško-domobranske bjegunce, greška je plana na-
pada (nije dovoljno precizno ukazao na značaj zatvaranja izlaza iz Slu-
nja), ali i nesnalažljivosti štaba 4. kordunaške brigade, koji sa svoja če-
tiri bataljona i 1. bataljonom Kordunaškog odreda nije pravovremeno 
ocijenio da će se neprijatelj, tučen u Slunju, izvlačiti prema Karlovcu, 
pa nije snage rasporedio na najznačajnijim prolazirrta. Upravo zbog toga 
se i dogodilo da se neprijatelj iz Slunja i iz okolnih mjesta, s velikim 
brojem zločinaca-koljača, izvukao nekažnjen. 

353> Zv. NOR, V/9, 169. 
354> Isto. 

Prve borbe u sastavu Šeste udarne 
divizije 

(17. novembar - 2. decembar 1942) 

Ujesen 1942. godine narodnooslobodilački pokret postiže pre-
sudne pobjede. Poslije bihaćke operacije stvorena je central-
na jugoslovenska slobodna teritorija od oko 50.000 kvadrat-

nih kilometara. U srcu te republike narodnooslobodilačkih odbora, 
koju okupatorske komande nazivaju »Titovom državom«, u Bihaću je 
u noći 26. i 27. novembra održano prvo zasjedanje parlamenta revolu-
cije - Antifašističkog vijeća narodnog oslobođenja Jugoslavije. Još nije 
formirana vlada narodnooslobodilačkog pokreta, zbog međunarodnih 
razloga, ali je Jugoslavija u osnovi već uspostavljena kao federacija rav-
nopravnih naroda, koji su se svojom nadljudskom borbom trajno op-
redijelili da žive zajedno, u zajedničkoj državi, u odnosima kojima su os-
novne mjere ravnopravnost, bratstvo i jedinstvo. Istovremeno, zapravo 
nekoliko tjedana ranije, početkom novembra, partizanska vojska Jugos-
lavije, dotad svrstana u odrede i (jednim dijelom) u brigade reorgani-
zira se u Narodnooslobodilačku vojsku Jugoslavije. 

Prerastanjem dijela partizanskih odreda u savremenu vojsku, to jest 
u NOVJ, stvaraju se proleterske i udarne divizije (tri pod neposrednom 
komandom Vrhovnog štaba, dvije krajiške i tri u Hrvatskoj) i dva prva 
korpusa. O tome da će 1. brigada ući u diviziju prvi put je borcima go-
vorio komandant zone u Krbavici 8. oktobra. Šest tjedana kasnije ta je 
informacija postala činjenica: 17. ili 18. novembra, dok je brigada, ori-
jentirana prema Karlovcu, rastjerivala i hvatala ustaše oko Korane, štab 
je obaviješten da brigada, s. 2. i 3. ličkom, ulazi u sastav prve od tri up-
ravo formirane divizije u Hrvatskoj. Sve tri divizije su bile u 1. hrvats-
kom korpusu.3551 Brigade novoformiranih divizija su bile s područja 1. 
operativne zone. Samo je u 8. diviziju ušla i jedna brigada 5. operativne 
zone. Za komandanta korpusa je postavljen španski borac Ivan Gošnjak, 
a za političkog komesara Većeslav Holjevac. Komanda nad 6. divizijom 
povjerena je španskom borcu Srećku Manoli i zamjeniku komesara 
Glavnog štaba Hrvatske Radi Žigiću.3561 

Kad je 6. divizija formirana, njena 1. brigada imala je na licu mjesta 
1048 boraca. Tjedan dana ranije po spisku brigada je imala 1279 boraca, 
a u borbenom rasporedu uoči napada na Slunj bilo ih je 1082. Samo 
od 14. do 18. novembra brigada je ostala bez 34 borca. U četiri bata-
ljona i četi za vezu tada je bilo 8 drugarica. U KPJ, SKOJ-u i kandidat-
skim grupama za prijem u Partiju tada je bilo 550 boraca i rukovodi-
laca, više od 50 posto. 
355> Zb. NOR, II/1, 200. 
35ć> Isto. 

Iz izveštaja od 17. novembra3571 vidi se socijalni, nacionalni i poli-
tički sastav brigade, po bataljonima: 

»Marko Orešković«: 291 borac (64 u komandnom sastavu); 37 rad-
nika, 219 seljaka, 3 zanatlije, 10 namještenika, 17 vojnih lica, 5 intelek-
tualaca; 284 Srbina, 6 Hrvata, 1 Musliman; 34 člana Partije i 257 »van-
partijskih komunista«, među koje su uračunati i skojevci, i kandidati, 
i svi ostali. 

»Pekiša Vuksan«: 192 borca (52 u komandnom sastavu); 7 radnika, 
150 seljaka, 16 zanatlija, 1 namještenik, 10 vojnih lica, 8 intelektualaca; 
186 Srba i 6 Hrvata; 26 članova Partije, i 166 »vanpartijskih komunista«. 

Treći kordunaški bataljon: 326 boraca (58 u komandnom sastavu); 
306 seljaka, 15 zanatlija, 3 namještenika, 1 vojno lice i 1 intelektualac; 
324 Srbina i 2 Hrvata; 58 članova Partije, i 268 »vanpartijskih komunista«. 

Četvrti banijski bataljon: 213 boraca (48 u komandnom sastavu); 
22 radnika, 158 seljaka, 25 zanatlija, 2 namještenika, 3 vojna lica i 3 in-
telektualca; 203 Srbina i 10 Hrvata; 41 član Partije, i 172 »vanpartijska 
komunista«. 

Štab brigade i obezbjeđenje: 26 boraca (9 u štabu); 2 radnika, 15 
seljaka, 1 zanatlija, 2 namještenika, 3 vojna lica i 3 intelektualca; 25 Srba 
i 1 Hrvat; 7 članova Partije, i 19 »vanpartijskih komunista«. 

Posebnih podataka o četi za vezu nema. 
Članova Partije je u čitavoj brigadi bilo 166; samo četvorica od njih 

nisu bili u komandnom sastavu, a inače u tom sastavu je bilo 75 »van-
partijskih komunista«. Po nacionalnom sastavu komandni kadar su sa-
činjavali uglavnom Srbi; od 25 Hrvata u brigadi njih 15 je bilo u ko-
mandnom sastavu. U Savezu komunističke omladine bilo je 17. novem-
bra 1942. godine 280 boraca. 

Kada je počeo djelovati štab 6. divizije, pouzdano se ne zna. Prema 
nekim podacima moglo bi se reći da je uspostavljen odmah poslije za-
uzimanja Slunja. U svakom slučaju, taj štab bio je imenovan svakako 
prije 20. novembra, jer su već 20. novembra komandant Srećko Manola 
i komesar Rade Žigić potpisali »marševsku zapovijest komandanta VI 
divizije Korpusa Narodnooslobodilačke Partizanske vojske Hrvatske«, 
po kojoj je određeno da 1. brigada »krene 21. ovoga mjeseca u jutro 
u 8 časova sa zbornog mjesta za cijelu brigadu Veljun« prema Dvoru 
na Uni. Isti zadatak je tada dobila i 2. brigada 6. divizije (2. lička), a Tre-
ća (9. hrvatska) bila je prethodno usmjerena prema jugoistočnoj Lici i 
Bosanskom Grahovu. 

Od Veljuna, gdje se brigada zadržavala »čisteći teren« poslije oslo-
bođenja Slunja, preko Kladuše i Vrnograča, do Rujevca, »gdje će se bri-
gada smjestiti i odmoriti, te čekati daljnje naređenje«358' u vezi uključi-
vanja u borbu za Dvor na Uni, trebalo je preći 84 kilometra. Prvi put 
brigada tada ulazi u muslimanska sela; otud naglašen zahtjev: u svakom 
trenu nastupati kao tumač i svjedok bratstva i jedinstva. 

Troredovi 1. brigade - marširalo se, naime, u kolonama po tri, po 
španjolskom iskustvu komandanata Korpusa i Divizije - u Cazinsku kra-
jinu ušli su popodne 21. novembra. Na ulazu u Kladušu, gdje je brigada 
357) Isto, V/30, 518. 
358) AVII, 795, 1-1. 

122 



prenoćila, borci su opomenuti da nepozvani »ne zalaze u muslimanske 
kuće« i upozoreni »da ni gestom ni riječi ne vrijeđaju muslimanske 
žene«359) Sutradan na prolasku kroz Vrnograč, svi naoružani seljaci su 
pozvani da predaju oružje, a brigadi je naređeno da se »osloni na po-
litičke radnike koji već djeluju u Vrnograču«3601 U zonu razmještaja, gdje 
je čekano naređenje za napad na Dvor, brigada stiže 23. novembra. Ba-
taljoni su raspoređeni u zaseoke rasutog Rujevca (Dupale, Meničani, 
Preradovići) pored srednjovekovnog Pedaljgrada, na obalama Žirovca i 
Stupnice. Odatle do Dvora na Uni, cestom što vijuga uz potok Žirovac, 
ima 13 kilometara. 

Napad na Dvor na Uni 1. hrvatski korpus je uskladio s napadom 
snaga 1. bosanskog korpusa na susjedni Bosanski Novi, dakako sa zna-
njem da te noći u Bihaću zasjeda Antifašističko vijeće narodnog oslo-
bođenja Jugoslavije. Neposredno na Dvor na Uni su napadale dvije bri-
gade izmješanog rasporeda - 7. banijska i 2. lička. Na neprijatelja utvr-
đenog južno od Dvora na Uni, nasuprot Bosanskog Novog, napadala je 
8. banijska brigada, koja je ujedno imala zadatak da spriječi pristizanje 
pomoći napadnutom Novom iz Dvora. Sjeverno od Dvora, na neprija-
telja u naseljima duž ceste prema Kostajnici napadala je 1. brigada 6. 
divizije: 

Treći i Četvrti bataljon trebali su zaposjesti položaje 16 kilometara 
sjeveroistočno od Dvora, blizu ušća Volinje u Unu, između Krišnice i 
284 metra visoke Crlješnice; precizirano je da bataljoni postave zasjede 
između kota 284 i 219 »prema cesti i pruzi«; tu je raspoređen i brigadni 
protukolski mitraljez. Bataljoni su dobili zadatak da prekopaju cestu i 
zaustave prodore neprijatelja od Kostajnice prema Dvoru. 

Prvi bataljon je imao zadatak da se rasporedi oko sela Šegestina, 
pri čemu blokira neprijateljski garnizon u Zrinu, 22 kilometra sjeverno 
od Dvora, i zajedno s dijelovima 2. bataljona »učestvuje u gonjenju nep-
rijatelja i čišćenju Pounja«. 

Drugi bataljon je imao zadatak da se uklini u neprijateljski raspo-
red 2 kilometra sjeverno od Dvora, između Dvora i Zamlače, »u svrhu 
osiguranja naših snaga u Dvoru od Zamlače i sprečavanja bijega nep-
rijatelja iz Dvora, te hvatanja istoga«.360 

Cjelovit posao planiranja obavljen je u štabu Korpusa, čak bez kon-
zultiranja štabova divizija i brigada. To će, dakako, imati odraza na re-
zultate, ne toliko u odnosu na iskazanu borbenost jedinica, koliko na 
objedinjavanje njihovih energija. Štabovi divizija su prilikom planiranja 
toliko zanemareni da komandant 6. divizije nije čak prisutan ni u ko-
mandantskom izviđanju. Zapovijest komandanta 6. divizije nije drugo 
doli prijepis korpusne zapovijesti u kojoj su naznačeni i zadaci pojedi-
nih četa.3621 

U Glavnom štabu Hrvatske i tek oformljenom štabu 1. hrvatskog 
korpusa vjerovalo se da se prikupljanje jedinica 6. i 7. divizije obavlja 
s mnogo osjećaja za konspiraciju, ali svi napori da se prikriju namjere 
pripremanog napada ostali su uzaludni. Najviši okupatorsko-kvislinški 
"9) IstO. 
360) I s t o 
361> Isto, 795, 1-1; Zb. NOR, V/30, 524. 
362> AVII, 795, 2-2; v. Zb. NOR, V/30, 539. 

123 



štab u dolini Une, štab 2. domobranske divizije, smješten u Kostajnici, 
do 25. novembra je prikupio mnoštvo podataka iz kojih je bilo uočljivo 
da su »jače partizanske skupine u prostoru: Ljubina, Međumajdan, Ru-
jevac i Žirovac«, odakle »namjeravaju napasti Dvor i Bosanski Novi«. 
Kasno uveče 25. novembra iz Divuše, gdje će tek pristići jedinice 1. bri-
gade, oružnička posada je javila nadležnima da se, pripremajući napad 
na prugu Dvor - Volinja, u okolnim selima prikuplja osam do devet 
partizanskih brigada.363' 

Prema podacima koje je prikupila partizanska obavještajna služba, 
u Dvoru je bilo »oko 800 domobrana, 250 Nijemaca, 66 ustaša, 47 žan-
darma sa naoružanjem: dvije haubice, tri bacača mina, tri mitraljeza, 35 
puškomitraljeza«. Bili su to dijelovi 2. gorskog zdruga i 12. pukovnije. 
U susjednom Bosanskom Novom bilo je oko dvije hiljade vojnika sa 
šest topova.364' Dobro utvrđena spoljna obrana kružnog oblika imala je 
bunkere s mitraljeskim gnijezdima i rovove punog profila. Sve je bilo 
opasano bodljikavom žicom. Kose sjeverozapadno od grada, rajon zvan 
Cerik, jugoistočno od sela Hrtići i kote 196, ispred rovova i mitraljeskih 
gnijezda, bile su zasijane nagaznim minama. U samom mjestu obrana je 
bila organizirana »po grupnom sistemu, utvrđene zgrade, mjestimično 
rovovi i bunkeri«.36" 

U neprijateljskim posadama duž lijeve obale Une, između Kostajni-
ce i Dvora, tamo gdje će borbenu aktivnost ispoljiti bataljoni 1. brigade, 
bilo je oko 850 vojnika. U Kostajnici, koja je od Dvora udaljena 24 ki-
lometra, osim domobranske 2. brdske divizije (njene su tri bojne upra-
vo bile u akciji »čišćenja« južno od linije Sisak - Petrinja, oko sjevernog 
oboda Šamarice366' bila je od 18. novembra i 1. četa 202. njemačkog ok-
lopnog puka s vodom oklopnih pionira. Sela na pravcu napada 1. bri-
gade imala su posade različite snage i sastava. Negdje su to bile samo 
domobranske trupe, kao u Kozibrodu, ili na mostu kod Volinje, negdje 
oružnici, a posvuda su uz domobrane, oružnike i ustaše bili i »majari«. 

Uoči pokreta 1. brigade iz rujevačkih zaselaka, štabu brigade je na-
ređeno da »stavi na raspolaganje sav svoj telefonski materijal štabu Di-
vizije«.367' Oficiri za vezu, odnosno komandir čete za vezu i svi telefonisti 
1. brigade su se u kasno popodne 25. novembra u seocetu Sindaći, kod 
Javornja, na drumu Dvor - Zrin, priključili štabu divizije. Ostavljen bez 
telefona i telefonista, štab 1. brigade je po naređenju štaba divizije u 
predstojećoj borbi trebao da se poveže »sa svojim bataljonima pomoću 
relejnih stanica sa konjima, i to: tako da budu četiri relejne stanice od 
Crlješnice do štaba Divizije« u Javornju.368' 

Brigadi je naređeno da polazne položaje zaposjedne do 23 sata 26. 
novembra. Do tih položaja trebalo je preći više od trideset kilometara. 
Najduži put je predstojao 4. banijskom bataljonu: 35 kilometara raskva-
šenim stazama jugoistočnih padina Zrinske gore do položaja ispred 
Volinje. Zbog toga su kolone po bataljonima napustile Rujevac već u 
363) Đ. Orlović, n. d. 99; AVII, 15, 27/1-34 
354> AVII, 795, 2 -1 /1 . 
365> Đ. Orlović, n.d. 99. 
366> Isto, AVII, 15, 20 /1-7 i 28/1-31. 
367> AVII, 795, 2-2. 
368) Isto. 

podne 25. novembra, da bi noć 25. i 26. novembra provele »na polovici 
puta«.369' 

Bataljoni 1. brigade će se tridesetak sati, držeći se manje uočljivih 
staza i šumskih predjela, približavati zonama svoga napada, što će biti 
izveden u noći 26. i 27. novembra. Od lijevog krila, koje će otvoriti vat-
ru na neprijatelja kod Volinje, do desnog krila 1. brigade, koje će za-
posjesti Zamlaču, razmak je od oko 15 kilometara. Tu će brigada do-
živjeti svoje prvo vatreno krštenje u sudaru s njemačkih tenkistima. 

Napad na utvrđena mjesta i čuke između Volinje i Zamlače počeo 
je u 23 sata 26. novembra, u isti onaj čas kad su dvije krajiške brigade 
krenule u napad na Bosanski Novi, Osma banijska napala lijevu obalu 
Une južno od Dvora, a bataljoni 7. banijske i 2. ličke, izmiješanog ras-
poreda, počeli da se uklinjavaju u spoljnu obranu Dvora. 

Krntijaši su napali neprijatelja u selima Unčani i Golubovac u do-
lini Une. Otpor je bio i žestok i nepredviđeno dug. Napadi su se pona-
vljali više sati. Kad je neprijatelj, konačno, poražen u oba sela, 1. bata-
ljon je u streljačkom stroju produžio na sjever, da bi 27. novembra, po-
slije kratkog i žestokog okršaja, ušao u Divušu, najveće naselje između 
Kostajnice i Dvora.370' 

Istovremeno se u borbu uputio i 2. bataljon »Pekiša Vuksan«, koji 
je u jednom naletu zauzeo Zamlaču, gdje su zarobljena 23 ustaška mi-
licionera, među kojima je bilo više prisilno mobiliziranih, pa će svi tak-
vi - poslije suđenja u Žirovcu - biti pušteni kućama. 

Treći i Četvrti bataljon su bez borbe zaposjeli dodijeljene im polo-
žaje, gdje su okršaji počeli ujutro 27. novembra. Četvrti banijski bata-
ljon, za kojeg je u izvještaju komesara brigade kazano kako je od jula 
do kraja novembra »najbolje napredovao od svih bataljona u pogledu 
vojničkog i političkog rada«,37", uključio se u borbe protiv neprijatelj-
skih posada iz Volinje i s mosta između Volinje i Grdanovca.372' Nešto 
kasnije u svoj žestini dolazi do borbe i na položajima 3. kordunaškog 
bataljona, koji je u zasjedama sačekao Nijemce između Volinje i Kulja-
na. S tih položaja su u »sanitetski punkt« brigade u Brezovici stigli prvi 
ranjenici. Osim rukovodioca brigadnog saniteta Nikole Božića, u Bre-
zovici, na previjalištu, odakle će ranjenici biti otpremani za Slunj, bile 
su i dvije bolničarke, koje su »morale ostaviti svoju jedinicu radi lošeg 
zdravstvenog stanja«. Bile su to Cvijeta Hruškar i Mira Zoričić. I do 
Brezovca, i od Brezovca prema Slunju, »organizaciju transporta ranje-
nika, to jest pribavljanje kola, uredio je drug Luketa, oficir kod štaba 
brigade«, a ishranu za ranjenike organizirao je ekonom 2. čete 2. bata-
ljona. Prvi ranjenici koji su stigli u »sanitetski punkt« bili su Marko Ilja-
nić, Stanko Čavić i Jovan Popović.373' 

Dok je 1. brigada zaposjedala, s mnogo uspjeha, položaje duž 
komunikacija na sjever od Dvora na Uni, ostale snage 1. hrvatskog 
korpusa, angažirane u borbi za Dvor i položaje južno od Dvora, nisu 

370> Zb. NOR, V/10, 198. 
37 " Isto. 
372> Isto. 
373> AVII, 800, 4-3/1. 

uspjele. Sedma banijska brigada je tek svojim sjevernim »klinom« do-
segla unutrašnju obranu Dvora. Osma nije uspjela zaposjesti položaje na 
lijevoj obali Une nasuprot Bosanskog Novog. 

Štab 1. hrvatskog korpusa je zaustavljanje napada 2, 7. i 8. brigade 
objasnio manjkom volje kod starješina i boraca. Glavnom štabu Hrvats-
ke će biti kazano da je posrijedi »nesnalaženje komandnog kadra, kao 
i nedostatak iskustva za ovakve borbe samih partizana«. Ipak, to neće 
biti razlozi da bi štab korpusa 27. novembra i pomišljao da odustane 
od daljnjeg napada na Dvor, jer nije odustajao ni 1. bosanski korpus, 
koji je imao mnogo više uspjeha. Štab 1. hrvatskog korpusa je naredio 
da se u noći 27. i 28. novembra ponovi napad na Dvor. Ovoga puta na-
jteži zadatak je povjeren 2. ličkoj brigadi, ali će i njeni napadi biti za-
vršeni neuspjehom i s mnogo gubitaka (124 izbačena iz stroja).374' 

Nijemci su, baš kao i ustaško-domobranske komande, energično in-
tervenirali. Već ujutro 27. novembra komandant Westen Bosnien 
kamppf-gruppe general Friedrich Stahl je naredio svim snagama svoje 
714. divizije da se probiju prema napadnutim gradovima s glavninom 
od Prijedora i s dijelovima jedinica od Kostajnice prema Dvoru. Glav-
nina 714. divizije je nadirala prema Bosanskom Novom dolinom Sane. 
Jedna četa 202. tenkovskog puka probila se kroz položaje jedinica 1. bo-
sanskog korpusa i 27. novembra je ugroženim garnizonima u Novom i 
Dvoru dopremila municiju. Istovremeno je general Stahl zatražio i od 
svojih jedinica (3. bataljon 741. puka) i od ustaško-domobranskih snaga 
koje su bile angažirane u »operacijama čišćenja« na Baniji »oko sjever-
nog oboda Šamarice« (tri bojne 2. gorskog zdruga) da se odmah roki-
raju u rajon Kostajnica - Volinje radi razbijanja partizanskih jedinica 
koje su blokirale Dvor na Uni. 

Ispred najsjevernijih položaja 1. brigade (4. bataljon) već 27. novem-
bra je prispjela vlakom iz Kukuruzara 4. bojna 2. gorskog zdruga. U 
tome vlaku je dovezeno i nekoliko njemačkih tenkova. Te jedinice su 
s posadama Volinja i s mosta Volinje - Grdanovac ponovile napad na 
4. banijski, a potom i na 3. kordunaški bataljon. Domobrani i ustaše su 
zaustavljeni između Volinje i Kuljana, gdje su iz zasjede napadnuti nje-
mački kamioni i domobranska pješadija. Nešto kasnije, kad je sa sjevera 
stigao oklopni vlak, komandant 3. bataljona Milisav Dakić je vatrom iz 
protutenkovskog mitraljeza zaustavio vlak, a zatim ga napao s obje stra-
ne pruge.375' 

Do jutra 28. novembra u rajonu Volinja su se prikupile sve snage 
2. gorskog zdruga i 3. bataljona njemačkog 741. puka. Njemačko-domob-
ranska komanda je očekivala da će im prolaze kroz raspored bataljona 
1. brigade 6. divizije otvoriti njemački tenkovi. Ujutro 28. novembra od 
Volinje prema Divuši, Zamlači i Dvoru na Uni udarilo je - prema pod-
acima štaba 1. hrvatskog korpusa - »pet srednjih tenkova, koji su imali 
topove«, a prema podacima štaba 6. divizije bilo ih je 7.376' Iz njemačkih 
podataka se vidi da su to tenkovi 3. čete 202. oklopnog puka. Tenkove 
je pratilo 5 oklopnih automobila. Budući da protutenkovski mitraljez, 
374> Potpuni je o 2. brigadi u borbi za Dvor na Uni vidi: Đ. Orlović, n. d. 98-108. 
375) Zb. NOR, V/10, 134. 
376) isto, V/30, 536; V/9, 348 i V/10, 24. 

postavljen na položajima 3. bataljona, »nije mogao da probije te tenko-
ve«, njemačka motorizirana kolona se probila prema Dvoru, a »pješa-
dijska pratnja uz tenkove u jačini od 100 ljudi je bila raspršena«.377' 

Glavnina ustaško-njemačke pješadije (tri bojne i njemački bataljon) 
zaposjela je do jutra 28. novembra položaje južno od Volinje, rajon Cr-
lješnice, odakle su potisnute čete 4. banijskog bataljona. Odatle ujutro 
28. novembra kreće u napad oko 2000 neprijateljskih vojnika s bateri-
jom topova. Tim snagama je najprije, do ranjavanja, komandovao nje-
mački major Emmer, a zatim je komandu preuzeo zapovjednik 2. gor-
skog zdruga pukovnik Gregorić. 

Borba se zametnula u 10.20 sati kada su njemačko-kvislinški bata-
ljoni naišli na snažan otpor 3. bataljona i dijelova 4. bataljona 1. brigade. 
Na prve njemačko-domobranske napade Kordunaši su odgovorili dobro 
organiziranim i smiono vođenim protunapadom. Do 16 sati, kad je ra-
njen major Emmer, neprijateljski bataljoni su uspjeli preći pola puta iz-
među Volinje i Divuše: za šest sati borbe - oko 4 kilometra ceste. No, 
u kasno popodne otpor 3. i 4. bataljona je popustio, tako da su Nijemci 
i domobrani u 19 sati izbili u Divušu, odakle je do Dvora 10, a do Zri-
nja, preko sela Oraovice, 12 kilometara. Začudo, most u Divuši, preko 
Oraovice, nije bio potpuno razoren, tako da su ga domobranski »opko-
pari« (pioniri) brzo osposobili za saobraćaj. 

Južno od Divuše neprijateljski streljački stroj je zaustavljen na Go-
lupskom brdu, a motorizacija na cesti ispred Golubovca. Tu su položaje 
držali Krntijaši. Treći i četvrti bataljon bili su odbačeni na zapad od ces-
te, tako da su ostali bočno njemačko-domobranskim bataljonima. Nalet 
njemačkih tenkova i pješadije krntijaši su kratko zadržavali. Pukovnik 
Gregorić će kasnije pisati da su njegove jedinice u »žestokom jurišu« 
zaposjele 225 metara visoko Golupsko brdo, Divuši s jugozapada, a da 
su zatim gonili partizane sve do Krstova brda iznad Golubovca i Un-
čana, gdje su ušli u raspored 2. bataljona »Pekiša Vuksan«. Upravo tu, 
iznad Golubovca i Unčana, vođena je izuzetno surova borba. Čete »Pe-
kiše Vuksana« su ovdje, u višednevnim sudarima, više puta uzmicale, 
a onda se u silovitim kontranapadima vraćale. U nekoliko navrata vo-
đena je borba prsa u prsa. Pamti se kako su Ilija Palija i Duja Čubrilo 
lomili kundake svojih pušaka u obračunu s ustašama, i kako je puško-
mitraljezac 1. čete Ilija Krajnović, štiteći odstupnicu svojih drugova, po-
ginuo, a braća Pjevači, vodnik u 1. četi Stevo, i desetar u 3. četi Nikola 
bili ranjeni. Ranjen je i njihov stričević, vodnik u 3. četi, Nikola Đukana 
Pjevača, ljudina velike ljepote. 

Kad god bi se dijelovi 2. bataljona vratili na prethodno držane po-
ložaje, zasipala bi ih jaka artiljerijska vatra. Naročito su opasni bili mi-
nobacači. Jedna granata je raznijela mitraljesko gnijezdo jednog od zre-
lijih u bataljonu, dvadesetpetogodišnjeg vodnika Nikole Miščevića. Vod-
nik je poginuo, a Jovo Potkonjak i Veljko Dimić su ranjeni. Još nisu bili 
ni izvučeni s položaja, kad je nagrnuo gust streljački stroj njemačke i 
domobranske pješadije. Lakše ranjeni Jovo Potkonjak se uspio povući, 
a osamnaestogodišnji Dimić je ostao nepokretan kraj mrtvog Miščevića. 
Čim je to uočio komandir 1. čete Duja Čubrilo, na neprijateljski stre-
377> Isto, V/10, 24. 

ljački stroj poveo je svoju četu. Sudar je bio strahovit, u letu. Postoji 
o tome zapis Velje Dimića: 

».. . Tuklo se vatrom i bajunetima, više kundaka je polomljeno. 
Kad su Nijemci i domobrani odbačeni, činilo mi se da je sve oko mene 
prekriveno leševima. Govorilo se da je među mrtvima nađen potpuno 
zdrav njemački vojnik. Imali smo i mi gubitaka. Teško je ranjen koman-
dir našeg mitraljeskog voda, kojeg smo zvali Muso i Zlatonja... « 

Komandir mitraljeskog voda »Pekiše Vuksana« Dragan Dejanović 
Muso je, kao i mladi Dimić, izvučen s više rana u tijelu. Bio je najspo-
sobniji mitraljezac u bataljonu. No, iz bolnice se nije, kao mladi Dimić, 
vratio u bataljon: u ešelonu Centralne bolnice Vrhovnog štaba, u vri-
jeme njemačke operacije »Weiss«, poginuo je na putu preko Neretve. 

Za vrijeme najžešćeg okršaja, prenoseći izvještaj komandira 3. čete 
komandantu Paliji, poginuo je kurir Milan Potkonjak Bračko Kokin. 

U posljednjoj zajedničkoj borbi bataljona prvog sastava 1. udarne 
brigade, prema ocjeni štaba divizije, »naročito su se istakli«378' i u prvoj 
borbi s njemačkim tenkovima i u borbi prsa u prsa s njemačkim i us-
taškim strijelcima, gdje će mitraljesci 1. brigade prvi put doći do nje-
mačkih odličnih šaraca, komandir 3. čete 1. bataljona Jovica Zorić (Vla-
da Ciganović je preuzeo 1. četu, a Jovo Prodanović je postao zamjenik 
komandanta bataljona) njegov zamjenik Pejo Dubajić, desetar Nikola 
Puvača, komesar 2. čete 1. bataljona Jovo Marčetić, partizan Ciciban 
(tako su zvali Milana Damjanovića), Ciro Rađenović i Simo Popović, svi 
iz 1. bataljona, te Nikica Mišćević, vodnik, Ilija Potkonjak i Nikola Voj-
vodić iz 2. bataljona; zamjenik komandira 3. čete Dmitar Vujić, zamjenik 
komesara 1. čete Jovo Hajdin, borac Ilija Stojaković, Miloš Mandić, Ni-
kola Crnković, Milan Kartalija - iz 3. bataljona, te iz 4. bataljona Gojko 
Đurić. Među imenima pohvaljenih nije spomenut Ilija Divjak, mladić 
koji je imao jedno bijelo oko, ali je zapamćeno kako je prilikom sudara 
2. čete 1. bataljona s neprijateljem na jednom ustaši prebio pušku, a 
dvojicu probo bajonetom. 

Njihova odlučnost je pomogla u zaustavljanju gustog neprijateljskog 
streljačkog stroja, koji je - obnavljajući negdje i po desetak puta juriše 
- nastupao iznad ceste. Otud se, izvijestit će pukovnik Gregorić »čula 
jaka vatra«. Zbog stalnog zaustavljanja, taj prostor ustaško-domobranski 
komandant naziva »najtežim zemljištem«. 

Štab 1. hrvatskog korpusa je naređenje za povlačenje izdao u 6 sati 
29. novembra objasnivši da bi »poslije spajanja« kostajničke »neprijatelj-
ske kolone sa garnizonom Bosanski Novi - Dvor« svi »daljnji naši na-
padi bili više nego ludi«.379' 

U borbama od posljednjeg sata 26. novembra do podneva 29. no-
vembra, 1. brigada 6. divizije je imala 14 mrtvih i više od 30 ranjenih. 
Zarobila je 23 domobrana i 3 Nijemca.380' 

Štab korpusa je 1. brigadi naredio da se pomjeri u rajon Slunja, 
»gdje će se izvršiti reorganizacija«». Glavni štab je od štaba korpusa 
obaviješten da će bataljoni Kordunaša i Banijaca ostati u Kladuši.38" 
378> Isto, 201. 
379> Isto, V/9, 348. 
38°) Isto, V/10, 24 
3 8 ' ) Isto, V/30, 539. 

Posljednji put u prvobitnom sastavu 1. hrvatska brigada je bila po-
strojena nekoliko kilometara istočno od Velike Kladuše, u musliman-
skom selu Podzvizd. Stevan Opsenica misli da je to bilo 2. decembra 
1942. godine; pamti da je »baš kad smo bili kod Podzvizda stigao kurir 
s naređenjem o reorganizaciji Brigade: da se Banijski bataljon odmah 
vrati prema Gornjem Žirovcu, a Kordunaški da se uputi prema sjeve-
rozapadu, u rajon Veljuna. Odmah sam naredio da se brigada postroji 
na rubu šume Jelinić«. Postrojenoj brigadi naređenje je prenio koman-
dant Opsenica. Kratko je govorio, ali - kako to pamti bombaš 2. čete 
1. bataljona Stanko Bulj - »govorio je kao što braća govore, kao što na-
jprisniji govore kad se rastaju, i ništa tu nije bilo zapovjedničkog«. Po-
slije Stevana Opsenice govorio je politički komesar Uroš Krunić. Bio je 
to govor - opet uzimamo svjedočenje pukovnika Stanka Bulja - kakav 
se zauvijek pamti. Naš komesar nam se rijetko takav predstavljao. Go-
vor je njegov bio sav satkan od topline, prisan, gotovo nježan, a ipak 
uznosit i silovito podsticajan«. Govorio je onako kako se može govoriti 
samo ljudima kadrim za najveća djela, ljudima pothvata. I nije ga bilo 
u stroju kojemu - tako je taj govor i rastanak zapamtio jedan od trojice 
braće Bursać u brigadi, Pero Bursać, kojemu će nekoliko dana kasnije 
biti povjereno mjesto komandira mitraljeskog odjeljenja - »srce nije 
brže zakucalo, kojemu krv nije šiknula u mladenačko lice, a oči zažarile, 
pa bogami i zasuzile«. Poslije govora komesara Krunića, nastao je - to 
sü riječi generala Opsenice - »neopisiv krkljanac. Svi su izlazili pred 
stroj i govorili. I, meni se čini: nije ga bilo tko nije govorio, od koman-
danata bataljona do komandira vodova i vodnih delegata, svi su se iz-
redali, a i mnogi borci. Pa onda poče grljenje i ljubljenje, pa đor za vi-
đeno i neviđeno... « Rastanci teško padaju uvijek, a u ratu posebno. 
Valja imati na umu da su se u Podzvizdu 2. decembra 1942. godine ras-
tajali mladići koji su pet mjeseci tkali prijateljstvo i prisnost u najtežim 
okolnostima, da su, uvijek izjednačeni, snovali istovetnu budućnost sve 
vrijeme na rubu smrti. Jedan od tih mladića, Branko Mamula, mnogo 
godina kasnije, isticat će superiornost ovog posebnog i zajedničkog is-
kustva. Baš u 3. bataljonu 1. hrvatske brigade Mamula je shvatio mnoge 
međuljudske kvalitete, pa i činjenicu da se, kako on to reče, »hrabar 
čovjek, po svoj prilici rađa, ali hrabrost se također i u borbama stiče«: 
pri tome, kaže, misli »na one najbolje među nama» bilo je i »rođenih 
junaka«, ali i onih koji su herojstvo dosegli privikavajući se na teškoće. 
»Naoko mirni i dobroćudni ljudi«, kaže Mamula, »iznenađivali su me 
svojom hrabrošću. Siledžije obratno. Posebno se sjećam Jove Šimulije, 
koji je bio nešto stariji od nas. Ne bi se za njega reklo da mrava može 
zgaziti. A u borbama se pokazao nevjerovatno hrabrim i bio je kao sti-
jena postojan u najkritičnijim trenucima«.382' O rastanku u Podzvizdu 
Branko Mamula je pisao kako su oni koji su odlazili iz 1. brigade »isk-
reno žalili za rastankom s Ličanima«. Svikli na združenu snagu najsta-
rije partizanske brigade u Hrvatskoj, Mamula piše da ih »nije mnogo 
privlačio povratak na Kordun i vezivanje isključivo za kordunaške je-

- dinice i područja. Kordun opljačkan, popaljen i iskrvaren, još uvijek 

3821 Izjave Stevana Opsenice, Stanka Bulja, Pere Bursaća i Branka Mamule. 

je bolovao svoje svježe rane. Dalje od Korduna, s 1. brigadom, i naše 
su rane lakše zacjeljivale, jer smo, gotovo svaki od nas, u proljetošnjim 
ofanzivama izgubili nekog od svojih najdražih. Gubitak majke, brata i 
dvije sestre bili su mi teški... «38i' Rastajali su se oni koji su prvotno, 
uglavnom neiskazivano, međusobno nepovjerenje davno nadrasli, nad-
rastajući i sam život u borbenom pohodu dugom preko 1100 kilome-
tara, u pohodu na kojem su, krenuvši s Korane, ostavili 89 grobova, od-
nosno više od 130 ranjenih i nekoliko stotina oboljelih. 

Rastajući se, znali su da za mnoge među njima susreta novog neće 
biti. No ne govore o tome. Grle se dugo, a riječi je malo. Čuje se »đor« 
i »đor za neviđeno«, pa se mijenjaju satovi, pera, kape, bluze, šinjeli, mi-
jenjaju se automati i puške, pištolji i bombe (»Neka ti je sretna, bru-
sa!«), mijenjaju sve iz džepova, iz torbica, i torbice... I životi su njihovi 
izmiješani, ispleteni, jednoznačajni, kao i stvari koje izmjenjuju. 

Postrojili su se u 8 sati, a rastajali se sve do 14 sati. »Vjerovali 
smo«, kaže Opsenica, »da će to rastajanje potrajati duže od sata, do sat 
i pol, a nitko nije mogao ni pomisliti da se šest sati rastajemo... « 

S banijskim i kordunaškim bataljonom su ostali komesar Uroš Kru-
nić, koji će preuzeti dužnost komesara u 7. banijskoj brigadi, i zamjenik 
komandanta Vojko Hohštefner, koji će uskoro, 27. decembra, preuzeti 
komandu 16. banijske brigade. 

Kad su, nešto poslije druge popodnevne ure, »Marko Orešković« i 
»Pekiša Vuksan« ponovo postrojeni i u dvoredu krenuli prema Kladuši, 
za njima su, iza stroja i Uz stroj, još puna dva kilometra išli Banijci i 
Kordunaši. Čulo se oproštajno podvriskivanje i dozivanje, titovke su uz 
povike bacane u nebo, i torbice su bacane, pa hvatane, nikako da stanu 
Banijci i Kordunaši, nikako da se puste s Ličanima koji su se vraćali 
u Liku s punim bremenom prijateljske ljubavi doživljene u punom zna-
čaju tek na rastanku. 

Po brežuljcima nad cestom, nad šumarkom na rubu kojeg je bila 
posljednja smotra brigade u prvom sastavu, sve to vrijeme su nijemo 
stajale žene, djeca i starci iz Podzvizda: bilo je teško shvatiti šta se 
događa. 

Tako su 1. ili 2. decembra 1942. godine iz sastava 1. brigade 6. udar-
ne narodnooslobodilačke divizije izdvojena dva bataljona - 3. kordunaš-
ki i 4. banijski, već pripremljeni da uđu u tek formiranu 15. kordunaš-
ko-banijsku brigadu, koja će nešto kasnije, neprestano popunjavana, 
prerasti u dvije brigade - 15. će zadržati samo kordunaške bataljone, a 
Banijci će se svrstati u 16, banijsku. 

383> Branko Mamula, Dva puta u 15. brigadi, Druga godina NOR, Zbornik 6, Karlovac 
1973, str. 223. 

Milan Mišković (sa zastavom) s drugovima na Ljubovu aprila 1942. na dan 
zamjene rodoljuba za Talijane koje je zarobio bataljon Joce Njegomira 



Kod Perušića 15. augusta 1942. Sjede slijeva: Dušan Knežević, Milan 
Lemaić, i Anđa Bobić (ili Milka Kokotović), stoje: Dane Jelača, Stevo 

Potkonjak, Dujo Čubrilo, Božo Pavičić, Božo Sijan i Milica Petrić 

Juka Kolah 

Bogde Vujnović, Mato Radulo-vić i Milan Sijan (sjedi) 



Jovo Prodanović Mane Zorić Nikola Novaković 

Jovan Stojsavljević Nikica Lukić Nikola Lukić Karina 

Đuro Skundrić Jovo Grubišić Dragutin Brkljač 



Zorka Počuča i Ljubica Jerković 

Mirko Francetić i Miloš Cvjetićanin 

Sjede: Mićo Jelača, Dujo Čubrilo, Božo Pavičić i Milan Lemaić; stoje: Božo 
Šijan, Milica Petrić i Milka Kokotović 



Stanko Bulj sa M. Miškovićem 
i R. Pavlovićem 

Jozef Vorju, Sava Grozdanović 
i Đuro Grozdanić 

Milka Pećanac, Luja Jelača, 
Svetislav Pavlović i Jovo Pajić 



Milan Basta, kurir Špica Milan Ribar, 
Dušan Bursać, Branko Pešić i 

Stanoje Milenković 

Bogdan Gašeća, 
referent saniteta 
3. bataljona 

Dragan Kalinić, Dušan 
Vojvodić i Dragan Joksimović 

Stanko 
Torbica 



Borbe na komunikacijama 
Gospić - Gračac 

(decembar 1942) 

Početkom decembra 1942. godine, kad se 1. partizanska NOU 
brigada Hrvatske reorganizira u 1. udarnu brigadu 6. udarne 
NOU divizije, ostavljajući Banijce i Kordunaše kod Kladuše, 

čini se da viši štabovi nisu imali jasne planove njene upotrebe. Zbog 
toga se - u nešto blažem obliku i bez dramatičnih situacija i žrtava -
ponovilo ono što se događalo u koncentraciji bataljona uoči prvog po-
strojavanja brigade: novi dijelovi brigade, Prvi i Drugi bataljon Četvrtog 
ličkog odreda, bataljoni »Božidar Adžija« i »Matija Gubec« bili su po-
slani u sastav brigade na Kordun i trebalo je da prevale stotinak kilo-
metara teških zimskih puteva, da bi, stigavši na cilj, saznali da se odmah 
kreće natrag, u Liku, gdje ih u sastavu njihove nove brigade očekuju 
novi zadaci. Vjerovatno je i 4. odredu, odnosno štabovima bataljona 
»Božidar Adžija« i »Matija Gubec«, naređeno da se prikupe »oko Slunja, 
gdje će se izvršiti reorganizacija I brigade«,384' kao što je to naređeno 
1. brigadi kad je izvučena iz borbi između Dvora na Uni i Kostajnice. 
Bilo je neuporedivo razboritije zadržati 4. odred u Lici, da tu sačeka sta-
re dijelove 1. brigade. Ali u ratu vrlo često ima malo onih koji troše 
čovjeka samo onoliko koliko je krajnje neophodno. 

O danu uključenja »Božidara Adžije« i »Matije Gupca« u brigadu 
nema pouzdanog podatka. Imamo o tome samo sjećanja. Ondašnji za-
mjenik komesara »Matije Gupca«, a prethodno zamjenik komesara »Bo-
židara Adžije«, Milan Pavičić pamti: oktobarsku revoluciju je 7. novem-
bra bataljon »Matija Gubec« slavio s narodom u Kozjanu. Bila je to ve-
ličanstvena proslava. Pavičić se dobro sjeća i zbora i svoga govora, a ta-
kođer pamti kako je deset dana kasnije uslijedilo naređenje da krenu 
u sastav 1. udarne brigade: »Krenuli smo na marš preko Turjanskog, 
Babina Potoka, Poljanka i Rakovice za Slunj. Nije mi jasno zašto smo 
poslije jednodnevnog odmora u Slunju upućeni u Veljun. Na tom putu 
su nas bombardirali talijanski avioni. Iz Veljuna nas vraćaju u Slunj, i 
tu smo onda kod Slunja, ne u samom Slunju, uključeni u brigadu kao 
njen 4. bataljon. 'Božidar Adžija' je sav taj put prešao s nama. Nikakvog 
spektakularnog uključivanja u brigadu nije bilo. Uglavnom, svi smo se 
mi otprije znali, i ranije smo vodili zajedničke borbe. . . «385) 

U 1. brigadu je početkom decembra 1942. uključen kompletni 4. lič-
ki odred sa svim svojim komandnim i boračkim sastavom. Dužnost za-
mjenika komandanta 1. brigade povjerena je komandantu odreda Mi-
lanu Bobiću, sinu Talijanke iz Ravene i Srbina iz Mlakve, koji su držali 
gostionicu na Studencima. U Liku je došao iz 2. proleterske. Rat ga je, 
3841 ~Zb. NOR, V/10, 66. 
3851 Sjećanja Milana Pavičića, au torska zbirka. 

naime, zatekao u Srbiji gdje se u julu 1941. uključio u ustanak. Neki su 
mu prigovarali da kod njega »pod partizanskom maskom kuca monar-
hističko srce kraljevskog oficira«386', ali on je - mada nije poricao mla-
denačku oduševljenost Karađorđevićima - od ustanka, iz akcije u ak-
ciju, dokazivao da mu je mjesto u narodnooslobodilačkom pokretu. 
Brat njegov, Vasilj, poginuo je pored Stojana Matića u borbi za Lapac 
28. februara 1942. Tri godine kasnije, daleko od Like, u Baranji, kamo 
je otišao po naređenju Glavnog štaba, da bi se sklonio od stalnih 
optužbi, poginuo je i Milan Bobić kao komandant Osječke brigade.387' 
Komesar 4. ličkog odreda Srđan Brujić, po partijskom iskustvu i obraz-
ovanju među prvima u Lici, bliski saradnik Rade Končara, po zadatku 
Partije je djelovao u lijevom krilu Samostalne demokratske stranke u 
kojoj je stvarao partijske ćelije, dobio je dužnost političkog komesara 
brigade. 

Komesar divizije Rade Žigić je 22. decembra pisao da je od starog 
sastava štaba 1. brigade (Stevan Opsenica, Uroš Krunić, Vojko Hohštet-
ner, Marko Čanković, Joco Njegomir, Bogdan Dukić, Nikola Božić i Vin-
ko Luketa) »ostao samo komandant«. Međutim, u štabu su i dalje bili, 
osim komandanta, zamjenik komesara Čanković i štapski oficir Dukić, 
koji je do početka januara vršio dužnost operativnog oficira. Milan Bo-
bić je vrlo kratko bio zamjenik komandanta brigade. Već u decembru 
je povučen u štab 6. divizije za operativnog oficira. Za zamjenika ko-
mandanta 1. brigade dolazi Rade Bubalo, o kojem će tri mjeseca kas-
nije, kad pogine, u listu »Lička divizija«, dvobroj 2-3, pisati da je bio 
»mlad, topao i vedar s ljudima, hladan i odlučan i u najtežim situaci-
jama«, da je bio »skroman i hrabar« i da je »sa još nezacijeljenom ra-
nom na glavi danonoćno na položajima«. Za intendanta brigade postav-
ljen je Jovo Kokotović iz bataljona »Matija Gubec«. Za referenta sani-
teta poslan je zagrebački komunist, poznat iz velikog antikomunističkog 
procesa 1936. godine, student veterine Dinko Tomičić, dotad referent 
saniteta u bataljonu. 

S novim štabom brigade pretpostavljeni su bili zadovoljni, barem 
s početka. Posebno je naglašavana dobra saradnja komandanta i kome-
sara i komesara i njegovog zamjenika (»raniji komesar i zamjenik ko-
mesara nisu se uopće slagali između sebe, pa ni sa komandantom«). 
Dolaskom Srđana Brujića i Rade Bubala »stvari su krenule nabolje«.388' 

Izmjenama u štabu brigade prethodilo je uspostavljanje predstav-
ništva CK KPJ u brigadi - politodjela, na što se CK KPJ odlučio poslije 
četrnaestnovembarskog pisma sekretara CK KPH, kad je Vlado Popović 
ustvrdio da zamjenici komesara, odnosno sekretari partijskih organiza-
cija u brigadama, »u većini ne odgovaraju svojim zadaćama«, mada su 
»većinom dobri, odani, borbeni drugovi«. Stoga traži: »Vi nam u tome 
pogledu morate pomoći slanjem nekoliko dobrih partijskih aktivista. 
Naročito je to potrebno sada kada se pristupa formiranju divizija«.389' 
Nato je Politbiro CK KPJ poslao grupu iskusnih partijaca za politodjele 

386) j ) r Nina Rubčić, Ulomci zapisa i s jećanja si ječanj- l ipanj 1943, Historijski arhiv u Kar-
lovcu, Zbornik 6, 472. 

387> Zdravko B. Cvetković, Osječka NOU brigada, Beograd 1981, 159. 
388> AVII, 795, 6-2. 
389> Zb. NOR, IX/2, 287. 

u hrvatskim brigadama, pri čemu je Tito - u pismu o tim drugovima 
- naglasio da je »prvobitna funkcija« politodjela »proširena i na rad po 
terenu gdje se kreće i logoruje brigada«.390' Sve partizanske jedinice u 
Hrvatskoj su u ono vrijeme imale oko 1600 članova Partije. No, partij-
sko rukovodstvo Hrvatske je smatralo da »rad Partije u vojsci nije za-
dovoljavao«, odnosno da je posvuda vidljivo »nesnalaženje naših aktivis-
ta u pitanju organizacije partijskog rada u vojsci«, da je veliko »sektašt-
vo u pogledu primanja novih boraca u redove naše Partije«, no da se 
- što je bio slučaj i s 1. brigadom - »pogrešan odnos Partije i vojnog 
rukovodstva, uklanja dosta uspješno preko partijskih savjetovanja bri-
gadnih aktiva«.391' 

Politodjeli nisu uvedeni kao nadzor, nisu bili rukovodstvo rukovod-
stva, već »samo instruktori CK za rad po raznim sektorima«. I to je bio 
jedan od oblika djelovanja Partije, koja je - kako će to kasnije reći Ni-
kica Pejnović - »kroz ceo tok rata obezbeđivala rukovodeće pozicije u 
oružanim snagama, stvarajući od njih sigurno revolucionarno sredstvo 
za postizanje revolucionarnih ciljeva«. I prije dolaska politodjela gotovo 
na svim komandnim položajima u 1. brigadi »nalazili su se članovi Ko-
munističke partije, koji su svojom aktivnošću razvijali oružane snage i 
stvarali i realizovali našu novu i originalnu ratnu vještinu«.392' 

Od deset drugova, koje je Aleksandar Ranković, s Titovim instruk-
cijama, poslao iz Bihaća u Slunj, CK KPH je za rad u politodjelu 1. bri-
gade 6. divizije odredio Voju Šobajića (rukovodilac politodjela), Dimit-
rija Vrbicu Migu i Iliju Mugošu. 

Politodjel se priključio štabu brigade 3. decembra u Slunju. Dele-
gate CK KPJ u brigadi su primili srdačno, s mnogo povjerenja i dru-
garske pažnje. Tri tjedna poslije dolaska politodjela, komesar divizije će 
Centralnom komitetu pisati da taj politodjel »dosta dobro radi«.393' 

Liječnika brigada još nije dobila, mada ih je krajem decembra 4942. 
bilo u Lici desetak puta više nego u vrijeme formiranja brigade. Nije 
u brigadi bilo ni školovanih medicinskih sestara, ali su za te poslove 
ubrzano na medicinskim kursevima obučavane brojne seoske djevojke. 
Divizijski referent saniteta bio je liječnik - dr Vladimir Jernejc. On piše 
kako je »po povratku ličkih brigada u Liku upoznao sanitetske kadro-
ve« i odmah ustanovio »da je sanitet I brigade slab«. Doktor Jernejc je 
predložio da Dinko Tomičić organizira sanitet 1. brigade, a on je u Ko-
renici organizirao kurs za 20 bolničarki. Oskudijevalo se i u sanitetskom 
materijalu i lijekovima. Nije bilo ni zavoja »dok nismo počeli dobivati 
iz radionice GŠ Hrvatske prve partizanske zavoje tkane i sterilizirane 
u Korenici«.394' 
390> J. B. Tito, n.d. 12, 226. 
391> Zb. NOR, IX/2, 287. 
3921 Nikica Pejnović, Determinante strategije oružane borbe u NOR, prilog za naučni skup 

Strategija upo t r ebe oružanih snaga u NOR, Beograd 1978. 
393> AVII, 795, 6-2. 
394) Dr. Vladimir Jernejc, Uspomene šefa saniteta 6. NOU divizije, Insti tut za vojnomedi-

cinske naučne informacije i dokumentac i ju - Arhiv sanitetske službe (IVMNID -
ASS) 298H. 

Komandni sastav po bataljonima je uoči prvih borbi brigade s no-
vim bataljonima bio izmijenjen, i zbog gubitaka u slunjsko-dvorskim 
borbama i zbog kadrovskog odliva: 

- Prvi bataljon »Marko Orešković«: komandant Danilo Damjanović, 
zamjenik Jovo Prodanović, a od 3. januara Mane Pražić, komesar Ilija 
Radaković, zamjenik komesara Boško Šnajder Motorist (15. decembra 
je preuzeo dužnost komesara u »Božidaru Adžiji«, pa je zamjenik ko-
mesara 1. bataljona postao dotadašnji komesar čete Jovo Marčetić iz ot-
rićke komunističke porodice čuvenog Jove Vugonje); operativni oficir 
Perica Marić, obavještajni Arsenije Puača, a oficir u štabu Mile Štakić; 
omladinski rukovodilac (sekretar SKOJ-a) Nikola Buić Nikica; referent 
saniteta Kojo Marić. 

- Drugi bataljon »Pekiša Vuksan«: komandant Ilija Palija, zamjenik 
komandanta Stevo Potkonjak Biće, politički komesar Simo Radaković 
Sem, zamjenik komesara Jovo Vujnović, pa (od kraja decembra) Miloš 
Grahovac Staljin: operativni oficir Janko Rajčević Cokić, obavještajni 
oficir Ferdo Toplak, omladinski rukovodilac Blaž Šaban, intendant Jovo 
Lemaić, referent saniteta Maksim Uzelac. 

- Treći bataljon »Božidar Adžija: komandant Dmitar Zaklan, zamje-
nik komandanta (skraja decembra) Vlade Ciganović, politički komesar 
Dane Naprta, pa - od sredine decembra - Boško Šnajder Motorist; za-
mjenik komesara Antun Borić Tona (do sredine decembra), pa Petar 
Božičković, koji je ubrzo postavljen za obavještajnog oficira bataljona, 
a zamjenik komesara je postao Nikica Grković. Omladinski rukovodilac 
je bila Smilja Radmanović. Komandiri četa: Đuro Božičković Perićev, 
kojeg, kad ode u oficirsku školu u Donji Lapac, zamjenjuje Dane Man-
dić Obućina, te Dane Diklić i Petar Lolić; jedno vrijeme komandiri četa 
su bili Milan Končar i Marko M. Ljuština, do uključenja bataljona u bri-
gadu načelnik štaba 4. ličkog odreda. Komesari četa su bili u prvom 
razdoblju borbi »Božidar Adžije« u sastavu 1. brigade: Nikola Aleksić, 
Božo Pavičić, Pera Bobić, Danko Šiljković i Dane Rupčić, a kratko vri-
jeme dužnost komesara jedne čete je vršio i Bude Štetić. Bataljon je 
uoči ulaska u brigadu, 7. novembra, imao 162 borca, među njima 36 Hr-
vata i 1 Muslimana, 13 članova Partije i 28 »vanpartijskih komunista«.395) 

- Četvrti bataljon »Matija Gubec«: poslije pogibije Mane Varićaka 
na dužnosti komandanta su se smenjivali Dane Radović, Rade Bubalo 
i Božo Mlinarić, da bi u vrijeme uključenja bataljona u brigadu dužnost 
komandanta vršio Mane Pražić, 3. januara 1943. prekomandovan u 1. 
bataljon za zamjenika komandanta; zamjenik komandanta je od 3. ja-
nuara Jovo Prodanović. Komesar bataljona je, poslije ranjavanja Slavka 
Pejaka, Dane Balenović, a potom Juka Kolak; u decembru i do 9. janua-
ra, kad za komesara dolazi Đuran Popović, kojeg krajem januara smje-
njuje Jovo Grubišić, dužnost komesara je obavljao zamjenik komesara 
Milan Pavičić. Operativni oficir: Mile Štakić (do 15. decembra). Obavješ-
tajni oficir je bio Jovo Kokotović, a kad je on preuzeo dužnost inten-
danta brigade, sredinom decembra, u bataljonu ga je zamijenio Mile Ja-
vorina. Rukovodilac omladine: Tomo Tomljenović. Intendant: Mile Mi-
leusnić Mićilo, pa Pavle Lulić. Referent saniteta: Sofija Radović. Ko-

»5) AVII, 1611, 23/25. 

mandiri četa: Dane Cvijanović Đukelin (do 28. decembra, kad je ranjen), 
pa Petar Uzelac Zele, Đuro Radović Đuran, pa Mile Glumac (do kraja 
januara) i Nikola Dukić. Komesari četa: Ivan Smolčić, te Andrija Špo-
ljarić; Mile Javorina Papica, pa Radica Popović i Joso Bronzović, te (u 
3. četi) Bracija Hećimović. Bataljon je 7. novembra u štabu imao samo 
četiri popunjena mjesta; tada je u bataljonu bilo 190 boraca, među nji-
ma 53 Hrvata, 10 članova Partije i 9 »vanpartijskih komunista«.396' 

- Peti mitraljeski bataljon osnovan je u Klapavicama 15. decembra 
od mitraljeskih vodova, koji su do tada bili po bataljonima: prvi koman-
dant je bio (desetak dana) Stevo Plećaš Biće, a onda Jovo Bursać; za-
mjenik komandanta je bio Branko Vitas, komesar Dane Naprta, a za-
mjenik komesara Antun Borić (do 29. januara, kad dolazi Jovo Ćopić). 
Intendant je bio Milan Dragišić, a kad je poginuo, februara 1943, dok 
je prikupljao hranu u dolini Une, zamijenio ga je Milan Lužajić. Koman-
diri četa: Mile Javorina Barabica, Branko Vukelić Bato (zamjenjivala ga 
je do 10. januara Milka Koruga), Ivan Milković (gine 28. januara, pa ga 
zamjenjuje Andrija Prijić). Komesari četa: Simo Baškot Simo, Pera Bo-
bić i Pero Rađenović, a kad on preuzme dužnost komesara čete za vezu, 
zamijenit će ga Milan Cvjetićanin. Taj je bataljon imao oko 60 boraca 
naoružanih sa 9 mitraljeza (5 breda, 3 fiata, 1 švarcloze) 6 minobacača 
81 mm, 6 minobacača 40 mm. 

Kad se bataljoni 1. brigade vraćaju s Korduna, prvog tjedna u de-
cembru, rukovodstva narodnooslobodilačkog pokreta u Lici obavljaju 
završne pripreme prvih izbora za narodnooslobodilačke odbore. Još pri-
je dolaska brigada u Liku, jedinice su obišli izaslanici kotarskih komi-
teta Partije, da bi »u vojsci izvršili pripreme za izbore«. Odluka o tome 
je donesena na plenumu Okryžnog komiteta KPH za Liku onoga dana 
kad je 1. brigadi naređeno da iz Veljuna krene prema Dvoru na Uni; 
tada je riješeno »da se izbori za NOO izvrše najdalje do 10. XII« i po-
novljena je prethodno donesena odluka »da u brigade, bolnice, ambu-
lante i vojne jedinice kotarski komiteti odmah pošalju svoje delegate 
koji će pripremiti i izvršiti izbore«397' Okružni komitet je u instruktiv-
nom pismu od 21. novembra savjetovao kotarskim komitetima Partije 
da uznastoje »da se među kandidatima nalaze i naši drugovi rukovodio-
ci u vojsci, komandiri, komandanti, politkomi, itd., koje treba birati bez 
obzira na to što neće moći redovno prisustvovati sastancima NOO«.398' 

»Delegati koji će pripremiti i izvršiti izbore« u jedinicama formira-
nim od boraca iz ličkih kotareva upućeni su u brigade najkasnije 24. 
novembra. To se vidi iz izvještaja prvog partijskog rukovodioca 1. bri-
gade Milana Uzelca Brice, koji je - sad kao član Okružnog komiteta 
KPH za Liku - pisao iz Korenice 24. novembra da su »u brigade poslani 
drugovi« zaduženi »za pripreme izbora« i da će, sudeći po već učinje-
nom, »posao obaviti na vrijeme«.399' 

U prvom decembarskom izvještaju, štab Ličkog odreda je pisao 
kako je »dolaskom naših brigada narod oduševljen«, a Okružni komitet 

AIRPH, KP-230/68 i 230/45. 
398> Isto, 230/55. 
3 " ) Isto, 230/57. 

SKOJ-a je od skojevaca zatražio da »treba preko Saveza mlade genera-
cije izići u susret našoj NOV«, da borce treba »smjestiti u bolje kuće 
i tople sobe i krevete«, odnosno da im treba »dati čisti veš, da se pre-
obuku, a onaj njihov prošuriti, oprati, istrebiti od ušiju«. Također je sa-
vjetovano da »recitatorski korovi i diletantske grupe sa terena zajedno 
sa pjevačkim korovima i diletantskim grupama iz vojske« organiziraju 
zajedničke priredbe, a skojevci da održe zajedničke sastanke. Osim toga, 
u tom instruktivnom pismu OK SKOJ-a za Liku je rečeno da »boravak 
brigade u ovim kotarevima, općinama, selima i zaseocima treba da se 
osjeti kao snažna manifestacija«, odnosno kao izraz i volja i borbenog 
jedinstva između srpske i hrvatske, muške i ženske omladine«.400' 

Prvu borbu poslije vraćanja u Liku 1. brigada, odnosno bataljoni 
»Pekiša Vuksan« i »Božidar Adžija«, stari Drugi i novi Treći bataljon 1. 
brigade, vodili su protiv ustaške kolone, koja je pokušala da se nezam-
jetno izvuče iz Udbine i prokrade u Lovinac i Medak, prema željeznič-
koj pruzi, gdje su je očekivale ustaško-domobranske jedinice i dijelovi 
dviju talijanskih divizija. Iz Udbine su se povlačile iste one jedinice koje 
su u augustu odoljele ponavljanim napadima 2. ličke brigade. Pod ko-
mandom zloglasnog Venture Baljka, jednog od najstarijih ustaša po sta-
žu u ustašluku, učesnika bombaške terorističke akcije u Brušanima 
1932. godine. Ustaše su iz Udbine povremeno vršile ispade i napadale 
okolna sela, čim bi primijetili da u udbinskoj okolini nema partizanskih 
jedinica. Najstrašniji zločinački ispadi udbinske ustaške posade izvršeni 
su 28. septembra (»od 4 do 14 sati izvršena je akcija čišćenja prostora 
sela Jošane, 5 - 8 kilometara sjeverno i sjeveroistočno od Udbine«)40" 
i 2. decembra. Zločin u Jošanu, kao što se vidi iz ustaškog izvještaja 
»glavnom stanu poglavnika« od 2. oktobra 1942. godine, izvršen je »pod 
zapoviedničtvom ustaškog satnika Baijak Venture iznenadnom akcijom 
sa visova sjeveroistočno od s. Jošana... Ubijeno oko 100 partizana za-
tečenih u s. Jošane... Sve kuće i zgrade u s. Jošane spaljene su, kao 
i crkva koja je bila dobro utvrđena protiv napada iz zraka i udešena 
za promidžbene svrhe sa pozornicom iznad koje je bio nadpis: 'Živio 
drug Staljin'... «402' 

Podatak o »100 partizana zatečenih u s. Jošane« je netačan; parti-
zana nije bilo. Iz spiska ubijenih u Jošanu 28. septembra 1942. vidi se 
da je zaklano, plotunima izrešetano ili u kućama spaljeno djece mlađe 
od deset godina stotinu i jedanaest.403' 

O drugom velikom zločinu udbinskih ustaša sačuvan jé izvještaj šta-
ba Ličkog odreda: 

»Prilikom ustaškog napada 2. XII, vod (Udbinske partizanske čete) 
koji je bio u Visuću opazio je pokret ustaša, te opalio tri metka, koji 
su ugovoreni znaci za uzbunu. . . Ustaše su se pritajile.., probili su se 
iznad sela, te zašli iz strana, te kad su zapalili kuću najgornju u selu 
onda se otvorila vatra sa svih strana, tako da se vod naših snaga koji 
400> Isto, SKOJ-23/2561. 
401> Zb. NOR, V/32, 476. 
"O« Isto, 668. 
403) Kotar Korenica i Kotar Udbina u NOR i socijalističkoj izgradnji, Karlovac 1979, 

1098-1105. 

je bio u Visuću našao opkoljen... Ovom prilikom ustaše su zapalile 45 
kuća, 53 štale. Stradalo je 85 žena i djece kao i staraca... Narod u se-
lima koja su blizu Udbine ustrašen je i boji se, pojedina sela računaju 
sad je red na nas. . . «404) 

Otud podatak u spomenutom izvještaju Ličkog partizanskog odre-
da: 

»Dolaskom naših brigada narod je oduševljen, misleći da će se vr-
šiti obračun sa Udbinom«. 

Talijani su, u iščekivanju da se i sve njihove trupe povuku iz Like, 
prihvatili prijedlog domobransko-ustaške komande da pomognu u izvla-
čenju ustaša iz Udbine. Odluka o povlačenju je donesena 25. novembra, 
ali će organizacija bijega potrajati gotovo tri tjedna. Udbinu su nadzirale 
samo manje stražarske grupe Udbinske partizanske čete, što će omogu-
ćiti ustaškom satniku Josipu Baljku Venturi da u magleno predjutro 14. 
decembra izvede iz Udbine 416 ustaša i 940 djelomično naoružanih ci-
vila i da se s tom dugom kolonom zaputi prema ustaško-talijanskim je-
dinicama, koje su, po utanačenom planu, čekale na istočnim prilazima 
Lovincu i Raduču. Kad je ta kolona od hiljadu i po ljudi (osim 416 us-
taša bilo je »mobilizirano i naoružano sve stanovništvo sposobno za 
borbu«)405' izbila pred kurjački zaselak Baste, na nju su zapucale - tako 
barem kasnije piše štab divizije - razrijeđene straže Udbinske čete 4. bata-
ljona Ličkog odreda. No, ako je suditi po reagiranju 4. bataljona »Matija 
Gubec«, koji je bio na maršu od Komića prema Poljicu, tri-četiri kilometra 
istočnije od Komića, nije se od Basta između 4 i 5 sati 14. decembra čula 
nikakva pucnjava. Jedan od vodnika u »Matiji Gupcu«, Stevo Kokotović, 
tvrdi da nije bilo nikakve intervencije lokalnih, seoskih straža. 

No, bilo zbog toga što je netko na ustašku kolonu zapucao od kur-
jačkih Basta ili s Ljeskovca, ili zbog toga što su ustaški komandanti 
strahovali da kolonu uvedu u uski klanac Tušice prema Ploči, kolona 
je skrenula u smjeru juga, prema Komiću, da bi se prema Lovincu pro-
bijala kroz usjek Čatrnju, između Komače i Malog Romića, u nadi da 
će je u tom rajonu sačekati talijansko-ustaške jedinice. 

Ako se ne računa na mogući, usputni, sporadični manje-više ned-
jelotvorni pritisak čojlučko-mutilićkih seoskih straža, onda je s udbin-
skom ustaškom kolonom prva u borbu ušla 2. četa bataljona »Pekiša 
Vuksan« (komandir Đurika Potkonjak, komesar Gojko Milekić). Ta četa 
je upravo uoči dolaska ustaša u Komić krenula iz Komića preko Poljica 
prema Klapavicama i Paklariću za 4. bataljonom »Matija Gubec«. 

Na prve hice ispaljene kod Komića, štab 2. brigade je u taj rajon 
uputio 2. i 4. bataljon, zatečen u Paklariću. Istovremeno su i dva bata-
ljona 2. brigade hitala u rajon Korita, preko 1130 metara visoke Mir-
kače. Ilija Palija je čete »Pekiše Vuksana«, maglom zagrnute, lukavo 
»privukao neprijatelju i stjerao neprijatelja s položaja Mirkače preko 
Poljane i Čatrnje«. Pružajući grčevit otpor, ustaše su zaposjele 969 me-
tara visoku Okruglu, nad južnim izlazom iz Čatrnje i 1007 metara visoki 
Kopjuv. Štab korpusa će biti obaviješten da se bataljon »Pekiša Vuk-
san« tu borio više sati, odnosno da je »poslije višečasovne borbe ovoga 
•K*) Zb. NOR, V/10, 66. 
4051 Isto, V/32, 477. 

143 



bataljona prispio još jedan bataljon oko 12 časova na produženje des-
nog krila« 2. bataljona 1. brigade. Radi se o 4. bataljonu 1. brigade, koji 
je »krenuo sjevernim padinama kote Mirkača i napao neprijateljsku ko-
moru, koja je svojim zadnjim dijelom izlazila iz Komića«. Dijelom snaga, 
»Matija Gubec« je »prispio na jugoistočni dio sela Komić b r a n e ć i selo 
od paljevine i pro tjera vajući ustaške bande«. 

Uz sve zalaganje dvaju bataljona 1. brigade i dvaju bataljona 2. bri-
gade, koji su u borbu ušli nešto kasnije, rezultati nisu bili naročiti, jer 
nije bilo jedinstvene komande i nije bilo veza između bataljona U iz-
vještaju štaba korpusa ima čak podatak da je bataljonu »Matija Gubec« 
u rane popodnevne sate neočekivano »došao s leđa neprijatelj preko 
kota iz Lovinca, te se bataljon povukao u defanzivu« ,406' 

Tako su udbinske ustaše umakle ne plativši dug, ne barem ovoga 
puta, za počinjene zločine. Čak su i njihovi gubici bili mali; iz talijanskih 
dokumenata vidi se da je poginulo 9 ustaša (među njima i jedan satnik); 
imali su 14 ranjenih i »nekoliko nestalih«.407' 

Prema podacima štaba 1. hrvatskog korpusa, »zarobljen je jedan 
neprijateljski vojnik, dok su gubici kod neprijatelja nepoznati«.408' Prva 
brigada nije imala gubitaka. Iz 2. brigade dva borca su poginula, a 10 
ih je ranjeno. 

Povlačenje ustaša iz Udbine i sve učestaliji prebjezi i četnika i do-
mobrana u partizanske redove, pojačavaju prethodno izražene nade 
Glavnog štaba, kao i štaba 1. hrvatskog korpusa, da će se neprijatelj, pr-
venstveno talijanski okupator, pomjeriti s položaja na graničnim linija-
ma Bihaćke republike. Na to su upućivali i brojni obavještajni podaci. 
Otud naređenja u kojima se najčešće navodi element »u slučaju da Ta-
lijani napuste«, ili »da iskoristi situaciju kod eventualne evakuacije«. 
Brigadama Šeste divizije je naređeno »da rušenjem pruge«, ali i ne 
samo rušenjem pruge, ometaju »odlazak Talijana«.409' 

Decembra 1942. godine Talijani u Lici imaju jedinice triju divizija: 
121. puk divizije »Maserati« je na sjeveru Like, divizija »Re« je u rajo-
nima Otočca, Gospića i Brinja, a 151. puk divizije »Sassari« je u većim 
ili manjim garnizonima uz željezničku prugu od Lovinca prema Kni-
nu.410' Od novembra štab 2. talijanske armije planira povlačenje tih je-
dinica na uži jadranski pojas, sve više zabrinut situacijom na afričkoj 
obali Mediterana, gdje su savezničke armije konačno, kao i sovjetske 
kod Staljingrada, preuzele inicijativu. Pripreme za povlačenje jedinica 5. 
i 18. armijskog korpusa u Dalmaciju i Hrvatsko primorje otegnut će se 
više tjedana.. . Očekivano povlačenje Talijana diktira i planove sa 6. di-
vizijom, odnosno planove štaba 6. divizije. U štabu korpusa su isplani-
rali da će »VI divizija, čiji su borci vrlo umorni i kojima je potreban 
odmor, usmjeriti svoju aktivnost protiv četničkih bandi u Lici«, odnos-
no da će »u slučaju da Talijani napuste Gračac, izvršiti napad na samo 
mjesto«.411' To je od 6. divizije očekivao i Glavni štab. Komandant Ivan 

^ AVII, 58, 7-1/104. 
«7) zb. NOR, XIII/2, 946. 

Isto, V/10, 232. 

Rukavina i politički komesar Vladimir Bakarić su 8. decembra Vrhov-
nom štabu javili da su Prva i Treća brigada 6. divizije, »osim jednog ba-
taljona (3. brigade), koji se nalazi na sektoru Grahova, oko Gračaca, sa 
zadatkom da iskoriste situaciju kod evakuacije Talijana iz Gračaca i da 
sprečavaju evakuaciju i nanose neprijatelju gubitke«, a 2. brigada da je 
»oko Gospića, sa zadatkom da rušenjem pruge ometa odlazak Talijana 
i da im nanosi gubitke, te da iskoristi situaciju kod eventualne evakua-
cije«.4121 Štab 6. divizije, pripremajući se da ostvari planove viših štabo-
va, očekuje da će do kraja decembra ovladati željezničkom prugom 
Gračac - Gospić. 

Lička željeznička pruga je Talijanima bila važna i u slučaju povla-
čenja iz Like. Ali, malo je kod njih nade da će ustaše i četnici držati 
prugu u saobraćaju, mada komandant 2. talijanske armije general 
Mario Roatta u jednoj naredbodavnoj instrukciji komandama 5. i 
18. armijskog korpusa kaže »da ne treba isključivati mogućnost za 
daljnje funkcioniranje pruge i poslije 28. decembra«, to jest poslije 
povlačenja talijanskih snaga iz Like, jer je viša komanda Slovenija - Dal-
macija, tzv. Superslode, komanda 2. talijanske armije, predviđala - po-
thranjujući ambicije svog glavnog komandanta generala Roatte - »da se 
može osigurati funkcioniranje ove pruge od Ogulina do Lovinca pomo-
ću hrvatskih (ustaško-domobranskih) trupa i ličkih formacija MVAC«. 
U isto vrijeme general Roatta je od komandanta 18. armijskog korpusa 
zatražio »da ispita mogućnost obezbjeđenja« pruge od Lovinca preko 
Gračaca do Knina »pomoću formacija MVAC koje su mu na raspola-
ganju«.4131 

Komandant Gračačkog garnizona (dva bataljona 151. pješadijskog 
puka divizije »Sassari«, četa minobacača 81, prateći bataljon i četnici, 
to jest talijanski MVAC »dobrovoljačka antikomunistička milicija«) pu-
kovnik Zanotti u proglasu Graćanima 3. je decembra najavio povlačenje 
Talijana iz Gračaca i iz Like. U očekivanju da svu vlast u Gračacu pre-
uzmu četnici, ono malo ustaša s kotarskom upravom povlači se u ob-
ližnje selo Guduru. Ali, u decembru 1942. godine talijanski planovi gra-
čačkim četnicima ne odgovaraju: boje se. Oko 250 četnika je prvih dana 
decembra nestalo iz Gračaca. Kad u januaru 1943. godine u Gračac 
dođu četnici Petra Baćovića iz Hercegovine, Baćovićevi »komandanti 
bataljona i komandiri četa« su pisali: »Kada je bila evakuacija Italijan-
ske vojske iz Gračaca (u decembru) oficiri su prvi pobjegli sa svojim 
stvarima u Knin. Odmah poslije toga nastalo je rasulo«.4141 Među vojvo-
dama za gračaCke četnike je kazano da su »nepouzdani partizanski pe-
tokolonaši« i da su »sami ubili nekoliko svojih oficira«, vjerovatno prije 
nego što ih je »oko 200 s oružjem - od 2. do 13 XII prešlo k nama«4151 

(podatak iz izvještaja Glavnog štaba Hrvatske). Četnici koji su tada pre-
bjegli uključeni su u jedinice Ličkog partizanskog odreda. Da bi zaus-
tavili osipanje dijelova »Kraljeve vojske u otadžbini«, odnosno talijanske 
MVAC, pop Momčilo Đujić i drugi četnički komandanti šalju iz Dalma-

412> isto, V/10, 84. 
4l3> Isto, 477. 
4141 Isto, XIV/2, 80. 
4,5> Isto, V/IO, 211. 

lijani i četnici: oko 150 Talijana i tridesetak četnika. Raduč, Lovinac, 
Smokrič i Ričice, željezničke stanice i mjesta »bila su dobro fortifika-
cijski utvrđena sa sviju strana. Izrađeni su streljački zakloni za stojeći 
stav punog profila, ograđeni pojasom bodljikave žice, a na prilaznim pu-
tevima nalazili su se bunkeri, izrađeni od betona«. U divizijskoj »relaciji 
borbe za Lovinac« kaže se da je »naročito dobro bila utvrđena željez-
nička stanica Raduč« i da je bila »snabdjevena velikim brojem automat-
skih oruđa«.425) Raduč je napadala 1. brigada, kojoj je naređeno: 

»Sa pridodatim Gospićkim bataljonom iz Odreda, protukolskim to-
pom, protukolskim mitraljezom i poljskim topom 75 mm i minerskim 
vodom izvršiće napad na željezničku stanicu Raduč, bunker kod mosta 
zapadno od željezničke stanice Raduč kod sela Drenovac, porušiti cestu 
kod Rastika kota 630 kao i mostove na cesti ispred te kote. Porušiti že-
ljezničku prugu ispred sela Kruškovca, također prugu i minirati. Posta-
viti osiguranje prema Metku na Rastiku kota 630, Bogunici kota 706 i 
592, Kruškovac kota 622, kota 591 i nasloniti se desnim krilom na ri-
jeku Kruško vac«.42ć) 

Napad je na svim sektorima trebalo da počne na katolički Božić, 
25. decembra, u 17 sati. Računalo se da je to najpovoljnije vrijeme za 
napad: poslije bogatog božičnog ručka i pića, pažnja branilaca je bila 
na najnižoj razini. 

Uoči napada, 1. brigada se prikupila u Ploči odakle je poljskim pu-
tem 7 kilometara do željezničke stanice Raduč, a od stanice do sela Ra-
duča - 3 kilometra. U brigadnoj relaciji kaže se da se željeznička stanica 
Raduč nalazi »na sredokraći između željezničke stanice Medak i stanice 
Lovinac« (do stanice Lovinac 6 kilometara, a do Metka 8 kilometara) 
i da je »prilaz uporištu težak«: »samo zemljište predstavljalo je ravnicu 
sa vrlo malo kulture«, što je »išlo neprijatelju u prilog«.4271 To je golet, 
visoravan, 600 metara nadmorske visine, s ogromnom kamenom groma-
dom visine 852 metara, na po puta od pruge do Ploče. To je Zir. Nešto 
istočnije od Žira, nad Pločom s juga su brda Kik (772) i Debeljak (822). 
I ta brda, kao i sva ona visoravan između njih i željezničke pruge, gola 
su, spržena i pusta. Sva ona radučka šestometarska visoravan je štura 
i ljuta, kao što i ime kaže za čuku kod stanice Raduč - Ljuta glava (647). 

Četnici su u Raduču i prije decembarskih borbi napadani i tučeni, 
a u Lovincu i u Ričicama borbe do 25. decembra 1942. godine nisu vo-
đene, samo je 2. brigada napadala Guduru, gdje se početkom decembra 
bila sklonila ustaška posada iz Gračaca, kad su Talijani počeli predavati 
vlast gračačkim četnicima. Raduč je selo sa srpskim stanovništvom, a 
Lovinac, Gudura i Ričice su (uglavnom) hrvatska sela. U Smokriću je 
do rata bilo i Hrvata i Srba. Prije rata u tim mjestima nema partijske 
organizacije, mada je bilo uvjeta; još dvadesetih godina većina glasača 
nekih od tih sela izjašnjavala se za listu Komunističke partije Jugosla-
vije. A ustaštvo je imalo kasnije, kasnih tridesetih godina, sve snažniji 
utjecaj. Iz tog je kraja i jedan od Pavelićevih doglavnika, Mile Budak, 
u Svetom Roku poznatiji kao Milkan babe Kike, onaj koji je u aprilu 

« ' ) AVII, 799, 10-1/1. 

1941. izbacio krilaticu »Srbi, psine, preko Drine!«. Budući da nije bilo 
partijske organizacije, narodnooslobodilački pokret je teško iznalazio 
kanale ilegale i sporo je širio svoj utjecaj. Ipak, do kraja 1942. godine 
tajni kanali su uspostavljeni, narodnooslobodilački pokret ima svoje pri-
tajene punktove, a osnovani su i »inicijativni NOO«, kakvi su u ono vri-
jeme djelovali, gdje je bilo prilika, na neoslobođenom teritoriju. Raspo-
loženje lovinačke omladine dade se nazrijeti po postupcima ustaša, koji 
su, da bi suzbili »zarazu boljševizma«, nasred Lovinca, objesili četiri 
mlade Hrvatice - tri sestre partizana Pajine Nekića, Mandu, Mariju i Jo-
sipu, i dvadesetogodišnju Mariju Krpan. Kotarski komitet KPH za Gra-
čac u više navrata je u jesen 1942. godine izvještavao o sve boljim ve-
zama s lovinačkom ilegalom. »Preko nekih drugarica držane su povre-
mene veze sa hrvatskim selima«, zapravo sa ženama tih sela. »Preko 
njih smo saznali«, javljao je KK KPH za Gračac prije napada 6. divizije 
na Lovinac, »da je tamo jak teror i veliko ekonomsko izrabljivanje« J 

Više zbog daljnjeg razgoijevanja narodnooslobodilačkog pokreta u ovim 
selima između Velebita i Resnika nego zbog razaranja okupatorsko-kvis-
linškog saobraćaja, mada je i to bilo značajno, bile su važne decembar-
ske borbe duž komunikacija Medak - Gračac. 

Borbe su počele po planu, tačno u 17 sati 25. decembra. 
»Pekiša Vuksan« je zaposjeo položaje kod Kruškovca, par kilome-

tara zapadno od željezničke stanice Raduč. Rastjerao je neprijatelja s 
okolnih čuka i rasporedio se prema Metku tako da može - ustreba li, 
a ustrebat će - odbiti napade od Metka. Između Raduča i »Pekiše Vuk-
sana«, »Božidar Adžija«: »imao je da posedne samu prugu i dio zemljiš-
ta zapadno od iste sa zadatkom da napadne neprijatelja u pravcu bun-
kera na pruzi i zauzme iste kako bi time stvorio povoljnu situaciju za 
napad na samu stanicu«. Bataljon »Matija Gubec« zaposjeo je kote 706, 
592 i 601 jugozapadno od stanice Raduč, »sa zadatkom da po svaku ci-
jenu spriječi odstupanje neprijatelja u tome pravcu«. Talijane i četnike 
u željezničkoj stanici Raduč napadao je »Marko Orešković Krntija«, za 
kojeg je - ne baš mnogo uvjerljivo - komesar divizije Rade Žigić tri 
dana prije borbe za Raduč pisao kako je »popustio u svojoj borbenosti, 
tako da se danas stvarno ne može smatrati najboljim bataljonom«. 

Prva je brigada u bitku ušla s mnogo volje, visokog morala. Pre-
thodno je u brigadi »održano 18 četnih i bataljonskih sastanaka na ko-
jima je govoreno protiv pljačke, proučavan razni materijal, (provedena) 
kritika i samokritika, što je naročito pokazalo dobrih rezultata«. Da bi 
se bataljoni što više saživili, da bi brigada bila jedinstvena cjelina, »na 
inicijativu komesara bataljoni su organizirali delegacije koje čine posje-
te jednih drugima«. Više od međusobnih posjeta »za razvijanje druže-
ljublja između boraca» značit će ispreplitanje i uzajamnost iskazana u 
zajedničkim borbama od 25. do 30. decembra 1942. godine. 

Sadejstvo bataljona u napadu na utvrđenu željezničku stanicu Ra-
duč i na prugu od Raduča prema Metku bilo je vrlo uspješno. Značajan 
ulog u tome uspjehu imala je četa za vezu. Komandir te čete bio je Živ-
ko Vukmanović, a komesar - jedan od prvih Dalmatinaca koji su došli 
među ličke partizane, podoficir iz komunističke porodice, borcima mio 
428> AIH RPA, KP-245/1341. 

po prostodušnosti i hrabrosti, ali i po umijeću da svaku stvar postavi 
na pravo mjesto - Božidar Jokić. Njihovi zamjenici su bili Jovo Adžić 
i Božo Tomljenović, a vodnici i delegati vodova Miloš Dautović, Miloš 
Počuča, Branko Brakus, Miloš Vujnović Laso, Milan Trešnjić i Damjan 
Zorić. U vrijeme borbi oko Raduča četa za vezu je prvi put uspostavila 
prilično savremen sistem telefonskih linijsko-kablovskih veza za koje će, 
u ocjenama nadređenih štabova, biti kazano da su izvanredno funkcio-
nirale, iako je materijal, prethodno zarobljen, bio istrošen. Vezisti su 
imali oko 3 kilometra poljskog telefonskog kabla, 3 poljska telefona, ne-
koliko barjačića i Gerz-aparat za signalizaciju. Računalo se s mogućnoš-
ću da telefonske veze zataje, pa je naređeno da treba »organizirati i re-
lejno-signalne stanice«.429* 

Prva brigada nije iznenadila neprijatelja i nije ga zatekla, kao što će 
se to desiti na nekim drugim sektorima, u božičnoj opuštenosti. Prve 
večeri napada uspješne su bile samo radne grupe, koje su - pod zašti-
tom dijelova 1. brigade - razorile 1600 metara željezničke pruge i sru-
šile most dug 12 metara. 

Prvi bataljon, koji je dobio najteži zadatak, potpomognut topom 75 
mm prateće čete 6. divizije, uzaludno je napadao na utvrđene bunkere 
oko željezničke stanice Raduč. Top je malo pomogao »zbog nemanja 
tablica za gađanje i nišanskih sprava, kao i mina novije izrade«.430) Neu-
poredivo je ubitačnija bila talijanska artiljerija, koja je uveče 25. decem-
bra tukla iz radučke stanice, a sutradan i od Metka. Pred bunkerima 
je poginulo 6 krntijaša, među njima zamjenik komandira 3. čete Branko 
Pilipović i politički delegat voda u 1. četi Đoko Zorić Mali. 

Napadi su obnavljani, s različitom žestinom, i u noći 25. i 26. de-
cembra i tokom dana 26. decembra. Oko 16 sati 26. decembra u 1. četu 
je došao komesar bataljona, Ilija Radaković. »Ilija je obično uvijek 
među borcima. Sokoli ih« - sjeća se komandant bataljona Danilo Dam-
janović: »A ja sam na komandnom mjestu, radi koordinacije«. Radako-
vić onog popodneva malo govori. Ne traži da se četa postroji. Borci su 
oko njega i jasno ga čuju, mada gotovo tiho poziva: 

- Komunisti i skojevci, za mnom! 
Izgledalo je kao da su u 1. ceti svi borci članovi Partije ili SKOJ-a: 

svi su krenuli za komesarom u silovit napad na bunkere izgrađene uz 
vijadukt. Ovoga puta obrana nije odolila, zasuta bombama. Komandir 
čete Vlade Ciganović iz jednog bunkera je izvukao dva prestravljena Ta-
lijana; plaču. Svi ostali su poginuli. Plijen je bogat, uglavnom vojnička 
4 2 9 ) Živko Vukrnanović piše kako su svi vezisti mnogo držali do svojih telefonskih veza. 

Znali su, kaže, da se, »na relativno kraćim ras tojanj ima može kabl nadomjest i t i ne-
kom d rugom žicom, koja je kakav-takav provodnik struje. Kad n a m je između osmat-
račnice komand i r a bateri je i topova ponesta lo pedese tak me ta ra kabla, vezisti su pod 
nepri ja te l jskom vatrom, privukavši se s jevernom dijelu željezničke stanice Raduč, od-
sjekli toliko bodljikave žice i stavili je m e đ u kab love . . . Imali smo u četi nekol iko 
pravih majs tora , koji su se umijeli snaći baš u svakoj situaciji. Takvi su, uz komesa ra 
Jokića, bili i Miloš Dautović, b raća Maljkovići iz Pavlovca, Lašo Vujnović, Milan Treš-
njić, moj zamjenik Adžić, Miloš Počuča, Damjan Zo r i ć . . . Dođe, na pr imjer , do tzv. 
mrtvog prek ida - pukne žica, a izolacija čitava. Teško je takav kvar otkloniti. Naši 
ni j e d n o m nisu zakazali, snađu se. Momci su povazdan učili i vježbali. Braća Malj-
ković su stalno pravili motalice i k lemove za poljski kabl, č ime su nas oslobodili ve-
likih poteškoća kako ne bi smo moral i kabl mota t i i razmotavat i sa r u k u p r e k o la-
k a t a . . . « (Pismo Živka Vukmanovića iz Zagreba, 17. 4. 1986, au torska zbirka). 

430> AVII, 419, 28-1 !1. 

oprema, ali ima i kojekakvih sitnica, svega onoga što rado uzima svaka 
sirotinja. Komesar bataljona je borcima 1. čete odobrio da uzmu ono 
što im treba. Bit će zbog toga pozvan na odgovornost kod komesara 
divizije, kojega će uzaludno uvjeravati da je »plijen podijelio kao nagra-
du najhrabrijima«.-Komesar brigade je pokušao naći neko prihvatljivo 
objašnjenje, ali komesar divizije je uporan. Zapiljio se u komesara ba-
taljona: 

- Što je tebe zapalo? 
- Metak po ruci, da šta bi! 
Nato su se komesari nasmijali. Žigić ipak prijeti prstom, mada se 

pri tome smije: 
- Ne postaje se komesar brigade s bombom u ruci! 
»Pred mrak 26. decembra svi bunkeri su zauzeti«, javljeno je štabu 

divizije uz podatak: svi dijelovi 1. bataljona nastavljaju napad na utvrđenu 
željezničku stanicu.431* Napadi su izvođeni vještije nego prethodne večeri, 
što se vidi i po rezultatima (zauzeti svi bunkeri oko stanice) i po gubicima: 
3 mrtva i 11 ranjenih. Prva je četa »Marka Oreškovića« ostala bez kome-
sara (Branko Damjanović je ranjen), a 2. bez komandira (i Mirko Medić 
je ispred stanice izvučen ranjen, ali njegove su rane bile smrtonosne). Od 
trojice poginulih, jedan je bio iz bataljona »Božidar Adžija«, zagrebački 
komunist, jedan od onih koje je u Zagrebu organizirao Rade Končar 
preko svog vjenčanog kuma Milana Končara, tramvajac Jozo Ladišić, 
rodom iz Lešća. Pao je kod Žira - kažu - baš u trenutku kad je dek-
lamirao: »Da je mlika, kolika je Lika, bio bi sir, koliki je Zir«. 

Uveče 26. decembra, »po zauzeću objekta kod stanice, naš Minerski 
vod digao je u vazduh most na rijeci Jadovi, koji je bio željezni sa jakim 
traverzama«.432* Uveče 26. decembra, kad već pomalo jenjava silovitost 
u napadima na željezničku stanicu, borbe se razgorijevaju sjeverozapad-
no od stanice, uz prugu i cestu Raduč - Medak. Od Metka, naime, od 
jutra 26. decembra nadiru ustaško-domobranske jedinice. 

Talijani, začudo, i pored toga što je u Raduču njihova jedinica, dugo 
puštaju ustaše i domobrane da sami pokušaju odbaciti dijelove 1. bri-
gade s pruge. Komandant divizije »Re« general Raffaele Pelligra, koji je 
imao dva pješadijska bataljona i dvije mitraljeske čete u Metku, neće 
ni pokušati da pretpostavljenim objašnjava što su te jedinice ostale u 
Metku. Smatrao je, šaljući »u prvim časovima 26-og decembra« 2. do-
mobransku lovačku bojnu, da će biti dovoljno ako pretpostavljenima 
kaže da je tu bojnu poslao »ojačanu djelovima divizije Re«. Lovačka boj-
na je poslana vlakom, koji su sačekali dijelovi 1. brigade nekoliko ki-
lometara jugoistočnije od Metka, u visini sela Bogunica, gdje pruga pre-
lazi Vedošića potok. Strojovođa vlaka je ranjen, i to smrtno, ali je ipak 
nekako vratio vlak u Medak, a oko 800 ustaša i domobrana, uz svu palj-
bu s okolnih položaja, prelaze u oštar napad. 

Jedna ustaška kolona se vješto ubacila u zaleđe dijelova »Matije 
Gupca«. Prva »Gupčeva« četa na koti 706 nije odolila ustaško-domob-
ranskom pritisku, jer je u taj mah napadnuta s leđa od četnika iz Pa-
puče. Opkoljena, četa je pokušala manevrirati prema Papuči, a kad to 

nije išlo, krenula je u izravni napad na ustaše. Došlo je do borbe prsa 
u prsa. U izvještaju o toj borbi spomenut je komandir voda Ivica Bla-
žević iz Smiljana (Stevo Kokotović piše da je bio »izuzetne ljepote i in-
teligencije«), koji je uletio u grupu ustaša i bacio na njih bombe, ali je 
pri tome i sam smrtno ranjen. Pokušavajući izvući vodnika Blaževića, 
poginuo je sedamnaestogodišnji Mićo Lemić Tubonjin, a potom i njegov 
otac Petar. Tešku situaciju je riješila 3. »Gupčeva« četa, koju je zamjenik 
komandira Đuro Lemić poveo u napad na ustaše. Ustaše su se tada po-
vukle s kote 706. Odvele su dvojicu zarobljenih boraca - Danu Brujića 
Ježina iz Klenovca i Niku Vuksana iz perušićkog sela Sveti Marko. U 
Gospiću su obojica strijeljana poslije strašnog mučenja. 

Kad su čete »Matije Gupca«, poslije obračuna na koti 706, odbacile 
ustaše prema Metku.433' v. d. komandanta 4. bataljona Mane Pražić je 
s komandantom 2. bataljona Ilijom Palijom sve snage poveo protiv čet-
nika u rajonu Papuče. Tako će trećeg dana borbe, 27. decembra, 1. bri-
gada imati protiv sebe Talijane, ustaše i četnike. U borbu je uključena 
i talijanska avijacija. Jedan od aviona je oboren između Raduča i Lo-
vinca. Tokom dana pješadija je dobila pojačanje u tenkovima i u oklop-
nom vlaku. Dva talijanska tenka je pogodio i uništio protukolskim to-
pom komandir odjeljenja Viktor Ostojić, jedan od najboljih topdžija u 
diviziji. Oklopni vlak, zaustavljen tamo gdje je pruga bila razorena, zasut 
vatrom s obje strane, brzo se vratio u Medak. General Roatta će zamjeriti 
i svojoj diviziji »Re« i četnicima da su ustašama pružili malu pomoć. 

Trećeg dana borbe 1. brigada je imala 6 mrtvih i 16 ranjenih. 
Borbe su, različitom dinamikom, vođene i četvrtog dana, 28. de-

cembra, a potom su u štabu divizije ocjenili da je zadatak - uglavnom 
- izvršen i da brigade mogu postupno da se izvlače, kako bi izbjegle su-
višne žrtve u izlišnim sudarima protiv sve brojnijih snaga okupatora i 
ustaško-četničkih jedinica, koje su se nagomilavale od Gospića i Metka 
prema Raduču i Lovincu. Štab divizije je tada, 29. decembra, 1. brigadi 
naredio da »rasporedi jedan bataljon u Kruškovac, jedan bataljon u selo 
Parčići, a dva bataljona u Ploču i Mogorić, sa zadatkom da bataljon u 
Kruškovcu zadržava neprijateljske snage i da se pred neprijateljem po-
vlači prema Raduču, te da se u Miletić Gaju ili Svetom Roku poveže 
sa snagama 2. brigade... Bataljon koji se nalazi u selu Parčići, davače 
patrole prema pruzi odnosno željezničkoj stanici Raduč... « 

Prije nego što su jedinice počele napuštati dotadašnje položaje, 29. 
decembra, »od neprestane artiljerijske vatre iz Metka i velikih bacača 
iz Raduča« 2 borca 1. brigade su poginula, a 8 ih je ranjeno. 

U 8 sati 30. decembra neprijatelj je počeo nastupati iz Metka u tri 
kolone, koje će biti napadnute samo mjestimično, s bokova. Šesta di-
vizija više nije imala snage da se održi na ugroženim položajima. Borci 
su bili promrzli, šesti dan bez krova nad glavom, neredovno hranjeni 
i slabo odjeveni. Vrijeme je bilo krajnje nepogodno, uglavnom vedro s 
vrlo niskim temperaturama. Brigade Šeste divizije su se povukle prema 
Bruvnu i Udbini, a Talijani se s ustašama i četnicima, uz gubitke od 30 
433) General Pelligra će to povlačenje shvatiti kao kukavičluk, jer je, po njegovom, »pro-

tivnikov o tpor bio relativno slab«, što proc jenju je po t ome što je 2. lovačka bojna 
»u kra jn jo j liniji imala male gubitke«. (Zb. NOR, V/11, 366). 

mrtvih i još više ranjenih, probijaju preko Raduča u Lovinac i Ričice, 
gdje će se spojiti s dijelovima divizije »Sassari«, koja je nastupala s čet-
nicima od Gračaca. 

Povukavši se s pruge, bataljoni 1. brigade su razmješteni u Mogo-
riću, Vrepcu, Pavlovcu, Buljmizama i Zavalju. Štab divizije je obavijestio 
komandanta korpusa da jedinicama mora »dati nekoliko dana odmora, 
ne toliko zbog umorenosti, nego zbog uređivanja obuće, jer su borci 
zbog rđavog vremena obosili«. 

U borbama od 25. do 30. decembra 1. brigada je imala 17 poginu-
lih434) i 45 ranjenih.435' Nema podataka o nestalim, mada se znade da su 
ustaše zarobile dvojicu »Gupčevih« boraca. 

Među 45 ranjenih bilo je vrlo mnogo rukovodilaca. Zamjenik kome-
sara 5. mitraljeskog bataljona Antun Borić je ušao u okršaj protiv us-
taša sa svojim starim drugovima iz »Božidara Adžije«. Ranjen je kad je 
Joso Ladišić poginuo. A bili su prijeratni drugovi, i po ljudskim sklo-
nostima i po partijskoj pripadnosti slični - Ladišić i Antun Borić, prvi 
Hrvat koji je 1941. došao poslije Stipe Ugarkovića u ustaničke Škare. 
Plećat, a skladan, malo viši u dojmu ljudi nego što je stvarno bio visok, 
u očima plav, a tamne masti i kose, zapamćen je u Škarama početkom 
jula 1941: stoji kraj zaravanka na kojem gospićki preparandisti (tek za-
vršili III razred) Božo i Milan Pavičić s grupom seoskih momaka na-
ganjaju loptu krpenjaču. Odjednom bez srdžbe, ali s mnogo nipodašta-
vanja podvikne: 

- Tako vi, omladino! Vama je do nogometa, a tko da vas brani od 
ustaša? 

Bio je već iskusan komunist kad je došao u Škare. Sposoban da 
nađe puta do ljudskih srca i da se ljudima svidi, partijan i beskompro-
misno principijelan, imao je kod drugova i autoritet i odanost. Volio je 
život strastveno i neglumljeno. Za snašama je gledao kao za omamom, 
meraklijski je rakiju pijuckao, znao je kartati i bekrijati, a ipak Anton 
Borić je kroz život išao, živeći ga temeljito, bez poroka, ako su poroci 
nešto što smanjuje čovjeka.436' 
434) Poginuli su il; od r ana umrli: Milan Mandić, (uoči ove b o r b e izabran za člana lapač-

kog Kotarskog narodnooslobodi lačkog odbora) , zamjenik komand i ra Branko Pilipo-
vić, vodnik Ivica Blažević, čuveni kosinjski junak Bude Basta (o kojem n a m je Srđan 
Brujić govorio kao o »momku uznosita hoda i nježna srca«, a sjećao se i kako je 
»umirući na r u k a m a jednog druga pokušao pjevati«, delegat voda Đoko Zorić, ko-
mandir čete Mirko Medić, Đuro Mandić, Petar i Mićo Lemić, David Damjanović 
Dako, Ilija Rašuo, Joso Ladišić, Svetko Pilipović, Petar Ćopić, Pajo Dubajić, Dragan 
Jovanić, Dane Brujić, Dane (ili Niko) Vuksan, Dušan Obradović, Petar Bože Ćopića 
Pećir, Pajo Dubajić i vodnik Nikola Vujnović K a r d u m (on zapravo, gine od m e t k a »lu-
talice« na pruzi poče tkom januara) . 

435> AVII, 418, 9 /1-9 . 
436) Osim Borića, ranjeni su iz 1, batal jona obavještajni oficir Arsenije Puača, štapski oficir 

Mile Štakić, komesa r 1. čete Branko Damjanović, vodnici Božo Pilja i Đuro Novako-
vić, desetari Lazar Zorić, Dušan Dubajić, Marko Pilja, Dušan Rađenović, Ilija Bujić, 
Dušan Obradović, Mirko Grbić, borci: Đuro Damjanović, Stevo Stoisavljević, Dragan 
Šijan Brovinger, Mićo Rađenović, Nikola Trtica, Jovo Perić, Milan Damjanović, Dušan 
Maričić, Pero Đuričić, Petar Rađenović, Mane Drobac, Nikola Pavković, Nikola Ro-
gunović, Marko Vojnović i Jovo Zavišić. Drugi bataljon: v. d. komand i ra Nikola Nje-
govan. Treći bataljon: komand i r čete Milan Končar, kurir Mile Kolak Boja Četvrti 
bataljon: komandi r čete Dane Cvijanović, vodnici Stipe Hećimović i Simo Stakić, de-
setar Vinko Radošević, borci: Josip Jurišić, Milan Munjas, Mane Uzelac Vernaca, Raj-
ko Bašić, Mile Javorina, Dragan Repac, Đuro Glumičić, Đorđe Petretin, Marko He-
ćimović Majin (AVII, 418, 9/1-9). 

Borba za Gračac 
(16. januar - 19. januar 1943.) 

Tek što se počela slijegati jeka višednevnih žestokih okršaja na 
pruzi Medak - Lovinac, istom onda kad se 1. brigada 6. di-
vizije povlači u sela istočnije od pruge, u rajon gospićkog ju-

goistoka, sumornog raspoloženja i zbog uspjeha koji nije u potpunosti 
zadovoljavao i, još više, zbog gubitaka, u štab brigade je stigao komesar 
divizije Rade Žigić, kojemu je jasno da će pretpostavljeni ustvrditi kako 
je »u zadnjim operacijama oko Lovinca štab divizije imao izvjesnih pro-
pusta«.437' Žigić nikad nije krio ambiciju da lično dosegne vrh karijere, 
ali još manje je tajio želju da jedinice kojima rukovodi budu uspješnije 
od ostalih. Otud sve vrijeme njegovog komesarstva u 6. diviziji uočljiva 
težnja za izuzetnim naporima onih kojima je komandovao, kao što je 
uočljiva i izrazita kritičnost i prema pojedincima i prema jedinicama. 
Žigić je bio u svim relacijama superioran i njegovi su stavovi ponajčešće 

. bili i rješenja, bilo da je riječ o vojnim ili političkim akcijama, ili o per-
sonalnim rokadama. Bio je to visok, riđ, inteligentan i duhovit čovjek, 
od onih koji se vole dopasti, ali vole i prepasti. 

Bataljoni 1. brigade se još nisu bili povukli s položaja oko Raduča 
i pruge Raduč - Medak, kad je Žigić došao na sastanak članova štaba 
brigade, kojima je rekao - i to će, sedam dana kasnije, unijeti u izvještaj 
političkom komesaru korpusa - da je »njihov rad zločinački uslijed ne-
marnosti i odsutnosti svakog osjećaja odgovornosti«.438' Istog dana, 28. 
januara, u Vrepcu je održao sastanak štaba u prisustvu političkih ko-
mesara bataljona i njihovih zamjenika. U aktivnostima i borbama oko 
Gračaca i Raduča nalazio je »niz slabosti, kako vojničkih, tako i poli-
tičkih«. Istina, reći će da je takvo stanje u čitavoj diviziji, ali se »naro-
čito isticala I brigada« u vojničkim slabostima koje su »uglavnom pro-
uzrokovane kolebljivošću i nedovoljnom energičnošću starješinskog 
kadra«.439' Komesarima bataljona - Iliji Radakoviću, Simi Radakoviću, 
Bošku Šnajderu i Dani Naprti (komesar 4. bataljona Juka Kolak je up-
ravo bio iz jedinice povučen na politički rad u pozadini, kao i mnogi 
drugi Hrvati, tako da ih je bilo znatno više među »terencima« nego u 
jedinicama) - i njihovim zamjenicima Jovi Marčetiću, Milošu Graovcu 
Staljinu, Petru Božičkoviću, Milanu Pavičiću i Antunu Boriću, kao i čla-
novima politodjela, prigovorio je da su »nedovoljno energični da svoje 
zapažanje sprovedu u život«, a bilo bi to značajno, jer »drugovi stvari 
dobro postavljaju i uočavaju«. Članovi politodjela su ukoreni i zbog 
toga što se »malo nalaze po štabovima bataljona i među vojnicima«.44® 
4 3 7 ) AVII, 420A, 9-1/20. 
438> Isto. 
«9) Isto. 
W Isto. 

Komesar divizije je posebno - kako je to zapamtio komesar 1. ba-
taljona Ilija Radaković - »oštro zamjerio komandantu Daniću Damjano-
viću, operativnom oficiru Perici Mariću i meni što se guramo u prve 
borbene redove, o ispuštamo iz vida organizatorske dužnosti«. Stoga, ili 
zbog potrebe da se kadrovski ojača štab brigade, komesar divizije je 28. 
decembra obavijestio Danila Damjanovića i Iliju Radakovića da iz ba-
taljona prelaze u štab brigade (Damjanović za operativnog oficira, a Ra-
daković za obavještajca). Perica Marić je prekomandiran u 1. četu za ko-
mandira, umjesto Vlade Ciganovića, koji je dobio dužnost zamjenika ko-
mandanta 3. bataljona. 

Komandu 1. bataljona preuzimaju 29. decembra Milan Šijan i Ni-
kola Pejnović Nikica. Sijana su svi stari krntijaši dobro znali: bio je prvi 
komesar njihovog bataljona od 29. novembra 1941. do aprila 1942, kad 
postaje komandant novoosnovanog Udarnog bataljona. Beogradski luč-
ki radnik, u tijelu snažnih kostiju, visok, mršav, veoma snažan, robijao 
je godinu dana zbog komunističke aktivnosti, iako nije bio formalno uk-
ljučen u partijsku organizaciju. Uz Doku Jovanića, braću Mileusniće i 
Danića Damjanovića, Šijan je organizirao ustanak tamo gdje je i počeo 
- u srbskoj dolini. Novi komesar 1. bataljona bio je sedam godina mlađi 
od komandanta. Nikica Pejnović je korenički gimnazijalac, zaustavljen 
na po puta do mature, za ondašnje ličke prilike natprosječno obraz-
ovan, uz svu mladost već iskusan rukovodilac: bio je i obavještajac u 
bataljonu, i zamjenik komesara Udarnog bataljona, i, kratko vrijeme, vr-
šilac dužnosti zamjenika komesara 2. brigade. 

Kadrovske promjene započete 28. decembra, završene su prvih 
dana januara, poslije prvog partijskog savjetovanja u 6. udarnoj diviziji. 
To savjetovanje je održano u Ondiću, kod Udbine, 2. januara 1943. Sa-
vjetovanje komunista 6. divizije organizirano je poslije formiranja divi-
zijskog komiteta. Po šestodecembarskoj direktivi CK KPJ radom partij-
ske organizacije u diviziji nisu rukovodili, niti su postavljani, zamjenici 
političkih komesara divizije, »već to spada u dužnost partijskog komi-
teta divizije«, koji »sačinjavaju zamjenici politkomesara brigada i poli-
tički komesar divizije«.^"CK KPH je nalagao da »težište partijskog rada 
ostaje i dalje na brigadama«, tako da zamjenici političkih komesara bri-
gada »i dalje, i pored formiranja partijskog komiteta divizije, stoje u 
vezi sa CK KPJ«.4421 

Zamjenici političkih komesara brigada, Marko Čanković, Simo 
Mrda i Bogde Vujnović, te komesar divizije Rade Zigić, konstituirani 
kao divizijski komitet, za sekretara su izabrali Simu Mrđu, koji se u do-
tadašnjem radu iskazao kao čovjek s mnogo sluha za čvrstu unutarpar-
tijsku disciplinu, u čemu je, što će kasnije biti u nekoliko navrata kon-
statirano, bio »katkad neelastičan do sektaške grubosti«, ali pri tome 
uvijek pošten, iskren, pravičan, koliko čovjek može biti pravičan, pa po 
svemu tome i cijenjen. 

Na savjetovanju u Ondiću bilo je 75 delegata iz tri brigade i divi-
zijske štapske ćelije. Pozdravio ih je sekretar ličke partijske organizacije 
441 r Z b . NOR, IX/2, 353. 
442» Isto. 

Jakov Blažević. Komesar divizije je »veliku korist izvukao iz ovoga sa-
vjetovanja« uočivši »što sve nedostaje našim jedinicama«.4431 

Partijska organizacija 1. brigade je tada imala samo 76 članova Ko-
munističke partije.444' Iz 1. i 2. bataljona mnogo članova Partije je bilo 
prekomandirano na druge dužnosti, dosta ih je bilo »izbačeno iz stroja«, 
neki su »povučeni na rad u pozadinu«, a 3. i posebno - 4. bataljon su 
imali vrlo malene organizacije. Upravo zbog sektaškog zatvaranja par-
tijske organizacije u »Matiji Gupcu«, zbog toga što su i najbolji borci 
ginuli za ciljeve Partije, a Partija ih nije primila u svoje redove, u 4. ba-
taljon je poslije partijskog kursa CK KPH poslan dotadašnji zamjenik 
komesara »Božidara Adžije« Milan Pavičić. 

Pavičić je partijsku organizaciju »Matije Gupca« zatekao s devet čla-
nova, on je bio deseti. No petorica su otišla iz bataljona. Zna se da su 
u Partiji bili Juka Kolak (komesar bataljona, u decembru povučen za 
političkog radnika u zapadnu Liku), Božo Mlinarić (u novembru otišao 
na liječenje na Bijele potoke, obolio od TBC), Josip Arbanas Joja, Bra-
cija Hećimović i Andrija Špoljarić Zuža. Komesar 2. čete Mile Javorina 
Papica bio je kandidat za prijem u Partiju, a zamjenici komesara četa 
Nedjeljko Pavlović i Josip Bronzović su organizaciono povezani samo u 
Savezu komunističke omladine. Ni sekretar skojevske organizacije u 
»Gupcu«, smiljanski prvoborac, gimnazijalac Tomo Tomljenović, koji je 
s majkom i sestrom došao u partizane, nije do januara 1943. primljen 
u Partiju. Tako je bilo i s pekarskim kalfom iz Mušaluka Ivanom Be-
šićem, koji je još za vrijeme šegrtovanja u Gospiću u više akcija iska-
zivao komunističku orijentiranost. I ostali partizani iz Mušaluka, mada 
kao i Ivan Bešić opredijeljeni za ideje KPJ (Ivanov brat Luka, Mate Hor-
vatović i Joso Orešković), nisu do 1943. primljeni u Partiju, a samo je-
dan od svih njih, onda petnaestogodišnjak, Jozica Biljan, primljen je 
1942. u SKOJ. Među Srbima u 1. brigadi vjerovatno je još bilo onih ko-
jima politička strategija Partije i strategija narodnooslobodilačkog rata 
još nisu bile posvema jasne, mada ni jedan od njih ne bi ni samom sebi 
priznao da se ne osjeća komunistom, ali među Hrvatima u 1. brigadi 
sasvim sigurno nije bilo ni jednog koji nije bio shvatanjima i djelova-
njem dokazao da je zaslužio mjesto u avangardi. 

Sektašenje u odnosu na prijem boraca u Partiju, pitanje potpunijeg 
idejno-političkog obrazovanja, pitanje cjelovite »izgradnje«, organizacija 
kurseva, odnos partijskog rukovodstva i štabova, odnosi u štabovima, 
štabovi i borci - sve su to teme prvog partijskog savjetovanja komunis-
ta 6. divizije. Dosta njih će baš tada otići na Udbinu, gdje su divizijski 
komitet i Okružni komitet Partije upravo otvorili partijski kurs za po-
litičke delegate vodova i zamjenike komesara ili komesare četa. 

0 stanju u partijskim organizacijama po bataljonima izvještavali su 
zamjenici političkih komesara bataljona. Samo je o organizaciji 1. bata-
ljona govorio novi obavještajni oficir Ilija Radaković; Nikica Pejnović je 
tek bio preuzeo dužnost. Govorili su i svi četni partijski rukovodioci. 
Prema tim izvještajima, Simo Mrda je zaključio da organizacije KPH u 
1. brigadi »nisu osigurale pravilno rukovodstvo naše Partije u vojsci« 

AVII, 420A, 9-1 /20 . 
W) Zb. NOR, IX/3, 79. 

iako je »na osnovu konkretnih primjera koje su iznijeli drugovi iz I bri-
gade« bilo uočljivo da je uglavnom sve ljudstvo u brigadi Partiju »shva-
tilo kao rukovodeću silu u vojsci«.445' 

Poslije ondićkog partijskog savjetovanja i sastanka divizijskog komi-
teta partijskoj organizaciji 1. brigade je dano u zadatak: 

- pojačati djelovanje među borcima kako bi ih što više bilo najprije 
uključeno »u vanpartijske organizacije kao kandidate« za prijem u KPJ, 
u Savez komunističke omladine i simpatizerske kružoke; 

- u »vanpartijskim organizacijama« borcima »posvetiti najveću paž-
nju za podizanje teoretske izgradnje«; 

- aktivnije i odgovornije raditi na »uvlačenju što većeg broja dobrih 
boraca u našu Partiju«; 

- u ćelijama organizirati »bolje i detaljnije proučavanje partijskog 
materijala«! 

- također su »izdate direktive« da se učestalije i s boljim pripre-
mama održavaju sastanci partijskih organizacija.4461 

Očekivala se još veća pomoć od iskusnog partijskog rukovodioca, 
komesara brigade Srđana Brujića, koji - uz dobar vojno-politički rad, 
prema ocjeni komesara divizije, »pokazuje smisla za organizaciju kultur-
no-prosvjetnog rada«. S mnogo znanja i umješnosti Brujić je već prvog 
mjeseca svog komesarskog rada »u svim bataljonima pa i četama or-
ganizirao džepne i zidne novine, u pojedinim bataljonima pjevačke ko-
rove i diletantske grupe«. Sve te činjenice će biti presudne prilikom iz-
bora divizijskog rukovodioca kulturno-prosvjetnog i propagandnog sek-
tora, što će - poslije povlačenja iz brigade u štab divizije sredinom feb-
ruara - zapasti upravo Srđana Brujića. Drugovi su pri tome imali na 
umu da je on između svega ostalog organizirao veliku akciju za opis-
menjavanje, tako da početkom januara 1943. »u jednom bataljonu nema 
uopće nepismenih«.447' 

Na partijskom savjetovanju, a isto tako i na svim drugim sastanci-
ma, i ne samo onda kad su istupali komunisti, kritika stanja, ponašanja 
i svih međuljudskih relacija bila je krajnje oštra. Rezultati organiziranih 
i uglavnom dobro objedinjavanih napora, rezultati borbe i političke 
propagande, bili su neuporedivo veći od onog što su kritičke i samok-
ritičke analize utvrđivale. Uporno se učilo »da je kritika i samokritika 
oružje u partijskom životu«, ne samo »pravo već i dužnost svakog člana 
Partije, svakog rukovodstva i svake organizacije«; inzistirano je na »bes-
poštednom raskidanju« sa »familijarnosti, amnestiranju trulog liberaliz-
ma kao i s ličnim reagiranjem i besprincipijelnim shvatanjem drugarske 
kritike«.448' Upravo u potrebi i želji za takvom kritikom i samokritikom, 
sa uvjerenjem da su oni koji se lišavaju kritike »u stalnoj opasnosti da 
preko lažnog samozadovoljstva padnu sve niže, što u krajnjoj liniji znači 
samo udarac Partiji i narodu, kojima danas služe sva nastojanja, napori 
i borbe«, neprestano se događalo da oštrina kritike raste na sporednim 
pojavama, na netipičnim ekscesima, na elementima neuspjeha. 

*«> Isto. 
4461 Isto. 
447> AVII, 418, 5/1-20. 
448> »Naprijed« organ KPH, godina I (1943), br. 8. 

Stalno poučavani kako »narodni borci ne mogu biti pljačkaši« bor-
ci 1. brigade su naprosto bdjeli jedan nad drugim da ne bi došlo do 
pojava koje bi mogle ući u spisak pljačke.449' Od decembra 1942. sve 
učestalije se u izvještaje unosi podatak: »Slučaja pljačke nije bilo« i »po-
red svega toga što je ishrana partizana tekla neredovno i što je hrana 
dobijena u maloj količini, a i pored toga što je odjeća i obuća vrlo sla-
ba, partizani su pokazali dobru borbenost i političku svijest«.450' 

Sve te kritike, u kojima je bilo i mnogo elemenata pozitivnog, uv-
jetovale su velika kadrovska pomjeranja u komandama i štabovima 1. 
brigade. Čak je »premješteno dosta boraca iz drugih brigada« u 1. bri-
gadu; oni su - to Žigić piše 4. januara - »pojačali njenu udarnu sna-
gu«.45" 

Uveče 2. januara, odmah poslije partijskog savjetovanja, komandant 
i komesar divizije su na sastanku štaba 1. brigade »saopštili komandan-
tu 1. brigade (Stevanu Opsenici) da preda dužnost dosadašnjem zamje-
niku komandanta 2. brigade drugu Lazi Radakoviću, koji će vršiti duž-
nost komandanta, dok on bude na višem oficirskom kursu«.452' Opse-
nica se više nije vratio u brigadu, mada će Lazo Radaković, podoficir 
koji je uoči rata položio oficirski ispit, od onih koji preosjetljivost svoje 
naravi prikrivaju grubom riječi i smrknutim likom, ustanički koman-
dant bataljona »Mirko Štulić«, sve do maja biti zadržan kao v. d. ko-
mandanta brigade. U vezi sa Stevanovim odlaskom Žigić je pisao i da 
je privremeno odsutan (u oficirskoj školi u Bihaću) i da je smijenjen, 
budući da »na riječima sve priznaje, ali nastavlja dalje sa svojim uobi-
čajenim načinom rada«.4531 Izvještavajući pretpostavljene o 1. brigadi po-
slije dolaska Laze Radakovića, štab divizije je iskazivao uvjerenje »da će 
brigada već u predstojećoj operaciji pokazati svoje ozdravljenje«.454' Za-
ista, u narednim borbama 1. brigada je pokazala da je kadra i za na-
jveće podvige. 

Sudeći prema podacima iz izvještaja Rade Žigića i Sime Mrđe,455' 
osim što su u brigadu došli Lazo Radaković, Rade Bubalo, Milan Šijan, 
Nikica Pejnović, a potom Đuran Popović i Jovan Grubišić, jedno vrije-
me su u jedinicama 1. brigade djelovali i Mićun Šakić, od kraja 1942. 
godine načelnik štaba 6. divizije, i član štaba divizije Petar Babić Pepa, 
potomak glasovitog ustanika Goluba Babića iz Tiškovca. 

Proveden je intenzivan politički rad u svim jedinicama, koje su po-
četkom januara na odmoru, »ne toliko zbog umornosti, nego zbog ure-
đivanja obuće, jer su borci zbog rđavog vremena obosili«.456' Tek povre-
meno jedinice su izlazile na prugu južno i sjeverno od Gospića, rušili 
je i remetili neprijateljev saobraćaj. Naročito je uspjela akcija u noći 6. 
i 7. januara, kad je Ilija Palija izveo »Pekišine« čete i dvije čete Mitra-
ljeskog bataljona na prugu između Ličkog Osika i Gospića. S njima 
449> AVII, 420A, 9-1/20. 
450> Isto, 796, 1-6. 
4 5 » Isto, 420A, 9-1/20. 
«2) Isto. 
453> Isto. 
"54> Isto. 
455> Zb. NOR, IX/3, 80 i AVII, 420A, 12/1-20. 
456) A V i i , 4 i 9 A , 9 / 1 - 8 . 

je bila i brigada omladine iz Ćukovca i Ostrvice. Te je noći razoreno 
kilometar pruge, tako da je željeznički saobraćaj bio obustavljen neko-
liko dana. 

Zima je 1942. i 1943. u Lici bila i hladna, i duga i gladna. Stočni 
fond ličkog sela naglo je trošen. Zitarica i kukuruza nije bilo dovoljno 
ni za narod; Lika u hrani nikad nije obilovala. Komesar divizije Rade 
Žigić je 10. januara zabrinuto ustvrdio da borci VI divizije »u zadnje vri-
jeme u većini slučajeva ostaju gladni« .457) Očekujući da problem riješi 
gladna »pozadina«, tj. narodnooslobodilački odbori, kritikovao je poza-
dinu ali nije predvidio da i »kod naših boraca ima pojava da teško 
shvaćaju ekonomsko stanje u kome se nalazi naša pozadina», tako da 
se »gotovo ne osvrću na popaljene domove, uništenu stoku, slab rod 
prošle godine«.458' 

Da bi se na najbolji način riješilo pitanje snabdijevanja vojske, a da 
se pri tome od naroda ne uzima i ono bez čega bi bio u potpunoj gladi, 
na Udbini je popodne 10. januara održano partijsko savjetovanje pred-
stavnika Šeste divizije i organizacija narodnooslobodilačkog pokreta s 
terena divizijskog razmještaja. Dogovoreno je da se odmah organizira 
»kampanja za što čvršću vezu pozadine i fronta«. Komesar divizije je 
»kampanju zamislio ovako: politkomesari će razvijati kampanju u vojsci 
za dobrovoljno odricanje čak i one količine (hrane) koja je predviđena 
od Vrhovnog štaba ('Članovima Narodnooslobodilačke partizanske i do-
brovoljačke vojske Jugoslavije pripada za dnevni obrok: hljeba 600 gra-
ma, mesa 300 grama, krompira 500 grama ili kupusa, ili pasulja, masti 
ili masla 10 grama, ili suhe hrane, suhog mesa 200 grama, ili slanine 
150 grama... ').459) Oni će to dokumentovati ekonomskim stanjem u po-
zadini (popaljene kuće, uništena stoka, slaba prošlogodišnja ljetina, 
itd.)«.460) Istovremeno će pozadinska rukovodstva, prvenstveno partijske 
organizacije ličkih općina, »razvijati kampanju u pozadini da se da što 
više za front«. Tada je Žigić ličkom partijskom rukovodstvu predlagao 
da Partija kroz organizacije narodnooslobodilačkog pokreta u svim se-
lima »organizira dobrovoljno odricanje jednodnevne hrane u korist voj-
ske«. Uvjeravao je da bi to »naš najveći uspjeh bio«.461' 

Dok se tako priprema kampanja protiv gladi, ali i za dobrovoljno 
gladovanje (dogovoreno je da akcija svestrano krene 21. januara, vezana 
uz godišnjicu smrti Vladimira Uljanova, s tim što bi trajala 15 dana), di-
vizija se raspoređivala »na položajima duž pruge Gospić - Gračac, od 
Vrepca do Bruvna«, sa zadatkom - po planu Glavnog štaba Hrvatske 
- da razvija »aktivnosti na pruzi« i da, u sastavu tih aktivnosti, izvrši 
»likvidaciju Gračaca nakon napuštanja istog od strane Talijana«.462' 

Politička rukovodstva Like, i svi štabovi, od odreda do Glavnog šta-
ba Hrvatske, čvrsto vjeruju da plan talijanske vrhovne komande, obje-
lodanjen početkom decembra 1942, nije izmijenjen i da se radi samo o 
danu kad će talijanske jedinice napustiti Liku. Čak i onda kad umjesto 
«^Tls to , 796, 2-7. 
458> Isto. 
459) J. B. Tito, n. d. 12, 24. 
460) A V I I 7 9 6 2 - 7 . 
4Ć1> Isto. 
462> Isto, 799, 21/1. 

izvlačenja jedinica 5. i 18. armijskog korpusa uslijede manevarski pokre-
ti zaposjedanja polaznih položaja za već do detalja isplaniranu zimsku, 
januarsko-februarsku okupatorsko-kvislinšku ofanzivu (generalima Be-
rardiju, Pelligreu i Zanottiju, komandantima divizija »Sassari«, »Re« i 
»Lombardia«, prije 6. januara, dano je uputstvo u vezi s tim pokretima 
»izdaju prva izvršna naređenja«4631; prije toga je obustavljeno prebaciva-
nje divizije »Sassari« u Italiju; generalštabu u Rimu je 6. januara javlje-
no da su »zadržani transporti divizije 'Sassari' na moru ili u pokretu že-
ljeznicom«),464* ni vojno, ni političko rukovodstvo narodnooslobodilač-
kog pokreta u centralnom slobodnom teritoriju Hrvatske neće naslutiti 
prave namjere neprijatelja. 

U štabu 1. hrvatskog korpusa svi su planovi vezani s najavljenim ta-
lijanskim povlačenjem; s tim se računalo i onda kad se neki, prethodno 
od Talijana napušteni garnizoni, ubrzano pojačavaju, tako da će, na pri-
mjer, Gračac - inače ključna tačka u januarskim planovima operacija 
6. divizije - biti uporno proglašavan isključivo četničkim garnizonom. 
To se vidi i iz obavještenja pomoćnika komandanta Glavnog štaba Hr-
vatske Đoke Jovanića štabu 6. operativne zone 11. januara: »Talijani se 
postepno evakuišu iz Like. Napustili su Gračac, još se nalaze na željez-
ničkoj stanici Gračac i Perušić. Po izvještajima, za tri dana trebaju da 
napuste i Gospić«.465' 

Da se što prije izvede napad na Gračac, više je inzistirao štab 1. hr-
vatskog korpusa, nego Glavni štab Hrvatske. I Glavni štab jeste zainte-
resiran za napad, ali želi izbjeći velike žrtve, a štab korpusa je uvjeren 
da »ima izgleda na uspjeh«.4661 

Gračac je bio utvrđen »u tipu poljske fortifikacije rovovima za sto-
jeći stav ojačanim preprekama od žice u više redova i na svim prela-
zima i uzvišenjima, na svim mjestima podesnim za odbranu izgrađeni 
su bunkeri od betona«. Sva brda oko Gračaca bila su pretvorena u ut-
vrđene zone otpora. Glavni oslonac spoljne obrane bio je na Gradini, 
što dominira nad Otučom i centrom Gračaca. Oko grada su bili isko-
pani rovovi i izgrađeni bunkeri. O tome su u štabu 6. divizije imali do-
sta precizna obavještenja. Ali, o snazi neprijatelja, o promjenama u nep-
rijateljskom garnizonu, obavještenja nisu bila tačna. Mislilo se, kao što 
to izvještava Glavni štab Hrvatske 11. januara, da su Talijani u prolazu, 
tek privremeno, za dan-dva, zadržani na željezničkoj stanici, 2 kilometra 
zapadnije od grada. Prema tim obavještenjima, u Gračacu nije bilo više 
od 600 četnika. A, zapravo, od 8. decembra 1942. četnički garnizon je 
neprestano pojačavan, što obavještajne službe nisu uočile. 

U štabu divizije samo komesar Žigić inzistira na napadu, a Srećko 
Manola, Mićun Šakić i Milan Bobić su »stajali na stanovištu da ova ope-
racija nije izvodljiva dok su Talijani na željezničkoj stanici«.4671 Vjerovat-
no bi divizija i dalje mirovala, tek povremeno, po dijelovima, angažirana 
u manjim akcijama na željezničkoj pruzi, da iz štaba 1. korpusa, 

Đ. Orlović, n.d. 123. 
464) A V I I 796, 2-7. 
465> Isto, CKKPH-NOB, film 3/694-695. 
4 6 « Isto. 
w > Isto. 

u Korenici, nije u Udbinu, u štab divizije, stigao, komandant korpusa 
Ivan Gošnjak očigledno nezadovoljan odlaganjem napada. U prvom do-
govoru dopustio je članovima štaba da se najsažetije izjasne, a onda je 
svaku diskusiju presjekao: »Sve je dogovoreno. Gračac napadamo na-
jkasnije 14. januara!« Komesar divizije će kasnije, preispitujući ulogu 
svakoga od članova štaba u pripremanju i provođenju akcije, pisati da 
je komandant Srećko Manola, mada sve vrijeme »pesimist u izvođenju 
operacije«, poslije Gošnjakovog dolaska na Udbinu, shvatio operaciju 
kao naređenje od štaba korpusa.4681 Tek tad, pod neposrednim nadzo-
rom pretpostavljenog komandanta, naredio je - angažirajući se naoko 
s mnogo volje - da se užurbano pripremi plan napada na Gračac. Goš-
njak nije ništa prepuštao slučaju: ostao je u štabu divizije i neće ga na-
pustiti sve do 15. januara, kad stigne izvještaj o neuspjehu. 

Glavni štab je odobrio akciju, »ako postoji mogućnost da se razdr-
maju četnici i uništi njihova živa snaga«. Gošnjak je odgovorio da će na-
pad biti izveden, jer nema ni jedne veće prepreke, osim što izvjesne teš-
koće predstavlja »osiguranje prema Kninu, jer taj teren nema kuća gdje 
bi se borci mogli skloniti«, a brinulo ga je »donekle i (osiguranje) pre-
ma Lovincu«.4691 Pred podne 13. januara, dan poslije upozorenja iz Glav-
nog štaba da bi trebalo »odgoditi akciju za par dana«, da bi se uskladilo 
sadejstvo s divizijama pod neposrednom komandom Vrhovnog štaba,470' 
Gošnjak je s operativnim dijelom štaba 6. divizije odjahao iz Udbine za 
Bruvno. »Koncentracija je završena«, javio je iz Bruvna u 11.30 sati 13. 
januara. 

Primivši naređenje za napad na Gračac »u dve kolone«, s tim da 
»leva glavna (napada) severnim pravcem«, a »desna pomoćna zapadnim 
pravcem«, uz osiguranje prilaza od Knina i Lovinca,47" jedinice su se 
počele prikupljati 12. januara. Po četama su održani i skojevski, i par-
tijski, i četni sastanci. Svima je pročitano pismo komesara divizije Rade 
Žigića, koji je naglašavao »vrlo povoljne uslove« i sigurnu mogućnost 
»da naša divizija uništi okupatorske sluge u Gračacu«.472' Posebno su 
komesari jedinica upozoreni da »vojska koja ide iz neuspjeha u neusp-
jeh i koja sjedi na položajima, bez da se bori, sklona je demoralizaciji«. 
U nadi da će napad uspjeti, komandni dio štaba divizije je u rano po-
podne 14. januara krenuo prema koti 602 sjeverno od Gračaca. Tada su 
obavještajci javili da »u Gračacu ima 1400 četnika, a na stanici 450-460 
Talijana«.473' To nije uzeto kao razlog za mijenjanje plana, mada je bilo 
vremena da se akcija obustavi, posebno i stoga što je postojalo upozo-
renje (pisao ga je sam Gošnjak) o realnim mogućnostima da neprijatelj 
izvrši ofanzivu na slobodnu teritoriju.474' 

Kad su bataljoni 1. brigade krenuli iz Tupaia uz desnu obalu na-
bujale Bašinice prteći snijeg uz padine Resnika, situacija u Gračacu se 
počela mijenjati krajnje nepovoljno spram plana napada: na željezničku 

Isto, 420A, 31/1-30. 
Zb. NOR, V/11, 124. 

470> Isto, 123. 
471> AVII, 799, 21/2. 
472) Isto, 796, 3-7. 
473> Isto. 
474> Zb. NOR, V/11, 121. 

stanicu stižu vlakom iz Knina prvi ešeloni divizije »Sassari«, koja se po-
činje prikupljati na jugu Like za operaciju »Weiss«. Oko 18 sati, 14. ja-
nuara, dio prispjele kolone, pješadijski bataljon, krenut će sa željezničke 
stanice u centar Gračaca. Osim Talijana, u Gračac su stigle i nove grupe 
četnika, uglavnom iz jedinica koje su dovedene iz Hercegovine. Uveče, 
14. januara, u Gračacu je više od 2000 četnika. 

Budući da su rukovodstvu snaga u napadu 14. januara prije 16 sati 
bili poznati barem približni novi podaci o neprijatelju zatečenom u Gra-
čacu, moralo je biti jasno da samo jedna brigada određena za prodor 
u strahovito utvrđeni Gračac neće moći izvršiti zadatak. Ako je i bilo 
elemenata realnosti u očekivanju da bi se moglo snagama jedne brigade 
razbiti 600-700 četnika u Gračacu, nije bilo ozbiljno očekivati da će jed-
na brigada savladati 2000 četnika i bataljon Talijana, koji su bili odlučni 
da, u iščekivanju sopstvene ofanzive, odsudno štite položaje što su im 
određeni kao polazište za prodor prema srcu slobodne teritorije prav-
cem Gračac - Bruvno - Mazin - Lapac - Kulen-Vakuf - Grmeč. 

Januar je onaj bio dozlaboga hladan, s niskim temperaturama i vi-
sokim snijegom. Do 13. januara bilo je vedro. Živa se u termometrima 
nije dizala iznad ništice. A onda je, u noći 13. i 14. januara, uoči pra-
voslavne nove godine, ciča zima naglo popustila. Nebo su prekrili tmas-
ti, teški oblaci, neba je, zapravo nestalo, silno je zagrmilo s malo munja. 
Popodne 14. januara, baš kad su postrojenim borcima komandiri i ko-
mandanti držali kratke, poticajne govore, počela je sitna, hladna zimska 
kiša. Ličani znadu da su takve kiše duge, i obilate, često pretvarane u 
pljusak. Iskusnima je jasno da predstoji zlovrijeme i da borci u pred-
stojećem kijametu neće moći izdržati, iscrpst će im svu snagu hladna 
kiša i bljuzgavica, rastočit će im energiju i volju, tako da od njihove od-
lučnosti za borbu neće mnogo ostati. 

Komandant korpusa je mirno, kao da se vrijeme nije nimalo pro-
mijenilo, očekivao prve kurire da mu jave o toku bitke. Ni on, kao ni 
štab divizije, nisu uočili potrebu da se plan mijenja. »Mi napadamo 
kako je predviđeno«, javljeno je iz Bruvna štabu korpusa u Korenici.475) 

U tom strašnom nevremenu, 1. brigadi je povjereno osiguranje pri-
laza prema gračačkoj željezničkoj stanici i mjestu Gračac od Lovinca 
preko Ričica. Nastupa kao desna kolona pravcem kota 1041-981 (Goli 
vrh), odnosno k. 803 - k. 832 (Bukovi vrh) - crkva u Gračacu - istočna 
ivica varoši.476' Polazni položaji bataljona 1. brigade su na Čankovića-
brdu (k. 696), Golom vrhu (k. 981) i Plašću, na Resniku, između Tomin-
gaja s istočne strane i Štikade s jugozapadne strane Resnika. Nastupa-
jući bespućem Resnika, sve vrijeme tučeni hladnom kišom, u raskvaše-
nom snijegu, 1. bataljon je imao zadatak da razbije četničko utvrđenje 
na Bukovom vrhu (k. 832), 2. i 3. bataljon zaposjedaju komunikacije na 
zapadnom izlazu iz Gračačkih dolova u rajonu Štikade, a 4. bataljon 
prelazi Dolove i uz Pojište izlazi u rajon velebitskog seoceta Vrace, da 
bi zatvorio cestu Obrovac - Gračac na zapadnim padinama 1103 metra 
visoke Kite. 

«5) feto, 147. 
476> AVII, 799, 21/12. 

»Matija Gubec« je prevalio najduži i najteži put; preko 10 kilome-
tara u snijegu, pod kišom, bez puta. Najteža dionica je bila između Res-
nika i Velebita, preko Štikaćkih bara, nekoliko stotina metara zapadnije 
od talijanskih bunkera sazidanih oko željezničke stanice Gračac. Led se 
bio rastopio, bujice navrle, pritoka Ričice Krivak se razlila, pa se u mar-
šu između Osušaka i k. 551 nad željezničkom stanicom bataljon probi-
jao kroz vodu duboku do jednog metra. Prije ponoći 4. bataljon je izbio 
u Vrace. Dvije čete su odbornice Boja i Soja Gaćeša (majka i kćerka, 
koje su šest tjedana kasnije četnici ubili poslije zvjerskog mučenja) 
smjestile u ono nekoliko kuća u Vracama, a dvije su odmah izišle na 
položaj. Kasnije je izvršena smjena. 

Napad je počeo, na pravcu nastupanja 1. bataljona, u dogovoreno 
vrijeme - između 23 i 24 sata 14. januara. Dijelovi snaga 2. udarne bri-
gade su prodrli u Gračac, a »dvije čete I bataljona 'Marko Orešković' 
uspjele su likvidirati neprijatelja na Bukovom vrhu, privlačeći se potpu-
no prikriveno, presijecajući žicu, i došle su do samih bunkera, gdje se 
nalazio neprijatelj i igrao karte. Bacili su mu nekoliko bombi kroz ot-
vore, ubili 12 četnika, a 52 zarobili«.477' 

Na osamstometarske kose iznad Gračačkih dolova i željezničke sta-
nice, gdje su bili četnici smješteni u barakama i bunkerima, nastupale 
su čete pod komandom Jovice Zorića i Peje Dubajića. S krntijašima su 
i komandant i komesar bataljona, Milan Šijan i Nikica Pejnović. Prije 
polaska iz Tupaia, određeni su bombaši. U mrkloj noći, da bi bili ne-
zamjetni, bombaši su se zagrnuli bijelim plahtama. Kad su stigli do gus-
to pletene bodljikave žice, shvatili su da nisu ponijeli nikakvog alata. 
Morali su čupati kolje. Ne očekujući napad, četnici ništa nisu čuli. Sve 
glasove i šumove prikrili su siloviti fijuci sjevernjaka. U prvom bunkeru 
četnici su likvidirani prije nego što su pružili ikakav otpor. Ispred dru-
gog bunkera iz mitraljeza je ranjen jedan od krntijaša, ali i taj bunker 
je likvidiran. Zatim je uslijedio napad na betonsku baraku u koju je prvi 
uskočio - gotovo u svim bombaškim akcijama krntijaša prvi - Rade 
Krajnović Krajina, nizak i mišićav, kao zvrk okretan. Četnici u baraci 
su digli ruke. Do tad su pili i kartali. Na stolu je bilo nekoliko hiljada 
kartaških kuna, nerazbijeni »bank«. Damjan Zorić će zapamtiti da su u 
toj betonskoj baraci bombaši zatekli četnike u kartanju, i to baš u trenu 
kad je jedan najavio: 

- Tučem za 800 kruna - a partizani na to viknuše: 
- Mi tučemo za sve - pa bombama u baraku.. . 4781 

Tek što su četnici razoružani, Milan Šijan je telefonirao komandi 
u Gračacu. Predstavio se kao Nikola Tišma, četnički komandir s Buko-
vog vrha. Traži hitnu pomoć. Poslano je 30 četnika, koji su uhvaćeni bez 
znatnijeg otpora. 

Na Bukovom vrhu, u borbi za bunkere, ranjeni su zamjenik kome-
sara čete Momčilo Damjanović i bombaši Boško Damjanović i Mile 
Stoisavljević. Drugdje, ni na položajima kod Štikade, ni kod Vraća, nije 
došlo do doticaja s neprijateljem, ali i pored toga svima je one noći 
»veoma teško zbog vremenskih neprilika jer se je borac veoma teško 

477>~fctoT7%, 3-2. 
478) Damjan Zorić, Mi t učemo za sve, zb. Sesta proleterska divizija, 79. 

kretao i veza je bila veoma otežana«. Teško je bilo i 2. i 3. bataljonu, 
koji su porušili gotovo kilometar željezničke pruge.479' 

Za akciju na Bukovom vrhu, gdje je osim 52 četnika nađen i velik 
plijen, bili su od štaba brigade i divizije pohvaljeni Boško Damjanović, 
Mile Stoisavljević, Momčilo Damjanović, Luka Zorić, Stanko Bulj, Rade 
Krajnović, Jovan Kenjalo, Simo Popović, Milan Čubrilo, Janko Svilar, 
Rade Varićak i Đuro Pilipović. U jednom drugom dokumentu se kao 
»lica koja su se odlikovala u borbi za Gračac navode i vodnici Đoko 
Jovanić Mali, Simo Damjanović i Nikola Đurđević, te Đuro Rađenović 
i Lazo Čanak.480) 

U izvještaju štaba 6. divizije o borbi za Gračac rečeno je za 1. bri-
gadu da je u potpunosti izvršila zadatak. No, zadatak divizije u cjelini 
nije izvršen. Gračac nije osvojen. Četnici nisu razbijeni. A dijelovi 6. di-
vizije (posebno Udarni bataljon 2. brigade) koji su prodrli u grad imali 
su izuzetno velike gubitke.48" 

Za neuspjeh gračačke akcije bit će okrivljen i štab divizije (»učinio 
ogromne propuste«), i »rđavo vrijeme« i »slabe veze«. Sve je to rečeno 
u pismu Rade Zigića od 21. januara.482' Postoji tamo i podatak o razlo-
zima, odnosno o nerazložnosti povlačenja dviju četa krntijaša s Buko-
vog vrha. Zašto su te čete povučene prije nego što su se povukli dijelovi 
2. brigade iz Gračaca? Milan Šijan i Nikica Pejnović, višemjesečni ruko-
vodioci Udarnog bataljona 2. brigade, prisno vezani s borcima koji su 
se čitavu noć i naredni dan do sumraka borili utvrđeni u cigle dvije 
kuće, sve bi učinili za svoje udarnike, da su bili obaviješteni o njihovoj 
sudbini. Kad su dobili naređenje za povlačenje, nisu znali da je Udarni 
bataljon ostao u Gračacu. Žigić će 21. januara pisati da je za povlačenje 
kriv komandant divizije Srećko Manola (»nije se konsultovao sa ostalim 
članovima štaba«), koji je »uz pristanak komandanta korpusa izdao na-
ređenje da se jedinice povuku«, iako je načelnik štaba Mićun Šakić i 
Manolu i Gošnjaka uvjeravao »da bi trebalo zadržati u našim rukama 
Bukovi vrh«. 

Gračac napasti u noći 14. i 15. januara 1943. godine nije trebalo. 
Neovisno o prethodnoj pripremljenosti (ili nepripremljenosti), moglo se 
odustati do 16 sati 14. januara: (a) zbog novih podataka o pojačanju gra-
čačkog garnizona i u mjestu i na željezničkoj stanici i (b) zbog pogor-
šanog vremena. U toku akcije osnovni propust je bilo odsustvo jedin-
stvene komande. Veze su krajnje slabo funkcionirale. Relejne stanice 
nisu bile uspostavljene, pa kuriri pješaci ni na jedno odredište nisu sti-
zali pravodobno. 

479> AVII, 796, 3-2. 
4S°) Isto, 799, 21/6. 
4 8 ' ) Opširnije o boju za Gračac, posebno o 2. brigadi, vidi: Đorđe Orlović, nazn. dj. 

122-140. Druga brigada je imala 40 poginulih 2 u topl jena i 64 nestala; 3. br igada je 
imala 9 poginulih. Prva je imala trojicu ranjenih: zamjenik komesara 1. čete 1. ba-
taljona Momčilo Damjanović i Boško Damjanović i Mile Stoisavljević (AVII, 796, 1-5). 

4 S » AVII, CK KPH - NOB film 3/694-695. 

Brigada u operaciji »Weiss« 
(20. januar - 22. februar 1943) 

Poslije 15. januara bilo je strahovito hladno, s mnogo bure; suhi 
dani niskih temperatura. A onda su zaredali snijezi, tako da 
su od Gračaca na sjever, preko Bruvna i Mazina za Lapac, na-

nosima zatrpani svi putevi i puteljci. Vijavica je bila svakodnevni gost 
na Gračačkom polju i, naročito oštra, na Mazinskoj previji. Da nije bilo 
sestrinske pažnje ličkih djevojaka i žena, koje su neprestano slale i do-
nosile upravo ispletene ili iz udavačkih škrinja izvađene vunene maje, 
šalove, čarape, rukavice, coklje, teško bi se jedinice oporavile do ope-
racije njemačko-talijanskih i ustaško-četničkih jedinica koja je pripre-
mana i izvođena pod nazivom »Weiss«. Jer, čak i uz svestranu pomoć 
naroda, prema ocjeni štaba divizije od 18. januara, bila je »odjeća i ob-
uća vrlo slaba«, a »ishrana partizana je tekla neredovno« i »dobijana je 
u malim količinama.483' No, kao i u svim prilikama ranije, »partizani su« 
- i to je tadašnja ocjena štaba divizije - »pokazali dobru borbenu spo-
sobnost i političku svijest«. 

Dosta partizana iz 1. brigade je bilo pušteno kućama. Samo borci 
3. i 4. bataljona, iz sela sa zapadne strane pruge, nisu bili na dopustu. 
Na prvi glas o ofanzivi, prikupili su se svi u svoje čete. A prethodno se 
o ofanzivi u jedinicama nije ni govorilo. Borci uopće nisu upozoreni da 
bi do ofanzive većih razmjera moglo doći. Cak ni 18. januara, na kon-
ferenciji štabova brigada u štabu divizije u Cerovcu kod Bruvna, kad 
je bila već veoma uočljiva koncentracija neprijateljskih snaga duž pruge 
Gračac - Gospić - Vrhovine, nije bilo govora o ofanzivi, pa tako ni o 
zadacima brigade ako do ofanzive dođe. Od svih jedinica 6. divizije 
samo je jedan bataljon 3. brigade (komandant, oprezni Đuro Radova-
nac) uoči ofanzive zauzeo borbeni raspored, očekujući napad neprijate-
lja iz Lovinca. 

Neprijatelj je u operaciji »Weiss« angažirao više od 100.000 vojnika, 
koji su imali zadatak da na području Bihaćke republike unište živu silu 
vojske narodnooslobodilačkog pokreta, odnosno: »očistiti čitavu 
zonu... od partizanskih jedinica koje su se tamo ugnijezdile«.484' Na 
zimskim operacijama je inzistirao Hitler. U očekivanju moguće savez-
ničke invazije na Jadranu, za Nijemce je bilo presudno da prije proljeća 
»očiste zaleđe Balkana«. 

Njemačkim i ustaško domobranskim trupama u ofanzivi je koman-
dovao general Rudolf Lüters, a talijanskim i priključenim im ustaško 
domobranskim i četničkim general Alessandro Gloria. 

^ T l s t o , 796, 1-6. 
484> Zb. NOR, V/11, 397. 

Prvu brigadu je ofanziva 20. januara zatekla u selima između Gra-
čaca i Bruvna. Tu su se rasplamsale žestoke borbe protiv Talijana i čet-
nika, koji su nastupali pod jedinstvenom komandom. Te jedinice, pre-
ma uputstvu svog glavnog komandanta, generala Glorie, imale su zada-
tak da u ofanzivi, koja će »imati karakter metodičnog čišćenja«, dnevno 
nastupaju »brzinom od 5 kilometara«.485' Viša komanda Slovenija - Dal-
macija (Superslode, komandant general Mario Roatta) određujući po-
stupak »prema stanovništvu i prema imovini«, svim jedinicama predvi-
đenim za učešće u ofanzivi, naredila je 16. januara da odmah streljaju 
»sve koji budu uhvaćeni s oružjem u rukama, ili se zateknu, makar i 
bez oružja, u zoni borbe«. Također je naređeno da »ima da se razore 
sve kuće iz kojih se može očekivati opasnost«. 

Cilj vrhovnih njemačko-talijanskih komandi, čije će trupe u svom 
sastavu imati i sve raspoložive ustaško-domobranske snage i sve ličko-
dalmatinske i hercegovačke četnike, a potom i dio jedinica pod koman-
dom Draže Mihailovića, bila je slobodna teritorija Bihaćke republike -
oko 50.000 kvadratnih kilometara. Na toj najvećoj slobodnoj teritoriji 
narodnooslobodilačkog pokreta Jugoslavije, gdje su bile jedinice 1. hr-
vatskog i 1. bosanskog korpusa, Četvrte i Pete operativne zone Hrvatske 
i operativna grupa divizija Vrhovnog štaba, po Hitlerovoj globalnoj za-
misli, što je u konkretni plan pretvorio general-pukovnik Alexander 
Lohr, vrhovni komandant Jugoistoka, očekivano je da će partizani biti 
tučeni u dvije faze, a potom - kad »partizanska opasnost definitivno 
bude uklonjena« - i četnici. U prvoj fazi operacije koja će dobiti naziv 
»Weiss I« planirano je okruženje i, u okruženju, uništenje jedinica 1. hr-
vatskog i 1. bosanskog korpusa. Operacija »Weiss I« je vremenski tre-
balo da traje nepuna dva tjedna: dvije njemačke divizije s ustašama i 
domobranima prodiru od Siska i Karlovca preko Korduna i Banije u 
srce slobodne teritorije, pri čemu razbijaju i uništavaju 7. banijsku i 8. 
kordunašku diviziju, a talijanske divizije 5. armijskog korpusa (»Lom-
bardia«, »Re«, »Zara«) i dijelovi 18. armijskog korpusa (»Sassari« i ne-
potpuna »Bergamo«) s ustaško-domobranskim bojnama i raznim četnič-
kim grupama, uz podršku zrakoplovnih snaga iz Ljubljane i Zadra, raz-
bijaju i uništavaju primorsko-goranske dvije brigade 5. operativne zone 
i 6. diviziju u Lici izbijajući preko Une na Grmeč, gdje se spajaju s Ni-
jemcima. 

Jedan od ključnih pravaca napada preko Like prema srcu Bihaćke 
republike usmjeren je od Gračaca preko Bruvna i Mazina na lapačku 
dolinu, a odatle - u fazi uspostavljanja veze sa SS-divizijom »Princ Eu-
gen« - na Unu (Kulen-Vakuf) i Grmeč (Bosanski Petrovac). Izvršiti to 
značilo je pregaziti položaje 1. udarne brigade 6. ličke divizije. Štab 1. 
hrvatskog korpusa će poslije ofanzive, 20. marta, pisati da je tim prav-
cem - od svih šest pravaca kojima su kroz slobodnu teritoriju Like na-
stupale neprijateljske snage - nadirala »prva i najjača kolona«.486' 

Okupatorsko-kvislinška grupacija, koja će - nastupajući glavnim 
pravcem od Gračaca preko Bruvna i Mazina u lapačku dolinu, a spo-
rednim pravcem dolinom Une - pokušati da se probije kroz raspored 
4»5> Isto. 

4861 AVII, 799, 1-1 /2 . 

1. brigade, bila je pod komandom komandanta divizije »Sassari« gene-
rala Berardija. Dio divizije »Sassari« i neke druge jedinice, borbena gru-
pa pod komandom pukovnika Zanottija, priključit će se u Mazinu glav-
noj koloni poslije pada Udbine, početkom februara. 

General Beradi je u borbe protiv 1. brigade uveo: 2. bataljon 151. 
puka »Sassari«, 2. bataljon 152. puka »Sassari«, bataljon »Zara«, 26. ba-
taljon bersaljera, 3. bataljon »Bergamo«, 37. legiju crnih košulja, artilje-
rijski puk i minobacački divizion, te grupe gračačko-kninskih i herce-
govačkih četnika. 

Pravcem Gračac - Lapac nastupalo je oko 10.000 Talijana i oko 300 
četnika. Dijelovi 1. brigade će u jednoj fazi ofanzive zatvarati i unski 
pravac, kojim je, preko Srba nastupao 15. bataljon divizije »Bergamo« 
sa 1500 četnika pop-Đujićeve Dinarske divizije i oko 2700 četnika koje 
je iz Hercegovine doveo Petar Baćović. General Berardi je imao na ras-
polaganju i talijanske borbene avione zrakoplovne grupe Zadar s aerod-
roma Zemunik. 

Nemamo podatak o brojnom stanju 1. brigade na početku ofanzive. 
Ali znamo da je 1. brigada imala - po spisku - 6. februara 1284 borca: 
1167 drugova i 117 drugarica, a na licu mjesta, to jest u borbenom ras-
poredu, 815 drugova i 96 drugarica. Od 20. januara do 6. februara bit 
će oko 100 boraca izbačeno iz stroja. Neki od lakše ranjenih su ostali 
u jedinicama, a mnogi se vraćaju za dva-tri dana. Osim toga, za vrijeme 
ofanzive jedinice su svakodnevno popunjavane, tako da su na položa-
jima svi muškarci, i mnoge žene, za koje je bilo oružja, iz sela na pravcu 
neprijateljskog nadiranja. To je zaista bio rat naoružanog naroda. U sva-
kom slučaju, u pet bataljona 1. brigade 20. januara je bilo oko 1000 bo-
raca. Bili su naoružani sa 796 pušaka, 10 mitraljeza, 41 puškomitralje-
zom i 4 minobacača. Grupa generala Berardija imala je, uz puške, 126 
lakih minobacača, 30 srednjih minobacača, 60 artiljerijskih oruđa i 20 
tenkova. Odnos snaga je za 1. brigadu bio vrlo nepovoljan. Ali, postoje 
nemjerljive relacije: ono što se odnosi na ljudski faktor, i to prije svega 
na njegov moral i ratnu vještinu, na njegovu motiviranost za borbu. Na 
gračačko-lapačkom pravcu je omjer vojnika 1 : 10, a omjer bacača (da 
računamo samo ono što je imala i 1. brigada, ne uzimajući u obzir ar-
tiljeriju, avijaciju i tenkove) 4 : 156, dok je na ostalim ličkim pravcima 
odnos vojnika 1 : 5,76, a odnos minobacača 12 : 378.487) 

U operaciji »Weiss«, koja će u našu historiografiju ući kao »četvrta 
okupatorsko-kvislinška ofanziva«. Prva je brigada, kao i sve jedinice 6. 
NOU divizije, vodila neprestane danonoćne borbe od 20. januara do 23. 
februara. Bile su to iscrpljujuće borbe. Talijani i pridruženi im četnici 
su sve poduzeli da se probiju i od Gračaca preko Mazina i Gornjeg Lap-
ca u dolinu Une, da bi se - sijekući slobodnu teritoriju - spojili s SS-
jedinicama, i od Zrmanje i Tiškovca dolinom Une, preko Srba u lapač-
ku dolinu, da bi se u rajonu Boričevca spojili s glavnom kolonom »Sa-
ssari«, koja je nadirala preko Mazinske planine. O tim borbama nije 
malo, i hije rijetko pisano, ali ni u jednom tekstu nije dan cjelovit pre-
gled dejstvovanja 1. brigade. Da bi čitalac shvatio cjelinu zbivanja, dat 

487> Dušan Batinica, Četvrta neprijatel jska ofanziva i n jen tok na područ ju kotara Donji 
Lapac, zb. Kotar, Donji Lapac u NOR 1941-1945, Karlovac 1985, 337. 

ćemo pregled dnevnih borbi u operaciji »Weiss« na pravcu Gračac -
Lapac - dolina Une (Kulen-Vakuf) navodeći izvorne talijanske doku-
mente,488' kao i dokumente 1. brigade, štaba 6. divizije ili štaba 1. hr-
vatskog korpusa NOVJ,489) te relevantna sjećanja sudionika. 

Borbe su vođene neprekidno 34 dana. Prvih 15 kilometara nepri-
jatelj je prešao za pet dana. Jutarnja temperatura je bila oko 20 stepeni 
ispod ništice, a kako su se borbe razgorjevale tako je postajalo toplije, 
pa su se 24. januara snijezi počeli topiti, naglo je zajužilo i udarile bu-
jice. Talijani su mogli saobraćati uglavnom samo saonicama, a rjeđe ko-
lima s lancima na gumama. 

Izišavši iz grada okruženog bunkerima i pletenom bodljikavom ži-
com, neprijatelj je desnim krilom nastupao prema Glogovu, a lijevim uz 
Gračačko polje preko Ljubovića prema Tupalama. Bataljon »Božidar 
Adžija« je bio iznenađen u Glogovu u koje su Talijani, s 300 četnika upa-
li ujutro rano. Komandantu 5. talijanskog korpusa generalu Gloriji će 
biti javljeno da je »mjesto Glogovo u plamenu«, a »kolone u napred-
ovanju« da su zaustavljene 5 kilometara sjevernije od Gračaca. 

Ispred Deringaja, kuća Radaković, Mandić-Brda i Čanković-Drage 
borbu su primile čete 1, 2. i 4. bataljona. Talijani su jedino na cesti Gra-
čac - Deringaj bili nešto uporniji. Prvi je talijansku kolonu uočio puš-
komitraljezac Jovo Kenjalo, koji je bio u izvidnici. Odstupajući polako 
prema deringajskoj crkvi, sa još trojicom drugova zadržavao je čelo ta-
lijanske kolone dovoljno da se bataljon »Marko Orešković« razvije za 
borbu. Jovo Kenjalo, o kojem se govorilo i pisalo u džepnim novinama 
»Marka Oreškovića« da je »živa vatra, zmaj, uzor hrabrosti«, bio je prvi 
borac 1. brigade koji će u ofanzivi napustiti, zbog zadobijenih rana, 
položaje. 

Uveče 20. januara - javlja štab brigade - »naše su se snage skon-
centrisale, izvršile protunapad u kome je neprijatelj odbačen, čime je 
spriječeno paljenje sela Gubavčevo Polje«. 

Drugog dana ofanzive najžešća borba je vođena u Deringaju, dokle 
se probilo oko 2500 Talijana. Na brežuljak, na kartama obilježen kao 
kota 616, dijelovi 1. brigade su izveli više napada. Talijani su, prema 
vlastitim podacima, imali 2 poginula i 16 ranjenih, a tri čete 1. bataljona 
imale su 3 mrtva i 12 ranjenih. Oko 18 sati neki vodovi 1. i 3. čfcte »M. 
Oreškovića«, pod komandom Perice Marića i Jovice Zorića probili su 
se gotovo do talijanskih topova, ali u taj mah je od Gračaca stigla mo-
torizirana kolona. Tu kolonu je pokušao zaustaviti vod Jove Batinice, 
koji je u žestokom okršaju poginuo. 

Nešto zapadnije, na Gračačkom polju, u borbu se uključila i četa 
za vezu. Nekoliko djevojaka, koje su upravo bile prekomandirane iz 
»Pekiše Vuksana« među veziste, sačekale su grupu Talijana i četnika 
»na snijegu i brisanom prostoru«. Tu se zatekla Ljuba Plećaš s Janjom 
488> Zb. NOR, V / l 1 i V/12; u dal jem tekstu ovoga poglavlja neprijateljski podaci su - ako 

to nije drugačije naglašeno - uzimani iz izvještaja objavljenih u navedenim zborni-
cima, i to su uglavnom izvještaji š tabova armijskih korpusa, a rjeđe* izvještaji ili na-
ređenja štaba 2. talijanske armije. 

489> AVII, 419, 34/1 i Zb. NOR, V/13, 212; u dal jn jem tekstu ovoga poglavlja, ako to nije 
drugačije naznačeno, svi su podaci o dejstvima 1. brigade iz tih izvora (izvještaji š taba 
6. divizije i izvještaji š taba 1. hrvatskog korpusa) . 

Jović: »Bilo ih je mnogo. Razmišljala sam da li da otvorimo vatru, ili 
da ostanemo pritajene. Ipak, da otvorimo. Na naše pucnje, oni su se us-
komešali i polegli. Iskoristimo njihovu pometnju i brzo se povlačimo«. 
Tako je svoju prvu borbu u ofanzivi zapamtila Ljuba Plećaš.490) Na ne-
koliko pucnjeva vezistkinja, »osuta je paklena artiljerijska i minobacač-
ka vatra. Zaštektali su mitraljezi i puške. Međutim, sve je bilo upraz-
no. .. « No, na žalost, nije baš sve bilo uprazno, jer je jedna topovska 
granata eksplodirala blizu komande čete za vezu. Poginuo je novi za-
mjenik komesara čete Nikola Zagorac Kobac, koji je s Ljubom i Janjom 
iz »Pekiše« prekomandiran u četu za vezu. Zagorca je zamijenio jedan 
od prijeratnih smiljanskih skojevaca, Dujo Katić. 

Trećeg dana ofanzive 2. četa 1. bataljona pod komandom Peje Du-
bajića je kod Kijana opkolila nekoliko stotina Talijana, ali »uslijed ome-
tanja neprijateljskih tenkova naši borci nisu uspjeli doći ni do kakvog 
plijena«. Borba kod Kijana je nastavljena i 23. januara. Čete Peje Du-
bajića i Jovice Zorića su neprijatelja pustile na blisko odstojanje, a onda 
je neprijatelj tako snažno zasut vatrom da će štab bataljona steći dojam 
kako je »neprijatelj imao 100 izbačenih iz stroja«. Četa Perice Marića 
je za to vrijeme napala vod Talijana na Obijaju: »Brdo je zauzeto uz ne-
poznati broj mrtvih i ranjenih koje je neprijatelj pod zaštitom teških 
oruđa izvukao«. 

General Gloria 23. i 24. januara izvještava da su sva naselja u koja 
je ušla talijanska vojska »nađena potpuno bez ljudi, žena i djece« i da 
nije bilo »nijednog zarobljenika«. U jednom od tih izvještaja ipak kaže 
da su »ustanici i jataci« imali velike gubitke: »101 streljan«. Nijedan bo-
rac 1. brigade nije tih dana »nestao« niti je bio zarobljen. A budući da 
»u zonama kroz koje se prošlo« Talijani zapažaju »gotovo potpunu od-
sutnost stanovnika«, nije sasvim jasno tko su 101 strijeljani »ustanici i 
jataci«. Talijani su strijeljali, uglavnom, sve seljake zatečene u selima, ali 
malo koga su zaticali. U Omsici su uhvatili samo Milu Sovilja, starog 
osamdeset i jednu godinu, i odmah su ga strijeljali, u Gračacu su ubili 
trinaestogodišnjeg učenika Milana Tintora.491) Po plijenu kojeg navode 
talijanski izvještaji za 24. januar, očito je da zarobljeni i strijeljani nisu 
borci: toga je dana na okupiranom području talijanska vojska našla 
samo jedan oštećeni puškomitraljez i 1 pušku. 

Narod je s vojskom bježao, s njom izjednačen onoliko koliko se 
mogla izjednačavati nemoć i moć. Nasilja i nevolje istjeruju ljude iz 
kuća, koje će planuti onog trenutka kad u selo uđu Talijani s četničkim 
vodičima. Izmučen i iznuren, bježeći iz svojih sela tek u trenu saznanja 
da će se i partizani povući, narod u kolonama hrli prema Mazinu, Tu-
palama i Klapavicama, u šume, dalje od puteva. Politodjel 1. brigade je 
u takvoj situaciji obavijestio centralni komitet KPJ da je - uz sve ne-
volje - »raspoloženje naroda, u ovoj teškoj situaciji, za narodnooslobo-
dilačku borbu jako dobro. On (narod) ne preza ni pred najvećim žrtva-
ma, samo da se udovolji potrebama naše vojske«.492' 
490) Ljubica Plećaš, U četi za vezu 1. brigade 6. ličke prole terske divizije, Veze u NOB, rat-

na sećanja 1941-1945, knj. 4, Beograd 1981, 152. 
491) Kotar Gračac u NOR 1941-1945, Karlovac 1984, popis palih boraca i žrtava fašističkog 

terora. 
492> Zb. NOR, IX/3, 218. 

Petog dana ofanzive, štab 1. brigade je izvršio novi raspored jedi-
nica. Samo 2. bataljon »Pekiša Vuksan« je zadržan na isturenim polo-
žajima, u neposrednom doticaju s neprijateljem, a bataljoni »Marko 
Orešković«, »Božidar Adžija« i »Matija Gubec« su dobili priliku da se 
barem donekle odmore, utopie i presvuku u selima izvan dometa ta-
lijanske artiljerije. Štab divizije će kasnije, analizirajući zbivanja, pisati 
kako je »neprijatelj ovu priliku iskoristio«, pa »zaobišao lijevo krilo 2. 
bataljona i preko sela Plećaši ušao u Bruvno«.493' Mogle su se reći i kri-
tičnije riječi. Jer, bataljoni 1. brigade ako tada i jesu bili umorni, ipak 
nisu već 24. januara, petog dana borbi, bili tako iscrpljeni i nisu poka-
zivali takav zamor da bi ih bilo neophodno izvlačiti s položaja, naročito 
ne u situaciji kad je neprijatelj prodro u sela istočno od ceste Gračac 
- Bruvno, u Kijane i Omsicu, odakle mu je bilo vrlo lako, preko ne-
visokih brda bruvanjskog jugoistoka, upasti u nezaštićeno Bruvno, onda 
zvano »Mala Moskva«. 

Komandant brigade Lazo Radaković je onih dana bio u vrućici. U 
snježnom nanosu, između Bruvna i Mazina, raspravljao je s drugovima 
0 daljnjim namjerama neprijatelja: hoće li prema Udbini, gdje je bio di-
vizijski štab, ili će preko Mazina prema Gornjem i Donjem Lapcu? Nije 
se bilo lako opredijeliti. Slučaj Bruvna se ne smije ponoviti, ne smijemo 
ponovo biti zaskočeni! - naređuje bolesni komandant brigade i traži da 
»začepe« sve prolaze i na sjever od Bruvna, prema Mazinu, i na sjeve-
rozapad, prema Klapavicama, Ondiću i Udbini. Od kote 696, zapadno od 
Tupaia, iznad neobično lijepe, mjestimično rakitama u inju sakrivene 
Bašinice, preko rudopoljskih zaseoka Savatovići i Krnete, s osloncem 
na Vodenoj glavi (k. 933), pa odatle dalje preko klapavičkih brda Ljutoč, 
Stolac i Šolobanica, visokih i do 1147 metara, gdje će danima krvariti 
2. i 4. bataljon, nad cestom prema Udbini, i lijevo od ovog rasporeda 
rastegnutog u smjeru jug-sjever, zapadno od Bruvna, od Mazinske pre-
vije (k. 819), Urljaja (k. 1183) i drugih visova s istočne strane ceste Bruv-
no - Mazin, s osloncem na 1285 metara visoki Kozjak na krajnjem li-
jevom krilu rasporeda, bataljoni 1. brigade su zaposjeli položaje u rano 
jutro 25. januara. Od krajnjeg desnog boka u Tupalama, do lijevog, na 
Kozjaku položaji su dugi oko 35 kilometara. S tih položaja bit će ne-
koliko narednih dana neprestano upućivane bombaške grupe, vodovi ili 
čete u napad na neprijatelja. »Napredovanje divizije nailazi na otpor na 
cijelom frontu«, javio je Gloria 25. januara u 18 sati. 

Radi lakšeg približavanja neprijateljskim položajima, borci su se re-
dovno zagrtali bijelim plahtama. Zbog toga je od Kotarskog NOO zatra-
ženo »da sakupite na dobrovoljnoj bazi« 230 plahti, jer se »iz iskustva 
zna da će nam to donijeti ogromne koristi u budućim borbama s nep-
rijateljem«.494* Nemamo podatka o svim prikupljenim plahtama, ali se 
zna da ih je Zorka Mandić, s Mandića-Brda, iz kuće u kojoj je rođena 
1 rasla majka Nikole Tesle, na položaje »Pekiše Vuksana« dovezla 50, a 
isto toliko je »poslala snaja Rackova Pištića iz Tupaia«. 

Šestog dana ofanzive, kad je neprijatelj zauzeo čuke ispred Bruvna, 
zaposjevši i dominirajući, gologlavi Opčuv, operativni oficir 1. brigade 
Danilo Damjanović je obavijestio gračački Kotarski NOO da su »naši 

AVII, 419, 34/1. 
494> Isto, 800, 4-7. 

borci spremni da neprijatelja dočekaju« i zaustave. Po operacijskom 
dnevniku se vidi da toga dana borbi nije bilo, ali je na svim položajima 
bilo teško zbog preniskih temperatura. Ljuba Plećaš je zapamtila kako 
se »mraz uvlači u kosti« i kako je svaki put za kurire bio pretežak. A 
baš nju je zapalo da s rudopoljskih brda odnese izvještaj štabu divizije. 
Lazo Radaković, uskašljan, s visokom temperaturom, ponavlja kako se 
»u slučaju opasnosti izvještaj mora uništiti po cijenu života«. Kurirka se 
mora prokrasti kroz talijansko-četnički raspored; najopasnije je ispod 
Opčuva. »Snijeg je bio do koljena, suh, prilično prohodan«. Od Opčuva 
do Mazinske planine, gdje je zatekla operativni dio štaba 6. divizije, ima 
gotovo 20 kilometara, cestom. Tek u podne narednog dana Ljuba Plećaš 
je našla štab, da bi uveče ponovo uzela put pod noge, prema položajima 
1. brigade. 

Toga dana, u rajonu Klapavica, zapadno od Bruvna, na položajima 
4. bataljona, primani su u Partiju borci koji su se istakli u dotadašnjim 
borbama. Prijeratni skojevac osamnaestogodišnji Tomo Tomljenović, 
sekretar skojevske organizacije u bataljonu, primljen je sa zamjenikom 
komesara čete Josipom Bronzovićem i mitraljescem iz Mušaluka, gos-
pićkim pekarom Josipom Bešićem. 

Poslije sastanka komunista 1. čete »Matije Gupca«, nekoliko sati 
prije planiranog napada na neprijatelja na brdu Stolac, stigla je kolona 
seoskih omladinki. Donijele su dosta kupusa i krompira. A bilo je i 
smočiva. I kolo je zaigralo, na nesreću igrača. Naime, s opasača šesnaes-
togodišnjeg Jozice Biljana otkačila se bomba i eksplodirala. Mladi Bi-
ljan je na mjestu poginuo, a nekoliko boraca je ranjeno. Uveče toga 
dana 1. »Gupčeva« četa je imala još više ranjenih, a poginuo je jedan 
od najzrelijih komunista u bataljonu, zamjenik komesara čete, Joja Ar-
banas. Izvlačeći mrtvog partijskog sekretara, poginuo je skojevac Aleksa 
Cvijanović. Gubici su mogli biti i teži, jer se 4. bataljon našao u nep-
rijateljskom rasporedu sam, bez prethodno dogovorene pomoći 2. ba-
taljona »Pekiša Vuksan«. Neće biti prvi ni posljednji put da se poremeti 
sadejstvo, najčešće, kao i u noći 26. i 27. januara, zbog slabih veza. 

Između 25. i 30. januara borbe su vođene nesmanjenom žestinom 
za čuke slijeva i zdesna cesti Bruvno - Gračac. Prema planu operacije 
»Weiss«, Talijani su već morali biti ne samo u Mazinu, već i u Lapcu. 
Svakog jutra počinje njihova artiljerija tući položaje dijelova 1. brigade 
u rejonu Rudopolje - Klapavice, a onda guste kolone nasrću na rasute 
zaseoke Obradoviće, Krajnoviće, Radakoviće... Ako atmosferske prili-
ke dopuštaju, u akciji je i avijacija, tako da su Mazin i ostala neokupi-
rana naselja u onom kraju svakog vedrog dana - uzimamo podatak 
iz Glorijinih izvještaja - »bombardovana, mitraljirana i tučena malim 
bombama«. 

Glorija je uveče 26. januara javio pretpostavljenima da su dijelovi 
divizija »Sassari« i »Re« na pravcu Gračac - Lapac ponovo palili sela; 
on kaže »partizanske centre«. Ujutro 26. januara dva bataljona bersalje-
ra su pokušala odbaciti prema snježnim visovima Resnika bataljone 
»Pekiša Vuksan« i »Matija Gubec«, a 15. bataljon bersaljera je, »dolazeći 
iz Zrmanje, izvršio napad na Srb, ne naišavši na jači otpor«. Taj prodor 
Talijana s četnicima, koje Glorija u svom izvještaju 27. januara ne spo-
minje, do Srba, mogao je biti spriječen da je bilo više sadejstva snaga 

1. bosanskog korpusa, Ličkog odreda i 1. brigade. Tek kad štab 6. di-
vizije shvati kolika opasnost prijeti od mogućeg prodora neprijatelja do-
linom Une prema Lapcu i Kulen-Vakufu bit će na taj sektor, kao pod-
rška bataljonima Ličkog odreda, poslan bataljon »Božidar Adžija«. No, 
do pomjeranja »Božidara Adžije« će doći tek u februaru. Onog dana 
kad su čete 15. bersaljerskog bataljona prodrle u Srb, »Božidar Adžija« 
je dijelom svojih snaga neuspješno napadao Talijane na Zbornjači kod 
Bruvna »Adžija« je imao 5 ranjenih. 

Na brdima Opčuv i Stolac, između Bruvna i Klapavica, borba je 27. 
januara vođena treći dan zaredom. »Dejstvujući odredi«, po Gloriji, na-
išli su prilikom napada na Krajnoviće i Radakoviće »na jako protivdej-
stvo koje je dolazilo sa Stolca«. 

Stolac i Opčuv su držali dijelovi »Pekiše Vuksana« i »Matije Gup-
ca«. 

»Marko Orešković« i »Božidar Adžija« su bili frontalno raspoređeni 
- na visove oslonjeni - prema Mazinu. Dijelovi »Matije Gupca« su upu-
ćeni iza čela talijanske kolone, na cestu Gračac - Bruvno, kako bi stal-
nim napadima iz zasjede stvarali nesigurnost kod neprijatelja i primo-
ravali ga da komunikaciju osigurava velikim snagama. Za te akcije »Ma-
tije Gupca« komandant 18. armijskog korpusa general Spigo će u izvješ-
taju reći da su bile učestale u rajonu kote 756, kod Bruvna, i da su ih 
»odbili dejstvujući odredi u akciji«. U izvještajima 1. brigade i 6. divizije 
spominje se zasjeda postavljena 28. januara, kad je 3. četa 4. bataljona 
pod komandom dvojice domišljatih i hrabrih starješina Nikole Dukića 
i Dane Rubčića »sačekala kolonu neprijateljske vojske«. Treća četa je 
izgubila trojicu boraca. Poginuo je i uistinu hrabri komandir Nikola Du-
kić; 9 boraca je ranjeno. 

U noći 27. i 28. januara neprijatelja na brdima sjeverno od Bruvna 
napadale su sve čete 1. bataljona i četa »Božidara Adžije« s komandi-
rom Danom Diklićem, koji je žustrinom i borbenošću nastojao da pred 
borcima sakrije teret svojih pet decenija života. Klin napada bio je usm-
jeren na Zbornjaču, gdje se - bit će javljeno štabu divizije - »istakla I 
četa bataljona 'Marko Orešković' kao i partizani Čubrilo Vlade, Uzelac 
Đoko, Zorić Luka i Krajnović Rade«, te posebno kurir 3. čete Mile Ob-
radović, »koji je kroz najveću vatru prenosio naređenje svoga koman-
dira (Jovice Zorića) i izvještaj natrag od jedinice«. 

Komandir pohvaljene čete je bio Perica Marić, a komesar Božo Pa-
vičić. 

Plijen na Zbornjači je bio velik. 
Ujutro 28. januara Talijani su ponovo zauzeli Zbornjaču. 
Uveče 28. januara, kad se smrklo, Zbornjača je ponovo napadnuta. 

U akciji je bila samo 1. četa 1. bataljona. Vodnici Nikola Đurđević, Vla-
de Čubrilo, koji je upravo bio zamijenio Bogdana Kokotovića (ranjen 
na bruvanjskom Bijelom brdu), i Mile Desnica nastupaju prema lukavo 
smišljenom planu Perice Marića. Talijani, po svoj prilici, očekuju napad. 
Zato je četa oprezna, u plahtama. Dogovoreno je da se na vrh Zbornjače 
ispne samo 1. vod. Pred bombašima prednjači vodnik Vlade Čubrilo. 
On zna svaku stopu Zbornjače, kuća mu je nedaleko. Delegat voda, du-
gački Milan Rađenović, na lijevom je krilu, a Mile Cvjetković na des-
nom. Iza vodnika Čubrila oprezno puzi uz brdo po snijegu Đoko Uzelac 

Durhauz, pa Rade Krajnović Krajina, četiri Zorića, braća Luka i Đuro, 
te Đuro Palasijin i Vajo Mazinjanin, Bogdan Bolta, Dragan Lukić, Stan-
ko Bulj, Dragan Pećanac Drajsan... Svi su ti mladići lišeni straha, ili 
ga potiskuju snagom svijesti, jači od njega, izuveni, u vunenim cokljama, 
s torbicama punim bombi. Koliko god su bili oprezni, promrzli talijan-
ski stražari (bilo je 11 ispod ništice) nisu osjetili ni opazili bombaše sve 
dok Vlade Čubrilo nije bacio prvu bombu uz prodorni kliktaj: 

- Zive hvataj! 
Posada bersaljera sa Zbornjače ponovo je najurena u bijeg. Kad su 

se natisnuli niz zasnježeni stranik Zbornjače, zasuli su ih kratki, dobro 
usmjereni ubojiti rafali mitraljezaca Milana Ćalića i Ilije Buića, koji je 
prethodnog dana, još nezaliječenih rana s Raduča, pobjegao iz bolnice 
i odmah pograbio mitraljez. Luka Zorić je u letu uhvatio talijanskog 
podoficira, ali je u taj mah ranjen u nogu. A poginuo je Dragan Lukić, 
o kojem će za krntijaške »pokretne zidne novine« Đuro Vještica »slo-
žiti« pjesmicu ushićenja i leleka. 

Sabijeni u Bruvno i duž ceste Gračac - Bruvno, Talijani su ujutro 
29. januara od svoje armijske komande dobili naređenje »da se što prije 
zaposjedne raskrsnica Gornji Lapac, a zatim Kulen-Vakuf«, kako bi se 
»spriječilo povlačenje ka jugu pobunjeničkih formacija koje su tučene 
na sjeveru«. General Roatta je od generala Glorije tražio da »treba po-
gurati kolonu divizije 'Sassari' preko Mazina i desnu kolonu divizije'Re' 
preko Udbine i Donjeg Lapca ka Gornjem Lapcu, odakle će biti lako 
nastaviti ka Kulen-Vakufu«. Odmah je uslijedio napad iz Bruvna prema 
Mazinu. »Oko 16 časova«, javlja Glorija, »isturena kolona stigla je do 
Mazina«. 

Talijani su prosuđivali da »snage, suprotstavljene koloni 'Sassari', iz-
među Šolobanice, k. 818 i Urljaja dostižu do 5 bataljona«. Gloria je 
smatrao da će s tim snagama izići na kraj njegova četiri bataljona- tri 
s tenkovima uporno nadiru prema Mazinu, a jedan je potiskivao lijevo 
krilo 1. brigade prema Klapavicama Na lijevom krilu brigade najžešća 
borba je vođena za Opčuv. Artiljerija je naprosto izorala vrh brda. Na 
Opčuvu je 2. bataljon imao 3 mrtva i 8 ranjenih. Kovač Pero Ljuština, 
koji je poslije odlaska Stevana Opsenice iz štaba raspoređen u 2. četu 
»Pekiše Vuksana« za delegata, pamti da su na Opčuvu poginuli zamje-
nik komesara bataljona Miloš Graovac Staljin, komandir 2. čete Đurika 
Potkonjak i kurir Orelj.495) Četvrti naveden u brigadnom zbiru poginulih 
495) Pero Ljuština Kurir sjeća se bo rbe na Opčuvu kao »jedne od najtežih u o f a n z i v i . . 

Komandan t Palija pored mene, legao, osmatra , bodr i nas. Malo ranije čitane su n a m 
vijesti o herojskim b o r b a m a Crvene armije u Staljingradu. Svakog dana su n a m do-
lazile 'Dnevne vijesti': š t ampane u našoj š tampari j i na Bijelim potocima. Dan-dva ra-
nije imali smo bata l jonsku konferenci ju. Bili su i Lazo Radaković i Srđan Brujić, i 
iz Politodjela Ilija Mugoša. Tada smo iscrpno informirani o ofanzivi i o na rodu iz na-
ših sela: gdje je, kako mu je. Lakše je čovjeku kad zna da su mu najmiliji sk lon jen i . . . 
Opčuv ore artiljerija. Palija se smije, takav je on bio, bez straha. Neće, veli, grom u 
koprivu. Ali bogme hoće u moju cipelu. Geler mi odvali đon. Čitavu sam ofanzivu 
prevalio uglavnom bos. Poslije artiljerije, navalili bersaljeri. Odbi jemo taj napad. Uto, 
eto cura iz Rudopolja . Dobro nas hrane, k u p u s sa slaninom. Predveče, ponovo, tuče 
artiljerija. Od j edne bacačke mine pogibe Staljin, a mo j dobr i drug, najbolji komand i r 
čete, Đurika Potkonjak, sav izranjavan, a pri svijesti, da je mi neke sitnice da ih pred-
am njegovoj sestri Jeleni; uskoro je umro . Talijani ponovo napadaju. Manevriram s 
vodom. Vidim kur i ra Orelja, dovikuje nešto; pogodi ™a u glavu, odvali mu desnu stra-
nu. . . « 

29. januara bio je komandir čete u Mitraljeskom bataljonu, Ivan Milko-
vić. O komandirima Milkoviću i Đuriki se dugo pričalo kao o borcima 
izuzetnih kvaliteta. A vrebački Staljin, gospićki gimnazijalac Graovac, 
mada u bataljonu nešto duže od mjesec dana, stekao je ogroman ugled 
i simpatije. Bio je to iskonski dinarski tip ličnosti, od onih koji nikad 
ne ostaju ni kod jedne zamisli i ni kod jednog djela ustrajnošću manje 
maštovitih. S Miloradom Miščevićem prenosio je i po selima ličkog 
Srednjogorja sijao komunističko sjeme, uspješan kao i u svim poduh-
vatima. Zbog Staljinove smrti, a i zbog smrti komandira Burike, Gojko 
Milekić, komesar 2. čete, školarac kojeg su više zbog malo godina i 
dječje umiljatosti nego zbog rasta zvali Mali, kasnije je govorio kako je 
29. novembar »u čitavoj ofanzivi najcrnji dan za naš bataljon«. 

Za zamjenika komesara bataljona postavljen je iskusni komunist 
Antun Borić Tuna. Umjesto njega, dužnost zamjenika komesara u 5. 
mitraljeskom bataljonu povjerena je Jovi Ćopiću. Jovo Ivančević Jelen, 
jedan od onih koji su se redovno isticali u svim borbama, postavljen 
je za komandira 2. čete 2. bataljona. Miloš Đaković, koji se upravo vra-
tio iz bolnice, preuzeo je, umjesto poginulog Milkovića, komandu čete 
u Mitraljeskom bataljonu. 

Talijanske komande u svim izvještajima navode nevjerovatno velike 
brojeve poginulih, ili zarobljenih pa streljanih partizana. Tako su stva-
rali lažnu sliku o svojim »velikim pobjedama. Sigurno je da u januar-
skim borbama između Gračaca i Mazina ni jedan borac 1. brigade nije 
pao u neprijateljske ruke. Ali bilo je, uglavnom u Bruvnu, nekoliko za-
robljenih civila. Ne zna se da je od zarobljenih itko pošteđen, mada Glo-
ria piše: »4 zarobljena i streljana, zarobljena i internirana 23«. Pouzdano 
se zna da su, odmah poslije dosta neočekivanog upada Talijana u Bruv-
no, uhvaćeni i strijeljani, kao »opasni komunistički banditi«, Spiro Čub-
rilo (rođen 1896), Milica Čuturilo (1881), Soka Krajnović (rođena 1928, 
zapaljena u kući u Bruvnu), Jovo Obradović (1875) i Petar Radaković 
(1886).496) 

U Mazinu su Talijani zarobili jednog od bruvanjskih izbjeglica, pe-
desetogodišnjeg Nikolu Dragosavca. Odmah je strijeljan. Osim njega, 
strijeljani su i uhvaćeni Mazinjani: Mile Babić (1875), Marija Kovačević 
rođena Medić (1880), Savo Mandić (1889), Đuro Vojnović (1878) i Milica 
Vojnović (1923). 

U rajonu Bruvna tri napada na rastegnutu talijansku kolonu izvele 
su čete »Pekiše Vuksana«. Takvi napadi su već postali običaj. Nije bilo 
noći a da između Bruvna i Mazinske planine na nekom mjestu ne za-
grme bombe. To je uveliko iscrpljivalo snage 1. brigade, ali je još više 
remetilo planove talijanske komande, koja je stalno imala osjećaj da je 
njena kolona duž puta Gračac - Mazin strahovito ugrožena. 

Petnaestak kilometara sjevernije, tamo gdje su se zaustavila tri ta-
lijanska oštećena tenka, špicu talijanske kolone je zaustavljao bataljon 
»Božidar Adžija«. Na čelu sa Dmitrom Zaklanom i s novim komesarom 
Brankom Damjanovićem, koji se vratio iz bolnice, i primio dužnost od 
Boška Šnajdera (povučen u štab divizije) 3. bataljon »Božidar Adžija« 
496> Jovo Popović i Mladen Paver, Bijela Operacija, Arena br. 380, Zagreb 1968; p ismo Mi-

lana Rađenovića od 12. 12. 1967; autorska zbirka. 

je imao sve više uspjeha. Na Škorića-brdu, to jest na južnim padinama 
kote 1064, koja se oko 500 metara diže nad mazinskom kotlinom, bio 
je raspoređen vod dvadesetgodišnjeg delegata Mirka Laskovića, koji je, 
ne stigavši zbog ofanzive završiti politički tečaj na Udbini, prekoman-
diran iz »Pekiše Vuksana« u »Božidar Adžiju«. S vodom je bio i zamje-
nik komesara čete Dane Ostović. Vodnik Pave Marković je prethodnog 
dana ranjen. Laskovićev vod je odbijao tri talijanska juriša; svaki put je 
vod iz obrane prelazio u kontranapad. U trećem kontranapadu je po-
ginuo Dane Ostović, mladić velike hrabrosti, prokušani komunist, omi-
ljen među borcima. Osim Ostovića, u izvještaju komandanta bataljona 
posebno će biti spomenut delegat Lasković, koji se »istakao i zarobio 
Talijana i pušku«. 

Na žalost, izvještaji su krajnje škrti u podacima o pojedinačnim, pa 
i grupnim podvizima. U njima je naznačeno samo ono najosnovnije, a 
ponekad i to tako da je jedva moguće rekonstruirati položaje i bitne 
relacije. Tako se tek iz šturih zapisa sačuvanih u »džepnim novinama« 
može saznati kako je mitraljezac Milan Ćalić na Šalabanici, sačekavši 
kolonu Talijana, unio »pravi rusvaj u kolonu kokošara, a njemu ništa«, 
ili kako je pomoćnica mitraljesca u »Matiji Gupcu«, Milka Matić, »iz-
vukla i ranjenog druga mitraljesca, i zaustavila bandu, pa hrabro pogi-
nula«. Nema u izvještajima ni imena Luke Krtinića (zvali su ga Mali 
Luka) iz Paklarića, koji je zarobio minobacač i odmah se iskazao kao 
»najbolji minobacačlija u čitavom bataljonu«. I o Smilji Vojnović, iz bru-
vanjskog Gaja Vojnovića, ima podatak samo u »pokretnim zidnim no-
vinama«: kako su ona i njen susjed, Jovo Bulj zarobili tri Talijana... 
U izvještajima je sačuvan podatak o tome kako je kod Škorića-brda »na 
cesti bio postavljen protukolski top, koji je oštetio tri tenka«; nema 
podataka o topdžiji, a sigurno je da je to bio jedan od trojke: Viktor 
Ostojić, Nikola Marić ili Dane Pavlica Brodar. 

U prvih dvanaest dana ofanzive, do kraja januara, šest talijanskih 
bataljona strijelaca i puk artiljerije, podržavani avionima, s četnicima u 
izvidnicama, prodrli su 25 kilometara na sjever od Gračaca. Da su usp-
jeli izvršavati plan, bili bi već na Uni, da bi se na padinama Grmeča, 
između Petrovca i Bihaća, spojili s desnom kolonom SS divizije »Princ 
Eugen«. No, u štabu brigade nisu bili zadovoljni ni takvim uspjesima. 
Nije pri tome uzimano u obzir da je konfiguracija tla duž ceste Bruvno 
- Mazin takva da je nadmoćnijeg neprijatelja bilo vrlo teško duže za-
držati. Tu nema pogodnijih prirodnih prepreka kakve su se ispriječile 
oko ceste sjeverno od Mazina. Ozbiljan propust učinjen je prije pada 
Bruvna, kad je štab brigade »podcenio neprijateljske snage i ostavio na 
položajima samo jedan bataljon, što je neprijatelj iskoristio i relativno 
se brzo dočepao Bruvna«.497' 

U prvih 12 dana borbi, do kraja januara - prema sačuvanim izvješ-
tajima - brigada je imala 10 poginulih i 66 ranjenih. No, ne čini se da 
su to potpuni podaci; nisu potpuni barem kad je riječ o jednom tragič-
nom događaju u Klapavicama, kad je - 27. ili 28. januara - komandiru 
2. čete »Matije Gupca« Mili Glumcu s opasača pala bomba proizvedena 
4C!" Nikica Pejnović, Dejstva divizije u zimskoj operaciji poče tkom 1943, Zb. VI proleterska 

divizija, Zagreb 1964, 104. 

u Drvaru. Komandir Glumac je poginuo, a komesar čete Mile Javorina 
Papica i njegov zamjenik Nedjeljko Pavlović su ranjeni. Za komandira 
je postavljen Damjan Mileusnić, a za komesara Radica Popović. 

Prema talijanskim podacima, kolona koja je nastupala pravcem 
Gračac - Bruvno je od 20. do 31. januara imala 74 poginula, 165 ranje-
nih i 14 nestalih. Podatke o četničkim gubicima nemamo. 

Oslanjajući se na dominantne visove, cesti Gračac - Mazin slijeva 
i zdesna, Talijani su, potpomagani i vučipoljskim i domaćim četnicima, 
koji su znali svaku stopu, svaki ćuvik, zaposjeli i zapalili gotovo sve za-
seoke Tomingaja, Deringaja, Kijana, Gubavčevog Polja, Glogova, Bruvna, 
Rudopolja, Klapavica i Mazina. Narod je u organizaciji narodnooslobo-
dilačkih odbora, skojevaca, Ujedinjenog saveza antifašističke omladine, 
Antifašističkog fronta žena i izuzetno savjesnih pionirskih četa, slijedio 
inicijativu Partije i, sklanjajući sve ispred neprijatelja, povlačio se dubo-
ko u šume Plješevice iznad Mazina i u resničke zemunice zapadno od 
Klapavica. Jedinice 1. brigade postupno su se povlačile uz aktivnu ob-
ranu. Udarne grupe i čete su svake noći napadale na talijanske položaje 
po svim čukama između Mazina i Bruvna. Takve prepade, nekad izvo-
đene s ciljem da se obnove zalihe municije i otme hrana, a nekad samo 
radi uznemiravanja neprijatelja, uvijek sa znanjem da se je do jutra 
neophodno povući, najčešće je predvodio komandir 1. čete 1. bataljona 
Perica Marić, čovjek nevelikog rasta, a silovit i snažan, nesavitljiv karak-
ter i pomalo prijek, mada, sam je to znao reći, »udža biti i poslušan«. 
On ni jednom, predvodeći te noćne bombaške napade, nije postrojio 
četu i nije naredio vodovima da ga slijede; s Pericom su mogli samo 
dobrovoljci. Ulogoreni na čukama, pod šatorima i oko velikih vatara, 
Talijani su s pojačanim stražama čekali da noć mine, nikad sigurni, ali 
i uz sve to bdijenje, Perica ih je zaticao nepripremljene za njega i nje-
gove bombaše. Oni su, u priglavcima i cokljama, redovno bez cipela, da 
snijeg ne zaškripi, plahtama zagrnuti, da se u omrkloj bjelini ne razaz-
naju, tiho, zemlji priljubljeni, puzili po nekoliko stotina metara, da bi 
se javili grmljavinom eksplodiranih bombi tek kad bi se došuljali sa-
svim do vatara i šatora: 

- Nagari! Žive hvataj! 
Kad su Marićevi bombaši prvi put napadali Gradinu nad Bruvnom, 

bio im se priključio i jedan od najmlađih u brigadi, od kragujevačke 
puške manji, Zdravko Lončar, gospićko siroče, kojemu su komšije, po-
vampirivši se u ustašluku, ubili roditelje i najstarijeg brata.498' Srednji 
njegov brat, Maniša, i on su se sklonili u Divoselo, kod ujaka. Odatle 
je Maniša s »Pekišom Vuksanom« otišao u 1. brigadu, pa potom u četu 
za vezu, a Zdravko je početkom 1943. godine napustio Divoselo, gdje je 
do tada bio komandir čuvene pionirske čete, koja je bila u sastavu Lič-
kog partizanskog odreda. U brigadi, Zdravka je, kao i brata mu Manišu, 
zapala dužnost kurira štaba 5. mitraljeskog bataljona. Jovo Bursać, mu-
dar i iskusan komandant bataljona, dječaka je čuvao kao što bi čuvao 
i sina, ali mu je - reći će o dvadesetpetogodišnjici operacije »Weiss« no-
vinarima »Arene« - povjeravao i rijetko teške kurirske zadatke kao što 
49g) O pokolju u Divoselu i Gospiću, vidi: Milan Basta, Rat je trajao 7 dana duže, Zagreb 

bi ih i sinu povjeravao, da mu se ne zamjeri za privilegije. Jovo Bursać 
se sjeća da je Zdravko bio s bombašima i u napadu na Zbornjaču i u 
napadu na 972 metra visoki Opčuv, golog, oblog vrha brdo nad raskr-
šćem Bruvno-Udbina, Bruvno-Mazin. Bursać to pamti i po činjenici da 
je mališana strogo ukorio, jer mu - zbog kurirskih zadataka - nije bilo 
dozvoljeno da se junači među bombašima. 

Dva naredna tjedna, do 14. februara, kad Talijani konačno - tek se-
dam dana poslije spajanja njemačkih kolona koje su prodrle u Bosanski 
Petrovac sa sjeverozapada preko Bihaća i sa sjeveroistoka od Sanskog 
Mosta i Ključa, kad je zaključena prva faza operacije »Weiss« - izbiju 
u Kulen-Vakuf, da bi iz njega odmah pojurili natrag, i to u katastrofu, 
položaji će ostati na istim kotama, na Plješevici, iznad ceste i mazinskih 
zaselaka. Istočno od ceste, između Mazina i lapačkog sela Dobrosela, na 
Kuku, Rašetinoj strani, Zavišića-vršini, Jasenovom vrhu, Lumbardeniku, 
Škorića-brdu, Mazinskoj planini i Ilića kosi, u nenačetim šumama jela 
i smrka, po isječenim bespućima, s čukama visokim od 800 do 1278 me-
tar, i zapadno od ceste, između Mazina i udbinskog sela Visuć, po šu-
mama 1591 metara visokog Kremena, na Ravnoj draži, Javorniku i Zu-
leševici, ispred planinskih zemunica u kojima su zeble izbjeglice iz za-
paljenih sela, pet bataljona 1. brigade su krvarili nastojeći da izdrže 
onoliko dugo koliko to bude potrebno jedinicama Grupe divizija da se 
pod komandom Vrhovnog štaba povuku s Centralnom bolnicom prema 
Drvaru i Glamoču, bez opasnosti da budu napadnuti s lijeve, ličke obale 
Une. To je vrijeme kad divizije 1. bosanskog i 1. hrvatskog korpusa, bez 
7. banijske divizije, ostaju u okruženju, odlučne da vežu glavninu oku-
patorsko-kvislinških snaga angažiranih u operaciji »Weiss«. 

Njemačke komande su bile nezadovoljne sporim nastupanjem Ta-
lijana. Trinaestog dana ofanzive, kad njemačke divizije »čiste« Grmeč, 
generali Lohr i Liiters su opetovano tražili od Roatte, odnosno od nje-
govog nasljednika Robottija, da naredi divizijama »Sassari« i »Re« da 
brže »nastupaju sa svoje obadvije kolone do raskrsnice Koviljača« na 
Grmeču. Glorija je obećao Roatti da će učiniti »što je moguće«, ali, eto, 
baš tad su ponovo »odredi u akciji« zaustavljeni »napadom u Bajićima, 
Mazin«. Zapravo, 1. februara Talijani su izveli napad prema Rašetinoj 
strani, istočno od centra Mazina, iznad crkve i groblja, gdje su položaje 
držale čete »Matije Gupca«. Prethodnog dana dužnost političkog kome-
sara bataljona je primio Jovo Grubišić. On i komandant Mile Počuča 
su dobro sarađivali, mada je u pomalo usovnoj naravi komesara Gru-
bišića ponekad bilo nepotrebne samosvojnosti, što će »amortizirati« 
uvijek pribrani, krajnje partijni Milan Pavičić. Četvrti čovjek u štabu, za-
mjenik komandanta, Jovo Prodanović bio je snažna podrška harmoniji 
štaba i cjelini bataljona. Iako je »Matija Gubec« imao najmanje borbeno 
iskustvo, prvih tjedana u ofanzivi je pokazivao zamjetne uspjehe. Bra-
neći Rašetinu stranu, 4. bataljon je 1. februara s dvije čete, pod koman-
dom Petra Uzelca Zele i Damjana Mileusnića, u povoljnom momentu 
prešao u kontranapad i gonio neprijatelja sve do Bajića. 

Čelni klin divizije »Sassari« bio je ojačan tenkovima i motorizaci-
jom. Ispred nekoliko tenkova, koje su pratili kamioni, puni vojnika, li-
jevo i desno od serpentinaste ceste što se isukuje iz Mazina preko Ma-

zinske planine, bila je raspoređena 1. četa Mitraljeskog bataljona. S tom 
četom je bio i komandant bataljona Jovo Bursać i zamjenik političkog 
komesara Jovo Ćopić. Ostale čete su bile na položajima »Marka Oreš-
kovića«, »Pekiše Vuksana« i »Božidara Adžije«. Mitraljesci su pustili ten-
kove da uđu u zasjedu, a onda ih zasuli i rafalima svojih mitraljeza i 
bombama. Bilo je i nešto flaša sa zapaljivom smjesom. 

Zaštićeni vatrom svojih mitraljezaca, talijanski tenkisti su iskočili iz 
zapaljenih tenkova i poletjeli prema svojoj pješadiji. Tek kad je pala 
noć, do oštećenih tenkova se probila četa Petra Uzelca Zele i Andrije 
Špoljarića. Dva tenka su oštetili tako da ih više neprijatelj nije ni po-
kušao upotrijebiti, a jedan tenk je izvučen i sakriven u šumi. 

General Roatta je 2. februara obavijestio Lohra da je divizija »Sa-
ssari« opetovano »dobila naređenje da zauzme puteve za Gornji Lapac 
i Kulen-Vakuf«, da je »jutros započeo pokret za Gornji Lapac« i da je 
mazinska kolona »pojačana sa nekoliko bataljona«. 

Od najisturenije tačke koju su Talijani dosegli do 2. februara (za-
selak Bajići) do izlaska iz plješevičkih klanaca u lapačku dolinu, to jest 
do Gornjeg Lapca, ima 12 kilometara cestom koja je sva u serpentina-
ma. Da bi zauzeli kotu 980 iznad Bajića, Talijani su - podatak je iz Glo-
rijinog izvještaja - »morali savladati znatan otpor«, pri čemu je poginulo 
8 vojnika i 2 oficira. Klin talijanskog napada je bio usmjeren na Zavišić-
vršinu. Tu su položaje držali krntijaši. Neprijatelj je pušten na blisko 
rastojanje, a onda je tučen s bokova i fronta. U ponovnom pokušaju Ta-
lijana da se probiju dolazi do sudara i borbe prsa u prsa. 

Jedinice »Božidara Adžije« su ponovo u roku od dva dana imale su-
dar s pješadijom i jednim tenkom na cesti na sjevernom izlazu iz Ma-
zina. U divizijskom izvještaju spominje se 3. četa, koja je »uspjela izvući 
iz tenka dva mitraljeza, 2000 metaka, dva pištolja... «, a navečer »i sam 
tenk je izvučen, u kojem je nađen ubijen 1 oficir i 1 vojnik«. Tom četom 
su komandovali Petar Lolić i Dane Rubčić. 

U noći 2. i 3. februara na više mjesta su napadani talijanski položaji. 
Prema talijanskim podacima, »napadi izvršeni noću trećeg na naše po-
ložaje potpuno su odbijeni«, uz gubitke od 1 poginulog, 8 ranjenih i »ne-
koliko smrznutih«. Naredne noći napadi su ponovljeni. Prema Talijani-
ma: na koti 980 »odbijen je novi napad uz gubitke od mrtvih 6, ranjenih 
51, od toga 4 oficira«. U tom napadu je sudjelovalo 6 četa, po dvije iz 
1, 2. i 3. bataljona. Začudo, nije uočeno da su Talijani imali velike gu-
bitke. 

Poneseni postignutim uspjehom prethodnog dana, bataljoni 1. bri-
gade su uvečer 3. februara napadali utvrđene položaje sjeverno od Ba-
jića i Končara. Pokazalo se da više uspjeha postižu manje grupe bom-
baša. Komandant brigade Lazo Radaković sutradan je štabu divizije po-
slao izvještaj, čiji će dio 28. februara štab korpusa prenijeti u svom iz-
vještaju Glavnom štabu. 

»Napad nije uspio zbog zamorenosti ljudstva i solidno utvrđenih 
neprijateljskih položaja... Na našoj strani bila su tri mrtva i devet 
ranjenih boraca. Među poginulima je i zamjenik komandira 3. čete 
I bataljona drug Ilija Obradović, najsmjeliji i stalni bombaš u svim 
akcijama«. 

Uz dvadesetdvogodišnjeg Iliju Obradovića, goropadnog i samosvoj-
nog momčinu stasalog na ispašama i u šumama Čemernice i Stražbe-
nice, poginuo je i komandir voda Vlade Čubrilo s Mazinske previje, dva-
desetgodišnjak, tek primljen u kandidatsku grupu KP, i bombaš, i 
smion baš kao i Obradović. Tako je 1. vod 1. čete »Marka Oreškovića« 
od početka ofanzive napustio i treći vodnik. Prije Čubrila, kod Derin-
gaja je poginuo 22. januara dvadesetsedmogodišnji žandar iz Kunovca 
Jovo Batinica. Od Batinice vod je preuzeo kosinjski partizan Bogdan 
Kokotović, koji je u »Marka Oreškovića« došao krajem jula u Kunić-
Selo. Kokotović je teško ranjen u napadu na Bijelo brdo kod Bruvna. 
Tada su bili ranjeni i Rade Varićak, Milan Panjković, Dušan Ciganović, 
Mićo Ožegović... Ranjen je i od rana umro Rade Pilipović... 

Poslije Čubrila, za vodnika je došao Lazo Čanak iz srbske Podstra-
ne, a i on će ubrzo biti ranjen na Zuleševici. 

Kad su poginuli Ilija Obradović iz 3. i Vlade Čubrilo iz 1. čete, za-
mjenik komandira 1. čete Nikola Đurđević i komesar Božo Šijan su dva 
puta vodili protivjuriš da bi izvukli sve ranjene i pale drugove. Delegat 
voda Milan Rađenović piše da je »mitraljez izrešetao ranac na leđima 
komandira Đurđevića, rafal mu presjekao remenje, a komandiru ništa; 
neće metak u našeg komandira«.4"1 

Toga dana Glavni štab Hrvatske reorganizovao je komandovanja je-
dinicama, koje su ostale u obrani slobodne teritorije na Plješevici, iz-
među Frkašića i Mazina, odnosno između Udbine i Une. Formirane su 
tri obrambene zone. Sjeveroistočni prilazi slobodnoj teritoriji, pravac 
Bihać - Nebljusi - Lapačka dolina, gdje je pritiskivala zapadna kolona 
SS divizije »Princ Eugen«, kao prvi sektor, povjeren je Osmoj diviziji -
komandant Vlado Ćetković, komesar Artur Turkulin. Na tom sektoru 
položaje su držale dvije kordunaške brigade, 5. i 15. Plješevicu su, od 
Bunića i Korenice, branile dvije primorsko-goranske brigade, bataljon 
Kordunaša i 2. lička brigada, koja će biti odsječena u rajonu Krbavice, 
nastavljajući izuzetno žilavu borbenu aktivnost u zaleđu neprijateljskog 
rasporeda. Komandant drugog sektora bio je pomoćnik komandanta 
Glavnog štaba Đoko Jovanić, a komesar Šime Balen. Iznad Frkašića, u 
Bijelim potocima, u elektrificiranom drvenom »gradu« ličkih partizana, 
bio je CK KPH, Glavni štab, bolnica, štamparija... Sve vrijeme izlaze 
»Vijesti«: na položaje stižu svakog dana. 

Prva brigada, s Trećom ličkom i s dva bataljona Ličkog partizan-
skog odreda, činila je treći sektor. Slobodnu teritoriju južne Plješevice 
i Lapačke do'ine jedinice trećeg sektora štite na prilazima od Udbine, 
Gračaca i Srba. Trećim sektorom komanduje štab 6. divizije; koman-
dant je Srećko Manola, a komesar Rade Žigić. 

U štabu 1. brigade, koja je opstala na najtežem pravcu, male pro-
mjene: učestalo kritikovani komesar brigade, Srđan Brujić (za pretpos-
tavljene previše tašt i, ako je suditi prema Žigićevim ocjenama, »nije za-
dovoljio kao komesar brigade«, pa iako »pouzdan i odan«, u štabu di-
vizije su smatrali da »nije odgovoran«),5001 povučen je u štab divizije na 
dužnost šefa propagandnog odsjeka. Za novog političkog komesara, kao 
4991 Pismo Milana Rađenovića, au toru 17. 4. 1975; au torska zbirka. 500) A V I I 7 9 6 i 31—13/4. 

v. d. postavljen je jedan od srbskih Žedničana, Branko Desnica, koji je 
po zadatku Partije i štaba Grupe ličkih odreda u proljeće 1942. godine 
iz »Marka Oreškovića« prekomandiran za komesara »Biće Kesića«. U 
vrijeme mazinskih borbi dvadesetdevetogodišnjak, Branko je bio zreo 
komunist, odlučan karakter, u svemu kadar da ponese ne uvijek lako-
nosivu mnogostruku funkciju komesara. 

Kad je brigada »zalegla« u plješevičke šume, u snijeg ukopana, po-
četkom februara, prema sjećanju ondašnjeg komesara 1. bataljona Ni-
kice Pejnovića, osim što je izvršena reorganizacija komandovanja, »bile 
su preduzete i druge mjere, sračunate na konsolidaciju naših položaja 
i na pripremu jedinica za daljnje borbe«.501' Obavještajni oficir je po 
svim četama organizirao dinamičniju izviđačku djelatnost s nepresta-
nim osmatranjem neprijatelja. Tada se jedinice počinju ukopavati, što 
će se pokazati značajnim. Tako je na zaposjednutim položajima dolazilo 
do upornije obrane i do smanjenja gubitaka. Tih dana sve jedinice su 
popunjavane. Svi dorasli za pušku iz zbjegova, kojih je bila puna Ma-
zinska planina, uključuju se u borbu. Zarobljenog oružja je bilo uglav-
nom dovoljno. U jedinice su uključeni i komunisti ili skojevci, do tad 
angažirani na radu u pozadini, kao i svi borci iz vojnopozadinskih 
ustanova. 

Dva dana je početkom februara padao snijeg, a onda su zaredale 
velike mrzline. Na Mazinskoj planini je ponovo temperatura pala oko 
15 ispod nule. A vedro je, tako da talijanska avijacija »zasipa malim 
bombama i mitraljira Gornji Lapac, gdje je primijećeno mnogo kola u 
zastanku«, a tukli su i kote 1229 (Ilića kosa) i 1278 (Jasenov vrh), »oda-
kle je dejstvovala protuavionska obrana, koja je pogodila avione«, javlja 
Gloria. U tom izvještaju je i podatak o rasporedu jedinica divizije »Sa-
ssari« u 23.15 sati 5. februara: 

- iznad Bajića, kota 980, nad lapačkom cestom, gdje se odvaja staza 
za Dobroselo, bio je 2. bataljon 152. puka; 

- između dobroselske staze i ceste za Lapac, istočno od kote 980, 
na 1064 metra visokom i bešumnom, tek mjestimično sitnogoricom ob-
raslom Škorića-brdu bio je 2. bataljon 151. puka; 

- najdalje u planinu, do vrha 1278 metara visokog Jasenovog vrha, 
nad stazom što vijuga za Dobroselo, stigao je bataljon divizije »Zara«; 

- u Mazinu je bila divizijska komanda, 26. bataljon bersaljera i četa 
3. bataljona 25. puka; 

- četnička grupa, koju Glorija naziva »73. legija« i 44. bataljon crnih 
košulja odmarali su se u Gračacu; 

- cestu Gračac - Mazin osiguravao je jedan bataljon 25. puka; 
- jugoistok kotara Gračaca, općina Zrmanja, držao je 15. bataljon 

bersaljera i neke četničke jedinice Đoke Marića. 
Prodor cestom prema Gornjem Lapcu bio je ovisan o položajima 

po Mazinskoj planini, ulijevo i udesno od puta. Svakom pokretu pješa-
dije prema tim visovima Mazinske planine i šumama Lumbardenika 
prethodila je duga artiljerijska priprema, a kad god bi vrijeme dopuš-
talo - dolijetali su avioni. Pritajene za to vrijeme, ukopane u zemlju pre-
krivenu snijegom, čete bi otkrivale svoje položaje tek kad bi neprijatelj 
501) Nikica Pejnović, n.d. 

došao na blizinu od kojih 100 ili 200 metara, a nekad i bliže. Tako je 
bilo i 5. februara, kad je prema talijanskom izvještaju - »neprijatelj, za-
uzimajući ogranke šumskog predjela, pružio žestok otpor«. Riječ je o 
borbi na položajima 2. čete 1. bataljona kod koje je - vidi se iz divi-
zijskog izvještaja - »neprijatelj pušten na 100 metara i onda je tek ot-
vorena paljba«. Tu je otporom rukovodila komanda 2. čete: komandir 
Pejo Dubajić, komesar Dragan Jovanić. Na sektoru 3. čete (ranjeni ko-
mandir Jovica Zorić, komesar Perica Cvjetićanin) bilo je, sudeći prema 
izvještaju, još teže: u napadu je sudjelovalo gotovo 500 Talijana. Borba 
je vođena čitavog dana. Štab brigade je u izvještaju naveo da se 3. četa 
»istakla hrabrošću i upornošću«, a poimenično su pohvaljeni Mile Ob-
radović, Simo Popović, Nikola Pavković, Žarko Bokan i Ilija Desnica. 

Podatke o hrabrom držanju 3. čete i o žilavoj borbi 2. čete 1. ba-
taljona na položajima sjeveroistočno od Mazina, na snijegom zavijanim 
brdima prema Brezovcu i Dobroselu, u štab brigade je donio vodnik 
čete za vezu Miloš Počuča. Mnogo godina kasnije pisat će da je »to što 
je doživio u tom malom ratnom doživljaju slika i prilika doživljaja bo-
raca čete za vezu, samo su možda oni bili u još težim situacijama, kao 
na primjer Dušanka Rodić, koja je poslije prodora Talijana u Mazin, no-
seći pismeno naređenje iz štaba brigade u 3. bataljon, naletila na tali-
jansku izvidnicu. Odjednom se našla pred bandom. Nema se kud, nego 
Dušanka trgne bombu. Pismo je progutala, što se dalo razaznati po os-
tacima hartije u njenim ustima... «502) U noći 4. i 5. Miloš Počuča i kurir 
Milan Nikšić, siromašno dijete koje je po podvelebitskim selima prije 
rata vodalo slijepog guslara Tomu, nosili su poštu do štaba »Marka 
Oreškovića«. Trebalo je preći desetak kilometara po brdima od Gornjeg 
Lapca. Negdje prtina, a negdje i bez prtine. Sijevalo je, pred mećavu. 
Mladi Nikšić je propao u neku škrapu duboku dva-tri metra. Vodnik ga 
izvlači nepovrijeđenog. U osvit 5. februara našli su štab »Marka Oreš-
kovića«: bio je u šumskoj drvenoj baraci koju u nekim ličkim selima 
nazivaju badžijom. Toplo u toj badžiji, pa kuriri, u iščekivanju odgovora, 
zadrijemaše. No, ne potraje dugo, a netko povika: »Talijani!« Vođeni 
grupicom četnika, podišli su štapskoj baraci. Dušan Erceg, inteligentan 
i nadasve snalažljiv momak, iskočio je iz badžije kao munja, a ostali za 
njim. Erceg je u hipu uočio talijanski razmještaj, pa u trku raspoređuje 
kurire. Izvanredno se snalazi. U tren oka svi koji su se zatekli u štabu 
i oko štaba bataljona zauzeli su položaje. Malo zapadnije odatle, na 
Lumbardeniku, upravo tada je komandir 2. čete Pejo Dubajić poveo 
četu na protivjuriš. Neprijatelj, odbačen na položajima ispred 2. čete kr-
ntijaša, uslovio je i povlačenje grupe koja je napadala na štab »Marka 
Oreškovića«. Na pravcu kontrajuriša 2. čete teško je ranjen komandir 
Dubajić. Lice mu je smrskano. Iznio ga je iz okršaja Stanko Bulj. Ko-
mandu čete preuzima Jovo Bogunović, vitak i naočit, kao i brat mu 
Dragan, bataljonski baijaktar. Uskoro je i Bogunović ranjen, pa koman-
du preuzima Duško Pavković. 

Kad je odbijen talijanski napad, Miloš Počuča i Milan Nikšić dobili 
su očekivane izvještaje i pohitali na istureni položaj štaba brigade 
smješten ispod zuleševičkih serpentina, iznad Gornjeg Lapca. Kad su se 
302) \ ü ] 0 $ Počuča, H r a b r a drugarica; zapis iz »džepnih novina« izviđačke čete. 

vratili, kuriri su bili toliko iscrpljeni da je mlađi od njih, Milan Nikšić, 
pao omamljen i potpuno nemoćan. Vodnik Počuča je bio izdržljiviji. 
Treba naučiti trošiti snagu! Nije se dao umoriti, ali ga je glad mučila; 
gotovo 24 sata ništa nije jeo. U štabu ga ne nude, što znači da i nemaju 
s čim da ga ponude. A i ne otpuštaju ga. Komandant Lazo Radaković 
brzo piše novo naređenje za »Marka Oreškovića«. Kad je gotovo, prisno 
tapše vodnika po ramenu: 

- Sad ćeš ti, delijo, opet do Sijana... 
Vodnik Počuča je zaprepašten: zar opet na put koji je tek prevalio! 

Prati ga komandir čete za vezu Živko Vukmanović: htio bi da Milošu 
objasni kako nema drugog za taj posao i kako je najbolje da on ide, zna 
put, zna gdje je bataljon, neće biti lutanja... Vodnik Počuča je daleko 
od zadovoljstva, ali šuti trpajući pismo u njedra. Ne kaže ni da će otići, 
ni da neće, ali odlazi s nadom da će - iako je počelo sniježiti, a to na 
Plješevici ponekad izgleda kao da ga lopatom nabacuju - moći uočavati 
svoje i Nikšićeve tragove u cjelcu. 

Iza popasnog doba vodnik Počuča je otišao u snježno popodne pre-
ko izlomljenih visova Mazinske planine. Obradovao se što je snijeg pre-
stao zasipati Plješevicu. Odjednom, zamjeti konjske tragove na djelomič-
no zasnježenoj prtini. Raduje se: sasvim je blizu mjesta gdje je ujutro 
ostavio krntijaše. Iscrpljen je, ali ne raduje se odmoru, nego nadi da će 
dobiti barem krompirić isprpan iz pepela i žeravice. A kad vidje kako 
se iz bajtica od granja četinara vijugaju gusti snopovi dima, požurio je 
sad već sasvim siguran da su vatre ložene ne zbog grijanja nego zbog 
krompira. Vidi on i borce na kosini iznad bajta, ali oni ga ne zanimaju, 
brza prema vatrama. Kad stiže pred prvu bajtu, zastaje na ulazu: unutra, 
oko vatre, nekoliko Talijana, a jedan izlazi i baš ravno na njega. Počuča 
će kasnije reći kako je »osjetio struju u kičmi, kao da me gargaša«. Ta-
lijan sa šljemom s jedne strane ulaza, u udubini iskopanoj u snijegu, a 
Miloš s druge strane vrata, na uzvišici, u magnovenju se zgledaju. Vod-
nik Počuča se prvi snalazi. Nema se kad odšarafljivati bombu, ili pucati. 
Udarcem noge u prsa Talijana otklanja blisku opasnost, a onda glavom 
bez obzira nadade se kroz snijeg. Talijani za njim. Galame i pucaju. Od-
jednom, bjegunac naleti na dvojicu. Ne shvaćaju o čemu se radi. Bulje 
u bjegunca, zbunjeni. Miloš ih je uočio upravo u onom trenu kad je mo-
gao da trgne bombu i da je baci na njih. Čuje eksploziju, ali ne vidi re-
zultat. Tolika je vriska, i buka, i pucnjava da ne čuje jauke, ako ih je 
i bilo. Vodnik se sretno, nepogođen, dočepao šumskog gustiša, pa leti 
nošen i strahom i potrebom da živi kao da je vjetar. Sve to vrijeme ni 
jednom ne zastaje. Nije ispalio ni metak. On može samo jedno - ako 
je i to moguće - pobjeći. I bježi. Što više odmiče na istok, prema Do-
broselu, pucnjava utanjuje. Sad se vodnik već i obazire. I odmah lakše 
diše: ne prate ga. Ipak, trči trkom zamorena čovjeka, trči, a motri uo-
kolo, da ponovo ne bi uletio među neprijateljske vojnike. Leteći tako, 
uletio je u raspored »Marka Oreškovića«. I tu su vatre. Upravo će ve-
čera. Nikica Pejnović, komesar bataljona, primio je pismo komandanta 
brigade. Čita ga i pri tome, ispod oka, pogledava iscrpljenog kurira. Ne 
ispituje ga mnogo, samo s razumijevanjem kaže: 

- Potprašiše li te? 



Glavni kurir Vlado Pejić je jedini mogao reći ono što je vodnika Po-
čuču u taj mah zaokupljalo: baš je meso skuvano, kazani će brzo biti 
skinuti s vatre.. . Ali, 5. februara vodniku čete za vezu Milošu Počuči 
ne bi dano da išta pojede. Kad su kuvari htjeli skidati kazane s vatre, 
naletjela su dva aviona i bacila nekoliko bombi. Jedan kuvar je lakše 
ranjen - i to su bili svi gubici. Ali, kazani su bili uništeni... 

Osamnaestog dana ofanzive general Glorija je izvijestio da su 44. i 
73, bataljon crnih košulja u Mazinu pojačali kolonu divizije »Sassari«. 
Ta je kolona, izvještava Glorija, »napredujući prema Gornjem Lapcu, 
naišla na teškoće uslijed terena, klime i neprijateljskog otpora«. Za pro-
dor preko Mazinske planine »isturena kolona« je tražila pomoć avija-
cije, pa je »bombardovana i zasuta malim bombama kota 960«, na cesti 
pod Ilića-kosom, a također »obrušavanjem su bombardovane i mitralji-
rane kolone izbjegličkih kola koja su se kretala iz Gornjeg Lapca za Bo-
ričevac i Dobroselo«. Snažan otpor, koji ni avijacija nije mogla sputati 
- po generalu Gloriji - pružale su na Mazinskoj planini, između Mazina 
i Gornjeg Lapca, »partizanske snage procijenjene na dvije brigade, od 
kojih je jedna prepoznata kao 1-va lička udarna brigada«. Prema pod-
acima prikupljenim u Glorijinom štabu, snage na Mazinskoj planini 
imaju »ukupno oko 1500 ljudi«. Te snage - javio je Glorija štabu 2. ar-
mije u Sušaku - »sa artiljerijom, suprotstavljaju se našoj koloni 'Sassari' 
u zoni Vagan - kota 960 - kota 1132«. 

Neprijatelj je dva tjedna zadržavan na položajima koje je dosegao 
krajem januara. Prema Gornjem Lapcu nije se moglo, pa Talijani poku-
šavaju da se probiju šumskim putem prema Dobroselu i Brezovcu. Tih 
dana najčešće se redaju izvještaji o napadima na Zavišića-vršinu, Raše-
tinu stranu, Škorić-brdo, ili preko kote 1064 prema Brezovcu. Redovno: 
»Neprijatelj je odbijen sa bliskog odstojanja uz gubitke«. I na pravcu 
Udbina - Lapac, gdje su položaje držali bataljoni 3. brigade, kao i na 
mazinskom pravcu, od početka februara se »vrše fortifikacioni radovi 
i pripremaju barake za smještaj boraca«. Neposredno iza položaja bili 
su zbjegovi, jer sve izbjeglice nisu mogle da se smjeste u tijesne domove 
Zaklopca, Brezovca i Dobrosela. Gdje god su borci 1. brigade bili u do-
ticaju s narodom, prema ocjeni štaba divizije, «politička situacija je po-
voljna«, a u zbjegovima »narod traži oružje da se brani od četnika i 
okupatora«. 

Načelnik štaba divizije Mićun Šakić je tih dana obišao položaje 1. 
brigade. Prenio je naređenje štaba divizije »da se što veći dio naših sna-
ga odmara, a istovremeno da se pripremaju, odnosno ispitaju sve mo-
gućnosti operacije u pozadini, a težište tih bilo bi postavljanje zasjeda 
saobraćaju«. Također je bilo naređeno »da se sa manjim odjeljenjima 
redovito svake noći vrše uznemiravanja na neprijatelja na razne nači-
ne«. U štabu divizije su, zbog neobaviještenosti o pokretima neprijatelja, 
koji je još jednom pojačavao snage u Mazinu, procjenjivali da bi se Ta-
lijani mogli vrlo brzo početi povlačiti iz Mazina za Gračac. Zbog toga 
su 7. februara naredili »da tokom noći bataljoni I brigade na sektoru 
Mazin - Gornji Lapac održavaju konstantno vatreni kontakt sa nepri-
jateljem, te da u slučaju da neprijatelj bude napuštao Mazin otpočnu sa 
gonjenjem sa tri bataljona«. 

Stekao se dojam da su talijanske trupe dosegle ciljeve predviđene 
u planu zimskih operacija. Računajući da Talijani pripremaju povlače-
nje, koje, ako odmah i ne uslijedi, u svakom slučaju znači obustavljanje 
daljnjih ofanzivnih pritisaka prema Lapcu, štab trećeg sektora, podsti-
can od Glavnog štaba Hrvatske, razređuje raspored svojih snaga na po-
ložajima duž izlomljenog plješevičkog vijenca između Une, to jest Do-
brosela, i Udbine. Nastojalo se postići što veću nesigurnost neprijatelja, 
i na cesti Udbina - Lovinac, i između Mazina i Gračaca. Prema Mano-
linom planu - što se vidi iz njegovog izvještaja - »težište bi bilo postav-
ljanje zasjeda (talijanskom) saobraćaju«. 

Pokazalo se da neprijatelj, noćima uznemiravan, nije ni pomišljao 
da zbog toga odustane od daljnjeg pohoda prema Lapačkoj dolini. A je-
dinice, koje su ga trebale zaustaviti na tom pohodu, noćnim akcijama 
su toliko iscrpljivane da se u odsudnom trenutku neće uspješno sup-
rotstaviti neprijateljskom pritisku. No, rekosmo, plan štaba trećeg sek-
tora i Glavnog štaba Hrvatske nije diktiralo realno raspoloženje nepri-
jatelja da nastavi s ofanzivom, već samouvjerenje da je neprijatelj do 
tada već toliko tučen i u nevremenu izmučen, da mora napustiti doseg-
nute položaje. Tako se i dogodilo da su dva bataljona 3. brigade, poslije 
povlačenja iz Udbine, uvedeni u plješevički raspored 1. brigade, a onda 
- umjesto da tu i ostanu - u uvjerenju štaba trećeg sektora da je vri-
jeme za opću protuofanzivu, poslani da »ispitaju stanje u Udbini, jer se 
pretpostavlja da je neprijatelj napustio Udbinu i da u tom slučaju oba 
bataljona krenu za neprijateljem«. Kasnije, iako će biti utvrđeno da nep-
rijatelj nije napustio Udbinu i da se ne povlači, ta će dva bataljona biti 
još više udaljena od položaja na Mazinskoj planini: jedan u rajonu Sred-
nje Gore, a drugi u rajonu Ploče, gdje su - ne s nekim značajnijim re-
zultatima - »postavljali zasjede saobraćaju«. Za to vrijeme je 151. puk, 
pomičući se iz Udbine preko Bruvna i Mazina prema lapačkoj dolini, po-
jačao snage u Mazinu, a za njim je - pomjerajući se od Korenice i Bje-
lopolja na jug, prema Udbini i Visuću - pristizao 1. puk divizije »Re«. 

Osmofebruarski predah, u iščekivanju talijanskog ponovljenog na-
pada, ili sopstvene noćne akcije na cestama u pozadini neprijateljevog 
rasporeda, skojevci 1. brigade su iskoristili da održe savjetovanje. Bilo 
je to prvo savjetovanje komunističkih omladinaca 1. brigade. U brigadi 
ih je tada bilo 177: 49 u »Marku Oreškoviću« (sekretar SKOJ-a Nikica 
Buić), 24 u »Pekiši Vuksanu« (sekretar Blaž Šaban do sredine februara, 
a potom zakratko Dane Vuksan Brdo, pa Danja Skendžić), 70 u »Bo-
židaru Adžiji« (sekretar Smilja Radmanović) i 34 u »Matiji Gupcu« (sek-
retar Tomo Tomljenović). 

Iz izvještaja o diskusiji vođenoj na savjetovanju uočljiv je samo je-
dan propust: »SKOJ nije ništa učinio na popularizaciji i objašnjavanju 
uloge Sovjetskog Saveza i bratske Crvene armije«. Manji je problem bio 
u tome što - zbog neprestanih, danonoćnih borbi, kad je sav narod u 
rajonu razmještaja 1. brigade bio u zbjegovima - »nije održana ni jedna 
priredba« Jedva da se u toj samokritici vidi kako je, uz sve teškoće, »od-
ržano nekoliko sastanaka po selima«.503' 
503> Zb. NOR, IX/3, 235. 

Sve to vrijeme rukovodstvo i jedinice 1. brigade održavaju stalne 
veze s izbjeglim narodom i narodnooslobodilačkim odborima. Iz svih 
sela okupiranog dijela gračačkog i lapačkog kotara s jedinicama 1. bri-
gade povukli su se svi koji su mogli da se kreću, a često i oni koje je 
trebalo voziti ili nositi. Narod je znao, poučen iskustvom, stalno upo-
zoravan od organizacija narodnooslobodilačkog pokreta i NOO, da će 
svi koje neprijatelj zateče u selima kao »banditi« biti strijeljani.504' 

Tih dana komandu 2. okupacione armije od Roatte preuzima gene-
ral Mario Robotti, koji je u svojoj prvoj naredbi Gloriji naglasio da »po-
sjedanje Kulen-Vakufa dobija sve veću važnost i mora uslijediti nepos-
redno poslije posjedanja Gornjeg Lapca«. Načelnik njegovog štaba, ge-
neral Pumieri, zbog učestalih prigovora iz njemačkih štabova, uz mnogo 
razumijevanja za zastoj u Mazinu, objašnjava 9. februara Gloriji da od-
nosi prema Nijemcima »nalažu da dostignemo cilj Donji Lapac, da bis-
mo izbjegli da se misli ili da se kaže da je naše učešće u 'Weissu I' bilo 
namjerno nedovoljno«. 

Glorija je 9. februara snage u Mazinu pojačao pukovskom grupom 
Zanotti, koja je odmah angažirana u borbama protiv dijelova 1. brigade 
u rajonu Mandić-Drage, jugoistočno od Mazina. Istovremeno je zatraženo 
jače angažiranje Đujićevih i Baćovićevih četnika, koji su nastupali u dvije 
jake kolone u dolini Une, gdje su se dotad dva bataljona uspješno nosila 
s bataljonom bersaljera, koje su bili odbacili od Srba na jug. 

Ujutro 10. februara general Robotti je - vrativši se iz Beograda, sa 
sastanka sa generalom Lohrom, u depeši generalu Gloriji ponovo na-
glasio koliko je »hitno i važno zauzimanje Gornjeg Lapca i Kulen-Va-
kufa«; zatražio je od potčinjenog generala: »Angažirajte sve snage i svu 
volju radi postignuća ovih ciljeva«. 

Novom napadu pješadije prethodila je snažna akcija avijacije. 
S položaja između Mazina i Gornjeg Lapca snagu partizanskih je-

dinica povremeno je pojačavala haubička baterija 1. hrvatskog korpusa, 
kojom je komandovao prvi lički partizanski artiljerac Stevo Leka. Dvije 
haubice su bile u šumi Logorište, a jedna je na Drenovači pojačala po-
ložaje jedinica Prvog sektora. Haubice s Logorišta su 10. februara 

504) O tome kako je na rod napus t io sva okupi rana sela, o selima opust jel im i uglavnom 
zapaljenim, i m a m o poda tak i u dnevniku komandan ta četničkog garnizona Gračac, 
kraljevskojugoslovenskog i četničkotali janskog kape tana Milivoja Vuksanovića, koji je 
9. februara »putovao s vojvodom B r a n o m (Bogunovićem) i nekol iko njegovih prati-
laca. Putovali smo sa i tal i janskom auto-kolonom. Dao sam i dvadeset radnika za čiš-
ćenje pu t a od Bruvna ka Mazinu, 
Put od Gračaca do Mazina je živopisan, ali u sadašnjem v remenu težak i izaziva tugu 
i bol. Ni j edne kuće n e m a do Bruvna. Mesto kuća sad zjape zidovi i zgarišta. Put je 
iskopan na svakih 1000 meta ra i p regrađen zidovima. Svi mostovi i p ropus t i su po-
rušeni. Njive, livade, gajevi i šume stoje pust i i tužni. Na ćelom pu tu nigde žive duše. 
U Bruvnu većina kuća zapaljena. Poneka je samo ostala i danas je puna italijanskih 
vojnika. Na zidovima kuća stoje crveni natpisi: Živio d rug Staljin!, Živio d rug Tito!, 
Živjela Crvena armija!, Živjela Komunist ička partija!, Smr t fašizmu - s loboda narodu!, 
Dolje četnici neprijateljski plaćenici!, itd. itd. 
Ponegde i slika Staljina i Tita. 
Od Bruvna do Mazina sve pusto. Samo italijanska vojska po položajima i putu. U Ma-
zinu. . . nigde nikog n e m a sem jednog starog učitelja od 83 godine i njegove kćerke 
koja je malo luda Sve d rugo je pobjeglo. Napuš tene kuće poseli I ta l i jani . . . « (Dnev-
nik četničkog k o m a n d a n t a Milivoja Vuksanovića, u rukopisu koji je 1957. general Ni-
kola Grubar prenio Jovi Popoviću; autorova zbirka). 

»utrošile pedeset zrna tukući neprijateljske položaje«. Za sve tri haubice 
još je bilo samo 190 granata, pa se moralo škrtariti. Štab korpusa je 
obaviješten: 

»Smještaj ljudi i konja pod vedrim nebom. 
Konji su vrlo oslabili od studeni i stalno pod spremom. 
Zdravstveno stanje kod vojnika dosta dobro. 
Moral kod vojnika odličan«. 
Lekini artiljerci, izdržljiviji i od brdskih konja, mada kao i konji 

stalno »pod vedrim nebom« i »stalno pod spremom«, povremeno ispa-
ljivanim granatama s Logorišta naročito su pomogli protunapade dije-
lova 1. brigade u rajonu Vagana. Tamo, 3 kilometra sjevernije od ma-
zinskog zaseoka Bajići, na vaganskoj prodolini spuštenoj u obliku elip-
se, s dvije-tri pastirske kuće na zapadnom rubu, između visova i gustih 
šuma Javornika, Dražice i kote 982, zapadno od ceste Mazin - Lapac, 
Talijane je odbacio »Matija Gubec«. Jugoistočno od Mazina, između 
Mandića-Drage i Čemernice, talijanske čete su naletjele na dobro po-
stavljene zasjede dijelova »Marka Oreškovića«. 

U Glavnom štabu Hrvatske, na Plješevici, Bijeli Potoci, iznad Frka-
šića, definitivno se odustalo od izvlačenja iz Like. Na sastanku na Bi-
jelim Potocima je zaključeno »da je nastupilo pogodno vrijeme za ofan-
zivno dejstvo Prvog hrvatskog korpusa protiv talijanske divizije 'Sassari" 
u mazinskoj kotlini«.5051 

Da li je štab trećeg sektora inicirao takav stav Glavnog štaba (po-
čeli su javljati kako kolone Talijana odlaze iz Mazina prema Bruvnu, ne 
spominjući da istovremeno svježe snage pristižu od Gračaca u Mazin), 
ili je tek prihvatio uvjerenje pretpostavljenih kao svoje, nije bitno. Za 
ono što će uslijediti važnije je bilo da je štab trećeg sektora planski osi-
pao snage obrane između Gornjeg Lapca i Mazina. Umjesto da se svi 
bataljoni 1. i 3. brigade rasporede na prilazima Lapačkoj dolini, pa da 
se čak na tom sektoru, dovlačenjem iz pozadine, aktiviraju i bataljoni 
2. brigade, štab trećeg sektora zamarao je jedinice šaljući ih snježnim 
bespućem, u izuzetno teškim uvjetima, na maršmanevarske akcije na 
komunikacijama Lovinac - Udbina i Bruvno - Mazin. Od tih akcija ne-
kih značajnijih rezultata nije bilo. Ali, bilo je mnogo zadivljujućih samo-
požrtvovanih podviga. U tim strahovito iscpljujućim pohodima, uglav-
nom noću, u neprijateljsku pozadinu, izredali su se svi bataljoni, češće 
slani u akcije kao grupe i pojedinačne čete, nego kao bataljonske cje-
line. Dok su udarnici 1. i 3. brigade tako rasipali energiju, mada ne i 
moral, talijanski štabovi su prikupljali svježe snage i pripremali udar 
preko slabo branjenih šuma i prevoja između Mazina i Gornjeg Lapca. 

General Spigo je smatrao da je neophodno sprovesti brzo »raščiš-
ćavanje snijega na putevima i, posebno, na prijevoju kote 980 (serpen-
tine zapadnih padina Škorića-brda) gdje se ne može prolaziti«. Talijan-
skoj vojsci, u čišćenju puta, pomagali su i četnici. Okolna brda, gdje je 
1. brigada držala položaje, vazdan bombardira 13 aviona, koji uzlijeću 
sa zemuničkog aerodroma. Prema izvještaju 2. talijanske armije, ti su 
avioni »obavili bombardiranje, mitraljiranje i zasipanje malim bomba-
ma u prilog (bržeg nastupanja) kolone Sassari«. 
505) Đuro Kladarin, Slom 4. i 5. okupatorsko-kvislinške ofanzive, Zagreb 1956, 177. 

Snijeg je bio zapao do dva metra. 
Temperatura: minus 20. 
Između Vagana i Ilića-kose neprijatelj je konačno uspio da izvrši 

prodor na spoju položaja 1. i 4. bataljona, ali nije dosegao utvrđene li-
nije, jer su se »Gupčeve« i »Oreškovićeve« čete brzo sredile i izvršile 
kontranapad. Mitraljesci su morali mokraćom zagrijavati oružje da se 
ne smrzne. Glorija piše da je »neprijatelj upotrebio i artiljeriju« i da su 
»odredi u napadu« dočekani »iz šume žestokom vatrom automatskog 
oružja«. Štabu 6. divizije je javljeno da je bilo dovoljno vremena »da 
koncentrišemo IV bataljon tako da prvim kontaktom zadržimo nepri-
jatelja i da ga povratimo«. Neprijatelj je uspio »samo da potisne naša 
prednja odjeljenja, i to uglavnom koristeći prisustvo avijacije, artiljerije 
i maglu«. 

Budući da su se tih dana zaštitne jedinice Operativne grupe divizija 
Vrhovnog štaba povlačile prema Drvaru i dalje prema Glamoču i Livnu, 
štabu 6. divizije je iz Bosanske krajine, tj. iz štaba 7. banijske divizije, 
s kojim se nalazio i predstavnik Vrhovnog štaba Ljubiša Urošević, za-
dužen da koordinira rad štaba 1. bosanskog korpusa i zaštitnice Vrhov-
nog štaba, poručeno - o čemu Manola i Žigić odmah javljaju Glavnom 
štabu - »da naša I brigada smijeni XVI brigadu VII divizije«. Također 
javljaju da je »jedan bataljon I brigade« - po svoj prilici 3. bataljon »Bo-
židar Adžija« - »u vezi sa pomenutim štabom«. Svakako, Glavni štab Hr-
vatske je bio o svemu tome obaviješten i u radio-depešama Vrhovnog 
komandanta, koji je u više navrata - naročito poslije 20. februara - tra-
žio bliskije sadejstvo jedinica 6. i 7. divizije s jedinicama 1. bosanskog 
korpusa, što Glavni štab Hrvatske nije uradio. 

U Manolinom i Žigićevom izvještaju je i podatak o zasjedi dviju 
četa »Pekiše Vuksana« u Krbavi, »na cesti Jošane-Udbina«. Na putu do 
ceste, »visoko u šumi«, na Plješevici, »Pekišine« čete su naišle na dije-
love 6. primorsko-goranske brigade, od kojih su saznali »da je cesta ob-
ezbijeđena i da joj se ne može prići. Naše dvije čete su poslale patrole 
za ispitivanje« i te patrole »su utvrdile da cesta nije obezbijeđena, te su 
se spustile na samu cestu, gdje su ubile 7 ustaša i otele 30 zarobljenih 
goveda«. 

Sva sela kroz koja je prolazio neprijatelj onih dana su bila spalji-
vana. Ima o tome podatak i u jedanaestofebruarskom izvještaju Srećka 
Manole i Rade Žigića. »Neprijatelj je danas«, pišu oni Glavnom štabu, 
»otpočeo paljenjem preostalih kuća u selu Komić, spuštajući se sa Ko-
mićke previje«. 

Na položajima ispred glavne kolone divizije »Sassari«, s obje strane 
ceste Mazin - Gornji Lapac, bila su raspoređena samo dva bataljona -
»Marko Orešković« i »Matija Gubec«. Oba bataljona su 11. februara vo-
dila dramatične borbe - »Marko Orešković« na brdima između ceste i 
Dobrosela, a »Matija Gubec« između Vagana i Ilić-kose: 

»U samu zoru neprijatelj je uspio sa jakim snagama od oko 1000 
vojnika u tri streljačka stroja da se probije između I i IV bataljona i 
da se uvuče u jedan dio šume. Jedna četa I bataljona i jedna četa IV 
bataljona dočekale su neprijatelja u neposrednoj blizini i otvorile na 
njega vatru. Borba je počela oko 8 časova i trajala do 14 časova, kada 

je neprijatelj uspio da odbaci naše snage i zauzme njihove položaje. 
Tada su snage ovih bataljona, t.j. samo jedna četa I i jedna IV bataljona 
izvršile protivnapad, odbacile neprijatelja i ponovo zauzele stare polo-
žaje. .. « 

Plan Glavnog štaba i štaba trećeg sektora da na mazinsko-gračač-
kom pravcu povede jedinice u ofanzivu odgođen je: jedinice se nisu 
stigle ni prikupiti, a našle su se na udaru svježih talijanskih snaga, koje 
su, stalno podsticane naređenjem iz štaba armije, nasrtale odlučnije 
nego prethodnih dana. Sva avijacija, kojom je na zemuničkom aerodro-
mu raspolagao general Gloria, toga dana je nadlijetala položaje 1. bri-
gade i zbjegove u šumama između Mazina, Dobrosela i Lapca. Avioni 
su žestoko i nesmiljeno tukli mitraljezima i bacali bombe, a artiljerija 
je istovremeno isto tako žestokom vatrom otvarala prolaze u raspore-
dima dijelova 1. i 3. brigade. 

Ni u jednom sačuvanom izvještaju nema podataka da je 11. februa-
ra bataljon »Matija Gubec« oplakivao Jovu Prodanovića, zamjenika ko-
mandanta bataljona. Zrmanjski četnici su ga, od ustaša poučeni, nazivali 
Neslanim Jovanom. Bio je iz zrmanjske grupe žandarma, koji su ušli u 
ustanak potpuno zreli da shvate i tumače svu širinu narodnooslobodi-
lačkog pokreta: Mane Breka, Dušan Maričić, Branko Vladušić, Mile 
Marčetić, Dušan Šujica i Jovan Prodanović. Prije Jove, poginuli su i od 
krntijaša oplakani Branko Vladušić, prvi heroj »Marka Oreškovića«, Du-
šan Maričić i Dušan Šujica. Britke riječi i smisla, odnekud s uvjerenjem 
da su komunisti sračunato lišeni humornog i humorističnog, krutio se 
više nego što je to bilo u izrazu njegove prirode. Nije dopuštao da se 
u njegovim modrim očima uoči toplina, pa se govorilo da su te oči kao 
hladni čelik. A ljudi su ga ipak silno voljeli. Iza njega, tako silovita u 
načinima, šaptalo se među borcima: Ljudina! Kasno popodne 10. feb-
ruara stigao je na položaje 2. čete. S njim je bio i zamjenik komesara 
bataljona Milan Pavičić, koji će se i te noći i nekoliko narednih dana, 
sve vrijeme u okršajima, pomaljati i tamo gdje se razboriti ne poma-
ljaju. Komandant Mile Počuča, čovjek bogatog iskustva i plemenitog ka-
raktera, ukorio je partijskog sekretara, mada je znao da Pavičić tim ne-
potrebnim junačenjem iskaljuje srdžbu zbog odlaska grupe Kosinjana s 
položaja na Mazinskoj planini. 

U noći 10. i 11. februara neprestano je grmjelo na položajima 4. ba-
taljona »Matija Gubec«. Druga četa je, predvođena od komandira Dam-
jana Mileusnića, koji je i 1943. predlagan za narodnog heroja, najusp-
ješnija bila u noćnom napadu na talijansku motorizaciju zaustavljenu na 
cesti između Vagana i Ilića-kose. Dva kamiona su zapaljena. Ujutro, kad 
su Talijani pokušali da udarac vrate, tukući položaje 2. čete topovima 
iz tenkova, devetnaestogodišnji mitraljezac Dušan Varićak Rebre, koji se 
u junaštvu takmičio s komandirom Mileusnićem, nije odstupio: polegao 
iza povaljene bukve, u snijegu, bijelom plahtom zagrnut, mrmlja psovku 
po kojoj su ga svi znali, psovku namijenjenu tenku i tenkisti (»Pljunut 
ću ti u brk!«), a onda precizno gađa i zaista onemogući tenkovski top. 
Na žalost, i on je poginuo od bacačke mine. 

Druga četa »Matije Gupca« je ujutro 11. februara zaustavila tenkove 
i odbila talijansku pješadiju koja je nastupala u tri streljačka stroja. Tri 

borca su ranjena. Kad se pješadija povukla, po položajima 2. čete je osu-
la artiljerija. Jedan od komandira vodova, Milan Basta, mladić lijepe i 
velike glave, čim bi zagruvala artiljerija, padao je u dubok, nezdrav san. 
Tako će ga ponovljeni napad talijanske pješadije zateći tamo gdje Ta-
lijani ljude nisu očekivali, na isturenim položajima duboko izoranim ar-
tiljerijom. Kad je, probuđen, počeo da puca, streljački stroj se naglo uz-
muvao i - u taj mah osut vatrom s položaja 2. čete - ustuknuo. 

Oko 10 sati ponovo je počela tući artiljerija. Ranjeno je 11 boraca. 
Osim već spomenutog Rebre Varićaka, gine Jovan Petrić. Zamjenik ko-
mandanta bataljona je bio teško ranjen. Bolničarka Mikica Graovac će 
reći kako je Prodanoviću »desni kuk sasvim odvalilo, pa mu bubreg is-
pao i visi«. Dok su ga Mikica Graovac i Milka Kokotović previjale, u 
blizini je eksplodirala još jedna granata. Poginula je bolničarka Glumi-
čić iz Studenaca. Sve to vrijeme Jovo Prodanović je bio pri svijesti. Kad 
je komesar čete pocijepao svoju rezervnu košulju, jer bolničarke više 
nisu imale zavoja, raskrvavljenih usta prigovara: 

- Sad nemaš presvlake! 
U taj mah je ponovo osula artiljerija. Radica Popović je od nekoliko 

gelera ranjen u glavu. Nekoliko krhotina je ponovo pogodilo zamjenika 
komandanta, koji više nije davao znakove života. Nepun kilometaf dalje 
od tog mjesta, ranjen je i komesar 1. čete Andrija Špoljarić. Za zamje-
nika komandanta postavljen je Perica Marić. Za komesara 2. čete po-
stavljen je jedan od najuglednijih perušićkih prvoboraca Josip Bronzo-
vić. Prva četa je privremeno bila bez komesara, kao što su 2. i 3. četa 
bile bez zamjenika komesara, a šest vodova bez komandira vodova i 
dva bez političkih delegata.506' 

Ujutro 12. februara kolona pukovnika Zanottija je izvršila dubok 
prodor u onom sektoru gdje je bio raspoređen 1. bataljon. Kolona je, 
prema izvještaju generala Glorije, izbila na kotu 1229 i na sjeverne pa-
dine kota 1132 i 960. I pored toga što je 1. bataljon čitavog dana »vršio 
jak pritisak na kolonu Verdi«, Talijani su se probili do Lumbardenika, 
gdje su zapalili sve šumske barake. 

U dolini Une četnici popa Momčila Đujića i Petra Baćovića su -
prema talijanskom izvještaju - »nastavljajući akciju od prethodnih dana, 
stigli između prijevoja Srb i mjesta Srb«. 

Dan je 12. februara bio ljepši, ali i teži od prethodnih, posebno te-
žak za krntijaše, koji su držali položaj Mazinska planina - rub šume Je-
lovi vrh. Talijani su sa oko 400 vojnika izveli napad u 6 sati. Poslije dvo-
satne žestoke borbe stigla im je pomoć od 250 vojnika. Između 8 i 9 
sati sve čete »Marka Oreškovića« bile su primorane da odstupaju. U iz-
vještaju se kaže da se borba nastavila još 12 sati i da je poginuo zamje-
nik komandanta bataljona Mane Pražić. Istovremeno je napadnut i 2. 
bataljon, koji je držao položaje iznad Vagana, na desnom krilu 1. bata-
ljona, i u Lumbardeniku. Četu na desnom krilu 1. bataljona u 6 je sati 
napalo oko 300 talijanskih vojnika. Četa pod komandom Đure Božičko-
vića i Petra Radeke - prema izvještaju štaba divizije - »pustila je nep-
rijatelja na daljinu od 100 metara i otvorila paljbu, razvila se borba, ali 

pošto je desno krilo I bataljona bilo odbačeno, to se i ova četa morala 
povući«. Položaj »Matije Gupca« (Ilić-kosa - cesta - zapadne padine nad 
cestom) također je napadnut u 6 sati. I ovdje je neprijatelj pušten na 
blizinu od 100 metara, i ovdje je potom žestoko tučen, i ovdje se borba 
rasplamsavala do 18 sati, a onda se i taj bataljon morao povući na pri-
hvatne položaje. 

Izvještaj štaba divizije za 12. februar: »Neprijatelj je izvršio vrlo žes-
toke i uporne napade na čitavom sektoru I brigade. Naročito je jaka 
bila artiljerijska i minobacačka vatra, a također i aktivnost avijacije 
(7 aviona)«. 

Među sedmoro mrtvih bio je i zamjenik komandanta »Marka Oreš-
kovića« Mane Pražić. U »Matiji Gupcu«, kao i u »Marku Oreškoviću«, 
mnogo su ga voljeli, i kad je bio samo mitraljezac, kad ga je izuzetno 
herojstvo unapređivalo i raspoređivalo na čelo desetine, pa voda, pa 
čete i bataljona. Uz Sijana, kojemu nije manjkalo odvažnosti, ali ni 
komandantske smišljenosti, s osjećajem za oprez i mjeru, zamjenik ko-
mandanta bataljona Mane Pražić je na najbolji način dolazio do izražaja. 
Otud razlog što su ga krntijaši u tako kratkom roku zavoljeli. »Bila je 
prava čast kad bi te Mane pozvao i poveo u neku specijalnu akciju«, 
kaže Dane Medić, onda osamnaestogodišnjak. Štrkljastog Medića bi 
plećati zamjenik komandanta, naoko mnogo stariji, prisno lupio po ra-
menu: 

- Sagni se, i za mnom, inače će te, tako dugačkog, zakačiti sve što 
zrakom leti, a metak ponajprije... 

Prije kote 1132, koja se diže nad cestom 4 kilometra dalje od na-
jsjevernijih mazinskih zaselaka, Bajića i Končara, 12. februara u 6 sati 
prema Ilića-kosi, napalo je oko 600 Talijana (dijelovi kolone Zanotti -
kolona Verdi), koji su se prikradali rastegnutom rasporedu promrzlih 
krntijaša, obavijeni gustom planinskom maglom. Desnokrilna, 2. četa 
»Marka Oreškovića«, odolijevala je napadima do 8 sati. Mane Pražić je 
s Duškom Pavkovićem, komandirom čete čak u dva navrata vodio pro-
tujuriše. U 8 sati pukovnik Zanotti je uveo u borbu rezervu. Sa oko 650 
vojnika divizije »Sassari« i oko 50 četnika, koji su vodili talijanske ko-
lone, sam Zanotti je rukovodio napadom. Kad je ojačani talijanski stre-
ljački stroj uočen u raspukloj magluštini, Mane Pražić je po treći put 
onoga jutra ustao da juriša. U taj mah ga je pokosio mitraljeski rafal. 
Lijevo od njega, dotad s dojmom da je štiti hrabrost Mane Pražića, iz 
zaklona je iskočila jedna od novodošlih u bataljon, Jelka Buić: 

- Krntijaši, juriš - kliktala je, a jeka krntijaškog »nagari« grmjela je 
kao artiljerija. U taj mah se s juga, od Škorića-brda, pojavila talijanska 
kolona Verdi. Milan Šijan je po kuriru naredio desnom krilu svoga ba-
taljona da se postupno, u borbi, koristeći šumu i pramenje magle, po-
vlači prema Logorištu i Lumbardeniku. 

Desnokrilna četa krntijaša, u kojoj je onoga puta bila i osamnaes-
togodišnja Buićka, donedavno skojevski rukovodilac u Vojniću, zaustav-
ljena je žestokom vatrom talijanskog bataljona. U sudaru iz neposredne 
blizine u 8 sati i 30 minuta 12. februara pala je, kao i Pražić, rafalom 
pokošena, Jelka Buić, u ustaničkim danima svojevrsna sekretarica sr-
bskog partizanskog štaba, a kasnije na raznim skojevskim dužnostima, 

koje su je odvele i na Kordun, a s Korduna, sa zbjegom vratile u Liku 
i priključile krntijašima, među kojima joj je bio i brat, sekretar SKOJ-a 
u bataljonu. 

Jelka Buić je bila samo dva tjedna u bataljonu, a ipak krntijaši ni-
kad ne zaborave da - kad govore o uzoritima iz svojih redova - kažu 
i njeno ime. Bilo je uočljive razlike u poređenju s ostalim djevojkama, 
u Lici rođenim i raslim, njenim drugaricama iz brigade. Jelka je poni-
jela nešto od Panonije, rasla u porodici žedničkih kolonista, ne samo 
u mekoći izraza, ne samo u širini pogleda, nego i u hodu. Sva skrivena 
u vunene džempere i hlače od ćebeta, subotička gimnazijalka je ipak 
djelovala ženstveno. Zračila je zanosnom vjerom kojoj je bilo teško odo-
ljeti. Ona, kao i ostale skojevke u brigadi, prema februarskoj ocjeni Po-
litodjela brigade, »ističu se« i u pogledu hrabrosti i discipline »služe za 
primjer«. Jedan od njenih drugova iz bataljona, Milan Rađenović, »sto-
put se upitao otkud tolika snaga u tim krhkim tijelima«. A Zagrepčanin 
Boško Šnajder, iskusniji od ostalih krntijaša, s nešto malo više znanja 
0 tome kako se kali čelik na putevima skojevskog dozrijevanja u teme-
ljito revolucionarno određenje, iako dijete asfalta, umješan da se snalazi 
1 na Mazinskoj planini, u nevremenu različitih karaktera, uz vatru po-
tonulu u duboki snježni namet, kadar da pronikne u duše svojih seljač-
kih vršnjaka, taj Boško Šnajder Motorist, kasnije informativni oficir šta-
ba 6. divizije, jedini je, čini se, naslućivao (»Ma ja sam to osjećao čita-
vim bićem«,507' reći će autoru ovih redaka o tridesetogodišnjici formi-
ranja 1. brigade) da Jelka, uporna u nakani da ne izostane ni u jednom 
obliku dokazivanja borbene odlučnosti njene čete, kao da bi bez nje 
svaka noćna bombaška akcija i svi juriši propali, neće preživjeti straho-
vite mazinske mećave nalike pjesmi o Stojanu Matiću: »Ne znaš, majko, 
što li jače bije, jal' mećava, ja 1' puščane zmije... « 

Zaista je, to Vlado Vein kaže, bilo teško reći bije li žešće žestoka 
mazinska mećava, sitno igličasto inje koje je sjevernjak nosio kao pre-
usitnjene gelere, ili »puščane zmije«, kad je, na čelu grupe u jurišu, po-
ginula mala velika Jelka Buić. 

Brat njen, Nikica, mlađi od nje 16 mjeseci, vidio je kako »mila moja 
Sele« pada, pa pojurio, koliko se kroz snijeg, ocrnjen barutom, moglo 
juriti, da bi je prihvatio. U vrtlogu paklene grmljavine, gluh za sve, i sli-
jep, lišen ikakvog zanimanja za ono što se oko njega zbiva, Nikica je 
uzeo mrtvu sestru na ruke, nijem od jada, uporan od očaja. Cini se da 
je to čudesno iznošenje mrtve Jelke za tren zaustavilo talijanski pritisak 
i kao da su se obje vojske, na čistini između dviju šuma i dvije magle, 
zabezeknule. A Nikica je išao dalje i dalje, kroz šumu, tek malo s gla-
vom u magli... Sutradan je došla majka Soka i mrtvu kćer, pokošenu 
ljepotu, bugareći iskonskim lelecima koji imaju svoje riječi s one strane 
razuma, prenijela u srbsko groblje.508' 

Poslije ovih žestokih borbi vođenih čitavog dana, u noći 12. i 13. 
februara, dijelovi 1. brigade su ponovo izišli iz svojih zemunica i udarili 
507> Jovo Popović, Svjedoci bratstva i jedinstva, »Vjesnik SSRNH«, Zagreb, 8. 7. 1972. 
sos) p i s m o Boje Vojvodić Baić, koja za sebe kaže: »Jelkina ra tna drugar ica od 1941. go-

dine, od kad je Jelka došla u Neteku pa sve do n jene pogibije«; original p isma kod 
Mire Buić udane Morača. 

po talijanskim položajima pored mazinske ceste. Naročito je jak napad 
bio na koti 1229. Ujutro 13. februara u napad su krenule sve talijanske 
snage prikupljene u rajonu Mazina. Pješadiju podržavaju tenkovi. U un-
skoj dolini nastupaju četnici. 

Bilo je vedro, i studeno. 
To je bio najteži dan borbi na Mazinskoj planini. Dva talijanska 

puka, potpomognuti tenkovima, artiljerijom i avijacijom, nastupala su u 
tri streljačka stroja: jedan za drugim postupno nadiru preko snijegom 
prekrivenih hiljadumetarskih brda između ceste i Dobrosela. Glavni te-
ret žestokog pritiska trpe čete »Pekiše Vuksana«, međusobno udaljene, 
sa svojim štabom u trenu neprijateljskog napada nepovezane, što će već 
sutradan Iliju Paliju odvesti iz bataljona na novu dužnost u 2. brigadi, 
a na čelo »Pekiše Vuksana« dovesti jednog od najsposobnijih oficira u 
1. brigadi, otresitog, snalažljivog, Bogdana Dukića iz Deringaja. 

Žestoki udar neprijatelja po »Pekišinim« četama na nedovoljno po-
vezanim položajima, lišenim oslona na ostale bataljone 1. brigade, ot-
vorio je Talijanima prolaz u lapačku dolinu. Kasnije će, vjerovatno s ele-
mentima razložnosti, biti kazano da je za proboj neprijatelja u lapačku 
dolinu kriv štab »Pekišinog« bataljona. A, zapravo, ako je bilo odgovor-
nosti - jer mora se imati na umu silni zamor jedinica, a i odlučnost ja-
čeg neprijatelja, brojnijeg i tehnički neuporedivo nadmoćnijeg, da ko-
načno, barem i sa zakašnjenjem od nekoliko tjedana, prodre u lapačku 
dolinu - odgovorni su pretpostavljeni štabovi, Glavni štab i štab trećeg 
sektora, koji su, planirajući svoju protuofanzivu, prerano oslabili polo-
žaje na mazinskom pravcu. Dijelovi »Marka Oreškovića« i »Matije Gup-
ca« su se 13. februara s noćne akcije na cesti Bruvno - Mazin vratili 
iznureni i spriječeni da na vrijeme zaposjednu svoje stare položaje iz-
među Mazina i Gornjeg Lapca, nepovezani s 2. bataljonom. 

Poslije jučerašnjeg naleta ojačanih pukova divizije »Sassari« moralo 
je i štabu trećeg sektora, i Glavnom štabu, biti jasno da Talijani zasad 
i ne pomišljaju na izvlačenje iz ofanzive. Bilo je, očito, realno, da se tri 
bataljona 1. brigade bolje povežu, jače utvrde, da se ne rasipaju na ma-
nevrima u pozadini neprijatelja, i da im se dade pojačanje snagama 3. 
brigade. Tako nije učinjeno. Čete 2. bataljona su zaskočene, pocijepane 
i odbačene. 

U takvoj situaciji, Glavni štab Hrvatske nije inzistirao na odsudnoj 
obrani Gornjeg Lapca. Uz zahtjev da jedinice 1. i 3. ličke brigade i dalje 
ostanu »u borbenoj vezi s neprijateljem«, naređeno je povlačenje i s 
onih položaja koji izravno nisu bili ugroženi. Istovremeno, izmičući se 
s glavnog pravca talijanskog udara, bataljoni su imali zadatak da izvode 
»protivnapade na raznim djelovima fronta radi stalnog uznemiravanja 
talijanskih jedinica i otupljavanja oštrice njihovog napada«. Jedinice 1. 
i 3. brigade su bile dužne ostati »u borbenoj vezi s neprijateljem« sve 
dok se ne stvore uslovi »da se u pogodnom momentu prijeđe u opći 
protivnapad. 

Istovremeno je Glavni štab Hrvatske, zapravo komesar toga štaba, 
dr Vladimir Bakarić, uputio i štabovima jedinica i partijskim komite-
tima pismo u kojem analizira i ocjenjuje stanje, ali i traži da »moramo 
izvojevati glavnu bitku, ne samo da povratimo zauzeti teritorij nego i 

da olakšamo položaj Vrhovnog štaba i onih jedinica koje su pod nje-
govim neposrednim rukovodstvom nakon povlačenja iz Bihaća«. Jedan 
od članova Okružnog komiteta KPH za Liku, Nina Rubčić, dobio je za-
datak da s komunistima nekih jedinica 1. brigade sudjeluje »u razradi 
Bakarićevog pisma«, pa piše kako je stoga »posjetio Štab i Politodjel 1. 
udarne brigade«: 

»S komesarom Brigade Srđanom Brujićem sudjelujem na radnim 
konferencijama jedinica. Na jednoj od četnih konferencija smijenjen je 
komandir čete zato što je napustio dominantni položaj, a Talijani su to 
iskoristili i tu otvorili brešu, te su se tako uspjeli probiti prema Gor-
njem Lapcu. Komandir se branio: nije svojevoljno napustio položaj, iz-
vlačio je jednog ranjenog borca iz prve linije, nije primijetio da je na-
stala zabuna i nesporazum kod ostalih koji su mislili: kad se komandir 
povlači, znači da i oni moraju napustiti položaj. I tako je došlo do de-
zorganizacije, koju su iskoristili Talijani. Konferencija je to ocijenila kao 
vojni propust komandira i izabrala novog«. Tada su bili smijenjeni i ko-
mandant »Pekiše Vuksana«, Ilija Palija, jedan od najhrabrijih ljudi 6. di-
vizije i komesar Simo Radaković. To se izgleda, rješavalo kad je Nina 
Rubčić već bio otišao iz brigade. On, inače, tada još zapisuje kako se 
u »jedinicama 1. brigade nalazi mnogo mojih Lešćana«, pa kaže da mu 
je »drago čuti da su izvrsni borci. Za njih je karakteristična pojava da 
ne žele rukovodeće funkcije i sva uvjeravanja o potrebi njihova vojnog 
izdizanja često su uzaludna. Neki su bili gotovo u prnjama i nisu se ža-
lili. .. «509) Zapravo, nisu samo Lešćani »bili gotovo u prnjama«. Citava 
je brigada bila slabo odjevena. A ničega, uistinu, nije bilo dovoljno. No, 
saznanje da narod u zbjegovima po Mazinskoj planini još više pati u po-
tpunoj neimaštini, a ipak kadar da i od posljednjeg zalogaja odustane 
šaljući i zadnji krompirić vojsci na položajima, jača otpornost i uzdiže 
moral. 

Neprijatelj je prema lapačkoj dolini nastupao u tri kolone: 
- Od Udbine, preko Kuka, nadirali su dijelovi divizije »Re« i ustaše; 

rajon glavnine 3. ličke brigade; 
- preko Mazinske planine, cestom i šumama između Mazina i Gor-

njeg Lapca, nastupa glavnina divizije »Sassari« sa pridodanim dijelovi-
ma; rajon rasporeda »Marka Oreškovića«, »Pekiše Vuksana« i »Matije 
Gupca«; 

- dolinom Une, pravac Srb - Doljani, nastupali su bersaljerski ba-
taljoni divizije »Bergamo« i četnici; rajon »Božidara Adžije« i dijelova 
Ličkog partizanskog odreda. 

Najjača je srednja, mazinska kolona. Poslije razorne artiljerijske pri-
preme, svrstana u tri streljačka stroja, iza kojih su išli oficiri raznih ran-
gova s pištoljima u rukama, ta je kolona, prodirući između nepovezanih 
četa »Pekiše Vuksana«, 13. februara ušla u Gornji Lapac. 

Bataljoni 1. brigade su učinili najviše što je bilo moguće. General 
Spigo u svom izvještaju navodi »brojne prekide, koji su 13. februara 
spriječili napredovanje motorizovanih sredstava«. Jedan tenk je uništen 
na ulazu u Gornji Lapac, a Gornji Lapac je zapaljen čim su Talijani ušli 
509) i ) r Nina Rubčić, Ulomci; zapisi siječanj - l ipanj 1943, Druga godina NOR, Karlovac 

u mjesto. U 5 sati 14. februara Talijani su nastavili pokret prema Kulen-
Vakufu, gdje je kolona Verdi uspostavila vezu sa SS-divizijom »Princ 
Eugen« u 10 sati. Spigo javlja da se »potučene partizanske formacije na-
laze u bjekstvu prema Dobroselu i prema jugoistoku«. Za četničku ko-
lonu (unska dolina) u 18. armijskom korpusu je utvrđeno da je »poslije 
izvršenih prodora na Lisac brdo, Zaklopac i Brotnju povučena u Si b sa-
dejstvujući u povratku u operacijama divizije Sassari«. 

Da je u partizanskim štabovima bilo i približnog poznavanja talijan-
skog plana, da je bilo obavještajne službe koja bi dosezala dalje od 
smionih izviđačkih grupa, umješna da se smještava i tamo gdje su planovi 
krojeni, da se infiltrira u neprijateljskom taboru, pa čak da je bilo i smiš-
ljenijeg sabiranja izviđačkih podataka, kolone divizije »Sassari« vjerovatno 
ni 14. februara ne bi prodrle do Une i ne bi se spojile s desnim krakom 
SS-divizije »Princ Eugen«. No, u štabu 6. divizije, a i u Glavnom štabu Hr-
vatske, shvaćeno je da će neprijatelj iz Gornjeg Lapca udariti u sjevero-
zapadnom smjeru na Donji Lapac, a ne na sjeveroistok, preko Boričev-
ca, za Kulen-Vakuf. Zbog toga se i moglo dogoditi da talijanska kolona 
nezaustavljana stigne i u Boričevac i u Kulen-Vakuf, na r. Unu. 

U uvjerenju da će Talijani klin divizije »Sassari« usmjeriti na Donji 
Lapac, štab divizije je od Laze Radakovića tražio da bataljon »Marko 
Orešković« rasporedi na jugoistočnim čukama Visočice, a bataljon »Pe-
kiša Vuksan« na brda jugoistočno od Gornjeg Lapca: to su bili najpo-
voljniji položaji za napad s bokova i iz zaleđa na kolone koje bi krenule 
za Donji Lapac. Da će Talijani krenuti udesno, očito nije očekivano ni 
u štabu divizije, niti u štabu 1. brigade. Mogućnosti zatvaranja pravca 
Gornji Lapac - Boričevac - Kulen-Vakuf su iskorištene tek kad je čelo 
kolone »Sassari« savladalo taj put. Da je to učinjeno prethodno, doga-
đaji bi tekli drugim tokom. 

Prodor čela divizije »Sassari« u Kulen-Vakuf izazvao je u štabu 2. 
talijanske armije ushićenje. U štabu 6. divizije i u štabu 1. brigade ta će 
činjenica izazvati silne glavobolje, i to ne stoga što su se spojili krakovi 
talijanske i njemačke vojske, nego zbog neposrednije opasnosti: da se 
četničke snage, nastupajući s bersaljerima na pravcu Zrmanja - Srb i 
Kaldrma - Tiškovac, probiju u zaleđe rasporeda 1. brigade i da, spaja-
jući se s talijanskom grupacijom u rajonu Boričevac - Kulen Vakuf, za-
tvore u obruč jedinice 1. brigade s bolnicama i zbjegovima. Istočni krak 
tih talijansko-četničkih jedinica nastupao je desnom obalom Une prema 
onim jedinicama koje su u rajonu Drvara zatvarale prilaze komunika-
cijama kojima su izvlačeni ešeloni teških ranjenika i tifusara. Zapadni 
krak te neprijateljske grupacije nastupao je preko Srba prema Doljani-
ma i Dobroselu, s ciljem da udari s leđa 1. brigadu. Sve su te jedinice 
pod komandom jednog popa (Momčilo Đujić) i jednog advokata (Petar 
Baćović Ištvan). Komandant hercegovačke četničke grupe, Petar Baćo-
vić, danomice je bio u radio-vezi s »komandantom vojske u otadžbini«, 
ministrom izbjegličke vlade Dražom Mihailovićem. »Đeneralu« Draži je 
Baćović javio da je desna kolona »u toku 10. i 11. februara rastjerala 
partizane u zoni Strmica - Tavani - Uilica - D. i G. Tiškovac«, a »druga 
kolona« da je »11. februara pred mrak zauzela Srb«.510) 

51°) Zb. NOR, XIV/2, 237. 

Kad su četnici s dva bataljona bersaljera ušli u Srb, pa 13. februara 
produžili pohod prema Doljanima i Dobroselu, u neposrednoj blizini li-
jevog krila 1. brigade, s mogućnošću da bočnim udarom izmanevriraju 
raspored partizanskih bataljona između Mazinske planine i Gornjeg 
Lapca, u štabu divizije, koji je bio u jednoj od nekoliko nezapaljenih 
zgrada u Orovcu, došlo je do žučne rasprave o tome što treba učiniti. 
Komandant divizije je u prvi mah imao samo jedno rješenje: pred ratni 
sud pozvati Dušana Maoduša Konjanika, komandanta odredskog bata-
ljona, koji je dopustio da ga četnici i bersaljeri zaskoče. Predložio je da 
na srbski sektor pošalju nekoga iskusnijeg komandanta, jednog od onih 
koji poznaju kraj i ljude onoga kraja, da »prikupi ono što se prikupiti 
dade i udari bandu u ranjivo mjesto«. Izbor je pao na operativca 1. bri-
gade Danila Damjanovića Danića, kojeg će zadatak obradovati, jer se 
ponadao da će u nekom od zbjegova naći i vidjeti malog sina i brižnu 
ženu, koja je inače uporno pratila 1. brigadu, kadra da, noseći malo 
smočiva i presvlaku mužu, prepješači i po 100 kilometara. 

Daniću su povjerena dva odredska bataljona i »Božidar Adžija«. 
Krenuo je preko Doljana s dvojicom starih Krntijaša - sa Vladom Ma-
ričićem, za kojeg će nekoliko mjeseci kasnije šef partijskog kursa pri 
CK KPH Josip Đerđa pisati da je »u stanju da se razvije u dobrog i sa-
mostalnog rukovodioca«,510 i sa Dušanom Hercegom, koji je upravo sti-
gao iz bolnice, mada još neprizdravio. Njih su trojica bili privremeni 
»operativni štab srbskog sektora«: Vlade Maričić komesar, Danić ko-
mandant, a snalažljivi Herceg, čovjek s onih planina gdje je trebalo za-
ustaviti neprijatelja, bio je »oficir pri štabu«. 

Poslije susreta s Konjanikom, u Doljanima, Damjanović je djelomič-
no prikupljene čete 2. bataljona Ličkog odreda poslao čemerničkim 
šumskim stazama prema Dabašnici, da bi s boka napale četničko-tali-
jansku kolonu između Doljana i Srba. Zadatak da neprijatelja sačekuje 
i tuče s fronta, uz stalno manevriranje, povjeren je 1. odredskom bata-
ljonu i »Božidaru Adžiji«, koji je od 5. februara držao položaje na lije-
vom krilu rasporeda, nad Unom, u rajonu Martin-broda. 

Iz srbske u lapačku dolinu 12, 13. i 14. februara nadiru - kao što, 
se vidi iz izvještaja popa Đujića »štabu komande bosanskih, ličko-dal-
matinskih i hercegovačkih vojno-četničkih odreda« - »Hercegovci i Di-
narci potpomognuti jednim italijanskim bataljonom i jednom baterijom 
topova«. Zadatak im je »da akciju sprovedemo sve do Dobrosela i spo-
jimo se sa divizijom 'Sassari' i tako stvorimo neprekidan front«. Vjeruju 
da će time »primorati komunističke snage, zaostale u nedovoljno očiš-
ćenoj pozadini, da se predaju, a komunističke snage pred nama nabacili 
bi na Nemce«. 

Četnici su nadirali pravcima Srb - Doljani i Popina - Karaćuša -
Dabašnica. Iscrpljeni 3. bataljon 1. brigade je bio napadnut od hiljadu 
Đujićevih i Baćovićevih četnika. Šest sati su »Adžijine« čete odolijevale 
svim napadima, a onda su se morale povući. Sredivši redove - kao što 
izvještaj kaže - Dmitar Zaklan i Branko Damjanović ubrzo su poveli ba-
taljon u »povratni napad«, tako da su jutarnji položaji ponovo zauzeti, 
51 " AIHRPH, KP-234/424. 

a potom su »u borbi prelazili iz ruke u ruku po nekoliko puta, dok 
pred mrak 3. bataljon nije ponovo ovladao istim (položajima) i po iz-
bijanju na iste u jednom naletu bacio se na neprijatelja«.512' 

Nemamo podatke o obostranim gubicima. 
Komesar 3. čete Dane Rubčić, ranjen na Zuleševici, i desetar Ivo 

Marković pamte da su poginula četiri borca, među njima politički de-
legat voda Marica Dešić i mitraljezac Marko Laškarin. Danja Skendžić 
pamti troje mrtvih; uz Maricu Dešić on spominje puškomitraljesca To-
micu Brajkovića, za kojeg Rubčić i Marković kažu da je poginuo 14. 
marta 1943. u borbi protiv ustaša u Svetom Roku. Nesporno je u sje-
ćanjima ono što je uradila Marica Dešić, rodom iz Brušana, karlovačka 
radnica, u organiziranom radničkom pokretu od prije rata. Njen brat je 
poginuo kod Plitvica 5. juna 1942. kao borac »Pekiše Vuksana«. Po sje-
ćanju prijeratnog člana Političkog biroa CK KPH Stipe Ugarkovića, Ma-
rica mu je bila ilegalna veza sa sekretarom Karlovačkog Okružnog ko-
miteta Ivom Marinković. Nije bila mitraljezac, ali je u svim stvarima 
rata bila umješna, pa je tako 13. februara, na kraju šestočasnog obra-
čuna s četnicima, zalegla za puškomitraljez. Vodniku dovikuje da izvlači 
vod (»Ja vas štitim!«), pa kratkim rafalima, pazeći da ne troši municiju 
uzalud, sačekuje crne kolone »Dinaraca«... Kad su se čete »Božidara 
Adžije« vratile na izgubljene položaje, Maricu su zatekle u dijelovima. 

Sutradan se četnički napadi ponavljaju. Na položajima južno od Do-
ljana, kod Gornjeg i Donjeg Zaklopca, na Dabinoj strani, kod Lipovače 
i na dominantnoj koti 947 - Lisac-brdo razvučeni su položaji »Božidara 
Adžije« i dijelova Ličkog odreda Danilo Damjanović, »komandant sek-
tora Srb«, i Dmitar Zaklan dugo dogledima osmatraju crne četničke ko-
lone kako se gomilaju na putevima i stazama prema Doljanima. Najda-
lje je, na sjever, doprla kolona koja ugrožava položaje triju »Adžijinih« 
četa na brdima iznad Une, Brotnji sa zapada i Doljanima s juga, uz ces-
tu, i na Kamenitom Poljicu, između Zaklopca i Brotnje. Jedinice Ličkog 
odreda su zapadnije, nastupaju preko Velikog Lisca i Brezovca, na če-
mernički Gutešin vrh i Dabašnicu. Komandi odredskih jedinica se pri-
ključio i Dušan Herceg, kojemu su Danilo Damjanović i Dmitar Zaklan 
povjerili poseban zadatak: trebao je kolonu partizana izvesti na 1111 
metara visoki Lisac i onda kružiti oko vrha, tako da onima koji osmat-
raju s unske obale izgleda kao da sa sjevera nadolazi neprekidna 
kolona. 

Varka je uspjela Kolone koje su se, neposredno pod komandom 
popa Đujića, prikupile pred položajima »Božidara Adžije«, vidljivo su se 
uznemirile. Tada su Danić Damjanović, Dmitar Zaklan, Branko Damja-
nović i ostali iz štaba izišli u streljački stroj »Adžijinih« četa i poveli ih 
u napad. U strahu da će uslijediti opasniji, bočni napad, od snaga koje 
nadolaze preko golog vrha Lisca, četnici su počeli naglo uzmicati prema 
Srbu. Đujić će desetak dana kasnije pokušati objasniti višoj četničkoj 
komandi da su »sve kolone izvršile svoj zadatak kako je to naređeno« 
(osim »desne kolone, sastavljene od Hercegovaca«), ali su potpun usp-
jeh onemogućili Talijani, koji su »u trenutku kada su naši (četnički) 
512> AVII, 799, 2-1. 

prednji delovi izbili u selo Doljane zahtevali da u toku 15. februara be-
zuslovno napustimo Srbsku dolinu«.513' 

Dok su dva bataljona Ličkog odreda i »Božidar Adžija« napredovali 
prema Srbu, primoravši četnike popa Đujića i advokata Baćovića da se 
naglo povuku južno, prema izvoru Zrmanje,514' glavnina 1. brigade je 
bila angažirana u slamanju onog dijela divizije »Sassari« koji je 13. feb-
ruara izbio u Gornji Lapac. U štabu sektora i brigade se očekivalo da 
će ta kolona od oko 2500 vojnika ujutro 14. februara udariti na Donji 
Lapac. Nije jasno zašto kao mogući pravac nadiranja nije uzet u obzir 
i Kulen-Vakuf i Bosanski Petrovac, kamo su Nijemci izbili tjedan dana 
ranije. Računajući samo s donjolapačkim pravcem, 1. i 2. bataljonu je 
naređeno da zaposjednu položaje Prisjeka - Podlisac i Prisjeka - Man-
dina Glava i da »napadnu neprijatelja s leđa, čim naše jedinice (dijelovi 
3. brigade), koje su se nalazile sa čela, prime borbu«. 

U hladnoj noći (bila je to najhladnija noć one zime, gotovo 30 stup-
njeva ispod ništice) bataljoni su pravovremeno zaposjeli položaje, ali u 
osvit dana, kad je djelomično motorizirana kolona pošla iz Gornjeg 
Lapca, ništa se nije dalo uraditi: Talijani nisu krenuli za Donji Lapac, 
već za Kulen-Vakuf. 

Štab 1. bataljona je tada održao kratko savjetovanje s komandama 
četa. Opredjeljuju se za novu zasjedu, uz kulenvakufsku cestu. Da ih 
neprijatelj ne zamjeti, vješto su se pomjerili u smjeru sjeveroistoka i za-
posjeli položaje sjeverno od ceste, na Gradini, više crkve u Boričevcu. 
U podne sve čete su bile u zasjedi. Rade Jarić iz Ruišta je posjekao te-
lefonski stub i s njim zatvorio cestu. Tek što je ponovo skočio u zaklon, 
u 13 sati, iz Kulen-Vakufa je naišao talijanski kamion. Zasut je plotunom 
s Gradine. Dva vojnika su poginula, a trojica su pobjegla. Štabu brigade 
je javljeno da je kamion zapaljen i da su »u kamionu izgorile granate 
65 mm, oko 400 granata, koje se nisu mogle iznijeti«. Tri sata kasnije 
u zasjedu 1. bataljona od Kulen-Vakufa je ušla četa Talijana, koju je -
prema saznanjima generala Glorije - napalo »preko 600 ljudi koji su do-
lazili sa sjevera«. Odmah je - izvještava komandu armije general Glorija 
- »poslana u pomoć jedna četa bersaljera i četa strijelaca«. Tako se u 
sumrak 14. februara »Marko Orešković« u Pištalskoj draži sukobio s tri 
talijanske čete, koje su se počele utvrđivati po okolnim vrtačama i iza 
boričevačkih zidina. Dvije čete krntijaša su ih blokirale, a jedna je iz-
vlačila plijen s ceste. Uto je iz Kulen-Vakufa stigao 2. bataljon 151. puka. 
Glorija piše da je i taj bataljon »napadnut od ustaničkih snaga sjeverno 
od Boričevca« i da je, s one tri čete koje su prethodno upale u zasjedu, 
povučen u Gornji Lapac, »pošto smo im poslali u pomoć jedan drugi 

5j3> Zb. NOR, XIV/2, 290. 
4) Baćović u depeši Draži Mihailoviću piše da su on i Đujić obustavili pokre t p r e m a 

Lapcu pod pri t iskom Talijana, koji »vide rasulo partizana« i ne traže dal jnju pomoć. 
Pop Đujić zaustavljanje i povlačenje iz Srba objašnjava činjenicom da su »komunisti, 
gonjeni od Nemaca, i oni koji su zaostali u pozadini, koncentrisali se jačim snagama 
i udarili na naše snage u Srbu sa f ronta i oba boka jedn im delom, a drugim delom 
udarili na diviziju 'Sassar i ' . . . « (Zb. N O R XIV/2, 290). General Spigo je tvrdio da su 
Talijani četnicima »za naoružanje u Dinari dali velike količine oružja i municije«, a 
oni, Đujićevi četnici, Talijane »dovode u tešku situaciju ostavljajući usred borbe naše 
jedinice na cjedilu, kao što je bio slučaj pri l ikom napuš tan ja Srba, čime je divizija 
Sassari bila izložena bočnom uda ru i pretrpi la oko 600 gubitaka u dvodnevnoj bor-
bi«. (Zb. NOR, XIV/2, 293). 

bataljon«. Kod Boričevca su zapaljena 4 kamiona, 3 bicikla i 1 traktor. 
Na cesti je ostalo 30 ubijenih mazgi. Krntijaši nisu imali gubitaka, a Ta-
lijani su - prema nepotpunim podacima - imali 24 izbačena iz stroja 
(među poginulima je bio i poručnik fašističke milicije Nannetti; 6 voj-
nika su Talijani vodili u spisku nestalih). Podatak o 30 ubijenih mazgi 
je u izvještaju štaba 6. divizije, a Glorija piše da je 2. bataljon 151. puka 
uz velike gubitke u ljudstvu i opremi ostao i bez 41 mazge. Zamjenik 
komesara 2. čete 1. bataljona Dragan Grubor je o tim mazgama pisao 
u bataljonskim »Džepnim novinama«: 

»Sefer Macanović, dobar borac i tih čovjek, gleda kamione u pla-
menu, uđe među mazge izvaljene po snijegu i počne s jedne skidati teš-
ki mitraljez bredu. U taj tren jedna mazga skoči i, kao po komandi, us-
tade spremna za pokret. Začuđen što mazga nije mrtva, odskoči Sefer 
u stranu, a onda eto još većeg čuda: stoji čitava kolona mazgi, sve na-
tovarene oružjem i municijom., 'Ma bolan, čuj ti mene, što je ovo? I 
mazge počele da sabotiraju Talijane, hoće, bolan da nam pomognu iz-
vlačiti plijen'... « 

Bataljoni »Pekiša Vuksan« i »Matija Gubec« također su 14. februara 
u borbama. Drugi bataljon je s položaja Mandina glava - Prisjeka pri-
skočio u pomoć 15. kordunaškoj brigadi napadajući Talijane u Gajina-
ma, a 4. bataljon je - kao što se vidi iz talijanskih izvještaja - »napao 
našu jedinicu u zoni Lumbardenik. Sve talijanske snage, prema izvješ-
tajima 5. i 18. armijskog korpusa, i 14. februara i nekoliko narednih 
dana »vrlo ozbiljno su angažovane« u borbama protiv »neočekivano pri-
došlih partizanskih formacija«. Naime, generali Glorija i Spigo žele uv-
jeriti pretpostavljene u Sušaku i Rimu da su one snage koje su ih tukle 
do 14. februara »raspršene«, odnosno da su »pohvatane raspršene ban-
de«. A protiv novih »neočekivano pridošlih partizanskih formacija«, 
osim jedinica divizija »Sassari« i »Re« bila je angažirana i avijacija, koja 
je neprestano bombardirala rajone partizanskog razmještaja. One tali-
janske snage koje su 14. februara bile doprle do Kulen-Vakufa, prema 
talijanskim podacima od 15. februara, »vratile su se u Gornji Lapac sa-
vladavši otpor partizana«. 

Posljednja grupa 151. puka »Sassari« napustila je Kulen-Vakuf oko 
16 sati 15. februara. Štabovi 1. ličke i 15. kordunaške brigade usaglasili 
su plan napada, ali talijanska kolona je Visočicu (gdje je trebalo da us-
lijedi napad Kordunaša) prošla prije nego što je zasjeda postavljena, 
tako da je kolona napadnuta s leđa, kad je prošla Lisac, gdje je bio 1. 
bataljon 1. brigade. Za to vrijeme bataljon »Pekiša Vuksan« je - što je 
uneseno u izvještaj 6. divizije - »demonstrirao napad na Gornji Lapac, 
sprečavao neprijateljsku artiljeriju u dejstvovanju, tukući je svojom vat-
rom, i sprečavao dolazak neprijatelja na sektor 1. bataljona«. 

Komanda 2. talijanske armije je 17. februara obaviještena da su dva 
bataljona s pojačanjima (»Zara« i Dvadeset šesti) bili tučeni između Bo-
ričevca i Ostrvice od »partizana koji su djelomično došli sa sjeveroza-
pada, a djelomično bili sastavljeni od rasturenih odreda«. Tu su Talijani 
imali 23 poginula i 90 ranjenih. Na položajima u zoni rasporeda »Matije 
Gupca«, prema Mazinu, 1 Talijan se smrzao, a 2 su poginula prilikom 
napada na kolonu koja je »stala uslijed visokog snijega«. 

Dok se u talijanskim štabovima organizira dramatično povlačenje 
prema Mazinu i Gračacu, dvije najviše komande snaga NOV na Plješe-
vici, Glavni štab Hrvatske i štab 1. hrvatskog korpusa, sa štabovima 6. 
i 8. divizije, užurbano pripremaju plan odlučujućeg obračuna s nepri-
jateljskim trupama u Lapačkoj dolini. Ono što se u štabu 6. divizije oče-
kivalo još krajem prvog tjedna u februaru, konačno se ostvaruje: Tali-
jani se povlače. 

U Glavnom štabu Hrvatske, štabu 1. hrvatskog korpusa i štabu tre-
ćeg sektora, koji ponovo postaje štab 6. divizije, jer se sektori rasformi-
raju, a štab korpusa preuzima komandu u Lici, 17. februara je zauzeto 
stanovište da neprijatelja u povlačenju treba zaustavljati i po zaustav-
ljenim dijelovima tući. Za predstojeći obračun Glavni štab je ponovo ak-
tiviranom štabu korpusa povjerio sve jedinice trećeg sektora i dio snaga 
prvog sektora. Zapovijest jedinicama određenim za protuudar štab 1. 
hrvatskog korpusa je potčinjenim jedinicama uputio u 18.15 sati 17. feb-
ruara. Od bataljona 1. brigade je zahtijevano da »moraju usiljenim rnar-
šem zaposjesti položaje« istočno od ceste Mazin - Lapac, gdje će »stje-
rati neprijatelja i zaposjesti te položaje s ciljem da se onemogući nep-
rijatelju bjekstvo iz Gornjeg Lapca i pristizavanje pomoći iz Mazina«. 
Petnaesta kordunaška brigada je napadala Gornji Lapac, a 3. lička je 
imala zadatak da napada talijansku kolonu od gornjolapačkih serpen-
tina do Zuleševice, na drugoj strani od rasporeda 1. brigade. 

Ujutro 18. februara, prethodno započeto »kretanje prema Mazinu, 
usporeno uslijed visokog snijega«, mogli su Talijani nastaviti, barem što 
se tiče snijega, pa je tako i javljeno armijskom štabu u Sušaku: »Zapo-
čeo pokret iz Gornjeg Lapca za Mazin«. Ali ispostavilo se da će povla-
čenje biti teško, jer »znatne neprijateljske formacije, raspoređene po ko-
tama koje dominiraju nad okukama na putevima za Mazin, jako anga-
žuju naše jedinice u pokretu i one koje zaštićuju put«. 

Jedinice zadržane u Gornjem Lapcu »su bile napadnute artiljerijom, 
pretrpjevši gubitke«. Gloriji u 18 sati 18. februara situacija između Ma-
zina i Lapca »još nije jasna«, pa je - razložno zabrinut - naredio »da 
se sutra, 19-tog, pošalju u Gračac dva bataljona 'Re' sa komandantom 
puka, na raspoloženje diviziji 'Sassari'«. Avioni su sve vrijeme nadlijetali 
»naše kolone u pokretu« na cestama G, Lapac - Mazin i Bruvno - Gra-
čac, ali »nije bilo moguće sudjelovati u akcijama trupa 'Sassari' uslijed 
niskih oblaka«. Međutim, čini se da je angažiranje avijacije bilo nemo-
guće zbog izmiješanih položaja, odnosno neposrednog doticaja jedinica 
divizija »Re«, »Bergamo« i »Sassari« I T. ličke brigade, jer u istom iz-
vještaju Glorija kaže: »Nebo vedro, temperatura je niska«. Sutradan, 19. 
februara, kad se Gloriji situacija donekle razjasnila javit će komandi 2. 
armije: »Jaki pritisak neprijatelja na našu kolonu, zadržavanu još uvijek 
u G. Lapcu, prisilio ju je na obranu u predjelu sjevero-sjeveroistočno od 
kote 671« (2 kilometra južno od raskrsnice puteva Mazin - Kulen-Vakuf 
i Gornji Lapac - Donji Lapac). Do 18 sati 19. februara znalo se u Glo-
rijinom štabu da je u predjelu »sjevero-sjeveroistočno od kote 671« po-
ginulo 50 i ranjeno 120 Talijana. Osim u zoni kote 671, dijelovi talijan-
skih divizija su »angažovani u predjelu Logorište i Lumbardenik«, kilo-
metar južnije od kote 671, u šumi na istočnim obroncima 1106 metara 

visoke Zuleševice. Krajnje uznemiren, komandant 5. armijskog korpusa 
general Glorija je tražio »učešće njemačkih trupa pravcem Kulen-Vakuf 
- Boričevac - Gornji Lapac«, ali to je bilo neizvedivo, jer su Nijemci bili 
angažirani u teškim borbama protiv 1. bosanskog korpusa i operativne 
grupe divizija Vrhovnog štaba. 

Prvog dana borbi najveći teret ponijeli su bataljoni 3. ličke brigade 
i 1. bataljon 1. brigade. Mjestimično je dolazilo do sudara prsa u prsa. 
U izvještaju štaba 1. korpusa se govori o »vrlo teškim uslovima«, o sni-
jegu višem od metra i o borbi koja »se odvijala i to samo sa ručnim 
bombama, a djelomično i noževima«. Presječena, prva kolona koja je 
krenula iz Gornjeg Lapca, jednim je dijelom odstupila u šume (taj dio 
je zauvijek izgubljen), glavnina je odbačena prema Gornjem Lapcu, a 
dio se probio prema Mazinu. Ojačana kolona ponovo popodne kreće iz 
Gornjeg Lapca, sve vrijeme s leđa tučena od jedinica 8. kordunaške di-
vizije. Ta kolona je, kao i prva, presječena i po grupama opkoljena. Tim 
dvjema grupama, u obručima 3. ličke i 1. ličke brigade, radio-vezom je 
obećavana pomoć i od Gračaca (Talijani i četnici) i od Kulen-Vakufa 
(Nijemci). Opkoljene jedinice snabdijevane su od avio-grupe Zemunik, 
koja je - kad je to vrijeme dopuštalo - nad Zuleševicom imala i po 17 
lovaca i bombardera. No, i avijacija je imala gubitaka. Štab 2. armije u 
Sušaku je 19. februara obaviješten da su od 17 aviona, koji su mitra-
ljirali i bombardirali partizane na Zuleševici, četiri pogođena, odnosno 
da je »svaki pokušaj deblokiranja ometan snažnom reakcijom protivni-
ka sa artiljerijom«. 

U opkoljavanju i razbijanju dijelova divizije »Sassari« na planinskim 
rajonima između Mazina i Gornjeg Lapca sudjelovala su, uz ostale snage 
1. korpusa, od 18. do 22. februara tri bataljona 1. brigade; »Božidar Adž-
ija« je »vršio pripreme za napad na selo Rastičevo kod Otrića, a jedna 
četa bila je u Martin-brodu«. 

Talijani su se 21. februara nalazili dijelom snaga u Gornjem Lapcu, 
a dijelom snaga na drugoj okuci, prema Zuleševici. Od 18. do 21. feb-
ruara bataljoni 1. brigade su se smjenjivali u napadima. Jedinice na od-
moru su se zadržavale u Dobroselu. 

Sve jedinice 1. hrvatskog korpusa, angažirane u opkoljavanju i raz-
bijanju neprijatelja prikupljenog na Plješevici, između Zuleševice i Gor-
njeg Lapca, 20. i 21. februara su se pripremale za odlučujući napad. To-
kom ta dva dana u napadu su sudjelovah samo dijelovi 1. i 3. brigade. 
Posebno je bio uspješan napad grupe bataljona 20. februara. Možda sto-
ga Što je napadom rukovodio zamjenik komandanta 3. ličke brigade, 
Momčilo Novkovič, iz 1. brigade je angažiran »Pekiša Vuksan«, koji je 
imao novi štab s komandantom Bogdanom Dukićem, komesarom Slav-
kom Glumcem, i njihovim zamjenicima Jovicom Zorićem (3. četu Kr-
ntijaša umjesto njega je preuzeo Đoko Pilipović) i Antunom Borićem. 
Napad je izveden na Talijane sabijene na istočnoj strani ceste iznad dru-
gog zavijutka između Logorišta i Gornjeg Lapca. Borba se zametnula u 
1 sat u noći i razgorjevala se narednih pet sati. Mnogo uspjeha nije bilo, 
osim što je - kako je to navedeno u izvještaju štaba 3. brigade - »nep-
rijatelj izbačen iz dva reda rovova«, gdje je zaplijenjeno 12.000 metaka 
i hiljadu raznih topovskih i minobacačkih granata. 

Opkoljenim talijanskim snagama prva značajnija pomoć je upućena 
21. februara od Gračaca. Jedan talijanski avion je oboren nad Mazinom, 
ali čelo jake talijanske kolone, koja je s oko 200 četnika nastupala s 
juga, nije zaustavljeno sve do Lumbardenika, gdje je ušla u višesatni žes-
toki okršaj s dijelovima 1. brigade. O tim borbama sačuvan je izvještaj 
štaba korpusa: 

»I Bataljon držao je položaje sa dvije čete: cesta Mazin - Gornji La-
pac, a jedna četa prema Ilića-kosi. Oko 6 časova neprijatelj je uspio po-
moću artiljerijske i bacačke vatre da zaposjedne Ilića-kosu, a istog mo-
menta u jačini od 1000 vojnika, sa osam tenkova, probio se pomoću ar-
tiljerije i bacača iz Mazina prema Gornjem Lapcu i tako pojačao opko-
ljenu kolonu u Gornjem Lapcu. Jedna četa I bataljona odmah je posjela 
cestu i oko 11 časova napala neprijatelja koji se je pod zaštitom jake 
artiljerijske i minobacačke vatre povlačio iz Gornjeg Lapca prema Ma-
zinu. Naša vatra bila je jaka i iznenadna, te se neprijatelj zbunio i u pa-
nici razbježao i počeo povlačiti prema Gornjem Lapcu. Odmah za njom 
išla je druga kolona, koja je pomoću tenkova i artiljerije uspjela odba-
citi naše sa položaja, i to uz osjetne gubitke po nas. Borba je trajala tri 
sata. Poslije ovoga ponovo su dvije čete I brigade zaposjele iste položaje 
pored ceste i u 16.30 časova napale novu neprijateljsku kolonu jačine 
1000 vojnika, koja se kretala prema Mazinu. Neprijatelj je u panici i de-
zorganizovano bježao prema Mazinu ostavljajući mrtve i ranjene mazge 
i kamione. Borba je trajala jedan sat. Pozadi neprijateljskih kolona išla 
su 4 tenka koji su štitili povlačenje i kupili mrtve i ranjene.. . Sopstveni 
gubici jesu: dva mrtva i 31 ranjen. 

Zaplijenjeno: sedam kamiona, jedna trokolica, jedan luksuzni auto-
mobil, 1000 lit. benzina, 20.000 metaka puščanih, 99 kom. granata za teš. 
bacač, 19 granata za top, 370 mina za mali bacač, 400 ručnih bombi, 350 
ćebadi i masa ostalog raznog materijala. Ubijeno je 40 mazgi. 

Drugi bataljon držao je položaj i obezbeđivao od pravca Ilića kose. 
U borbama oko Ilića kose gubitci neprijatelja su nepoznati, a II bataljon 
imao je: 1 mrtvog i 8 ranjenih. (Ranjen je i komandir i. čete, Duja Čub-
rilo. Zamijenio ga je komandir 1. voda Mirko Čubrilo Žicar.) 

Treći bataljon je noću između 21. i 22. II-og u 22 časa zajedno sa 
dijelovima I i II udarnog bataljona Ličkog partizanskog odreda napao 
selo Rastičevo, gdje je prema podacima bilo 150 četnika. Međutim, nep-
rijatelj je toga dana otišao za Gračac, a ostavio samo stražu od 12 čet-
nika, koja se razbježala... « 

Iz izvještaja 3. ličke brigade se vidi da su Talijani, nastupajući od 
Vagana, uspjeli proći u zaleđe jedinica 3. brigade i da su zaposjeli Zu-
leševicu (1106) prisilivši »oba bataljona 3. brigade na povlačenje i to 
pod vrlo teškim okolnostima«. 

Na Mazinskoj planini 21. februara najviše je ranjeno boraca iz 1. 
čete 1. bataljona »Marko Orešković«. Delegat 1. voda u toj četi, Milan 
Rađenović, pričao nam je s mnogo detalja o »obračunu na Zuleševici«. 
Naglašavao je kako »ne smijemo zaboraviti podvige komandira 2. voda 
Mile Desnice i delegata voda Mirka Drče, koji nije baš bogzna što na 
oko, ali jeste junačina tamo gdje ustreba, pa vidjelo se ili ne vidjelo«. 
Prije obračuna s Talijanima, u 1. četu se vratio ranjeni desetar Ilija 

Buić. Pobjegao je iz ranjeničkog ešelona, kad je taj ešelon bio na putu 
preko Une prema Drvaru. Na položaj »Marka Oreškovića« stigao je kad 
se borba razgoijevala i kad je ranjen desetar i mitraljezac Đuro Vještica. 
Ilija Buić se u borbu uključio s Đurinim mitraljezom. 

Kad su se Talijani spojenih kolona počeli izvlačiti preko Mazina 
prema Bruvnu i Gračacu, jedinice 1. brigade su se ustremile na njih sa 
svih strana. Tu više nije bilo jedinstvene komande. Svaki borac je htio 
postići maksimalno. To se vidi i iz sjećanja Milana Rađenovića: 

». . . Idu, odoše. Vidimo ih. Mirko Drča mi dovikne: hoćemo li? Jas-
no, predlaže da presiječemo talijansku kolonu. Tu su još Ilija Opačić, 
došao k nama iz 'Matićevog' bataljona, Branko Grubišić iz Kupirova, 
Dane Orelj iz Poljica... Hajde, velim, nagari! Nas šest, ni više ni manje, 
baš šest. Udarimo. Da, s nama je i još nezaraslih rana Ilija Buić, moj 
komšija. Presiječemo kolonu. Tuku naši mitraljezi po Talijanima, a nas 
tuče minobacačka vatra iz Mazina. Tu je ranilo najljepšeg u našem ba-
taljonu, Slavka Veina, koji će se brzo vratiti u bataljon i onda poginuti 
na Kiti više Benderà. A vidi što bi s Danićevim bratom Ljubom Dam-
janovićem: mina ga udarila u zapešće, dok je držao mitraljez. Kost mu 
otkinu, a ne eksplodira... Dok smo, malo kasnije, jurišali, goneći Ta-
lijane i četničku bandu prema Rudopolju, ranjen je komandir 3. voda 
Nikola Marić, Peričin brat. Ranilo je i mene. Izvukao me je Nikola Po-
pović iz Osredaka, prekrasan drug, poginuo je dva-tri tjedna kasnije kod 
Otrića, od četnika. Najviše ranjenika je izvukao desetar Jovo Ožego-
vić... Kad su Talijani pobjegli, onda naši skupljaju oružje. Najviše pu-
šaka nosi Simo Dubajić iz suvajske Jošavice. To je ljudina od 100 kila. 
Nije takvoga bilo u brigadi. Sve prikupljene puške najednom spusti, a 
jedna u taj mah opali i metak pogodi Simu. Jovo Ožegović ga je, onako 
teškog, čitavu noć vukao do Dobrosela, da bi tek tad shvatio da je Simo 
odavno mrtav.. . «515) 

Italijani su imali neuporedivo veće gubitke od jedinica 1. hrvatskog 
korpusa. Talijanske divizije »Re« i »Sassari« koje su u Lici zapalile sva 
sela kroz koja su prošle i - po sopstvenom priznanju - uhvatile i odmah 
strijeljale 650 lica, prema podacima 5. armijskog korpusa imale su 1796 
vojnika i oficira izbačenih iz stroja (403 mrtva). Na pravcu nastupanja 
u rajonima razmještaja 1. brigade, gdje se borila divizija »Sassari« s di-
jelovima divizija »Re« i »Bergamo«, uglavnom znamo samo gubitke di-
jelova divizije »Bergamo«: njen je 125. pješadijski puk od 18. do 22. feb-
ruara imao 112 poginulih (7 oficira) i 358 ranjenih (18 oficira). Broj 
»nestalih« posebno nije naznačen. Zna se da je 1. brigada zarobila 80 
Talijana. Prema podacima štaba 18. armijskog korpusa, dijelovi toga 
korpusa u borbama od Gračaca do lapačke doline su u januaru i feb-
ruaru imali 149 poginulih (14 oficira), ranjenih 656 (37 oficira), 43 sm-
rznuta i 43 nestala. Komandant 18. armijskog korpusa je, u kritici čet-
ničkih postupaka (»pobjegli iz Srba«), ustvrdio da je divizija »Sassari« 
515) Desetar i puškomitral jezac u 1. četi 1. batal jona Dane Petrović, jedan od zuleševičkih 

ranjenika, piše: »Teže sam ranjen 21. februara . Po na ređen ju Duje Čubrila, koman-
danta 2. bataljona, dva borca su me umota la u ša torsko krilo i odvukla u Dobroselo. 
Ostavili su me u crkvi, misleći da sam mrtav. U toku noći sam se osvijestio i počeo 
dozivati. Stražar opali dva metka. Dođu drugovi i izvuku me živog između mrtvih. .. « 
(pismo od aprila 1985; autorska zbirka). 

bila »izložena bočnom udaru« i da je »pretrpila oko 600 gubitaka u 
dvodnevnoj borbi«.516) Pješadijski 151. puk divizije »Sassari« je na Zule-
ševici uglavnom desetkovan. 

Ofanziva u Lici je slomljena. Glavni štab Hrvatske je 23. februara 
depešom obavijestio Vrhovnog komandanta da su »noćas dovršene bor-
be kod Donjeg Lapca« i da je »cesta od Kulen-Vakufa do Mazina po-
krivena talijanskim leševima«.5171 

Oko serpentinaste ceste, na Lumbardeniku, Zuleševici (po kojoj će 
ove borbe dobiti ime), Ilića-kosi, Skorića-brdu, na Vaganu i Logorištu, 
izgaženi snijeg je bio krvav, ne samo od talijanske krvi. Od 16. do 22. 
februara tu je ranjeno (prema korpusnom izvještaju) 50 boraca 1. bri-
gade.518» 

U štabu korpusa je do ofanzive ocjenjivano da je 6. divizija slabija 
i od 7. banijske i od 8. kordunaške. Poslije ofanzive, i za vrijeme ofan-
zive, bilo je sasvim drugačije. Šesta divizija postaje najbolja divizija 1. 
hrvatskog korpusa, pa i čitave NOV Hrvatske. Upornim držanjem po-
ložaja, domišljatim maršmanevrima i žilavim infiltriranjem u neprijatelj-
ski raspored, umješnim odstupanjem i naglim protuudarima, smionim 
prepadima bombaških grupa, pa i čitavih četa, Šesta divizija je - pri 
čemu valja imati na umu da će ondašnji pomoćnik komandanta Glav-
nog štaba, a kasniji komandant 6. divizije Đoko Jovanić, pohvaliti samo 
djelovanje štaba 1. brigade i poimenično komandanta brigade Lazu Ra-
dakovića5191 - uvjerila štab korpusa, što će taj štab i napisati »da su se 
borci i komandni kadar 6. divizije« u odnosu na ostale jedinice 1. hr-
vatskog korpusa »pokazali bolji vojnici i izdržljiviji«.5201 Glavni štab je 
posebnom naredbom pohvalio 1. bataljon 1. brigade, a od pojedinaca 
su kao »hrabri i požrtvovani borci« navedeni: Bogdan Bolta, Rade Kraj-
nović Krajina, Vlade Vein, Dane Pejić, Rade Ljubobratović i Dragan 
Grubor.52» 

U slamanju talijansko-kvislinških snaga od 20. januara do 22. feb-
ruara iz 1. brigade su poginula 33 borca, 183 su ranjena, a jedan je po-
bjegao četnicima baš onog dana kad su četnici tučeni na prilazima 
Srbu, 15. februara. To su podaci iz operacijskih dnevnika 1. hrvatskog 
korpusa i 6. proleterske divizije. Međutim, na kraju rata, 1945. godine, 
515> Zb. NOR, XIV/2, 293. 
517) Jovo Bursać, od IV neprijateljske ofanzive do ulaska u Prvi proleterski korpus, Zb. 

Sesta proleterska divizija, 135. 
51S) U pojedinačnom spisku spomenut je pedeset jedan ranjenik: komandir i četa: Đoko 

Pilipović (1. bataljon) i Dušan Čubrilo (2. bataljon); vodnici: Dušan Marčetić, Lazo Ča-
nak, Soka Medić, Milan Rađenović, Božo Pilja i Jovan Medić (svi iz 1. bataljona); de-
legat voda Slavko Vein (1. bataljon); desetari: Ilija Bujić, Gojko Kukić (1. bataljon) 
i Slavko Plećaš (2. bataljon); borci: Dane Batinica, Pajo Babić, Ilija Prijić, dvojica ime-
njaka - Đuro Rađenović, Milan Miljuš, Mirko Medić, Mirko Grbić, Rade Pilipović, Ni-
kola Marić, Simo Lukić, Rade Rađenović, Rade Desnica, Ljubo Damjanović, Dane Pet-
rović, Mićo Damjanović, Đuro Zorić, Ilija Balać, Pajo Lajić, Dušan Maričić, Nikola Ra-
daković, Vaso Vojvodić, Milan Pavković, Mile Ovuka, Ilija Rodić, Veljko Batinica, 
Đuro Čopić, Miloš Batinica, Ilija Piplica, Andrija Opačić, Petar Mandić (svi iz 1. ba-
taljona), Milan Basarić, Milan Potrebić, Jovo Korica, Sava Pjevač, Novak Rajčević, 
Jovo Ljubojević (2. bataljon), Stevo Robić i Milan Cvijanović (4. bataljon) (Zb. NOR, 
V/12, 180-183). 

519> AVII, 799, 2-1/2. 
520) Zb. NOR, V/13, 169. 
521> AVII, 799, 2-1/2. 

štab 1. brigade je u tada pisanom operacijskom dnevniku ustvrdio da 
je 1. brigada u operaciji »Weiss« imala 561 borca izbačenog iz stroja 
(125 poginulih i 8 nestalih).522) U tome su izvještaju poimenično spome-
nuti - od poginulih - samo zamjenici komandanata bataljona Mane Pra-
žić i Jovo Prodanović, zamjenik komandira čete Ilija Obradović i zamje-
nik komesara čete Nikola Zagorac Kobac.523) 

Odmah poslije ofanzive, u martu, komandant 1. hrvatskog korpusa 
Ivan Gošnjak i komesar Veco Holjevac, sa svojim štabom, analizirajući 
držanje i djelovanje jedinica u proteklim borbama, pisali su kako Ličani 
u odnosu na borce ostalih jedinica 1. korpusa »posjeduju veće iskustvo 
u borbi« i kako »umiju iskorištavati teren i zaklone«. Komandni kadar 
su hvalili, mada će reći da »to ne važi za sve jedinice«; uglavnom, u ko-
mandovanju »pokazalo se više samoinicijative«. Za borce 6. ličke i 8. 
kordunaške divizije štab korpusa je pisao da su se »držali u ovoj ofan-
zivi dobro«. Utvrđeno je da »nije bilo slučaja samovoljnog napuštanja 
položaja«, pri čemu su naglašeni »teški uslovi«: velika studen, visoke 
planine, najčešće prekrivene velikim snijegom, slaba odjeća i obuća. Uz 
sve to borci 1. brigade »ne samo da su odbijali napade nadmoćnijeg 
neprijatelja, već su redovno prelazili u kontranapade«.524' 

522> U višegodišnjem istraživanju mi smo utvrdili da je u b o r b a m a od 20. j anuara do 22. 
februara 1943. godine poginulo, od rana umr lo ili nestalo 96 boraca: Sava Ćudić, Vla-
de Čubrilo, Mile Čiča, Ilija Grbić (nestao), Miloš Graovac Staljin, Milan Grbić, Stevo 
Grubješić, Đorđe Grujičić Petretin, Mane Grujičić, Pejo Grujičić Pejcan, Dragan Glu-
mac, Mile Glumac Bjelči, bolničarka Glumičić, B ranko Filipović, Dušan Varićak, Mićo 
Vlaisavljević, Rade Vignjević, Anđa Vukmirović, Mane Vlaisavljević, Bude Vlaisavlje-
vić, Nikola Vojnović Jojikin, Nikola Vojnović Stevin, Bogdan Vukmirović, Dane Vekić, 
Dara Žutić, Milan Paripović, Mile Jovice Pavković, Milan Mile Pavković, Stevan Pav-
ković, Đuro Pećanac, Đuro Pejić Jovo Petrić, Mane Pražić, Branko Pilipović, Rade Pi-
lipović, Jovan Prodanović, Mile Kokotović, Ante Kovačević, Dušan Đilas, Jovo Đukić, 
Jovica Đukić, Nikola Zagorac Kobac, Milan Zec, Đuro Zorić, Radovan Zorić, Luka Zo-
rić, Marko Laškarin, Petar Lemić, Milenko Lučić, Nikola Lukić Nidžo Karina, Petar 
Ćopić, Božo Tonković, Dujan Dragišić, Nikola Dukić, Ilija Obradović, Rade Obradović, 
kur i r Orelj, Viktor Ostović, Dane Ostović, Dušan Radaković Duvina, Maksim Rada-
ković, Rade Rađenović, Dušan Rastović, Ilija Rastović, Dušan Rađenović, Dušanka Ro-
dić, Božo Basara, Mile Basarić, Jovo Batinica, Milan Batinica, Kojo Bobić, Jozica Bi-
ljan, Ilija Bogunović, Rade Bogunović, Simo Bogunović, Dušan Bokan, Rade Brkić, 
Jelka Bujić, Milorad Bursać, Branko Filipović, Dane Mandić, Pero Marjanović, Milka 
Matić, Ivan Milković, Milan Miljuš, Duka Mandić, Đuro Mandić, Nikola Savatović, 
Đuro Skendžić, Stevo Skendžić, Milka Skendžić, Joja Arbanas, Aleksa Cvijanović, Mir-
ko Cvjetićanin, Petar Paripović Pejica. 

523) AVII, 799, 4 - 4/2. 
524) zb . NOR, V/13, «69. 

Stoje: nepoznati borac, 
Nedjeljko Pavlovic Branko Gojko Njegovan, Petar Skorić; sjede: 
Kmezic i Nikola Uzelac Mr/oš Todorić i Đuro Vojinović 

Velimir Vrunkić, Miloš Todorić, Mile Bobinac i Simo Baškot (sjede); Gojko 
Banjeglav Tigar, Gojko Damjanović i Miloš Cvjetićanin 



Miloš 
Đaković 

Rade 
Bubalo 

Milan Basta i Mićo Mileusnić 
s bolničarkom Darom 

Rade Krajnović Krajina 
(kleči) s Pajicom Pavkovićem 

i Ninom Prijićem (lijevi) 

Dragan 
Šijan 
Brovinger 

Dušan 
Zorić 



Branko Kričković i Mile Plećaš 

Obrad Vrmeđa i Slobodan Nastić 
(sjede); stoje: Marica Drobac, Vlado 
Marčeta, Radojka Sudiuković 

Dragica i Đuro Drobac, David Čebić 
i kurir Stipe Župan (kleči) 

Nikola 
Bujić 

Jelka 
Bujić 



Đuro Drobac s kuririma 
Stipom Županom 
i Stevanom Ribarom (desni) 

Vlado Ćujić, Milka Kokotović 
i Gojko Paripović 

Ljubomir Medić Brzica, Jovica Grković, Dmitar Zaklan, Miloš Čanković 
(stoje); sjede: Milan Pavičić, Dane Čujić i Milan Grubić 



Milan Krajinović 
i Milan Potrebić 

Rade Ljubobratović, Mile Kolak 
Boja i Stevo Glumac 

Đuro Pjevač, Veljko Kosanović, 
Trivun Paripović i Slavko Plećaš 
(stoje); sjede: Anka Vitas 
i Nikola Jerković 

Milka Kokotović, Jeka Obradović, 
Anđa Obradović 

i Ljubinka Arsenijević 



Vukašin Batinica, Jovo Zavišić, Mirko Lasković, Jovonja Obradović 
i Dmitar Jerković (slijeva na desno) 

Stojan Gaković, Gojko Pandžić, Dane Naprta, Nikola Rakić, Fanika Šutić 
' , udana Uzelac i Uroš Potkonjak 



Proljetna ofanziva Prvog hrvatskog 
korpusa 

(mart - april 1943) 

Snage 6. divizije, iznuravane u tridesetčetvorodnevnim borba-
ma, nisu uspijevale u stopu pratiti neprijatelja koji se naglo 
povlačio. Od jedinica 1. brigade samo je 2. bataljon »Pekiša 

Vuksan« napustio Liku nastupajući prema Bosanskom Grahovu, možda 
u ehu Titovih zahtjeva upućivanih Glavnom štabu Hrvatske, da se na 
drvarski pravac pošalje pomoć kako bi se omogućilo vraćanje ešelonu 
teških ranjenika u Liku.525' »Pekiša Vuksan« je stigao do Očijeva, ali nije 
uključen u borbe protiv SS-divizije »Princ Eugen«, koja je od Petrovca 
nadirala prema Drvaru. Bataljon se 27. februara vratio u Liku. 

Posljednjeg tjedna u februaru bataljoni 1. brigade - 1. u rajonu 
Srba, a 3, 4. i 5. u udbinskim selima - imali su dugo čekani predah. 
Bogde Vujnović pamti da je tih dana štab bio u Udbini, u jedinoj ne-
zapaljenoj zgradi. Tu je održan sastanak s komesarima GŠ Hrvatske i 
1. hrvatskog korpusa, dr Vladimirom Bakarićem i Većom Holjevcem. 
Odmah poslije tog sastanka, održano je savjetovanje štaba divizije sa 
štabovima triju ličkih brigada. Zatim su uslijedila savjetovanja i sastanci 
nižih štabova i jedinica, partijskih i skojevskih ćelija.526' Bili su to sastan-
ci analiza činjenog i učinjenog, ukazivanje na propušteno i krivo učinje-
no, a ujedno i pripreme za diskretno najavljenu ofanzivu snaga 1. hr-
vatskog korpusa. 

Plan Glavnog štaba Hrvatske i štaba 1. hrvatskog korpusa izmijenio 
je, barem što se rokova tiče, za njih neočekivani kontraudar talijansko-
kvislinških snaga od Gospića, Metka i Lovinca prema Ploči, Mogoriću 
i Vrepcu. Pokazat će se da je ta kratkodaha ofanzivna akcija imala za 
cilj samo paljenje još dotad nezapaljenih sela u kojima su se partizani 
držali od ustanka. 

Da će iz garnizona s pruge Gospić - Lovinac uslijediti ofanzivni na-
let Talijana, ustaša i četnika, u štabu divizije se saznalo 28. februara.527' 
Vijesti, očito, nije pridavano pravo značenje, vjerovatno stoga što je štab 
divizije bio ponesen pobjedonosnim zanosom. 

525) Od osmofebruarskog naređen ja (»Čuvajte pravac Drvar«) do 28. februara Vrhovni ko-
mandan t je više pu ta slao depeše ovog sadržaja: »Naređujem da o d m a h pošaljete ba-
rem dvije najbolje br igade p reko Mar t in -Broda za Drvar ili za Grahovo da, zajedno 
s Bosancima, razbijete Nijemce. Ja šaljem t o p o v e . . . « (Tito, n.d. 14, 98). Poslije 22. 
februara moglo se p r e m a Drvaru poslati i dijelove 6. i dijelove 8. divizije, ali to nije 
učinjeno. Umjesto hi tnog prebacivanja p r e m a Drvaru, snage 1. hrvatskog korpusa su 
23. februara , u čast godišnjice Crvene armije, u Lapcu održale vojnu paradu. »U de-
fileu p red t r ib inom vojnih i političkih rukovodilaca prolaze i zarobljeni topovi uk-
rašeni ručnic ima i raznim na rodn im vezovima što su in žene i omladinke da rova l e . . . 
Poslije parade održava se miting. Uz okupljeni narod oko 3000 part izana u zbijenim 
redovima slušaju govorn ike . . . « (Dr Nina Rubčić, n.d. 457). 

526) Zb. NOR, IX/3, 299. 
527) Isto, V/13, 18. 

